
ᓄᓇᕗᑦ ᒪᓕᒐᓕᐅᕐᕕᖓ 
 

ᐅᖃᖅᑎ 

ᐊᖓᔪᖅᑳᖅ ᔫ ᐃᓄᒃ 

(ᑐᓄᓂᖅ) 

 

ᐊᐅᓚᑦᑎᔩᑦ 

ᐊᓪᓚᑦᑎ  

ᔮᓐ ᑯᐊᒃ 
 

ᐊᓪᓚᑦᑎᐅᑉ ᐃᑲᔪᖅᑎᐊ 

ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᖅᑎ 

ᓵᓕ ᐊᐅᓚᕿᐊᖅ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐃᓐᓂᕐᕕᒃ ᐃᑲᔪᖅᑏᑦ  

ᑎᑎᖅᑲᒃᑯᕕᒃ 1200 

ᖃᕋᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ 

(ᖁᑦᑎᒃᑐᖅ) 

ᒥᓂᔅᑕ ᑮᓇᐅᔭᓕᕆᔨᒃᑯᓐᓂᑦ, ᐃᒃᓯᕙᐅᑕᖅ 

ᑮᓇᐅᔭᓂᑦ ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; 

ᒥᓂᖦᑕ ᑲᒪᒋᔭᓕᒃ ᐃᖅᑲᓇᐃᔭᖅᑎᓄᑦ 

ᐊᑦᑕᓇᖅᑕᐃᓕᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ  

 

ᑑᓂ ᐋᖁᐊᖅ 

(ᐅᖅᓱᖅᑑᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ 

(ᐃᖃᓗᐃᑦ-ᓂᐊᖁᓐᖒ) 

ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓕᒃ ᐃᓄᑐᖃᐃᑦ ᑭᒡᒐᖅᑐᑎᖏᓐᓄᑦ; 

ᒥᓂᔅᑕ ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ 

(ᐃᖃᓗᒃᑑᑦᓯᐊᖅ) 

ᒥᓂᔅᑕ ᒪᓕᒐᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓂᑦ; ᒥᓂᔅᑕ 

ᑲᒪᒋᔭᓕᒃ ᐊᕐᓇᐃᑦ ᑲᑎᒪᔨᕐᔪᐊᖏᓐᓂᑦ; ᒥᓂᔅᑕ 

ᐃᖅᑲᓇᐃᔭᖅᑐᓕᕆᓂᕐᒧᑦ   

 

ᔪᐊᔾ Hᐃᒃᔅ 

(ᐃᖃᓗᐃᑦ-ᑕᓯᓗᒃ) 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ 

(ᕿᑭᖅᑖᓘᑉ ᓂᒋᐊ) 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ ᐅᖃᐅᓯᕐᓄᑦ; 

ᒥᓂᔅᑕ ᑲᒪᒋᔭᓕᒃ ᓄᓇᕗᒥ 

ᐃᓪᓗᓕᕆᔨᕐᔪᐊᒃᑯᓐᓂᑦ 

ᔪᐃᓕ ᖃᐃᕐᓂᖅ 

(ᐊᒥᑦᑐᖅ) 

 

ᒦᓚ ᖃᒥᓐᖑᐊᖅ 

(ᖁᕐᓗᖅᑑᖅ) 

 

ᐸᐅᓗᓯ ᕿᔪᒃᑖᖅ 

(ᐅᖅᑯᒻᒥᐅᑦ) 

 

ᐊᖓᔪᖅᑳᖅ ᖁᐊᓴ ᑯᓱᒐᖅ 

(ᑲᖏᖅᖠᓂᐅᑉ ᓂᒋᐊ) 

ᒥᓂᔅᑕ ᓄᓇᓕᓐᓄᑦ ᒐᕙᒪᒃᑯᓐᓄᓗ 

ᐱᔨᑦᑎᕋᖅᑎᒃᑯᓐᓂᑦ; ᒥᓂᔅᑕ 

ᑲᒪᒋᔭᓕᒃ ᓄᓇᕗᒥ 

ᐃᓪᓗᓕᕆᔨᕐᔪᐊᒃᑯᓐᓂᑦ 

 

ᐋᑕᒻ ᓚᐃᑦᓯᑑᓐ 

(ᐃᖃᓗᐃᑦ-ᒪᓂᕋᔭᒃ) 

 

ᐋᕐᓗᒃ ᒪᐃᓐ 

(ᐊᕐᕕᐊᑉ ᐅᐊᓐᓇᖓ-ᑎᑭᕋᕐᔪᐊᖅ) 

 

ᓯᒥᐅᓐ ᒥᑭᓐᖑᐊᖅ 

(ᖃᒪᓂᑦᑐᐊᖅ) 

ᐅᖃᖅᑎᐅᑉ ᑐᓪᓕᐊ ᐊᒻᒪᓗ 

ᐃᒃᓯᕙᐅᑕᖅ ᑲᑎᒪᔨᑕᐃᓐᓇᐃᑦ 

ᑲᑎᒪᔨᖏᓐᓄᑦ 

 

ᒫᒡᒍᓚ ᓇᑲᓱᒃ 

(ᐸᓐᓂᖅᑑᖅ) 

ᐸᑎᖅ ᓇᑦᓯᖅ 

(ᐊᐃᕕᓕᒃ) 

 

ᐃᒥᓕᐊᓄ ᕿᓐᖑᖅ 

(ᓇᑦᓯᓕᒃ) 

 

ᓯᕗᓕᖅᑎ ᐹᓪ ᖁᐊᓴ 

(ᐊᒡᒍ) 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ 

ᑲᑎᒪᔨᖏᓐᓄᑦ ᐊᒻᒪᓗ 

ᒐᕙᒪᐅᖃᑎᒌᑦᑐᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᓄᓇᖃᖅᑳᖅᓯᒪᔪᓕᕆᓂᕐᒥᒃ; ᒥᓂᔅᑕ ᑲᒪᒋᔭᓕᒃ 

ᐃᑯᒻᒪᖅᑯᑏᑦ ᐊᑭᖏᓐᓂᑦ ᕿᒥᕐᕈᔩᑦ 

ᑲᑎᒪᔨᖏᓐᓂᑦ  

 

ᐋᓚᓐ ᕋᒻᐴᑦ 

 (ᑕᓯᐅᔭᕐᔪᐊᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

 

ᐊᖓᔪᖅᑳᖅ ᔫ ᓴᕕᑲᑖᖅ 

(ᐊᕐᕕᐊᑉ ᓂᒋᐊ) 

ᓯᕗᓕᖅᑎᐅᑉ ᑐᓪᓕᐊ; ᒥᓂᔅᑕ ᐃᓄᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᓕᒃ ᐊᖏᕐᕋᖃᓐᖏᑦᑐᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᓕᒃ ᓄᓇᑖᖅᐸᓕᐊᔪᓕᕆᓂᕐᒥᒃ 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ 

(ᐃᖃᓗᐃᑦ-ᓯᓈ) 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ ᓯᕗᒃᑲᖅᑕᖅᑎᖓ; 

ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ; ᒥᓂᔅᑕ 

ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ ᐊᕙᑎᓕᕆᓂᕐᒧᑦ 

 

ᖄᑕᓂ ᑕᐅᑐᓐᖏ 

(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 

ᐃᖃᓗᐃᑦ, ᓄᓇᕗᑦ 

ᐅᓪᓗᑐᐃᓐᓇᖅ, ᒫᑦᓯ 16, 2018 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ, ᑑᓂ ᐋᖁᐊᖅ, 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ, ᐊᖓᔪᖅᑳᖅ ᔩᓂ 

ᐃᖃᓪᓗᐊᖅ, ᐅᖃᖅᑎ ᔫ ᐃᓄᒃ, ᔪᐊᔾ ᕼᐃᒃᔅ, 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ, ᔪᐃᓕ ᖃᐃᕐᓂᖅ, 

ᒦᓚ ᖃᒥᓐᖑᐊᖅ, ᐸᐅᓗᓯ ᕿᔪᒃᑖᖅ, ᐊᖓᔪᖅᑳᖅ 

ᖁᐊᓴ ᑯᓱᒐᖅ, ᐋᑕᒻ ᓚᐃᑦᓯᑑᓐ, ᐋᕐᓗᒃ ᒪᐃᓐ, 

ᓯᒥᐅᓐ ᒥᑭᓐᖑᐊᖅ, ᒫᒡᒍᓚ ᓇᑲᓱᒃ, ᐸᑎᖅ ᓇᑦᓯᖅ, 

ᐃᒥᓕᐊᓐᓄ ᕿᓐᖑᖅ, ᓯᕗᓕᖅᑎ ᐹᓪ ᖁᐊᓴ, ᐋᓚᓐ 

ᕋᒻᐴᑦ, ᐊᖓᔪᖅᑳᖅ ᔫ ᓴᕕᑲᑖᖅ, ᐊᖓᔪᖅᑳᖅ 

ᐃᓕᓴᐱ ᓯᐅᑎᐊᐱᒃ, ᖄᑕᓂ ᑕᐅᑐᓐᖏ. 

 

>>ᑲᑎᒪᓯᒋᐊᖅᑐᑦ 9:02ᒥ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᔫ ᐃᓄᒃ): ᒥᔅᑐ ᕿᓐᖑᖅ, 

ᑐᒃᓯᐊᕐᓂᒃᑯᑦ ᐱᒋᐊᖅᑎᓚᐅᖅᑎᒍᑦ. 

 

>>ᑐᒃᓯᐊᖅᑐᑦ 

 

ᐅᖃᖅᑎ: ᐅᓪᓛᒃᑯᑦ ᓯᕗᓕᖅᑎ, ᑲᑎᒪᔩᑦ. ᐅᓪᓛᒃᑯᑦ 

ᓄᓇᕗᒻᒥᐅᑦ ᓈᓚᐅᑎᒃᑯᑦ, ᑐᓵᔪᑦ, ᑎᕖᒃᑯᓪᓗ 

ᑕᐅᑐᒃᑐᑦ, ᑲᑎᒪᕕᖁᑎᔅᓯᓐᓄᑦ ᑐᓐᖓᓱᒋᑦᑎ.  

 

2. ᒥᓂᔅᑕᐃᑦ ᐅᖃᐅᓯᖏᑦ. ᒐᕙᒪᓕᕆᔨᒃᑯᓐᓄᑦ 

ᒥᓂᔅᑕᐅᔪᖅ, ᒥᓂᔅᑐ ᖁᐊᓴ. 

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 040 - 5(1): ᒐᕙᒪᒃᑯᑦ 

ᑐᓴᐅᒪᑎᑦᑎᔨᖏᓐᓂᒃ ᐱᓕᒻᒪᒃᓴᐃᓂᖅ 

(ᖁᐊᓴ) 

ᓯᕗᓕᖅᑎ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ, 

ᐊᒻᒪᓗ ᐅᓪᓛᒃᑯᑦ ᒪᓕᒐᓕᐅᖅᑎᐅᖃᑎᒃᑲ ᐊᒻᒪᓗ 

ᓄᓇᖅᑲᑎᒃᑲ ᐃᒡᓗᓕᖕᒥᐅᑦ ᐊᒻᒪᓗ ᓄᓇᕗᑦᒥᐅᑦ  

ᑕᐅᑐᒃᑐᓪᓗ ᑕᒪᕐᒥᒃ. 

 

ᐅᖃᖅᑎᑦᑎᔩ, ᐅᓪᓛᖑᔪᖅ ᓇᖏᖅᓯᔪᖓᐃᓛᒃ 

ᑐᓴᐅᒪᑎᑦᑎᐊᒃᑲᓐᓂᕈᒪᓪᓗᖓ 

ᒪᓕᒐᓕᐅᖅᑎᐅᖃᑎᓐᓄᑦ ᑖᒃᑯᐊ ᒐᕙᒪᒃᑯᓐᓂ 

ᑐᓴᖅᑐᓕᕆᔩᑦ ᓄᓇᓕᖕᓂ. 

ᖁᕕᐊᓱᑦᑎᐊᖅᑐᖓᐃᓛᒃ ᐅᖃᕈᓐᓇᖅᓯᒐᒪ ᑖᒃᑯᐊ 

ᑐᓴᖅᑐᓕᕆᔨᕗᑦ ᒐᕙᒪᒃᑯᓐᓂ ᓄᓇᓕᖕᓂ 25-

ᖑᔪᓂᒃ ᑕᒪᕐᒥᑦᑎᐊᖅ ᐃᓄᒃᑎᑐᓪᓗ ᖃᓪᓗᓈᑎᑐᓪᓗ 

ᐅᖃᓪᓚᒍᓐᓇᖅᓯᒪᖕᑕ, ᐃᓛᒃ 

ᐅᖃᓪᓚᒍᓐᓇᖅᑐᐊᐱᐅᖕᒪᑕ. 

 

(ᑐᓵᔨᑎᒍᑦ) ᐅᖃᖅᑏ, ᑖᒃᑯᐊ ᒐᕙᒪᒃᑯᑦ 

ᑐᖅᑲᖅᑕᑦᕕᖏᑦ ᐱᔨᑦᑎᖃᑦᑕᖅᑐᓐ ᓄᓇᓕᖕᓂ 

ᐅᓄᑲᓪᓚᒃᑐᓂᒃ ᐱᒻᒪᕆᐅᔪᓂᒃ. ᐅᑯᓂᖓ, 

ᑐᓂᓯᐅᖅᑲᐃᖃᑦᑕᕐᓂᖅ ᑐᓴᒐᒃᓴᓂᒃ ᓄᓇᕘᑉ 

ᒐᕙᒪᒃᑯᖏᑕ ᐱᓕᕆᔾᔪᑎᖏᓐᓂᒃ 

ᐱᔨᑦᓯᕈᑎᖏᓐᓂᒡᓗ ᑐᑭᒧᐊᒃᑎᑦᑎᖃᑦᑕᖅᖢᑎᒃ 

ᒐᕙᒪᒃᑯᑦ ᑎᒥᖁᑎᒋᔭᖓᓐᓂᒃ, ᐱᓕᕆᕕᒋᔭᖏᓐᓂᒃ 

ᐊᒻᒪᓗᑦᑕᐅᖅ ᑐᓴᒐᒃᓴᓂᒃ ᑐᓂᓯᖃᑦᑕᖅᖢᑎᒃ 

ᐱᒻᒪᕆᐅᔪᓂᒃ ᓄᓇᕗᒻᒥᐅᓄᑦ. 

 

 (ᑐᓵᔨᑎᒎᕈᓐᓃᖅᑐᖅ) ᑖᒃᑯᐊ 

ᑐᓴᖅᑐᓕᕆᔨᖁᑎᕗᓂᓛᒃ ᐊᔾᔨᒌᖏᑦᑐᓂᒃ 

ᐱᔨᑦᑎᖃᑦᑕᕐᒪᑕ ᓄᓇᓕᖕᒥᓄᑦ. ᑖᒃᑯᐊ 

ᐃᓕᓐᓂᐊᖅᑎᑕᐅᓯᒪᓵᓚᐅᕐᒥᖕᒪᑕ ᑖᒃᑯᓇᓐᖓᑦ 

ᐃᓐᑲᒻ ᑖᒃᓯᓕᕆᔨᒃᑯᓐᓂᒃ ᑲᓇᑕᒥ, 

ᐃᑲᔪᕈᓐᓇᖅᓯᖁᓪᓗᒋᑦ ᓄᓇᕗᒻᒥᐅᓄᑦ ᑖᒃᑯᐊ ᐃᓐᑲᒻ 

ᑖᒃᓯᒋᔭᖏᑦ ᑕᑕᑎᖅᑕᐅᔪᓐᓇᖅᓯᓂᐊᓕᕐᓗᑎᒃ. ᐃᓛᒃ 

ᑕᒪᒃᑯᐊ ᑕᑕᑦᑐᓐᓇᖏᑦᑑᒐᓗᐊᑦ ᑭᓯᐊᓂ ᑕᒪᒃᑯᐊ 

ᑭᐅᔭᐅᔾᔪᑎᖏᑦ ᑭᐅᔾᔪᑎᖏᓐᓄᑦ 

ᐃᑲᔪᕈᓐᓇᖅᓯᖃᑦᑕᕐᓂᐊᓕᖅᑐᐃᑦ ᐊᒻᒪᓗ ᑖᒃᑯᐊ 

ᑐᓴᐅᒪᑎᑦᑎᔪᓐᓇᑦᑎᐊᕐᓂᐊᕐᒥᖕᒪᑕ ᒐᕙᒪᑐᖃᒃᑯᓪᓗ 

ᓄᓇᑦᓯᐊᑉ ᒐᕙᒪᒃᑯᖏᓪᓗ ᑕᒪᒃᑯᐊ ᐃᑲᔫᑎᖏᓐᓂᒃ 

ᓱᓇᐅᖕᒪᖔᑕ. 

 

(ᑐᓵᔨᑎᒍᑦ) ᐅᖃᖅᑏ, ᒐᕙᒪᒃᑯᑦ ᑐᖅᑲᖅᑕᕐᕕᒋᔭᖏᑦ 

ᐃᖅᑲᓇᐃᔭᖅᑎᖏᑦ ᐅᑯᓂᖓ ᐃᖅᑲᓇᐃᔮᒃᓴᖃᖅᑐᑦ 

ᐋᖅᑭᒋᐊᖅᑕᐅᓪᓗᑎᒃ, ᐊᖑᒻᒪᑎᓕᕐᓂᐊᕐᒪᑕ ᓄᓇᓖᑦ 

ᑭᓐᖒᒪᔭᖏᓐᓂᒃ ᓄᓇᓕᖕᓂᓪᓗ 

ᑐᓴᕋᓱᐊᕐᕕᖃᓚᐅᖅᖢᑕ ᖃᐅᔨᒋᐊᕐᕕᖃᓚᐅᖅᖢᑎᒃ 

ᐊᒻᒪ ᒐᕙᒪᒃᑯᑦ ᐱᓕᕆᕕᖏᓐᓂᒃ.  

 

ᓄᓇᕘᑉ ᒐᕙᒪᒃᑯᖏᑕ ᑲᑎᑎᑦᑎᖃᑦᑕᖅᑐᑦ 

ᑖᒃᑯᓂᖓ ᒐᕙᒪᒃᑯᑦ ᑐᖅᑲᖅᑕᕐᕕᖏᓐᓂᒃ 

ᐃᓕᓐᓂᐊᖅᑎᑕᐅᓪᓗᑎᒃ ᑲᑎᒪᑎᑕᐅᖃᑦᑕᕐᒪᑕ 

ᐅᖃᐅᓯᖃᖅᖢᑎᒃ ᐱᐅᓂᖅᐹᓂᒃ 

ᐱᓕᕆᔾᔪᑎᒋᔭᖏᓐᓂᒃ ᐊᒻᒪᓗ ᐃᓱᒫᓘᑎᓂᒃ 

ᐅᖃᐅᓯᖃᖃᑦᑕᖅᑐᑦ ᐊᒻᒪ ᓄᐊᑦᑎᓪᓗᑎᒃ 

ᐱᒻᒪᕆᐅᔪᓂᒃ ᑐᓴᒐᒃᓴᓂᒃ.  

 

ᐃᓕᓐᓂᐊᓯᓐᓈᑦ ᑲᑎᒪᓚᐅᖅᑐᖅ ᕕᕝᕗᐊᕆᐅᑎᓪᓗᒍ 

ᐊᐅᓪᓗᔾᔨᓚᐅᖅᑐᖅ ᑭᒡᓕᓯᓂᐊᕐᓂᕐᒥᒃ 

ᐃᖅᑲᓇᐃᔭᖏᑦᑐᑦ ᐃᑲᔪᖅᑕᐅᔾᔪᑎᖏᓐᓂᒃ 

ᓂᖃᐃᓲᕈᑎᓄᑦ ᑎᑎᕋᕐᕕᖓᓄᓪᓗ ᑭᒡᒐᖅᑐᖅᑎᖏᑕ 

ᓱᕈᓰᑦ ᒪᒃᑯᒃᑐᓪᓗ ᑲᓇᑕᒥᓗ 

ᑮᓇᐅᔭᓕᕆᔨᕐᔪᐊᒃᑯᓐᓂ ᑖᒃᓰᓕᕆᔾᔪᑎᓂᒃ. 

 

(ᑐᓵᔨᑎᒎᕈᓐᓃᖅᑐᖅ) ᐅᖃᖅᑎᑦᑎᔩ, ᑖᒃᑯᐊ 

ᑐᓴᖅᑐᓕᕆᔨᕗᑦ ᑕᐃᒪᓐᖓᑦ ᑕᖃᔪᓐᓇᖏᖦᖢᑎᒃ 

ᐱᓕᕆᖃᑦᑕᕐᒪᑕ 

ᓄᓇᕗᑦᒥᐅᑕᐅᖃᑐᐊᐃᓐᓄᑦᑎᓐᓄᑦ. ᑖᒃᑯᐊ ᓲᕐᓗ 

ᐅᕙᑦᑎᓐᓄᑦ ᒐᕙᒪᐅᓪᓗᑕ ᐊᒻᒪᓗ ᓄᓇᓕᖕᓄᑦ 

ᐊᒃᑐᐊᑎᑦᑎᑦᑎᐊᕐᒪᑕ ᑖᒃᑯᓂᖓ 

ᑐᓴᐅᒪᑎᑦᑎᑦᑎᐊᖅᖢᑎᒡᓗ. ᐊᒻᒪᓗ ᐃᓄᒃᑎᑐᑦ 

ᑖᒃᑯᐊ ᐱᓕᕆᔪᓐᓇᑦᑎᐊᖃᑦᑕᕐᒪᑕ 

ᑐᑭᓯᐊᑦᑎᐊᖅᖢᑎᒡᓗ. ᖁᔭᓐᓇᒦᕉᒪᔭᒃᑲ ᓄᓇᓕᖕᓂ 

ᒐᕙᒪᒃᑯᓐᓄᑦ ᑐᓴᖅᑐᓕᕆᔨᖁᑎᕗᑦ 

ᐱᓕᕆᕐᔪᐊᖃᑦᑕᕐᒪᑕ ᐊᒃᓱᕈᖅᖢᑎᒃ ᐃᑲᔪᕋᓱᒃᖢᑎᒃ 

ᓄᓇᕗᑦᒥᐅᑕᖃᑎᑦᑎᓐᓄᑦ ᖃᓄᖅ ᒐᕙᒪᒃᑯᓐᓄᑦ 

ᓱᓇᓂᒃ ᐃᑲᔪᖅᑕᐅᒃᑲᓐᓂᕈᓐᓇᕐᒪᖔᑕ 

ᖃᐅᔨᒪᑎᑦᑎᑦᑎᓪᓗᑎᒃ. ᖁᔭᓐᓇᒦᒃ, ᐅᖃᖅᑎᑦᑎᔩ, 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. 

ᒥᓂᔅᑕᐅᔪᖅ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓄᑦ, 

ᒥᓂᔅᑕ ᐃᖃᓪᓗᐊᖅ. 

 

ᐊᖓᔪᖅᑳᑉ ᐅᖃᐅᓯᖓ 041 - 5(1): 

ᐆᒻᒪᖅᑐᓕᕆᔨᒃᑯᑦ ᖁᕐᓗᖅᑑᒥ 

ᐊᐅᓚᐅᓯᖅᓯᓂᐊᖅᑐᑦ (ᐃᖃᓪᓗᐊᖅ) 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇ, ᐅᖃᖅᑏ. 

ᒪᒥᐊᓇᖅ ᖃᑉᓗᓈᑎᑐᑦ ᐅᖃᓪᓚᖕᓂᐊᕋᒪ.  

 

(ᑐᓵᔨᑎᒍᑦ) ᐅᓪᓛᒃᑰᕈᒪᕙᒃᑲ ᓄᓇᕗᒻᒥᐅᑦ 

ᐊᒻᒪᓗᑦᑕᐅᖅ ᐃᖃᓗᒃᑑᑦᑎᐊᕐᒥᐅᑦ ᐱᓗᐊᖅᑐᒥᒃ. 

 

ᐅᖃᖅᑏ, ᐊᓕᐊᓇᐃᒍᓱᒃᑐᖓ ᐃᓕᔅᓯ ᓵᖓᓄᑦ 

ᓂᑯᕕᑦᑐᓐᓇᕋᒪ ᑐᓴᖅᑎᑦᑎᔪᒪᓪᓗᖓ ᖁᓪᓕᒃᑯᑦ 

ᑎᒥᖁᑎᒋᔭᖓᑕ ᐱᓕᕆᐊᒃᓴᕆᓂᐊᖅᑕᖓᓂᒃ 

ᐊᖏᔪᑲᓪᓚᖕᒥᒃ ᐃᑯᒻᒪᖅᑯᑎᖃᕐᕖᑦ ᐊᐅᓚᐅᑎᖓᓂᒃ 

ᖁᕐᓗᖅᑐᕐᒥ ᓴᓇᓂᐊᕐᒪᑕ. ᑕᐃᓐᓇ ᐊᐅᓚᐅᑎᖃᕐᕕᒃ 

ᐊᑦᑕᕐᓇᖏᑦᑐᓂᒃ 

ᐃᑯᒻᒪᖅᑯᑎᖃᖅᑎᑦᑎᖃᑦᑕᖅᑑᒐᓗᐊᖅ ᐊᕐᕌᒍᓂᒃ 

50 ᐅᖓᑖᓄᑦ. ᒫᓐᓇ ᐊᔪᓕᕐᒪᑦ 

ᑭᖑᕝᕕᖅᑕᐅᔭᕆᐊᖃᓕᖅᖢᓂᓗ. 

ᑭᖑᕝᕕᖅᑕᐅᔾᔪᑎᔅᒃᓴᖓ ᐊᐅᓚᐅᑎᐊᓗᖃᕐᕕᒃ 

ᓇᑉᐸᖅᑎᑕᐅᒋᐊᕐᓂᐊᖅᑐᖅ ᒪᓕᒐᖃᕐᓗᑎᒃ ᑕᐃᒃᑯᐊ 

ᐱᑐᒍᓐᓇᕐᓂᐊᕐᒪᑕ ᐊᓯᖏᓐᓄᑦ 

ᐅᖅᓱᐊᓗᒃᑐᖏᑦᑐᓄᑦ 

ᐃᑯᒻᒪᖅᑯᑎᓕᐅᕈᓐᓇᕐᓂᐊᕐᒪᑕ  ᐅᖅᑰᓴᐅᑎᓂᒡᓗ 

ᐅᖅᓱᕐᓗᖕᓂᒃ ᐊᑐᓐᖏᓪᓗᑎᒃ. 

 

2017-ᖑᑎᓪᓗᒍ, ᑖᒃᑯᐊ ᖁᓪᓕᒃᑯᑦ ᑐᒃᓯᕋᓚᐅᑦᒪᑕ 

ᒥᓂᔅᑕᒧᑦ ᖁᓪᓕᒃᑯᑦ ᐊᖏᖅᑕᐅᔪᒪᓪᓗᑎᒃ 

ᐱᓕᕆᐊᒃᓴᖏᓐᓄᑦ ᐊᖏᔪᑲᓪᓚᒧᑦ. ᒫᓐᓇ  

ᑐᒃᓯᕋᐅᑎᖃᓕᖅᑐᑦ ᖁᓪᓕᒃᑯᑦ ᑮᓇᐅᔭᓂᒃ 

ᑲᒪᑦᑎᐊᓪᓗᑎᒃ ᑕᐃᒃᑯᓂᖓ ᐊᑐᖅᑎᐅᔪᑦ 

ᐸᕐᓇᐃᑦᑎᐊᕐᓂᐊᕐᒪᑕ ᖁᕐᓗᖅᑐᕐᒥ 

ᐃᑯᒻᒪᖅᑯᑎᓕᐅᕐᕕᖕᒧᑦ ᐊᐅᓚᐅᑎᐊᓗᖕᓂᒃ ᐊᒻᒪ 

ᐊᖑᒻᒪᑎᓂᐊᕐᒪᑕ ᓄᓇᓖᑦ ᑭᓐᖒᒪᔭᖏᓐᓄᑦ. ᑖᓐᓇ 

ᐱᒋᐊᕐᓂᐊᖅᑐᖅ 2019-ᖑᓕᖅᐸᑦ 

ᐃᖅᑲᓇᐃᖅᑕᐅᔪᒫᖅᑐᕐᓗ ᐊᕐᕌᒍᐊᓂ 2021.  

 

ᑖᓐᓇ ᖁᕐᓗᖅᑐᕐᒥ ᐃᑯᒻᒪᖅᑯᑎᖃᕐᕕᒃ 

ᐊᐅᓚᐅᑎᐊᓗᖃᕐᕕᐊ ᓴᓇᔭᐅᓂᐊᖅᑐᖅ 

ᐅᖅᓱᐊᓗᒃᑐᓗᐊᓐᖏᓪᓗᑎᒃ ᐊᐅᓚᑎᖏᑦ ᐊᒻᒪ 

ᐃᓯᐊᕿᖏᓐᓂᖅᓴᐅᓗᓂ ᑎᐹᕿᖏᓐᓂᖅᓴᐅᓗᓂᓗ. 

ᖁᓪᓕᒃᑯᑦ ᐊᕙᑎᑦᑎᓐᓂᒃ ᑲᒪᑦᑎᐊᕐᓂᕐᒥᒃ 

ᐊᑐᖃᑦᑕᖅᑐᖅ ᑭᖑᕝᕕᖅᓯᓕᕌᖓᒥᖅ ᐱᖁᑎᕐᔪᐊᓂᒃ 

ᐊᑐᖅᑕᐅᔭᕆᐊᖃᖅᑐᓂᒃ ᓄᓇᓕᖕᓄᑦ 

ᐸᖅᑭᒃᓯᔾᔪᑎᖏᓐᓂᒃ, ᓂᕐᔪᑎᓂᒃ ᐊᕙᑎᓂᓪᓗ.  

 

ᖁᕐᓗᖅᑐᕐᒥ ᐱᓕᕆᔭᐅᔪᖅ ᖁᓪᓕᒃᑯᑦ 

ᐱᖃᓯᐅᑎᓪᓗᒋᑦ ᐃᖅᑲᓇᐃᔭᓕᕐᒥᔪᑦ 12-ᑲᓐᓂᕐᓂᒃ 

ᐊᐅᓚᐅᑎᐊᓗᖃᕐᕕᖕᓂᒃ ᐊᓯᔾᔩᓂᐊᖅᑎᓪᓗᒋᑦ 

ᓱᕋᒑᖓᑕ ᐊᑐᕋᒃᓴᐅᔪᓐᓃᕌᖓᑕ. ᒫᓐᓇ 

ᓇᑉᐸᖅᑎᕆᓂᐊᓕᕐᒥᔪᑦ ᐊᐅᓚᐅᑎᐊᓗᖃᕐᕕᖕᓂᒃ 

ᑭᓐᖓᕐᓂ, ᐊᐅᓱᐃᑦᑐᕐᒥᓗ. 2014-ᒥ ᖁᓪᓕᒃᑯᑦ 

ᑕᐃᒃᑯᓂᖓ ᑭᖑᕝᕕᖅᓯᖃᑦᑕᖅᑐᑦ 

ᐊᐅᓚᐅᑎᐊᓗᖕᓂᑦ ᑕᓗᕐᔪᐊᕐᒥ, ᕿᑭᖅᑕᕐᔪᐊᕐᒥ, 

ᐸᖕᓂᖅᑑᕐᒥᓗ.  

 

ᐱᕐᔪᐊᖑᓂᖅᓴᐃᑦ ᐱᓕᕆᐊᕆᔭᐅᔪᑦ ᓲᕐᓗ 

ᖁᕐᓗᖅᑑᒥ ᐊᐅᓚᐅᑎᐊᓗᖃᕐᕖᑦ ᓴᓇᔭᐅᒃᐸᑕ 

ᖁᓪᓕᒃᑯᑦ ᐱᔨᑦᑎᕈᓐᓇᕐᓂᐊᕐᒪᑕ ᐊᑦᑕᕐᓇᓐᖏᑦᑐᒥᒃ, 

ᑕᑎᒋᔭᐅᑦᑎᐊᕈᓐᓇᖅᑐᒥᒃ ᐃᑯᒻᒪᖁᑎᖃᖅᑎᑦᑎᓗᑎᒃ 

ᓄᓇᕗᒻᒥ. (ᑐᓵᔨᑎᒎᕈᓐᓃᖅᑐᖅ) ᖁᐅᓇ, ᐅᖃᖅᑏ. 

 

>>ᐸᑦᑕᑐᖅᑐᑦ  

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. 

ᒥᓂᔅᑕᐅᔪᖅ ᐃᓕᖅᑯᓯᓕᕆᔨᒃᑯᓐᓄᑦ, ᒥᓂᔅᑐ 

ᔪᐊᓇᓯ.  

 

ᐊᖓᔪᖅᑳᑉ ᐅᖃᐅᓯᖓ 042 - 5(1): ᐃᓄᐃᑦ 

ᑕᑯᒥᓇᖅᑐᓕᐊᖏᓐᓄᑦ ᖃᐃᖁᔭᐅᓯᒪᔪᑦ 

ᑲᒪᔩᑦ (ᔪᐊᓇᓯ) 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᐊᒻᒪᓗ ᐅᓪᓛᒃᑯᑦ 

ᒪᓕᒐᓕᐅᖅᑎᐅᖃᑎᒃᑲ, ᓄᓇᕗᒻᒥᐅᓪᓗ.  

 

ᐅᖃᖅᑎᑦᓯᔩ, ᕕᕝᕗᐊᕆ 8, 2018-ᖑᑎᓪᓗᒍ 

ᕕᓂᐱᒡᒥ ᑕᑯᔭᒐᖃᕐᕕᒻᒥ ᓇᓗᓇᐃᖅᓯᓚᐅᖅᑐᖅ 

ᐃᓄᐃᓐᓇᕐᓂᒃ ᖃᐃᖅᑯᓯᒪᔭᕐᒥᓂᒃ ᑕᑯᔭᒃᓴᓂᒃ 

ᐱᓕᕆᖃᑎᒌᓐᓂᐊᖅᑐᓂᒃ ᐅᐸᓗᖓᐃᔭᐃᓂᐊᕐᓗᑎᒃ 

ᒪᑐᐃᖅᑕᐅᓛᕐᓂᖓᓂ ᓴᖅᑭᔮᖅᑎᑕᐅᓛᖅᑐᓂᒃ 

ᓯᕗᓂᒃᓴᑦᑎᓐᓂᑦ ᐃᓄᐃᑦ ᓴᓇᐅᒐᖏᓐᓂᑦ 

ᑕᑯᔭᒐᖃᕐᕕᒻᒥᑦ ᑕᐃᑲᓂ ᕕᓂᐱᒡᒥ. ᑖᓐᓇᓗ 

ᓄᓇᕗᑦ ᒐᕙᒪᒃᑯᖏᑦ ᐃᓇᑕᐅᓯᒪᔪᑦ 

ᐃᓚᐅᖃᑕᐅᖁᔭᐅᓪᓗᑎᒃ ᑖᔅᓱᒧᖓ ᐱᒻᒪᕆᐅᔪᒧᑦ.  

 

(ᑐᓵᔨᑎᒍᑦ) ᐅᖃᖅᑏ, ᑕᐃᓐᓇ ᐊᐅᓚᑦᑎᔨᐅᔪᖅ 

ᑕᐃᒃᑯᓂᖓ ᐃᓄᐃᓐᓇᕐᓂᒃ ᐱᓕᕆᓂᐊᖅᑐᑦ ᑖᒃᑕ 

ᕼᐃᐊᑐ ᐃᒡᓗᓕᐅᖅᑎ ᓄᓇᑦᓯᐊᕙᒦᓐᖔᖅᑐᖅ 

ᓯᓚᑦᑐᖅᓴᕐᕕᕐᔪᐊᖓᓂ ᑲᓐᑯᐊᑕᒥ ᐃᓕᓴᐃᔨᐅᔪᖅ. 

ᐊᓯᖏᑦ ᑕᐃᒃᑯᐊ ᐊᓰᓇ ᐅᐃᑖᓗᑦᑐᖅ, 

ᓄᓇᕕᒻᒦᓐᖔᖅᑐᖅ, ᔭᐃ ᓇᓲᒐᓗᐊᖅ ᕿᔪᓕᕆᔨ 

ᐃᓄᕕᐊᓗᖕᒥᐅᑕ ᐊᒻᒪᓗ ᓄᓇᕗᑦ ᒐᕙᒪᒃᑯᖏᓐᓂᑦ 

ᐃᑦᑕᕐᓂᓴᒃᑯᕕᖕᒥᑦ ᐊᐅᓚᑦᑎᔨ ᑯᕆᔅᑕ ᐅᓗᔪᖅ-

ᔭᕚᔅᑭ. ᑖᒃᑯᐊ ᑎᓴᒪᐃᑦ ᐃᓂᖏᑦ ᐃᑦᑕᕐᓂᓴᕐᓂᒃ 

ᑲᒪᖃᑦᑕᖅᑐᑦ ᑖᒃᑯᓇᓂ ᑎᓴᒪᐅᔪᓂ ᐊᕕᑦᑐᖅᓯᒪᔪᓂ 

ᓄᓇᕗᒻᒥ.  

 

(ᑐᓵᔨᑎᒎᕈᓐᓃᖅᑐᖅ) ᑕᑯᔭᒐᖃᕐᕕᒃ ᖁᕕᐊᑦᑐᖅ 

ᓇᓗᓇᐃᖅᓯᒍᓐᓇᕋᒥ ᖃᐃᖅᑯᓯᒪᔪᓂᑦ 

ᑕᑯᔭᐅᓛᖅᑐᓂᑦ ᐱᓕᕆᖃᑎᒌᓐᓂᐅᓂᐊᖅᑐᑦ 

ᓇᓗᓇᐃᖅᓯᓯᒪᒍᑕᐅᓂᐊᕐᒪᑦ ᐱᓕᕆᐊᖅ 

ᓯᕗᓕᖅᑎᖃᖁᓪᓗᒍ ᐃᓄᐃᑦ ᓂᐱᖏᓐᓂᒃ, 

ᐃᓱᒪᒋᓯᒪᔭᖏᓐᓂᒃ, ᐅᖃᐅᓯᖏᓐᓂᒃ, 

ᐅᖃᐅᓯᖏᓐᓂᒃ, ᐃᓕᖅᑯᓯᖏᓐᓂᓪᓗ.  

 

(ᑐᓵᔨᑎᒍᑦ) ᑕᐃᒪᓐᖓᑦ 2015-ᖑᓚᐅᖅᑎᓪᓗᒍ 

ᓄᓇᕗᑦ ᒐᕙᒪᒃᑯᖏᑦᑕ ᓄᐊᔅᓯᒪᔭᖓᑦ ᐃᑦᑕᕐᓂᓴᐃᑦ, 

ᕕᓂᐱᒡᒥ ᐃᑦᑕᕐᓂᓴᒃᑯᕕᖓᓃᒻᒪᑦ 

ᐊᖏᖃᑎᒌᒍᑎᑎᒍᑦ, ᑐᑭᓯᐅᒪᖃᑎᒌᒍᑎᑎᒍᑦ 

ᓄᓇᕗᑦ ᒐᕙᒪᒃᑯᖏᓪᓗ ᐊᒻᒪᓗ WAG-

ᖑᓂᕋᖅᑕᐅᔪᖅ. ᑖᒃᑯᐊ 3,700 ᑭᑉᐹᕆᒃᑐᑦ ᒦᑕᓂᒃ 

ᐊᖏᓂᖃᖅᑐᖅ ᓴᓂᑦᑎᐊᖓᓃᑦᑐᖅ ᕕᓂᐱᒡ 

ᑕᑯᔭᒐᖃᕐᕕᐊᑕ. ᑖᒃᑯᐊ ᐅᓄᕐᓂᖅᐹᖑᔪᓂᒃ 

ᐱᓯᒪᒃᓯᖅᑐᑦ ᐃᓄᐃᑦ ᓴᓇᐅᒐᖏᓐᓂᒃ ᓄᐊᑕᐅᓯᒪᔪᑦ. 

13,000 ᐅᖓᑖᓃᑦᑐᑦ.  

 

(ᑐᓵᔨᑎᒃᑯᑎᒎᕈᓐᓃᖅᑐᖅ) ᓂᕆᐅᑦᑎᐊᖅᑐᒍ 

ᓴᓇᔭᐅᓛᕐᓂᖓᓂᒃ ᓄᑖᖅ ᐃᓄᐃᑦ ᓴᓇᐅᒐᖏᓐᓂᒃ 

ᑕᑯᔭᒐᖃᕐᕕᒃ ᐊᑦᑐᐃᓂᖃᓛᕐᓂᖓᓂᓪᓗ ᐃᓄᐃᑦ 

ᓴᓇᐅᒐᖏᓐᓂᒃ ᖃᓄᑐᐃᓐᓇᑦᓯᐊᖅ. ᖁᔭᓐᓇᒦᒃ, 

ᐅᖃᖅᑎᑦᓯᔩ.  

 

>>ᐸᑦᑕᑐᖅᑐᑦ  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. 

ᐃᒡᓗᓕᕆᔨᕐᔪᐊᒃᑯᓐᓄᑦ ᒥᓂᔅᑕᖑᔪᖅ, ᒥᔅᑐ ᑯᓱᒐᖅ.  

 

ᐊᖓᔪᖅᑳᑉ ᐅᖃᐅᓯᖓ 043 - 5(1): ᓄᓇᕗᑦ 

ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ 

ᐅᐃᒍᓕᕇᓂᑦ ᐃᒡᓗᖃᖅᑎᑕᐅᓂᖏᑦ (ᖁᐊᓴ) 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᒥᓂᔅᑕ ᖁᐊᓴ ᑯᓱᒐᖅ, 

ᐅᖃᑦᑎᐊᖅᐳᑎᑦ.  

 

ᐅᓪᓛᒃᑯᑦ. ᐅᖃᖅᑎᑦᓯᔩ ᐅᓪᓗᑐᐃᓐᓇᐅᖕᒪᑦ 

ᖁᕕᐊᓇᖅᑐᖅ, ᐅᓪᓗᖃᑦᑎᐊᖅᑕ.  

 

(ᑐᓵᔨᑎᒍᑦ) ᐅᖃᖅᑏ, ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 

ᑐᕌᒐᒃᓴᖃᕐᒪᑕ ᐊᑭᑐᓗᐊᓐᖏᑦᑐᓂᒃ 

ᐃᒡᓗᖃᖅᑎᑦᑎᖃᑦᑕᕐᓗᑎᒃ ᓄᓇᕗᒻᒥᐅᓂᑦ. ᑖᓐᓇ 

ᓯᕗᓪᓕᐅᔾᔭᐅᑎᓯᒪᓪᓗᒍ, ᐃᓱᒪᒋᓪᓗᒍ 

ᐊᓕᐊᓇᐃᒍᓱᒃᑐᖓ ᑐᓴᖅᑎᑦᑎᔪᖓ 60-ᓂᒃ 

ᐃᒡᓗᓂᑦ ᑲᑎᓐᖓᐅᖅᑐᓂᒃ 

ᓇᖕᒥᓂᖅᑖᕆᔭᐅᔪᓐᓇᖅᑐᓂᒃ ᓄᓇᕗᑦ ᒐᕙᒪᒃᑯᖏᑕ 

ᐃᖅᑲᓇᐃᔭᖅᑎᖏᓐᓄᑦ ᑕᐃᒃᑯᑎᒎᓇᖅ ᓄᓇᕗᑦ 

ᒐᕙᒪᒃᑯᖏᑕ, ᐃᖅᑲᓇᐃᔭᖅᑎᖏᑕ ᐃᒡᓗᐃᑦ 

ᓇᖕᒥᓂᖅᑖᕆᔪᓐᓇᖅᑕᖏᑦ ᑲᑎᓐᖓᐅᖅᑐᑦ.  

 

ᑖᔅᓱᒧᖓ ᐱᓕᕆᐊᕆᔭᖅ ᑐᕌᖓᔪᖅ ᑕᐃᒃᑯᓄᖓ 

ᓄᓇᕗᑦ ᒐᕙᒪᒃᑯᖏᑕ ᐃᖅᑲᓇᐃᔭᖅᑎᖏᓐᓄᑦ, 

ᐊᑭᑐᓗᐊᓐᖏᑦᑐᓂᒃ ᓇᖕᒥᓂᖅ 

ᐃᒡᓗᑖᕈᓐᓇᕐᓂᐊᕐᒪᑕ ᓄᓇᕗᒻᒥ. 

ᐃᓅᓴᓪᓕᒋᐊᕐᓗᑎᒃ ᐃᒡᓗᓕᕆᔨᒃᑯᑦ ᒐᕙᒪᒃᑯᓐᓄᑦ 

ᐃᖅᑲᓇᐃᔭᖅᑏᑦ ᐃᒡᓗᖁᑎᖏᓐᓂᒃ ᐊᑐᖅᑐᐊᖅᑐᓂᒃ 

ᐃᑲᔫᓯᐊᖃᑦᑕᖅᑐᓂᒃ.  

 

ᑖᒃᑯᐊ ᐊᑐᖅᑕᐅᓪᓗᑎᒃ 

ᓈᓴᐅᑎᖓ 23 ᓄᓇᕗᒻᒥ ᐊᖏᖃᑎᒌᒍᑎ, ᓄᓇᕗᑦ 

ᒐᕙᒪᒃᑯᖏᓐᓂᑦ ᐃᖅᑲᓇᐃᔭᖅᑎᖏᑦ 

ᑐᕌᒐᒃᓴᖃᓕᖅᑐᑦ ᐃᒡᓗᑖᖅᑎᑕᐅᓇᓱᖁᓪᓗᒋᑦ 

ᑕᐃᑲᓂ.  

 

ᐃᒡᓗᓕᕆᔨᕐᔪᐊᒃᑯᑦ ᐃᑲᔫᑎᖃᖅᑎᑦᑎᓂᐊᖅᐳᑦ 

ᑖᓐᓇ ᓯᕗᒧᐊᑦᑎᐊᖁᓪᓗᒍ ᐅᓄᑲᓪᓚᒃᑐᓂᒃ 

ᐱᖃᓯᐅᔾᔨᓯᒪᔪᑦ ᑐᑭᒧᐊᒃᑎᑦᑎᓪᓗᑎᒃ ᑖᒃᑯᓄᖓ 

ᑯᐊᐳᕇᓴᐅᔪᑦ ᓴᖅᑭᑦᑎᓪᓗᑎᒃ ᐊᒻᒪᓗᑦᑕᐅᖅ 

ᓂᐅᕕᕐᓂᐊᖅᑐᑦ ᑖᒃᑯᓂᖓ ᒪᓕᑦᑎᐊᖁᓪᓗᒋᑦ 

ᓄᓇᕗᒻᒥ ᐃᒡᓗᐃᑦ ᓇᖕᒥᓂᖅᑖᕆᔭᐅᔪᓐᓇᖅᑐᑦ 

ᑲᑎᓐᖓᐅᖅᑐᑦ ᒪᓕᒐᖓᑦ 

 

ᑖᒃᑯᐊ ᓄᓇᕗᒻᒥ ᐃᑲᔫᓯᐊᕆᔭᐅᖃᑦᑕᖅᑐᑦ 

ᐊᖏᕐᕋᖅᑖᕆᔭᐅᓂᐊᖅᑐᓄᑦ ᐊᑐᕐᓗᑎᒃ  

ᑐᒃᓯᕋᐅᑎᓕᐅᕈᓐᓇᖅᑐᑦ ᐊᑭᑐᓗᐊᓐᖏᑦᑐᓂᒃ 

ᓇᖕᒥᓂᖅᑖᕈᓐᓇᕐᓂᐊᕐᒪᑕ. 

 

ᐅᖃᖅᑏ, ᐃᒡᓗᓕᕆᔨᕐᔪᐊᒃᑯᑦ ᑐᓴᖅᑎᑦᑎᓚᐅᕐᒪᑕ 

ᐅᓐᓄᒃᑯᑦ ᑲᑎᒪᑎᑦᑎᓗᑎᒃ 120-ᖏᓐᓃᑦᑐᑦ 

ᑲᑎᒪᖃᑕᐅᔭᖅᑐᓚᐅᖅᑐᑦ ᑖᓐᓇᓗ 

ᐊᓕᐊᓇᐃᒋᔭᐅᑦᑎᐊᓚᐅᖅᖢᓂ ᐅᓪᓗᒥᒧᑦ.  

 

ᓄᓇᕘᑉ ᒐᕙᒪᒃᑯᖏᑦ ᐃᖃᓗᖕᒥᐅᑕᐃᑦ 

www.nunavuthousing.ca -ᑯᓐᓅᕈᓐᓇᖅᑐᑦ 

ᑕᐃᒃᑯᑎᒎᓇᖅ ᑐᒃᓯᕋᐅᑎᓂᒃ 

ᑕᑕᑎᕆᔪᓐᓇᕐᓂᐊᖅᑐᑦ ᑐᓴᒐᒃᓴᓂᒡᓗ ᐱᓪᓗᑎᒃ 

ᐃᓚᐅᔪᓐᓇᖅᑐᓂᒃ. 

 

ᐊᓕᐊᓇᐃᒍᓱᒃᑐᖓ ᒪᓕᒐᓕᐅᕐᕕᖕᒧᑦ 

ᑐᓴᖅᑎᑦᑎᓛᕐᒥᒐᒪ. ᓂᕆᐅᑦᑎᐊᖅᑐᖓ ᑖᒃᑯᓂᖓ 

ᖃᓄᖅ ᐊᒃᑐᐃᑦᑎᐊᕐᓂᖃᕐᒪᖔᑦ ᐊᒡᒋᖅᑐᓂᒃ 

ᑕᖅᑭᓂᒃ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. 

ᒥᓂᔅᑕᐅᔪᖅ ᐊᕙᑎᓕᕆᔨᒃᑯᓐᓄᑦ, ᒥᓂᔅᑐ 

ᓯᐅᑎᐊᐱᒃ. 

 

ᐊᖓᔪᖅᑳᑉ ᐅᖃᐅᓯᖓ 044 - 5(1): 

ᐅᖃᓕᒫᒐᓂᒃ ᒪᕐᕉᓐᓂᒃ ᓴᖅᑮᔪᑦ 

ᐊᕙᑎᓕᕆᔨᒃᑯᑦ (ᓯᐅᑎᐊᐱᒃ) 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᐅᓪᓛᒃᑯᑦ ᒪᓕᒐᓕᐅᖅᑎᐅᖃᑎᒃᑲ, 

ᓄᓇᕗᒻᒥᐅᑦ.  

 

(ᑐᓵᔨᑎᒍᑦ) ᐅᖃᖅᑏ, ᐱᓕᕆᕕᒐ 

ᒫᓐᓇᕈᓘᓚᐅᖅᑐᖅ ᒪᕐᕉᓐᓂᒃ ᐅᖃᓕᒫᒐᓐᓂᒃ 

ᓴᖅᑮᓚᐅᕐᖓᑦ ᐊᕙᑎᒥᒃ ᐸᐸᑦᑎᑦᑎᐊᓐᓂᒻᒥᒃ 

ᐱᔾᔪᑎᖃᖅᑐᓂᒃ ᐃᓕᓐᓂᐊᖅᑐᓕᕆᔨᒃᑯᑦ 

ᐱᖃᑎᒋᓪᓗᒋᑦ. ᐊᕙᑎᕗᑦ ᐱᓯᒪᑦᑎᐊᕋᑦᑎᒍ ᐊᒻᒪᓗ 

ᓯᕗᓪᓕᖅᐹᒥ ᐊᖑᓇᓱᓐᓂᕋ. 

 

ᐅᖃᖅᑏ, ᑖᒃᑯᐊ ᐅᖃᓕᒫᒐᐃᑦ ᐃᑉᐱᒋᑦᑎᐊᖃᑎᒌᑦ 

ᓄᓇ, ᐃᒪᖅ, ᐃᒪᒻᒥᖅ ᐅᖃᓕᒫᒐᐅᔪᐃᑦ, ᑖᒃᑯᐊ 

ᐊᔾᔨᐅᓐᖏᑦᑐᐃᑦ ᓄᓇᕗᒻᒥ ᓴᓇᔭᐅᓯᒪᔪᑦ 

ᐃᓕᓐᓂᐊᕈᑎᔅᓴᐃᑦ ᑲᑎᑦᑎᓯᒪᔪᑦ ᐊᕙᑎᒥᒃ 

ᐸᐸᑦᑎᔨᐅᑦᑎᐊᓐᓂᕐᒥ ᐊᖑᓇᓱᓐᓂᓐᓃ 

ᐊᒻᒪᓗᑦᑕᐅᖅ ᖃᐅᔨᒪᔭᐅᔪᓂᑦ ᓄᓇᕘᑉ ᓄᓇᖓᓂ 

ᐃᒪᕝᕕᖓᓂᓪᓗ ᐃᓕᖅᑯᓯᕐᓂᒃ ᐱᖅᑯᓯᓄᑦ 

ᑐᕌᖓᑎᑕᐅᓪᓗᑎᒃ ᐅᖃᓕᒫᒐᕐᓂᒃ. ᐅᖃᖅᑏ, ᑖᒃᑯᐊ 

ᐃᓄᒃᑎᑐᓪᓗ ᖃᓪᓗᓈᑎᑐᓪᓗ ᐊᑐᐃᓐᓇᐅᔪᑦ 

ᐃᑲᔫᑎᖃᕆᓪᓗᑎᑦᑕᐅᖅ ᐃᓕᓴᐅᑎᔅᓴᓂᒃ. 

 

ᐅᖃᖅᑏ, ᐱᓕᕆᕕᒃᑲ ᐃᓕᓴᖅᓯᔪᑦ 

ᐱᒻᒪᕆᐊᓘᓂᖓᓂᒃ 

ᐃᓕᓐᓂᐊᖅᓴᕋᐃᖃᑦᑕᕆᐊᖃᓐᓂᖏᑕ ᓱᕈᓯᓛᑦ, 

ᑕᒪᒃᑯᐊᓗ ᓱᕈᓯᓛᖅᓯᐅᑏᑦ ᐅᖃᓕᒫᑦ 

ᓴᖅᑭᖃᑦᑕᖅᑕᕗᓐ ᐃᓕᓐᓂᐊᕈᑕᐅᖃᑦᑕᓂᐊᖅᑐᐃᑦ 

ᐊᕙᑎᒥ ᐱᓯᒪᑦᑎᔨᐅᑦᑎᐊᓐᓂᕐᒥᒃ 

ᐃᓐᓇᕈᖅᐸᓪᓕᐊᑎᓪᓗᒋᑦ. (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᒃ, ᐅᖃᖅᑎᑦᓯᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᑲᔪᓯᖏᓐᓂᓐᓂ, 

ᒪᓕᒐᓕᐅᖅᑎᐅᖃᑎᒃᑲ ᐊᒻᒪᓗ ᑲᑎᒪᕕᐅᑉ 

ᐃᓗᐊᓃᑦᑐᑦ ᐃᖅᑲᐃᓯᑲᐃᓐᓇᕐᓚᔅᓯ. ᑭᓇᑐᐃᓐᓇᖅ 

ᐅᖄᓚᐅᑎᕋᓛᒥᒃ ᓇᒃᓴᖅᓯᒪᒍᓂ, 

ᓂᐱᖃᕈᓐᓃᖅᑎᓯᒪᓗᒋᑦ ᐅᕝᕙᓘᓐᓃᑦ 

ᖃᒥᓐᖓᑎᑦᑎᐊᒻᒪᕆᒡᓗᒍ.  

 

ᑲᔪᓯᓗᑕ. ᒥᓂᔅᑕᐃᑦ ᐅᖃᐅᓯᒃᓴᖏᑦ. 

ᐃᓕᓐᓂᐊᖅᑐᓕᕆᓂᕐᒧᑦ ᒥᓂᔅᑕᖑᔪᖅ, ᒥᓂᔅᑐ 

ᔪᐊᓇᓯ. 

http://www.nunavuthousing.ca/

ᐊᖓᔪᖅᑳᑉ ᐅᖃᐅᓯᖓ 045 - 5(1): 

ᐊᕙᑎᒨᖓᔪᑦ ᐅᖃᓕᒫᕆᐅᖅᓴᓂᒻᒧᑦ 

ᓴᖅᑭᑕᐅᔪᑦ (ᔪᐊᓇᓯ) 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᖁᕕᐊᒻᒪᕆᑦᑐᖓ 

ᐱᓕᕆᖃᑎᒌᒍᓐᓇᕋᑦᑕ ᐊᕙᑎᓕᕆᔨᒃᑯᓪᓗ 

ᑕᒪᑐᒥᖓ ᐱᒻᒪᕆᐅᔪᒥᒃ ᐱᓕᕆᐊᒻᒧᑦ.  

 

ᐅᖃᖅᑎᑦᓯᔩ, ᐅᖃᓕᒫᕆᐅᖅᓴᑎᑦᓯᓂᖅ 

ᐃᓕᓐᓂᐊᖅᑎᓂᒃ ᐊᑕᖏᖅᑐᒋᑦ ᓄᓇᕗᒻᒥ 

ᐃᓕᓴᕆᔭᐅᓯᒪᔪᑦ ᐅᖃᐅᓯᖏᓐᓂᑦ 

ᓯᕗᓪᓕᖅᐸᐅᖃᓯᐅᔾᔭᕗᑦ ᐱᓕᕆᕕᑦᑎᓐᓂ. 

ᓴᓇᔭᐅᓂᖏᑦ ᑕᒪᒃᑯᐊ ᐱᐅᔪᒻᒪᕇᑦ ᐅᖃᓕᒫᒐᐃᑦ 

ᐃᓄᒃᑑᖅᑐᑦ ᖃᓪᓗᓈᑎᑐᓪᓗ 

ᐱᕚᓪᓕᕈᑕᐅᒍᓐᓇᕐᖓᑕ 

ᐅᖃᓕᒫᕆᐅᖅᓴᑎᑦᑎᓂᕐᒧᑦ. ᐱᓕᕆᐊᑦᑎᓐᓄᑦ 

ᐊᑐᐃᓐᓇᐅᓂᐊᖅᑐᑎᓪᓗ ᐃᓕᓐᓂᐊᖅᑎᑦᑎᓂᕐᓄᑦ 

ᐃᓕᑉᐸᓪᓕᐊᒍᑕᐅᒍᓐᓇᓪᓗᑎᑦ ᐊᕙᑎᐅᑉ ᒥᑦᓵᓄᑦ 

ᓴᖅᑭᐅᒪᔪᓂᒃ ᓄᓇᕗᒻᒥᐅᓄᑦ. 

 

ᐅᖃᖅᑎᑦᓯᔩ, ᖄᒃᑲᓐᓂᐊᒍᑦ ᐃᓕᓐᓂᐊᖅᑐᓕᕆᔨᒃᑯᑦ 

ᓴᖅᑭᑎᑦᓯᓯᒪᖕᒪᑕ ᖃᓄᖅᑑᕈᑎᒥᒃ ᐊᑐᓃᖅᑕᓪᓗᒋᑦ 

ᐊᑐᓕᖅᑎᑕᐅᕙᓪᓕᐊᓂᐊᖅᑐᓂᒃ ᓄᓇᕗᓕᒫᒥᑦ 

ᐅᖃᓕᒫᕆᐅᖅᓴᓂᒻᒧᑦ ᐱᓕᕆᐊᒥᑦ ᐊᑎᖃᖅᑐᖅ 

ᑖᓐᓇ ᐃᓄᒃᑐᑦ ᑎᑎᖅᑭᕆᓂᖅ. ᑖᓐᓇ 

ᐃᒃᐱᒋᑦᑎᐊᕐᓗᒋᑦ ᓄᓇ ᐃᒪᓪᓗ ᐅᖃᓕᒫᒐᕐᓄᑦ 

ᐃᓚᒋᔭᐅᔪᑦ ᑕᒪᑐᒧᖓ ᐱᓕᕆᐊᒻᒧᑦ.  

 

ᐅᖃᖅᑎᑦᓯᔩ, ᐅᖃᓕᒫᕋᔅᓴᐃᑦ ᐱᔾᔪᑎᓖᑦ ᒪᒃᑯᒃᑐᓄᑦ 

ᖃᐅᔨᓕᖅᐹᓪᓕᖁᔨᓪᓗᑕ ᓴᐳᒻᒥᔭᐅᒋᐊᖃᓐᓂᖓᓐᓂᒃ 

ᐊᕙᑎᕗᑦ. ᑭᓯᐊᓂᑦᑕᐅᖅ 

ᐅᖃᓕᒫᕆᐅᖅᐸᓪᓕᐊᖁᓪᓗᒋᑦᑕᐅᖅ ᐃᓄᒃᑐᑦ 

ᓄᓇᕗᒻᒥ ᐃᓕᓐᓂᐊᖅᑏᑦ. 

 

ᐅᖃᖅᑎᑦᓯᔩ, ᑭᖑᓪᓕᖅᐹᒥᒃ ᒥᓂᔅᑕᖓᓗ 

ᐊᕙᑎᓕᕆᔨᒃᑯᑦ ᖁᕕᐊᑦᑐᒍᑦ 

ᑐᓂᐅᖅᑲᖅᑕᐅᓂᐊᕋᓐᓄ ᑖᒃᑯᓂᖓ ᐅᖃᓕᒫᒐᓐᓂᒃ 

ᒪᓕᒐᓕᐅᖅᑎᐅᖃᑎᑦᑎᓐᓄᑦ ᐅᓪᓗᒥ 

ᖃᐅᔨᒪᓂᐊᕐᖓᑕ ᐱᐅᓂᖏᓐᓂᒃ ᐅᖃᓕᒫᒐᐃᑦ 

ᑕᑯᔭᐅᒃᑲᓐᓂᖃᑦᑕᖁᓪᓗᒋᓪᓗ ᐅᖃᓕᒫᒐᓂᒃ 

ᐱᖃᓐᓇᕆᔭᒥᓄᑦ, ᐃᓚᒥᓄᑦ, ᓱᕈᓯᕐᓄᑦ 

ᓄᓇᕗᒻᒥᐅᓄᓪᓗ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. 

ᑲᔪᓯᓗᑕ, ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐅᖅᓱᖅᑑᕐᒧᑦ, ᒥᔅᑐ ᐋᖁᐊᖅ. 

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 085 - 5(1): 

ᑰᒡᔪᐊᑉ ᐅᖃᐅᕼᐃᐊ ᐊᔾᔨᖃᓐᖏᑦᑐᖅ 

(ᐋᖁᐊᖅ) 

ᐋᖁᐊᖅ: ᖁᐊᓇᖅᑯᑎᑦ ᐅᖃᖅᑎᑦᓯᔩ, 

ᐅᑉᓛᒃᑰᖅᐸᕝᕕ ᑕᒪᑉᕕ, ᑲᑎᒪᔨᐅᖃᑎᒃᑲᑦ, 

ᐅᖅᓱᖅᑑᕐᒥᐅᑕᓪᓗ ᑕᐅᑐᒃᑐᑦ. ᐋᑉᐸᕋ 

ᐃᖅᑯᒪᓐᓂᖅᐸᑦ ᒍᑦ ᒧᐊᓃᖅᑲᒋᑦ.  

 

ᐅᑉᓛᖅ ᓇᖏᖅᓯᕗᖓ ᐃᓄᒃᑐᑦ ᓄᓇᕘᓕᒫᒥᑦ 

ᐅᖃᔪᖕᒪᑕ ᑭᕼᐃᐊᓂ ᐅᖃᐅᕼᐃᖅ ᐊᑕᐅᕼᐃᖅ 

ᑕᐃᒍᕐᓗᒍ ᐃᓕᑕᕆᔭᐅᕙᖕᒪᑦ (ᑐᓵᔨᑎᒍᑦ) 

ᓇᐅᒃᑯᓕᒫᖅ ᓄᓇᕘᒥ.  

 

(ᑐᓵᔨᑎᒎᕈᓐᓃᖅᑐᖅ) ᑭᕼᐃᐊᓂ ᑐᑭᖓᑦᑕᐅᖅ 

ᐋᓪᓚᐅᔪᓐᓇᕐᒪᑦ. ᑐᑭᓕᐅᕐᓗᖓ. ᐲ, ᐅᖃᖅᑎᑦᓯᔨ 

ᐅᑉᓗᒥ ᐊᐱᖅᕼᐅᕐᓂᖅ ᐊᖕᒪᕋᒥᐅᒃ ᐊᐱᕆᓪᒥᕈᒃᑯ 

ᒥᓂᔅᑕ ᐃᒡᓗᕐᔪᐊᒥ, ᑐᒃᕼᐃᖅᑐᖓ ᐅᖅᕼᐅᖅᑑᑉ-

ᖓᐅᔪᒃᕼᐊᒥᒃ. ᒥᓂᔅᑕᐃᑦ ᐃᓕᑕᕆᔭᐅᓐᓂᖅᐸᑦ 

ᐅᖃᕐᓗᓂ ᐊᖏᑦᓯᐊᖅᐳᖓ ᐅᖅᕼᐅᖅᑑᕐᒧᑦ 

ᐃᒡᓗᕐᔪᐊᒥᑦ ᐊᐅᔭᒃᑯᑦ 

ᐊᒡᔭᖅᕼᐃᓂᐊᖅᑐᒃᓴᐅᖕᒪᑦᑕᒎᖅ. ᐅᖃᕐᒥᓗᖓ 

ᖁᕕᐊᕼᐅᑦᓯᐊᕐᓗᖓ ᖁᐊᓇᖅᑯᖅ ᒥᓂᔅᑕ 

ᐊᖏᑉᓯᐊᕐᒪᑦ.  

 

ᐅᖃᕐᒥᓗᖓ, “ᑐᖁᓐᓇᕆᒃᓯᕗᑎᑦ” ᑖᒻᓇ 

ᑐᕼᐊᖅᕼᐅᒍ ᑐᑭᕼᐃᖏᑦᑐᒍ ᐅᓗᕆᐊᓇᖅᑐᖅ. 

ᐃᓅᕚᓪᓕᕈᒪᒐᓗᐊᕼᐅᓂ ᑖᒻᓇ ᑐᕼᐊᖅᕼᐅᒍ 

ᑐᑭᕼᐃᓐᖏᑦᑐᒍᓗ ᖁᕕᐊᐃᓇᐃᑦᑐᖅ. 

ᑐᑭᓕᐅᖅᐹᓪᓕᕐᒥᓗᒍ ᑰᒡᔪᐊᑉ ᓄᓇᕗᑦ 

ᐅᖃᐅᕼᐃᖓ. ᑖᒻᓇ ᐊᕐᓇᕈᓗᒃ ᐃᓅᕼᐅᒃᑐᖅ 

ᓂᕿᓂᒃ ᐊᒡᔭᖁᔭᐅᖕᒪᑦ ᐃᓄᑐᖅᑲᒧᑦ, ᑖᒻᓇᓗ 

ᐃᓄᑐᖃᖅ ᐊᒡᔭᕐᕕᐅᔪᖅ ᐅᖄᓪᓚᒃᑐᕉᖅ, “ᖁᐊᓇ 

ᑐᖁᓐᓇᕆᒃᓯᕗᑎᑦ.” ᑖᒻᓇᒎᖅ ᑐᑭᖓ ᐃᓄᑐᖃᖅ 

ᖁᕕᐋᕼᐅᒃᑲᒥ ᖁᔭᓕᒐᒥᒎᖅ ᐃᓅᕙᓪᓕᖁᔨᔪᖅ. 

ᐃᓅᕼᐃᖃᑦᑎᐊᖁᔨᔪᖅ. ᑖᒻᓇ ᑐᑭᖃᖅᑐᖅ ᑰᒡᔪᐊᑉ 

ᐅᖃᐅᕼᐃᖏᓐᓂᒃ ᐃᓄᑐᖃᐃᑦ ᐅᖃᐅᕼᐃᐊ.  

 

ᖁᐊᓇᖅᑯᕼᐃ ᑖᒻᓇ ᐅᖃᐅᕼᐃᕆᔪᒪᐃᓐᓇᖅᕼᐅᒍ, 

ᐅᖃᐅᕼᐃᕗᑦ ᓄᓇᕗᓕᒫᒥᑦ ᐅᖃᐅᕼᐃᖅ 

ᐊᑕᐅᕼᐃᖅ ᑕᐃᒍᕐᓗᒍ ᑐᑭᕼᐃᓐᓇᖅᑑᒐᓗᐊᖅ, 

ᑭᕼᐃᐊᓂ ᑐᑭᖓᑦᑕᐅᖅ ᐋᓪᓚᐅᔪᓐᓇᕐᒪᑦ.  

 

(ᑐᓵᔨᑎᒍᑦ) ᐅᖃᖅᑏ, ᐅᖃᐅᓯᒃᓴᒃᑲ ᐱᔭᕇᕈᒪᒐᖅᑭᑦ 

ᐊᖏᖅᑕᐅᔪᒪᒐᓗᐊᖅᑐᖓ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎ ᐅᓪᓗᒥ 

ᐅᖃᐅᓯᕆᔭᒥᓂᒃ ᐱᔭᕇᖅᓯᔪᓐᓇᕈᒪᒐᓗᐊᕐᒪᑦ. 

ᐊᒃᑳᖅᑐᖃᖅᐸ? ᑐᓴᖏᓐᓇᒪ. ᒥᔅᑕ ᐋᖁᐊᖅ 

ᑲᔪᓯᓚᐅᕆᑦ. 

 

ᐋᖁᐊᖅ: ᖁᐊᓇᖅᑯᕼᐃ ᒪᓕᒐᓕᐅᖅᑎᐅᖃᑎᒃᑲᑦ.  

 

ᑖᒻᓇ ᑐᑭᕼᐊᖅᕼᐃᓐᓇᖅᑐᖅ ᖁᕕᐊᕼᐅᖕᓂᕐᒧᑦ 

ᐃᓄᑐᖃᖅ ᑐᓂᔭᐅᖕᒪᑦ ᓂᕿᒥᒃ ᖁᕕᐊᕼᐅᒃᕼᐅᓂ 

ᖁᔭᓕᔪᖅ. ᖁᐊᓇᖅᑯᕼᐃ ᑖᑉᕼᐅᒥᖓ 

ᐅᖃᐅᕼᐃᖃᕈᒪᔪᖓᐅᑲᐃᓐᓇᕋᒪ.  

 

(ᑐᓵᔨᑎᒍᑦ) ᐅᖃᖅᑏ, ᓱᓕ ᐃᒡᓗᓕᐅᖅᑕᐅᖁᔨᔪᖓ 

ᐅᖅᓱᖅᑑᕐᒥᑦ. ᖁᔭᓐᓇᒦᒃ. 

 

>>ᐃᓪᓚᖅᑐᑦ 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᑲᖏᖅᖠᓂᐅᑉ ᓂᒋᐊᓄᑦ, ᒥᔅᑐ 

ᑯᓱᒐᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 086 - 5(1): 

ᑲᖏᖅᖠᓂᕐᒥᐅᑦ ᐱᓐᖑᐊᕕᔾᔪᐊᖃᑕᐅᔪᑦ 

2018 ᐅᑭᐅᖅᑕᖅᑐᒥ 

ᐱᓐᖑᐊᕕᔾᔪᐊᕐᓂᐊᖅᑐᓂ (ᑯᓱᒐᖅ) 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐃᓄᐃᑦ ᐅᖃᐅᓯᖓ ᐅᖃᐅᓯᑐᖃᖓ 

ᑐᓴᖅᖢᒍ ᖁᕕᐊᓇᖃᑦᑕᖦᖤᖅᐳᖅ. 

 

ᐅᖃᖅᑏᑦᓯᔩ, ᑐᓴᑲᑕᐃᓐᓇᕋᑉᑕᐃᓛᒃ ᒪᒃᑯᒃᑐᑦ 

ᕿᑎᒋᐊᖅᑐᕐᓂᐊᖅᑐᑦ ᑕᐅᕗᖓ ᓄᓇᑦᓯᐊᕐᒧᑦ, 

ᐊᒥᓱᒻᒪᕆᐊᓘᖕᒪᑕ. ᓴᕆᒪᒋᕙᒃᑲ 

ᓄᓇᕗᒻᒦᓐᖔᕐᓂᐊᖅᑐᓗᒃᑖᑦ. 

 

>>ᐸᑦᑕᑐᖅᑐᑦ 

 

ᐊᒻᒪ ᓴᕆᒪᖃᓯᐅᑎᑉᓗᒋᑦ 

ᑲᖏᖅᖠᓂᕐᒦᓐᖔᕐᓂᐊᖅᑐᑦ ᐊᒥᓱᕐᓚᐅᖕᒥᖕᒪᑕ, 36-

ᖑᖕᒪᑕ. ᐅᑯᐊᖑᕗᖅ, ᐃᓐᖏᕈᓐᓇᖅᑕᕋᓗᐊᒃᑲ 

ᑖᒃᑯᐊ ᑕᕝᕚᕐᓗᖓ.  

 

>>ᐃᓪᓚᖅᑐᑦ 

 

ᐃᓐᖏᖁᔭᐅᓐᖏᑦᑐᕈᓗᑕᐃᓐᓇᐅᒐᒪ 

ᐃᓐᖏᓐᖏᑦᑐᖓ ᐅᖃᐅᓯᕆᓚᐅᕐᓚᒃᑲ.  

 

ᓕᐅ ᖃᓗᔾᔭᖅ ᕼᐋᑭᕆᐊᖅᑐᖅᑐᑦ, ᐃᓱᕆᐅᓪ ᒪᑦᑖᖅ 

ᕼᐋᑭᕆᐊᖅᑐᖅᑐᖅ, ᐃᓪᓚᐃᕕᐅ ᖁᓪᓗᐃᑦᑐᖅ 

ᕼᐋᑭᕆᐊᖅᑐᖅᑐᖅ ᐊᒻᒪᓗ ᓘᒃ ᑯᓱᒐᖅ, ᐅᔪᕈᒐ 

ᕼᐋᑭᕆᐊᖅᑐᖃᑕᐅᔪᖅ. ᑰᓕᒋᐊᖅᑐᖅᑐᖅ ᔭᐃᓴᓐ 

ᐸᓂᑲᓪᓚᒡᔪᐊᖅ. ᕼᐋᑭᖅᑕᖅᑐᖅᑐᑦ ᐅᑯᐊ ᐊᕐᓇᐃᑦ 

ᑳᒪᓐ ᓯᒃᓯᒃ, ᑭᐅᕈᓚᐃᓐ ᒋᕕᓐᔅ, ᔨᓴᐱ ᕿᔪᒃ, ᒫᒃᓰᓐ 

ᕌᓄᑦ ᐊᖅᓴᕆᐊᖅᑐᖅᑐᖅ,  ᐋᒻᐳ ᒍᕌᒻ. 

ᐳᔭᐅᑦᑕᕆᐊᖅᑐᖅᑐᑦ (gymnastics), ᔫᓯ ᐸᓂᑲ, 

ᐊᐃᓴᓐ ᓛᐳᑎ, ᕼᐋᕕ ᐊᖅᓴᕐᓂᖅ, ᒪᐃᔭ ᕼᐊᑎᐊᒍ 

ᐊᒻᒪᓗ ᓖᓴ ᒍᕋᔅᑭ. ᓄᑲᑉᐱᐊᕐᔪᐊᕐᒥ 

ᕼᐋᑭᖅᑕᖅᑐᑦᑐᑦ 

ᐊᕚᓛᖅ ᓵᕗᑦ, ᓯᑳᑦ ᓯᒍᑦᓴᓐ, ᑦᓴᒃ ᓂᖏᐅᖓᑦ, 

ᖃᕆᑕᖅ ᐹᒃ-ᑯᓱᒐᖅ ᐊᒻᒪᓗ ᕗᕋᐃᔅ ᑯᓱᒐᖅ. ᑖᒃᑯᐊ 

ᐊᓯᖏᑦᑕᐅᖅ ᕿᑎᒋᐊᖅᑐᖅᑐᑦ. ᐹᓪ ᓲᑕ ᐊᒻᒪᓗ 

ᔨᐅᕆ ᐹᒃᕼᐋᒃ ᖃᐅᔨᓴᖅᑎᐅᒋᐊᖅᑐᖅᑐᖅ. 

ᕚᓕᕚᕆᐊᖅᐳᓪᓕ ᕼᐋᓂᒃ ᖃᕐᓕᒃ, ᓵᓐᑎ ᑎᐋᔅ, 

ᕌᐳᑦ ᖃᕐᕖᑦᑐᖅ, ᕼᐋᓂ ᐊᑑᒑᖅ, ᒪᕼᐃᐅᕆᐊ ᐋᑕᒻᔅ, 

ᐃᓕᐊᑦ ᐋᑕᒻᔅ. ᒪᒃᑯᒃᑐᑦ ᑕᐅᕗᖓ 

ᐃᓚᐅᔭᖅᑐᖅᓯᒪᔪᑦ ᐊᓐ ᕚᑐ, ᒫᑎᐅ ᕗᐊᑦ-ᕌᔾᔪᔅ, 

ᑭᒻᐳᓕ ᓴᖑᔭᖅ, ᓵᔅᑭ ᑰᓕ, ᓕᓐᑕ ᑰᓕ. 

ᑰᓕᒋᐊᖅᑐᖅᑐᖅ, ᑕᐃᕕᑦ ᑯᒪᒃᓯᐅᑎᒃᓴᖅ. 

ᑖᒃᑯᐊᑦᑕᐅᖅ ᕼᐋᑭᖅᑕᖅᑐᖃᑕᐅᔪᑦ ᐋᓇᐱᐊᓪ ᕉᔅ-

ᓕᓐᑎᐊᓪ, ᕋᐃᓕ ᐋᑕᒻ-ᓚᓵᔅ ᐊᒻᒫᖅᑕᕆᐊᖅᑐᖅᑐᖅ 

ᐊᓃᓴ ᓇᑯᓛᖅ.  

 

ᓴᕆᒪᒋᕙᒃᑲ ᕿᑎᒋᐊᖅᑐᖅᑐᑦ ᐊᒻᒪᓗ ᐅᐱᒋᕙᒃᑲ 

ᓄᓇᕗᒻᒥᐅᑕᐃᑦ ᑕᒪᕐᒥᒃ, ᑖᒃᑯᐊ ᐱᓗᐊᖅᑐᒥᑦ. 

ᖁᔭᓐᓇᒦᒃ, ᐅᖃᖅᑎᑦᓯᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᖁᕐᓗᖅᑐᕐᒧᑦ, ᒥᔅ ᖃᒥᓐᖑᐊᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 087 - 5(1): 

ᖁᕐᓗᖅᑑᒥᐅᑦ ᐱᓐᖑᐊᕕᔾᔪᐊᖃᑕᐅᔪᑦ 

2018 ᐅᑭᐅᖅᑕᖅᑐᒥ (ᖃᒥᓐᖑᐊᖅ) 

 

ᖃᒥᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᓪᓛᒃᑯᑦ, ᒪᓕᒐᓕᐅᖅᑎᐅᖃᑎᒃᑲ. 

ᓄᓇᕗᒻᒥᐅᑕᐃᓪᓗ, ᖁᕐᓗᖅᑐᕐᒥᐅᑕᐃᓪᓗ.  

 

ᐅᖃᖅᑏ, ᐱᓇᓱᐊᕈᓯᐅᓯᒪᔪᒥ ᒪᓕᒐᓕᐅᖅᑎᖃᑎᒃᑲ 

ᐃᓕᓴᖅᓯᖃᑦᑕᕐᒪᑕ ᐱᓐᖑᐊᕆᐊᖅᑐᕐᓂᐅᓴᔪᓂᒃ 

ᓄᓇᕗᒻᒥᑦ.  

 

ᒫᓐᓇ ᐃᓕᓴᖅᓯᒍᒪᒻᒥᒐᒪᑦᑕᐅᖅ 

ᐱᓐᖑᐊᕆᐊᖅᑐᕐᓂᐅᓴᔪᓂᒃ ᐅᕙᖓ ᓄᓇᖓᓂ  

ᖁᕐᓗᖅᑑᕐᒥᑦ. ᑕᐃᒃᑯᐊᑦᑕᐅᖅ ᓄᓇᕗᒻᒥᐅᑕᕐᓂᒃ 

ᑕᐱᕆᔭᐅᖃᑕᐅᓂᐊᕐᖓᑕ.  

 

ᐱᓐᖑᐊᖃᑕᐅᓚᐅᖅᓯᒪᒻᒥᒐᒪᑦᑕᐅᖅ 

ᐱᓐᖑᐊᕕᔾᔪᐊᑎᓪᓗᒋᑦ, ᐅᐱᒋᓪᓚᕆᑉᐸᒃᑲ 

ᐊᓕᐊᓇᐃᒍᓱᖃᑎᒋᓪᓗᒋᓪᓗ ᐸᕐᓇᑎᓪᓗᒋᑦ.  

 

ᐅᖃᖅᑏ, ᓚᐃᓴ ᑎᒥᐅᕈ, ᒪᑲᓐᓯ ᑎᒥᐅᕈ, ᑭᒻᐳᓕ 

ᐊᕐᓇᖅ, ᑲᓚᐃᑕᓐ ᑲᓪᓗᒃ ᐊᒻᒪᓗ ᑖᓂᐅ 

ᓇᑉᑕᓈᑦᑎᐊᖅ, ᓂᕐᕆᕕᐅᑉ ᖄᖓᓂ 

ᐊᖅᓴᕋᓛᕈᓗᓐᓂᑦ ᐱᓐᖑᐊᓛᕐᖓᑕ (table tennis). 

ᐊᒻᒪᑦᑕᐅᖅ ᐊᓕᐊᓇᐃᒍᓱᓪᓚᕆᓛᕐᖓᑕ 

ᓇᓗᓐᖏᑦᑎᐊᕋᒪ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ  

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᑲᖏᖅᖠᓂᐅᑉ ᐅᐊᖕᓇᖓᓄᑦ-

ᐃᒡᓗᓕᒑᕐᔪᖕᒧᑦ, ᒥᔅ ᑕᐅᑐᓐᖏ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 088 - 5(1): 

ᐃᒡᓗᓕᒑᕐᔪᒻᒥᐅᑦ ᐱᓐᖑᐊᕕᔾᔪᐊᖃᑕᐅᔪᑦ 

2018 ᐅᑭᐅᖅᑕᖅᑐᒥ (ᑕᐅᑐᓐᖏ) 

 

ᑕᐅᑐᓐᖏ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᓇᖏᖅᓯᕗᖓ ᑲᖏᖅᖠᓂᐅᑉ ᐅᐊᖕᓇᖓᓄᑦ ᐊᒻᒪᓗ 

ᐃᒡᓗᓕᒑᕐᔪᕐᒥᐅᑦ, ᐅᑉᓛᒃᑰᖅᐸᒃᑲ.  

 

ᑖᓐᓇ ᐃᒡᓗᓕᒑᕐᔪᒃ ᓄᓇᓕᕋᓛᖑᒐᓗᐊᖅᑐᓂ 

ᒪᕐᕉᖕᓂᒃ ᕿᑎᒋᐊᖅᑐᖅᑎᑦᑎᖕᒪᑦ ᑕᐃᑯᖓ 

ᐅᑭᐅᖅᑕᖅᑐᒧᑦ ᐅᓗᑖᕋᓱᒃᑐᓄᑦ. ᓴᕆᒪᒋᑦᑎᐊᕋᒃᑭᑦ. 

ᑖᓐᓇ ᒪᒃᑯᒃᑐᕆᔭᐅᔪᖅ ᐃᓄᒃᑎᑐᑦ ᕿᑎᖕᓂᐊᖅᑐᖅ 

ᑎᕚᓐ ᐃᓄᒻᒥᖅ-ᖁᑉᓗᒋᐊᖅ, ᐊᖓᔪᖅᑳᖏᒃ ᕉᒥᐅ 

ᖁᑉᓗᒋᐊᖅ ᐊᒻᒪᓗ ᑲᐃᕋ ᑕᓄᔭᖅ. ᕼᐋᑭᖅᑐᓄᑦ 

ᕿᑎᒋᐊᖅᑐᕐᓂᐊᖅᑐᖅ ᑖᓐᓇ ᐊᖓᔪᖅᑳᖏᒃ ᔭᐃᒻᔅ 

ᐊᒻᒪᓗ ᑐᐊᕇᓐ ᒧᓚᓐᔅ, ᑲᐃᕋ ᒧᓕᓐᔅ. 

ᐅᐱᒋᑦᑎᐊᕋᒃᑭᑦ ᑕᐃᒃᓱᒪ ᐃᒡᓗᓕᒑᕐᔪᒃ 

ᓄᓇᓕᕋᓛᖑᒐᓗᐊᖅᑐᓂ ᐃᓄᒃᑎᑐᑦ ᕿᑎᒃᑐᓂᒃ 

ᓄᓇᕗᒻᒥ ᑭᒡᒐᖅᑐᐃᕙᖕᒪᑦ.  

 

ᐊᒻᒪᓗ, ᐅᖃᖅᑎᑦᑎᔩ, ᐅᐱᒍᓱᑦᑎᐊᕋᒪ ᐃᓐᓇᐃᑦ  

ᐅᖃᐅᓯᖏᓐᓂᒃ. 

ᐃᕐᖑᑕᖃᕋᒪ ᑖᓂᑲ ᑭᕼᐅᔪᐃ-ᑭᒍᑎᒃᑳᕐᔪᒃ. 

ᑭᒍᑎᒃᑳᕐᔫᑉ ᐊᓈᓇᖓ ᐱᓱᒍᓐᓇᓚᐅᓐᖏᒻᒪᑦ. 

ᐊᑦᑎᖅᑕᐅᖕᒪᑦ ᑕᐃᓐᓇ ᐃᕐᖑᑕᕋ, ᓄᓇᕗᒻᒧᑦ 

ᕿᑎᓐᖏᑦᑑᒐᓗᐊᖅ, ᐃᓐᓇᕐᓄᑦ ᐅᖃᐅᔾᔭᐅᓯᒪᖕᒪᑦ 

ᐊᔪᓐᖏᓐᓂᐊᕐᒪᒡᒎᖅ. ᐅᓪᓗᒥ ᐊᖅᓴᖃᑕᐅᓂᐊᕐᒪᑦ 

ᖁᕕᐊᓇᖅ. ᐃᓐᓇᑦᑎᓐᓄᑦ ᐅᖃᐅᓯᖏᑦ 

ᓱᓕᖃᑦᑕᕐᒪᑕ. ᓴᕆᒪᓱᒃᐳᖓ ᐃᒡᓗᓕᒑᕐᔪᖕᒥᐅᑕᓂᒃ.  

 

ᑲᖏᖅᖠᓂᕐᒥᐅᑕᐃᓪᓕ ᒪᓕᒐᓕᐅᖅᑎᐅᑉ, ᒥᓂᔅᑕᐅᑉ 

ᐅᖃᐅᓯᕆᖅᑲᐅᖕᒪᒋᑦ ᐅᐱᒋᕙᒃᑲ. ᖁᔭᓐᓇᒦᒃ. 

ᓵᓚᖃᕐᓕᑦ ᓄᓇᕗᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐃᖃᓗᐃᑦ-ᒪᓂᕋᔭᖕᒧᑦ, ᒥᔅᑐ 

ᓚᐃᑦᓯᑑᓐ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 089 - 5(1): 

ᐃᓄᒃᓱᒃ ᐃᓕᓴᕕᒻᒥ ᑭᓪᓕᓯᓂᐊᕐᓂᕐᒥ 

ᑕᑯᑎᑦᑎᓂᖅ (ᓚᐃᑦᓯᑑᓐ) 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒫᓐᓇ 

ᐱᕕᖃᕐᓂᓐᓂ ᖃᐅᔨᒃᑲᐃᒍᒪᔪᖓ ᐅᓪᓗᒥ ᐃᓄᒃᓱᒃ 

ᖃᐅᔨᓴᕐᓂᓕᕆᓂᕐᒥ ᓴᖅᑭᔮᖅᑎᑦᑎᒻᒪᑕ. 1:00-

ᒧᐊᖅᐸᑦ 2:30-ᒐᓱᓐᓂᖓᓂ ᒪᓕᒐᓕᐅᖅᑎᓕᒫᑦᑎᐊᑦ 

ᐊᒻᒪᑦᑕᐅᖅ ᐃᖃᓗᒻᒥᐅᑦ ᖃᐃᖁᕙᒃᑲ. 

ᐅᓐᓄᓴᐅᓂᐊᖅᑐᖅ ᖃᐅᔨᓴᕐᓂᓕᕈᓘᔭᕐᒥ ᓯᓚᕐᔪᐊᕐᒥ 

ᐃᓕᓐᓂᐊᓂᓐᓂᒃ ᑕᑯᓂᐊᕋᔅᓯ. 

ᐊᑲᐅᓈᓪᓚᕆᒻᒪᑦ. ᒫᓐᓇ ᑕᑯᔪᓐᓇᖅᑐᑕᓗ 

ᐆᑦᑐᕋᐅᑎᐅᕈᓘᔭᖅᑐᓂᒃ ᑕᑉᐱᖓᓂ ᐃᓄᒃᓱᒃ 

ᐃᓕᓴᕕᖓᓂ ᐃᓕᓐᓂᐊᖅᑎᓄᑦ.  

 

ᒫᓐᓇᑦᑕᐅᖅ ᐃᓕᓴᖅᓯᒃᑲᓐᓂᕈᒪᒻᒥᔪᖓ ᐅᓪᓗᒥ 

ᓇᔭᑯᓗᒻᒪ ᓇᓪᓕᐅᑎᕕᒋᒻᒪᒍ. 

ᓇᔭᑯᓗᒋᓚᐅᖅᓯᒪᒐᒃᑯ ᓲᓛᖅ ᐃᓄᐊᕋᖅ ᑕᕝᕙᓂ 

ᐅᖃᐅᓯᐅᓚᐅᖅᓯᒪᓚᐅᓐᖏᒻᒪᑦ ᒫᓐᓇ. 

ᐳᕕᖃᖅᑎᑕᐅᕗᖓ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᐃᒃᐱᒋᕙᑦᑎᒋᑦ.  

 

ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ 

ᐃᖃᓗᒃᑑᑦᑎᐊᕐᒧᑦ, ᒥᔅ ᐃᖃᓪᓗᐊᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 090 - 5(1): 

ᐃᖃᓗᖅᑑᑦᑎᐊᒥᐅᑦ ᐱᓐᖑᐊᕕᔾᔪᐊᖃᑕᐅᔪᑦ 

2018 ᐅᑭᐅᖅᑕᖅᑐᒥ (ᐃᖃᓪᓗᐊᖅ) 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ ᓇᖏᖅᓯᕗᖓ 

ᖁᕕᐊᓲᑎᒋᔪᒪᓪᓗᒍ ᑕᐃᒃᑯᐊ ᐊᕐᓇᐃᑦ 

ᐹᔅᑭᑦᐹᖅᑎᒋᖃᑦᑕᖅᑕᖏᑦ.  

 

2018-ᒥ ᓄᓇᕗᒻᒥ ᐱᓐᖑᐊᕕᔾᔪᐊᖅᑎᓪᓗᒋᑦ ᑖᒃᑯᐊ 

ᒎᓗᑖᓚᐅᖅᓯᒪᒻᒪᑕ ᐅᔭᒥᑦᑕᐅᓪᓗᑎᑦ ᐊᒻᒪᓗ ᐅᓪᓗᒥ 

ᓄᓇᕗᒥ ᑭᒡᒐᖅᑐᖅᑐᐃᓂᐊᖅᑐᑦ ᐅᑭᐅᖅᑕᖅᑐᒥ 

ᐱᓐᖑᐊᕕᔾᔪᐊᖅᑎᓪᓗᒋᑦ ᕼᐊᐃ ᐅᕆᕗ, 

ᓄᓇᑦᑎᐊᕐᒥ. ᑖᒃᑯᐊ ᐱᓐᖑᐊᖅᑏ, ᐊᓕᒃᓴ ᒪᒃᓚᐃᒐ, 

ᓕᓐᑕ ᕼᐊᕗᑦ, ᑖᓂᐅᓪ ᐃᒪᕈᐃᑦᑐᖅ, ᑭᐊᓇ ᑕᐃᓗ, 

ᓕᐊᓂ ᓂᑉᐸᕼᐅᐊᒃ, ᐊᑦᒪᓐ ᓖ ᐃᓚᐃᔭᔅ, ᑲᐃᓇᓐ 

ᓂᕙᓕᒃ, ᐲᑕ ᓄᐊᒪᓐ ᐃᕙᓕᒃ, ᔮᓱᐊ ᒪᐃᓐ ᐊᒻᒪᓗ 

ᓛᔅ ᕼᐋᑯᓗᒃ. ᑖᒃᑯᐊ ᐱᓐᖑᐊᑦᑎᐊᖁᕙᒃᑲ. 

ᖁᕕᐅᓱᓐᓂᐊᖅᐳᓯ. ᐊᑏ ᑕᖅᑭᕐᓄᑦ ᑎᑭᓐᓇᓱᒋᔅᓯ.  

 

ᐊᒻᒪ ᐱᖓᓱᓐᖑᖅᑐᑯᓘᒻᒪᑦ ᐃᕐᖑᑕᑯᓗᒐ 

ᓇᓪᓕᐅᓂᖅᓯᐅᑦᑎᐊᖁᓪᓗᒍ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐸᖕᓂᖅᑑᒧᑦ, ᒥᔅ ᓇᑲᓱᒃ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 091 - 5(1): 

ᐱᕋᔭᓐᓂᐅᖃᑖᖅᑐᑦ ᓄᓇᓕᓐᓂ (ᓇᑲᓱᒃ) 

 

ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓛᒃᑯᑦ 

ᑲᑎᒪᔨᐅᖃᑎᒃᑲ ᐊᒻᒪ ᐸᓐᓂᖅᑑᒥᐅᑦ.  

 

ᐅᓪᓛᖅ ᓇᖏᖅᓯᕗᖓ ᐸᓐᓂᖅᑑᒥᐅᑕᕐᒥᒃ 

ᐃᑲᔪᖅᓰᒍᒪᓪᓗᖓ.  

 

ᑐᓴᕈᒥᓇᓐᖏᑦᑐᒥᒃ ᑕᒫᓂ ᐱᓇᓱᐊᕈᓯᕐᒥ 

ᐱᕋᔭᓐᓂᒃᑯᑦ ᐸᓐᓂᖅᑑᒥ ᐱᓂᕐᓗᖃᑦᑕᕐᒪᒻᒪᑕ. ᑖᓐᓇ 

ᐃᓚᒋᔭᐅᒋᓪᓗᓂ ᐃᑭᑎᑦᑎᓂᖅ, ᓱᕈᓰᑦ 

ᐃᑭᒪᕕᖓᓄᑦ ᐸᔅᖑᔪᒧᑦ ᐊᑐᖅᑕᐅᖃᑦᑕᖅᑐᖅ ᑖᓐᓇ 

ᐊᖏᓂᖅᓴᖅ ᐊᒻᒪᓗ ᐃᓵᖅᑕᐅᓯᒪᓐᓂᕐᒥᒻᒪᑦᑕᐅᖅ 

ᑕᐃᓐᓇ ᐅᖃᐅᓯᕆᓚᐅᖅᑕᕋ ᐱᑎᓪᓗᒍ 

ᐃᖃᓗᓕᕆᕕᒃ ᑮᓇᐅᔭᓂᑦ ᐊᖏᔪᓂᒃ ᐱᕕᐅᓪᓗᓂ 

ᐊᒻᒪᓗ ᐃᒥᐊᓗᒻᒥᒃ ᐋᖓᔮᕐᓇᖅᑐᓂᓪᓗ 

ᐱᔭᐅᔪᖃᖅᑐᒥᓂᐅᓪᓗᓂ ᑕᑉᐱᑲᓂ ᐸᓐᓂᖅᑑᒥ. 

 

ᑖᒃᑯᐊ ᐱᓇᓱᐊᕈᓯᐅᑉ ᐃᓗᐊᓂ 

ᑕᐃᒪᐃᖃᑦᑕᖅᓯᒪᔪᑦ. ᐸᓐᓂᖅᑑᕐᒥᐅᑦ ᐅᐱᒋᕙᒃᑲ 

ᐱᒐᓱᐊᕐᓂᖏᑦ, ᖃᓄᐃᓐᓇᖅᑐᒃᑰᕋᓗᐊᖅᑎᓪᓗᒋᑦ, 

ᐱᓗᐊᖅᑐᒥ ᐊᓗᑭ ᐃᓕᓴᕕᒃ 

ᐃᑯᐊᓪᓚᓂᓐᖏᑦᑕᑐᐊᕐᒪᑦ.  

 

ᖁᕕᐊᖃᑕᐅᒋᕗᖓ, ᐊᒻᒪᓗ ᖁᔭᓐᓇᒦᕆᓪᓗᒋᑦ 

ᑕᐃᒃᑯᐊ ᐃᖅᑲᓇᐃᔭᖃᑦᑕᖅᑐᐃᑦ ᐸᓖᓯᒃᑯᑦ 

ᐸᓐᓂᖅᑑᒥ ᑕᒪᔅᓱᒥᖓ 

ᐊᑐᐃᓐᓇᐅᒪᒋᐊᖃᓐᖏᓂᕐᒥᒃ ᓄᓇᓕᐅᑉ ᐃᓗᐊᓂ 

ᓄᖅᑲᐅᒪᑦᑎᒃᑲᓐᓂᕈᓐᓇᖃᑦᑕᕐᖓᑕ.  

 

ᖁᔭᓐᓇᒦᖅᐳᖓᓗ, ᐅᖃᖅᑎᑦᑎᔩ, ᑕᐃᒃᑯᐊ 

ᓄᓇᓕᒻᒥ ᑕᐃᒪᐃᑦᑐᒃᑰᕋᓗᐊᖅᑎᓪᓗᒋᑦ 

ᐃᑲᔪᖃᑎᒌᖃᑦᑕᕐᖓᑕ.  

 

ᑮᓇᐅᔭᐃᓪᓗ ᑕᐃᒃᑯᐊ ᐱᔭᕕᓃᑦ ᐃᖃᓗᓕᕆᕕᒻᒥ, 

ᑖᒃᑯᐊᓗ ᖃᓄᐃᖃᑦᑕᖅᓯᒪᔪᐃᑦ ᓄᓇᑦᑎᓐᓄᑦ 

ᑐᑭᓯᔭᐅᖁᓇᖅᑯᑦ ᐋᖅᑭᒋᐊᒃᑲᓐᓂᕈᓐᓇᖁᓪᓗᒍ 

ᐸᓐᓂᖅᑑᖅ. ᖃᓄᐃᓐᓇᑐᒃᑰᕋᓗᐊᖅᑎᓪᓗᒋᑦ 

ᐸᓐᓂᖅᑑᕐᒥᐅᑦ ᒪᑭᑕᒍᓐᓇᖅᑐᑦ ᕿᓄᐃᓵᕈᓐᓇᖅᐳᑦ. 

ᑕᐃᒪᑦᑕᐅᖅ ᑕᐃᒪᐃᖃᑕᐅᒍᒪᒋᕗᖓ 

ᐸᓐᓂᖅᑑᕐᒥᐅᑕᓪᓗᖓ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐊᒥᑦᑐᕐᒧᑦ, ᒥᔅᑐ ᖃᐃᕐᓂᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 092 - 5(1): 

ᐱᓕᕆᐊᖑᔪᑦ ᓴᓂᕋᔭᒻᒥ (ᖃᐃᕐᓂᖅ) 

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓛᒃᑯᑦ 

ᒪᓕᒐᓕᐅᖅᑎᐅᖃᑎᒃᑲ ᐅᓪᓛᒃᑯᓪᓗ 

ᐊᒥᑦᑐᕐᒥᐅᑕᐅᖃᑎᒃᑲ.  

 

ᐅᓪᓛᖑᔪᖅ ᓇᖏᖅᓯᔾᔪᑎᖃᖅᐸᖓ ᓯᕗᓪᓕᖅᐹᒥ  

ᐅᖃᕐᓗᖓ ᒪᓕᒐᓕᐅᖅᑎᐅᖃᑎᒐ ᐋᑕᒻ 

ᐃᒃᐱᒋᑦᑎᐊᖅᐸᒋᑦ. ᓇᒡᓕᖕᓇᖃᑦᑕᖅᐳᑦ 

ᑕᐃᒪᓐᓇᐃᑦᑐᒃᑰᖅᑐᐃᑦ.  

 

ᐅᓇ ᓂᑯᕕᔾᔪᑎᒋᔭᕋ, ᐅᖃᖅᑎᑦᑎᔩ, 

ᐅᐱᒍᓱᒍᒪᑦᑎᐊᕋᒫᓯᑦ ᑖᒃᑯᐊ ᓴᓂᕋᔭᖕᒥ 

ᐊᖑᓇᓱᒃᑐᓕᕆᔨᒃᑯᑦ ᐱᓕᕆᖃᑦᑕᖅᑐᒻᒪᕆᐅᖕᒪᑕ 

ᓄᓇᓕᖕᓂ ᐱᕚᓪᓕᕈᑎᒃᓴᓂᒃ. ᑕᐃᒪ ᒪᒃᑯᒃᑐᓂᒃ 

ᐃᓐᓇᕐᓂᒡᓗ 

ᐊᖑᓇᓱᒋᐊᖅᑎᑦᑎᓂᐊᖅᑐᐊᐃᓐᓅᓕᕐᒥᖕᒪᑕ. ᑕᒪᓐᓇ 

ᐱᖅᑯᓯᑎᓐᓂᒃ ᐆᒪᑎᑦᑎᕚᓪᓕᕐᓂᐊᕐᒪᑦ ᑕᒪᓐᓇ 

ᓂᑯᕕᔾᔪᑎᒋᓵᖅᑕᕋ ᐅᖃᖅᑎᑦᑎᔩ.  

 

ᐅᓇᑦᑕᐅᖅ ᑖᓐᓇ ᐃᓱᒪᓐᓃᑦᑐᓕᕆᓗᖓ. ᖃᓄᑭᐊᖅ 

ᑕᐃᒪᐃᑦ. ᐆᒥᖓ ᓴᓂᕋᔭᒃ ᐅᓇᑦᑕᐅᖅ 

ᐃᓕᑕᕆᔭᐅᖁᑦᑎᐊᕋᓗᐊᕐᒥᒐᒃᑯ 

ᓄᓇᓕᕋᓛᖑᓪᓗᓂᑦᑕᐅᖅ ᐱᓕᕆᓇᓱᒃᑲᐅᖕᒥᖕᒪᑕ 

ᐃᓄᖏᑦ. ᑐᓐᖓᓇᓱᖃᑦᑕᐅᑎᓇᓱᒃᐸᒃᖢᑎᒃ ᑕᒪᓐᓇ 

ᐊᑲᐅᓐᖏᑦᑐᖅ ᓴᖅᑭᔮᖅᐸᒃᑲᓗᐊᖅᑎᓪᓗᓂ. ᐆᒥᖓ 

ᓂᓪᓕᐅᑎᖃᕈᒪᑐᐃᓐᓇᖅᑐᖓ. ᑕᐃᒪ ᓴᓂᕋᔭᒃ 

ᐱᕚᓪᓕᕈᒃᓴᖏᓐᓂᒃ ᓂᓪᓕᐊᔾᔪᑎᕙᓪᓕᐊᓂᐊᓕᕋᒃᑭᑦ.  

 

ᐃᓕᑉᐹᓪᓕᕋᒪᓗ ᑕᕝᕙᓂ 

ᒪᓕᒐᓕᐅᖅᑎᐅᖃᑦᑕᕐᓂᑯᓂᒃ. ᖁᔭᓐᓇᒦᖅᐸᑦᓯ 

ᐅᕙᓐᓂᒃ ᐃᑲᔪᖅᑐᖃᑦᑕᕋᑦᓯ. ᑕᒪᓐᓇ 

ᐃᓕᑉᐸᓪᓕᐊᔾᔪᑎᒋᕙᕋ. ᓴᐱᓕᔾᔮᖏᑦᑐᖓ 

ᐱᒋᐊᕋᓱᐃᓐᓇᕐᓂᐊᖅᑐᖓ.  

 

ᐃᓚᖓᑦ ᒪᓕᒐᓕᐅᖅᑎ: ᐄᓛᒃ, ᐄᓛᒃ! 

 

ᖃᐃᕐᓂᖅ: ᐊᓱᓛᒡᓕ ᑕᕝᕙ ᐅᓇ 

ᓂᓪᓕᐊᔾᔪᑎᒋᓂᐊᕋᒃᑯ. ᑕᐃᒪ 1980-ᐅᑎᓪᓗᒍ 

ᓱᒃᑲᔪᖅᑖᖅᐸᓚᐅᖅᓯᒪᒐᓗᐊᕐᒪᑦ. 

ᑕᒪᓐᓇ ᓂᓪᓕᐊᔾᔪᑎᒋᕙᓪᓕᐊᓂᐊᓕᕋᒃᑯ. ᑖᓐᓇ 

ᒥᓂᔅᑕᒧᑦ ᐃᖏᕐᕋᔪᓕᕆᓂᕐᒧᑦ 

ᐊᐱᖅᓱᖃᑦᑕᖅᐸᓪᓕᐊᓂᐊᓕᖅᑐᖓ ᑖᓐᓇ ᓴᓂᕋᔭᒃ 

ᐱᕚᓪᓕᕈᓐᓇᕋᓗᐊᕐᒥᖕᒪᑦᑕᐅᖅ. ᐅᑯᐊ ᐆᒃᑑᑎᒋᓗᒍ 

ᓂᕿᑦᑎᐊᕙᓕᕆᓂᖅ. ᐃᒻᒪᖄ ᐊᑐᕐᓗᑎᒍ ᓴᓂᕋᔭᒃ 

ᐃᒻᒪᖄ ᐃᖏᕐᕋᔪᓕᕆᓂᕐᒧᑦ 

ᐱᕚᓪᓕᕈᑎᒋᑦᑎᐊᕈᓐᓇᕐᓂᐊᕐᒪᔾᔪᒃ.  

 

ᑖᒃᑯᐊᓗ ᐊᓯᐊᓄᑦ ᓴᖑᖕᒥᓗᖓ, ᓴᖑᔪᒻᒪᓪᓛᓗᒃ. 

ᑖᒃᑯᐊ ᐱᓐᖑᐊᕆᐊᖅᑐᕐᓂᐊᖅᑐᐊᐃᓐᓄᐃᑦᑕᐅᖅ  

ᓄᓇᕗᒻᒦᓐᖔᖅᑐᐃᑦ ᐊᑎ ᐊᒃᓱᕈᑦᑎᐊᕐᓂᐊᖅᐳᓯ 

ᒪᒃᑯᒃᑐᐊᐃᓐᓅᒐᑦᓯ ᐱᔪᓐᓇᕐᓂᐊᒥᒐᑦᓯ ᑕᐃᒪ 

ᑕᐃᑲᓂ ᐃᑲᔪᖅᓱᑦᑎᐊᖅᐸᔅᓯ ᓂᑯᕕᔾᔪᑎᕙᔅᓯ. 

ᐃᒪᓐᓇᐃᓪᓕᖓᓗ, (ᑐᓵᔨᑎᒍᑦ) “ᐊᑏ ᓄᓇᕗᑦ!” 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ, 

ᐃᖅᑲᐃᑎᓪᓗᓯ ᑕᕝᕙᓂ ᒪᓕᒐᓕᐅᖅᑎᐅᑉ 

ᐅᖃᐅᓯᖏᓐᓂᒃ ᐅᖃᐅᓯᖃᓕᕌᖓᑦᑕ ᐊᑕᐅᓯᕐᒧᑦ 

ᑐᕌᖓᔪᒥᒃ ᐅᖃᐅᓯᖃᕆᐊᖃᕋᑦᑕᐅᒐᓗᐊᖅ ᑭᓯᐊᓂ 

ᓄᑖᖑᓪᓗᓂ ᒪᓕᒐᓕᐅᖅᑎᓐᖑᕋᑖᕐᓂᑰᓪᓗᓂᓗ 

ᐅᓄᖅᑐᒻᒪᕆᐊᓗᖕᓂᒃ ᐅᖃᐅᓯᒃᓴᖃᕐᓇᕐᒪᑦ 

ᑕᐃᒪᐃᓐᓂᖓᓄᑦ ᐃᓱᒪᒋᔪᓐᓇᐃᕐᕕᒋᕙᔅᓯ. ᑭᓯᐊᓂ 

ᐃᖅᑲᐅᒪᕙᓪᓕᐊᖁᕙᑦᓯ ᐊᑕᐅᓯᕐᒥᒃ 

ᐅᖃᐅᓯᖃᖃᑦᑕᕆᐊᖃᕋᓗᐊᕋᑦᑕ ᒪᓕᒐᓕᐅᖅᑎᑦ 

ᐅᖃᐅᓯᖏᓐᓂ ᐱᕕᖃᓕᕌᖓᑦᑕ. 

ᐃᖅᑲᐃᔾᔪᑎᑐᐃᓐᓇᖅ ᓱᐊᒍᑕᐅᓐᖏᑦᑎᐊᖅᑐᖅ.  

 

ᒪᓕᒐᓕᐅᖅᑎᑦ ᐅᖃᐅᓯᖏᑦ. ᒪᓕᒐᓕᐅᖅᑎ 

ᕿᑭᖅᑖᓘᑉ ᓂᒋᐊᓄᑦ, ᒥᔅᑐ ᔪᐊᓇᓯ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 093 - 5(1): 

ᐱᓐᖑᐊᕕᔾᔪᐊᖃᑕᐅᔪᑦ 2018 

ᐅᑭᐅᖅᑕᖅᑐᒥ ᓂᕈᐊᖅᑕᐅᕕᖓᓂᒃ 

(ᔪᐊᓇᓯ) 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᑭᓐᖓᕐᒥᐅᓪᓗ ᑭᒻᒥᕈᒻᒥᐅᓪᓗ 

ᑭᒡᒐᖅᑐᖅᓱᒋᑦ ᓇᖏᖅᓯᕗᖓ ᐅᓪᓗᒥ 

ᐅᐱᒍᓱᖃᑕᐅᒍᒪᓪᓗᖓᐃᓛᒃ ᐅᑭᐅᖅᑕᖅᑐᒥ 

ᐱᓐᖑᐊᕕᔾᔪᐊᕐᓂᖅᑕᖃᓪᓕᒻᒪᐃᓛᒃ ᐊᒻᒪᓗ 

ᐅᐱᒋᓇᖃᑦᑕᕐᒪᑦ 

ᐃᓚᐅᖃᑕᐅᖃᑦᑕᖅᓯᒪᓂᑰᓪᓗᖓᑦᑕᐅᖅ 

ᐱᓐᖑᐊᖅᑎᐅᓪᓗᓂ ᐊᒻᒪᓗ 

ᐃᖅᑲᓇᐃᔭᖅᑎᒋᔭᐅᖃᓯᐅᑎᓪᓗᖓ.  

 

ᑕᐃᒃᑯᐊ ᐃᓚᒌᑦ ᓄᓇᕗᑦ 

ᖁᕕᐊᓇᖅᑐᕐᔪᐊᕌᓘᓲᖑᒻᒪᑦ ᐊᓯᖏᓐᓂᒃ 

ᓄᓇᓕᓐᓃᓐᖔᖅᓯᒪᔪᓂᒃ 

ᐱᖃᑎᑖᖅᐸᓪᓕᐊᖃᑦᑕᖅᓱᑎᒃ ᐊᒻᒪᓗ ᐊᓯᐊᓄᑦ 

ᓄᓇᓄᑦ ᐱᓐᖑᐊᕕᔾᔪᐊᖅᑐᓂᒃ 

ᐊᑕᐅᓯᐅᖃᑎᒌᖅᑯᔨᓇᓯᓲᖑᒻᒪᑦ ᐊᒻᒪᓗ ᑖᒃᑯᐊ 

ᑭᒡᒐᖅᑐᖅᑕᐅᓯᒪᔪᖅᑕᖃᕐᒪᑦ 

ᒪᕐᕈᐃᓐᓇᑯᓘᒐᓗᐊᖅᑎᓪᓗᒋᒃ ᑭᓯᐊᓂ ᓲᕐᓗ ᑖᒃᑯᐊ 

ᐃᓚᒌᑦ ᓄᓇᕗᑦ ᐊᑕᖏᕈᓐᓇᖁᓪᓗᒋᑦ ᑖᒃᑯᐊ 

ᐃᓚᐅᒍᓐᓇᕐᓂᖏᑉᐸᑕ ᐊᑕᖏᕈᓐᓇᕐᓂᖏᒻᒪᑕ. 

ᐃᓕᓴᕆᖅᑳᕈᒪᓪᓗᒍ ᑭᓐᖓᓐᓃᓐᖓᖅᓯᒪᔪᖅ ᓕᓕ 

ᐹᕐ, ᑖᓐᓇ ᒪᒃᑯᑦᑐᓂ ᑭᒡᒐᖅᑐᐃᔨᐅᖃᑕᐅᓂᐊᖅᑐ 

ᓄᓇᕗᒻᒦᓐᖔᖅᓯᒪᓗᓂ ᐊᒻᒪᓗ ᑭᒻᒥᕈᒻᒥ, ᓕᐅ 

ᑎᒥᓛᖅ, ᕚᓕᐹᖅᑐᓂᒃ ᐃᓚᐅᖃᑕᐅᓂᐊᒻᒥᔪᖅ. 

ᐅᐱᒋᑦᑎᐊᓪᓚᕗᑦ ᐊᒻᒪᓗ (ᑐᓵᔨᑎᒍᑦ) ᐊᑏ, 

ᓄᓇᕗᑦ ᐃᓕᒌᑦ!  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐊᕐᕕᐊᑦ ᐅᐊᖕᓇᖓᓄᑦ 

ᑎᑭᕋᕐᔪᐊᕐᒧᑦ, ᒥᔅᑐ ᒪᐃᓐ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 094 - 5(1): 

ᑐᕌᓐᓄ ᒪᐃᐳᓪ ᓖᕝᔅ (ᒪᐃᓐ) 

 

ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᐅᑉᓛᑦᓯᐊᕐᔪᐃᔾᔪᐊᒃᑯᑦ 

ᒪᓕᒐᓕᐅᖅᑎᐅᖃᑎᑉᑳ ᑕᐅᑐᒃᑐᓪᓗ ᑕᕐᕆᔭᐅᑎᑉᑯᑦ.  

 

ᐱᕕᖃᖅᑎᑕᐅᕼᐅᐊᖅᑐᑦ ᑕᕝᕙᓂ ᒪᓕᒐᓕᐅᕝᕕᐅᑉ 

ᐃᓗᐊᓂ ᐊᔪᓐᖏᑦᑐᕐᔪᐊᓂᒃ 

ᐃᓕᑕᖅᕼᐃᖅᑕᖅᑑᑉᓗᐊᕋᑉᑕ 

ᕼᐃᕗᓪᓕᖅᐸᐅᑎᖃᐅᕙᒃᑲ ᑕᐃᒃᑯᐊ ᒪᒃᑯᒃᑐᑦ 

ᐱᓐᖑᐊᕕᒡᔪᕐᐊᓂᐊᖅᑐᑦ ᐅᑭᐅᖅᑕᖅᑐᒥ. ᐅᑭᐅᒃᑯᑦ 

ᐱᓐᖑᐊᕕᒡᔪᐊᕐᓂᕐᒥᒃ ᐱᓗᐊᖅᑐᒥ ᑎᑭᕋᕐᔪᐊᕐᒥᐅᓪᓗ 

ᐊᕐᕕᐊᕐᒥᐅᑦ, ᐊᔪᓐᖏᑯᓃ. ᐊᒃᕼᐃᒥᐊᖅ.  

 

ᐊᒻᒪᓗ ᐅᑯᐊ ᐃᓚᒋᒋᐊᖃᕐᒥᒐᒃᑭᓂᓛᒃ 

ᐅᖃᖅᑎᑦᑎᔩ, ᐳᐃᒍᕆᐊᖃᖏᓐᓇᒃᑭᑦ 

ᐊᔪᓐᖏᑦᑐᕐᔪᐊᖑᖃᑕᐅᖕᒪᑕ ᑐᕌᓐᑐ ᒪᐃᐳᓪ ᓖᑉᔅ. 

 

ᐃᓚᖏᑦ ᒪᓕᒐᓕᐅᖅᑏᑦ (ᑐᓵᔨᑎᒍᑦ): ᐋᒡᒐᐃᑦ, 

ᑕᒻᒪᖅᑐᑎᑦ. 



ᐅᓪᓗᑐᐃᓐᓇᖅ, ᒫᑦᓯ 16, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᐃᓐ: ᐃᓛᒃ, ᐅᖃᖅᑎᑦᑎᔩ ᓇᓗᓇᕈᓐᓃᖅᑯᕐᒪᑦ 

ᑖᒃᑯᐊ ᑕᕝᕙᓂ ᐅᑭᐅᖑᔪᒥᒃ ᐊᔪᓐᖏᖅᑐᕐᔪᐊᖑᖕᒪᑕ 

ᐅᑯᐊ ᑕᐃᒍᐊᕋᒃᑭᑦ ᒥᑦᓱᓪ ᒫᕐᓄᕐ 59 ᓈᓴᐅᑎᓕᒃ, 

ᕕᓕᐊᒻ ᓇᐃᓛᓐᑐ 51 ᓈᓴᐅᑎᓕᒃ. ᐋᔅᑎᓐ ᒫᑎᐅᔅ 

50 ᓈᓴᐅᑎᓕᒃ, ᓇᔩᒻ ᑲᑦᕆ, ᔭᐃᒥᓯ ᕙᓐ ᕆᒻᔅᑕᐃᒃ 

(ᑐᓵᔨᑎᒍᑦ) ᐊᔪᓐᖏᑦᑐᔾᔪᐊᖑᖃᑕᐅᒻᒪᑕ 

ᐅᖃᖅᑎᑦᓯᔩ ᐊᑏ ᓂᑉᓕᕈᐊᓚᐅᖅᑐᖓ  ᐊᑏ ᓖᑉᔅ 

ᐊᑏ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ ᐅᖃᖅᑎᑦᓯᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᒥᔅᑕ ᒪᐃᓐ, ᐃᖏᓕᕆᑦ. 

 

>>ᐃᓪᓚᖅᑐᑦ 

 

ᖁᔭᓐᓇᒦᒃ. ᒪᓕᒐᓕᐅᖅᑎᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᖁᑦᑎᒃᑐᒧᑦ, ᒥᔅᑐ ᐊᕿᐊᕈᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 095 - 5(1): 

ᑕᓪᓗᕈᑎᐅᑉ ᐃᒪᖓᓄᑦ 

ᐊᖏᖃᑎᒌᒐᓱᐊᓐᓂᖅ (ᐊᕿᐊᕈᖅ) 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑕᕝᕙᓂ ᐋᒡᒐᔅᖑ<ᐅᖅᑐᒥ, ᑖᒃᑯᐊ 

ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ, ᒐᕙᒪᑐᖃᒃᑯᑦ 

ᐊᒻᒪᓗ ᒐᕙᒪᖁᑎᕗᑦ ᐊᑯᓂᐊᓗᒃ ᐅᑕᖅᑭᔭᐅᔪᒥᑦ 

ᐊᖏᕈᑎᒥᒃ ᓴᖅᑭᑦᑎᓚᐅᕐᒪᑕ ᑖᓐᓇ ᑕᓪᓗᕈᑎᐅᑉ 

ᐃᒪᖓ ᖃᓄᑎᒋ ᐊᖏᑎᒋᓂᐊᓕᒻᒪᒃᑭᐊᖅ. 

 

ᐹᓐᖑᖅᑎᓪᓗᖓ ᓱᓕ, ᐊᑖᑕᒃᑯᒃᑲ 

ᖁᒃᓴᓪᓚᓚᐅᖅᓯᒪᒻᒪᑕ ᑕᑉᐸᐅᖓ 

ᐅᒥᐊᔾᔪᐊᕌᓗᐃᓪᓗ ᓂᐅᖅᑐᐃᔭᖅᑐᖅᑐᐃᓪᓗ 

ᑕᑉᐱᑯᓐᖓᖅᓱᑎᒃ ᐅᖃᐅᔾᔭᐅᖏᑦᑎᐊᖅᑎᓪᓗᒋᑦ. 

ᒫᓐᓇᓕ ᑖᓐᓇ 109 ᑭᑉᐹᕆᑦᑐᑦ ᑭᓛᒥᑐᔅᓂᒃ 

ᐊᖏᓂᓕᒃ ᐃᒪᖁᑎᒋᐅᔪᖅ ᑕᑉᐹᓂ 

ᓴᐳᒻᒥᔭᐅᓂᐊᓕᕐᒪᑦ. ᑖᒃᑯᐊᓪᓗ ᐱᖓᓲᔪᒍᑦ ᑕᒫᓂ 

ᒪᓕᒐᓕᐅᖅᑎᐅᔪᒍᑦ ᑕᕝᕙᓂ ᓄᓇᖁᑎᑦᑎᓐᓂ 

ᐱᓕᕆᖃᑕᐅᓂᐊᖅᓱᑕ. ᑖᓐᓇ ᑲᓇᑕᓕᒫᒧᑦ 

ᑕᑯᓪᓗᒍ, 2 ᐳᓴᓐᓗᐊᐸᓗᒃ ᑲᓇᑕᐅᑉ ᐃᒪᖁᑎᐊᓂᒃ 

ᐸᖅᑭᔭᐅᓂᐊᓕᒻᒪᑦ.  

 

ᑕᕝᕙᓂ ᓱᓕ, 

ᐊᖏᕈᑎᓂᒃ ᓴᖅᑭᑦᑐᖃᕆᐊᖃᓐᓂᐊᕐᒪᑦ ᑖᒃᑯᐊ 

ᐃᓄᐃᑦ ᑲᑐᔾᔨᖃᑎᒌᖏᑦᑎᒍᑦ, ᓄᓇᕘᑉ 

ᐊᖏᕈᑎᖏᑦᑎᒍᑦ, ᐃᓄᐃᑦ ᐱᔪᒪᔭᖏᓐᓂᒃ 

ᐱᖁᔭᖏᓐᓂᓪᓗ ᐊᖏᖃᑎᒌᒋᐊᖃᕐᓂᐊᒻᒪᑕ. 

ᑲᔪᖏᑦᑎᐊᖅᐸᒃᑲ ᑕᐃᒃᑯᐊ. ᔮᓐᓄᐊᕆᒥ ᑕᕝᕙᓂ 

ᕿᑭᖅᑕᓃᓐᖓᖅᑐᓂ ᓄᓇᓕᓕᒫᓄᑦ ᑕᓪᓕᒪᓄᑦ 

ᓄᓇᓕᓐᓄᑦ ᐳᓚᕋᓚᐅᕐᒪᑕ ᑕᐃᑲᓃᒍᓐᓇᓚᐅᕋᒪ 

ᖃᐅᓱᐃᑦᑐᒥ, ᐊᓕᐋᓇᐃᖑᓚᐅᖅᑐᖅ ᑕᐃᑲᓂ.  
 

ᑖᒃᑯᐊ ᑭᒡᒐᖅᑐᖅᑕᒃᑲ ᐃᓱᒫᓘᑎᕈᔪᖏᓐᓂᒃ 

ᐅᖃᕆᐊᖅᑐᖅᑎᓪᓗᒋᑦ ᐊᓕᐊᓇᐃᖑᓚᐅᖅᓱᓂ. 

ᑕᕝᕙᓃᓛᒃ ᓂᕆᐅᑦᑎᐊᖅᐳᖓ ᑖᒃᑯᐊ ᑕᒪᒃᑮᑦ 

ᒐᕙᒪᒃᑯᓐᓃᓐᖓᖅᑐᐃᑦ ᐊᒻᒪᓗ 

ᕿᑭᖅᑕᓂᒃᑯᓃᓐᖓᖅᑐᑦ ᐊᖏᕈᑎᓂᒃ 

ᓴᖅᑮᑦᑎᐊᖁᓪᓗᒋᑦ ᑕᕝᕗᖓ ᐃᖅᑲᓇᐃᔮᔅᓴᓄᑦ 

ᐊᒻᒪᓗ ᐳᓚᕋᑎᓄᑦ ᐊᒻᒪᓗ ᖃᓄᑐᐃᓐᓇᖅ 

ᐱᓕᕆᐊᔅᓴᐅᒍᓐᓇᑦᑎᐊᖅᑐᐃᑦ ᑕᑉᐹᓂᑐᑦ 

ᓴᖅᑭᒃᑲᓐᓂᖁᓪᓗᒋᑦ ᑕᕝᕙᓂ ᑭᒡᒐᖅᑐᖅᑕᓐᓂ 

ᖁᑦᑎᒃᑐᒥ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 

>>ᐸᑦᑕᑐᖅᑐᑦ 
 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐊᑎᖁᑎᖃᕈᓐᓃᕋᒪ.  
 

ᑲᔪᓯᒋᐊᖏᓐᓂᑦᑎᓐᓂ ᑖᒃᑯᐊ ᒪᓕᒐᓕᐅᖅᑎᓕᒫᑦ 

ᑭᒡᒐᖅᑐᕐᓗᒋᑦ ᓄᓇᕗᓪᓗ ᑕᒪᑦᑕᑦᑎᐊᖅ 

ᑭᒡᒐᖅᑐᕐᓗᒋᑦ ᑕᐃᒃᑯᐊ 

ᐱᓐᖑᐊᕆᐊᖅᑐᕐᓂᐊᖅᑐᖁᑎᕗᑦ 

ᒪᒃᑯᒃᑐᖁᑎᐊᐃᓐᓄᕗᑦ ᐊᒃᓱᒻᒪᕆᐊᓗᒃ 

ᐱᒃᑯᒋᕙᑦᑎᒋᑦ. ᐊᔪᖏᑦᑎᐊᖁᕙᑦᑎᒋᑦ. 

ᐊᐅᓪᓚᖅᓯᒪᑦᑎᐊᕐᓂᐊᖅᐳᓯ ᐊᖏᕐᕋᑦᑎᐊᓛᕐᓗᓯᓗ. 

ᐱᒃᑯᓇᖅᑐᕐᔪᐊᖑᕗᓯ. ᐊᑏ ᓄᓇᕗᑦ ᐊᑏ! 
 

>>ᐸᑦᑕᑐᖅᑐᑦ 
 

ᖁᔭᓐᓇᒦᒃ. ᑲᑎᒪᔾᔪᑎᒃᓴᑦᑎᓐᓄᑦ ᑲᔪᓯᓗᑕ. 4. 

ᐅᖃᐅᓯᒃᑯᑦ ᐊᐱᖅᑯᑎᕕᓂᕐᓄᑦ ᑭᐅᔾᔪᑎᑦ. 5. 

ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. 6. ᐅᖃᐅᓯᒃᑯᑦ 

ᐊᐱᖅᑯᑎᑦ, ᒪᓕᒐᓕᐅᖅᑎ ᐊᐃᕕᓕᖕᒧᑦ, ᒥᔅᑐ 

ᓇᑦᑎᖅ.  
 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 114 - 5(1): ᑐᓴᒐᒃᓴᖅ ᓄᓇᕗᒻᒥ 

ᐅᔭᕋᕐᓂᐊᖅᑏᑦ (ᓇᑦᓯᖅ) 

 

ᓇᑦᓯᖅ: ᖁᔭᓐᓇᒦᒃ, 

ᐅᖃᖅᑏ. ᐅᓪᓗᒥ ᐊᐱᖅᓱᕈᒪᒐᒃᑯ ᑖᓐᓇ 

ᐅᔭᕋᒃᑕᕆᐊᓄᑦ ᒥᓂᔅᑕᐅᖃᑦᑕᖅᑐᖅ.  

 

ᐅᖃᖅᑏ, ᑕᕝᕙᓂ ᐱᓇᓱᐊᕈᓯᐅᑉ ᐃᓗᐊᓂ 

ᑐᓴᖅᑎᑕᐅᖅᑲᐅᒐᑦᑕ ᑕᐃᒃᑯᐊ ᑲᑎᒪᔩᑦ 

ᐅᔭᕋᓐᓂᐊᖅᑎᒃᑯᑦ ᐃᓱᒫᓘᑎᖃᖅᑎᓪᓗᒋᑦ 

ᐅᔭᕋᒃᑕᕆᐊᑉ ᒥᒃᓵᓄᑦ ᑕᒫᓂ ᓄᓇᕗᑦᒥ.  

 

ᐅᖃᖅᑏ, ᓄᓇᓕᕋᓛᕐᒥᐅᑕᐅᔪᑎᒍᑦ ᒐᕙᒪᒃᑯᓐᓄᑦ 

ᐳᐃᒍᖅᑕᐅᓯᒪᔪᖅᑎᒍᑦ, ᑕᐃᒃᑯᐊ ᖃᒪᓂᑦᑐᐊᕐᒥᓗ, 

ᑲᖏᖅᖠᓂᕐᒥᓗ ᐅᔭᒃᑕᕆᐊᑦ, ᓴᓪᓕᕐᒥᐅᑕᓂᓪᓗ 

ᓇᐅᔮᕐᒥᐅᑕᓂᓪᓗ ᐱᓕᕆᑎᑦᑎᖃᑦᑕᕐᒪᑕ 

ᐳᐃᒍᖅᑕᐅᓯᒪᑎᓪᓗᑕ ᒐᕙᒪᒃᑯᓐᓄᑦ. ᑕᐃᒃᑯᐊ 

ᐃᑲᔪᖅᑐᕋᓗᐊᕋᑦᑎᒍ ᐅᔭᕋᖕᓂᐊᖅᑐᓕᕆᔩᑦ ᑕᒫᓂ 

ᓄᓇᕗᒻᒥ. ᐱᓕᕆᐊᒃᓴᒐᓛᓂᒃ ᓴᖅᑭᑎᑦᑎᖃᑦᑕᕐᒪᑕ 

ᐊᒃᓱᐊᓗᒃ ᐱᕚᓪᓕᕐᓇᕐᒪᑦ, ᐅᖃᓚᐅᖅᓱᓂᓗ 

ᒪᓕᒐᓕᐅᖅᑎᐅᖁᑎᕗᑦ ᑲᖏᖅᖠᓂᖅ 

ᐅᐊᖕᓇᖓᓂᑦ, ᑕᐃᓐᓇᒎᖅ ᐃᓕᓐᓂᐊᓚᐅᖅᓱᓂ 

ᐅᔭᕋᒃᑕᕆᐊᓂ ᐱᓕᕆᓕᕋᒥ ᐊᑭᓕᒃᓴᕐᒥᓂᒎᖅ 

ᐊᑭᓖᔪᓐᓇᖅᓯᓚᐅᕐᒪᑦ. ᓄᓇᓕᕋᓛᕐᒥᐅᑕᖅᑎᒍᑦ 

ᐳᐃᒍᖅᑕᐅᓯᒪᒐᑦᑕ ᒐᕙᒪᒃᑯᓐᓄᑦ, ᑕᒪᓐᓇ 

ᑲᔪᓯᑦᓯᐊᕆᐊᖃᕋᓗᐊᕐᖓ ᐅᔭᕋᑦᑕᕆᐊᕐᓂᖅ.  

 

(ᑐᓵᔨᑎᒍᑦ) ᐅᖃᖅᑏ, ᐄ, ᖃᐅᔨᒪᑦᑎᐊᖅᑐᖓ, 

ᐅᐱᒍᓱᒃᖢᖓᓗ ᐊᕕᒃᑐᖅᓯᒪᔪᑦ ᐃᓄᐃᑦ 

ᑲᑐᔾᔨᖃᑎᒌᖏᓐᓂᒃ, ᐃᓚᓕᓪᓗᒋᑦ ᑭᕙᓪᓕᕐᒥ 

ᐃᓄᐃᑦ ᑲᑐᔾᔨᖃᑎᒌᖏᑦ, ᐊᒻᒪᓗ 

ᑎᒥᓐᖑᖅᑎᑕᐅᓯᒪᔪᑦ ᒐᕙᒪᒃᑯᓐᓄᑦ. ᐃᓚᓕᐅᓪᓗᒍ 

ᓄᓇᕗᒻᒥ ᐸᕐᓇᐃᔩᑦ, ᐊᒻᒪᓗ ᓄᓇᕗᒻᒥ 

ᐊᒃᑐᐃᓂᐊᕐᓂᕐᒧᑦ ᕿᒥᕐᕈᔩᑦ.  

 

ᑖᓐᓇ 2018-ᒥᑦ ᐅᔭᕋᖕᓂᐊᓂᕐᒧᑦ ᑲᑎᒪᕐᔪᐊᕐᓂᖅ 

ᑕᖅᑭᐅᓂᐊᖅᑐᒥ ᑖᒃᑯᐊᓗ ᐋᖅᑭᒃᓱᐃᔪᑦ ᓄᓇᒥᒃ 

ᐊᑐᕐᓂᕐᒥᒃ ᐅᖃᐅᓯᒻᒪᕆᐅᓂᐊᕐᒪᑦ. ᒥᓂᔅᑕ 

ᖃᐅᔨᒪᕙ ᑖᔅᓱᒥᖓ ᑲᑎᒪᕐᔪᐊᕐᓂᐅᓂᐊᖅᑐᒥ 

ᐃᓚᐅᓂᐊᖅᐸᓗ ᑕᕝᕙᓂ ᐱᒻᒪᕆᐅᔪᒥ 

ᐅᖃᖃᖅᒌᖕᓂᕐᒥᒃ? ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᐅᔭᕋᓐᓂᐊᖅᑐᓕᕆᓂᕐᒧᑦ 

ᒥᓂᔅᑕᐅᕝᕕᓕᒃ, ᒥᓂᔅᑐ ᓯᐅᑎᐊᐱᒃ.  

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐅᖃᖅᑎᑦᓯᔩ. (ᑐᓵᔨᑎᒍᑦ) ᐄ, ᑲᑎᒪᕐᔪᐊᕐᓂᖅ 

ᐅᔭᕋᓐᓂᐊᕐᓂᕐᒧᑦ ᖃᐅᒃᐸᑦ ᒪᓕᒐᓕᐅᖅᑏᑦ 

ᐅᖃᐅᓯᖏᓐᓂᒃ ᐅᖃᐅᓯᕆᓂᐊᕋᒃᑯ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥ ᐃᓚᒋᐊᕈᑦ, 

ᒥᔅᑐ ᓇᑦᓯᖅ.  

 

ᓇᑦᓯᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪ 

ᖃᐅᒃᐸ ᐅᖃᐅᓯᕆᓂᐊᕐᒪᒍᒎᖅ.  

 

>>ᐃᓪᓚᖅᑐᑦ 

 

ᖃᐅᒃᐸᑦ ᓯᕙᑖᕐᕕᒃ ᐃᓄᖃᓐᖏᑦᑐᒧᑦ 

ᐅᖃᓪᓚᖕᓂᐊᖅᑐᖅ.  

 

>>ᐃᓪᓚᖅᑐᑦ 

 

ᑖᒃᑯᐊ ᒫᓐᓇ ᐸᕐᓇᒍᑕᐅᔪᑦ ᐱᕙᓪᓕᐊᔪᓕᕆᓂᕐᒧᑦ, 

ᐃᖏᕐᕋᔪᓕᕆᓂᕐᒧᓪᓗ ᐱᓕᕆᕝᕕᐊᑕ ᓇᓗᓇᖅᓯᖕᒪᑦ 

ᑖᓐᓇᒎᖅ ᓯᕗᓪᓕᐅᑎᑕᖓᑕ, ᐃᒪᐃᓕᓗᒍ, “ᑖᓐᓇ 

ᑮᓇᐅᔭᖃᖅᑎᑦᑎᓂᕐᒥᑦ ᒪᓕᒐᖃᖅᑎᑦᑎᓂᕐᒥᓗ 

ᐅᐸᒍᒪᔪᑕᐅᔪᑦ ᑖᒃᑯᓄᖓ ᐱᓕᕆᔨᐅᔪᓄᑦ, 

ᐱᖃᓯᐅᑎᓪᓗᒋᑦ ᑖᒃᑯᓄᖓ ᒪᓕᒐᒃᓴᐅᔪᓂᑦ 

ᓇᓗᓇᐃᔭᐃᓪᓗᓂ ᓂᕆᐅᒋᔭᐅᔪᑦ ᑖᒃᑯᐊ ᐃᓅᓯᕐᒧᑦ 

ᑮᓇᐅᔭᓕᐅᕋᓱᖕᓂᕐᒧᓪᓗ ᐊᒃᑐᖅᑕᐅᔪᑦ 

ᖃᐅᔨᓇᓱᒡᓗᒋᑦ.” ᒥᓂᔅᑕ ᐅᖃᕈᓐᓇᐹ ᒪᕐᕉᖕᓂᒃ, 

ᐊᑕᐅᓯᕐᒥᒡᓘᓐᓃᑦ ᐱᓕᕆᓂᐊᖅᑕᖏᑦ ᐱᓕᕆᕝᕕᐊᑕ 

ᐱᓕᕆᐊᕆᕋᑖᖓᑐᑦ ᑖᓐᓇ ᑎᑭᓐᓇᓱᒡᓗᒍ 

ᐅᐹᒐᖓ? (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᓯᐅᑎᐊᐱᒃ.  

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᐸᕐᓇᑎᓪᓗᑕ ᑲᒪᒌᓲᖑᒐᑦᑕ, ᒪᒥᐊᓇᖅ 

ᓇᒡᒐᔾᔭᐅᒥ ᐸᕐᓇᓯᒪᑎᓪᓗᖓ ᐅᖃᐅᓯᔅᓴᒥᒃ.  

 

ᐅᖃᕈᓐᓇᖅᑐᖓ ᒫᓐᓇ ᑕᒪᓐᓇ ᐱᒻᒪᕆᐅᖕᒪᑦ 

ᓄᓇᕗᒻᒧ. (ᑐᓵᔨᑎᒍᑦ) ᐱᓕᕆᒍᒪᓲᖑᔪᖓ 

ᐃᖅᑲᓇᐃᔭᖅᑎᑦᑎᓂᕐᒥᑦ ᐅᔭᕋᓐᓂᐊᕐᕕᖕᒥ, ᑕᐃᑲᓂ 

ᐊᖅᓴᕐᓃᑦ ᐃᖅᑲᓇᐃᔭᕐᕖᑦ ᑕᑯᒃᓴᐅᑎᑦᑎᓂᖏᑦ 

ᑲᑎᓐᓂᖅᑕᖃᖅᑎᓪᓗᒍ ᑖᓐᓇ ᓄᓇᑦᓯᐊᖅ 

ᐅᔭᕋᓐᓂᐊᖅᑐᓕᕆᔨᖏᓐᓂᑦ ᐊᒻᒪᓗ 

ᐅᖃᐅᑎᓯᒪᔭᒃᑲ. ᑕᐃᒪ ᐊᑐᕈᒪᓂᕋᖅᑐᒋᑦ ᑖᒃᑯᓂᖓ 

ᐅᖃᖅᑎᐅᓂᕐᒧᑦ ᑕᒪᒃᑯᓄᖓ ᐃᖅᑲᓇᐃᔭᕐᕕᖏᓐᓄᑦ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᑦ ᐃᓚᒋᐊᕈᑦ, 

ᒥᔅᑐ ᓇᑦᓯᖅ.  

 

ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. (ᑐᓵᔨᑎᒍᑦ) ᒫᓐᓇ 

ᐸᕐᓇᐅᑎᖓ ᒐᕙᒪᒃᑯᑦ ᐅᔭᕋᓐᓂᐊᕐᓂᓕᕆᓂᕐᒧᑦ 

ᑕᒪᓐᓇ ᓴᖅᑭᑕᐅᓚᐅᕐᒪᑦ ᒪᓕᒐᓕᐅᕐᕕᖕᒧᑦ ᒫᔅᓯ 14, 

2017. ᑖᒃᑯᐊ ᐅᑭᐅᑦ ᖁᓕᐅᓗᐊᖅᑐᑦ ᐊᓂᒍᓕᕐᒪᑕ. 

ᒥᓂᔅᑕ ᓇᓗᓇᐃᖅᓯᒍᓐᓇᖅᐹ ᐱᓕᕆᕝᕕᖓᑕ 

ᖃᖓᒃᑰᖃᑦᑕᕐᓂᐊᕐᓂᖏᓐᓂᒃ ᑖᔅᓱᒥᖓ 

ᓄᑖᓐᖑᕆᐊᖅᑎᑦᑎᓂᐊᕐᒪᖔᑕ ᐸᕐᓇᐅᑎᖏᓐᓂᒃ? 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᓯᐅᑎᐊᐱᒃ.  

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐅᖃᖅᑎᑦᓯᔩ. (ᑐᓵᔨᑎᒍᑦ) ᖃᖓᒃᑰᓂᐊᕐᓂᖓᓂᒃ 

ᒫᓐᓇ ᐸᕐᓇᒐᕐᒧᑦ ᐱᖃᓐᖏᑦᑐ ᑭᓯᐊᓂ 

ᐅᖃᐅᑎᔪᓐᓇᕆᒃᑭᑦ ᑕᐃᒃᑯᐊ ᐅᔭᕋᓐᓂᐊᖅᑏᑦ, 

ᑕᓯᐅᖅᑕᐅᔪᒪᓪᓗᖓ ᐸᕐᓇᐅᓯᐅᖅᐸᓪᓕᐊᓪᓗᖓ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐅᖅᑯᕐᒥᐅᓄᑦ, ᒥᔅᑐ ᕿᔪᒃᑖᖅ.  

 

ᐊᐱᖅᑯᑦ 115 - 5(1): ᓇᒻᒥᓂᖅ 

ᐃᒡᓗᖃᖅᑎᑦᑎᒍᑎᑦ (ᕿᔪᒃᑖᖅ) 

 

ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, 

ᐊᐱᖅᑯᑎᒃᑲ ᑐᕌᖅᑎᓐᓂᐊᖅᑕᒃᑲ ᒥᓂᔅᑕᐅᔪᒧᑦ 

ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᓐᓄᑦ.  

 

ᑖᓐᓇ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᓄᑖᖑᓛᖅ 

ᐊᕐᕌᒍᑕᒫᖅᓯᐅᑎᓂᒃ ᐅᓂᒃᑳᖅ ᐅᖃᖅᓯᒪᒻᒪᑦ, 

“ᓄᓇᓕᖕᓂ ᐱᑕᖃᓐᖏᓐᓂᖓᓄᑦ ᑳᓐᑐᕌᒃᑦ-

ᖃᑦᑕᖅᑐᓄᑦ, ᑳᓐᑐᕌᒃᑦ-ᒍᓐᓇᖅᑐᓂᑦ, 

ᖃᖔᕈᑕᐅᖃᑦᑕᕐᖓᑦ ᓄᓇᓕᓐᓄᑦ ᑕᒪᓐᓇ 

ᐱᔾᔪᑎᒋᓪᓗᒍ. ᐃᓪᓗᓕᕆᔨᕐᔪᐊᒃᑯᑦ 

ᑐᓂᓯᔪᓐᓇᕐᓂᖓᑦ ᓇᒻᒥᓂᖅ ᐊᖏᕐᕋᖃᕐᓂᕐᒧᑦ 

ᐱᓕᕆᐊᖏᓐᓄᑦ. ᐱᓕᕆᐊᖑᒐᓗᐊᖅ ᓴᓇᔭᐅᔪᒪᔪᑦ 

ᐃᑲᔫᑕᐅᔪᓐᓇᕐᓗᑎᒃ ᐃᓪᓗᓕᕆᔨᕐᔪᐊᒃᑯᑦ ᓇᒻᒥᓂᖅ 

ᐊᖏᕐᕋᖃᕐᓂᕐᒧᑦ ᐱᓕᕆᐊᖑᔪᓐᓇᑎᐊᖅᑐᓂᒃ. 

ᐃᖅᑲᓇᐃᔭᖃᑎᖃᖃᑦᑕᕆᐊᖃᕐᒪᑕ ᐊᒻᒪᓗ 

ᖃᖓᑕᓲᒃᑯᑦ ᑎᑭᑎᑦᑎᖃᑦᑕᕐᓂᖅ ᑳᓐᑐᕌᒃᑦᑐᓂᑦ 

ᓴᓇᔭᐅᔭᕆᐊᓕᓐᓄᑦ, ᓄᑖᓐᖑᖅᑎᑕᐅᔭᕆᐊᓕᓐᓄᓪᓗ 

ᑮᓇᐅᔭᖅᑐᕐᓂᖏᑦ 

ᐊᒥᓱᕈᕆᐊᒃᑲᓐᓂᕈᑎᖃᖃᑦᑕᕐᒪᑕ. ᑕᒪᓐᓇ 

ᐱᔾᔪᑎᒋᓪᓗᒍ ᓄᑖᒥᒃ ᐃᓚᔭᒋᐊᓚᐅᕐᒪᑕ 

ᐊᖏᕈᑎᒧᑦ, ᓴᓇᔭᐅᔾᔪᑎᔅᓴᓂᑦ, ᒪᑭᒪᔾᔪᑎᔅᓴᓄᓪᓗ 

ᐱᓕᕆᐊᖏᓐᓄᑦ ᑮᓇᐅᔭᖃᖅᑎᑦᑎᓂᖅ, 

ᑮᓇᐅᔭᖃᖅᑎᑦᑎᖃᑦᑕᕐᓂᖅ ᐊᑐᖅᑐᓂ 

ᐱᖃᓯᐅᑎᓪᓗᒋᑦ ᖃᖓᑕᓲᒃᑯᑦ 

ᑎᑭᑎᑦᑎᖃᑦᑕᕆᐊᖃᕐᓂᖅ ᐃᓚᖃᕆᐊᖃᖃᑦᑕᕐᒪᑦ.”  

 

ᐅᖃᖅᑎᑦᑎᔩ, ᖁᕕᐊᓱᐅᑦᑎᐊᖅᐳᖓ ᓄᓇᕗᒻᒥ 

ᐃᓪᓗᓕᕆᔨᕐᔪᐊᒃᑯᑦ ᑕᒪᑐᒥᖓ ᐊᓯᔾᔩᓚᐅᕐᒪᑕ, 

ᑳᓐᑐᕌᒃᑦ-ᖃᕈᓐᓇᕐᓂᖓᓄᑦ ᐱᔾᔪᑎᒋᓪᓗᒍ 

ᑲᖏᖅᑐᒑᐱᒻᒥ, ᕿᑭᖅᑕᕐᔪᐊᒥᓗ. ᑭᓯᐊᓂᓕ 

ᐃᓱᒪᖃᕋᒪ ᐃᓄᐃᑦ ᒥᑭᓂᖅᓴᓂᑦ ᓄᓇᓕᓐᓃᑦᑐᑦ, 

ᐱᓗᐊᖅᑐᒥᑦ ᐃᓄᑦᑎᑐᑐᐃᓐᓇᖅ ᐅᖃᕈᓐᓇᖅᑐᑦ 

ᖃᐅᔨᒪᓐᖏᒻᒪᑕ ᑕᒪᑐᒥᖓ 

ᐊᓯᔾᔨᖅᑕᐅᓚᐅᕐᓂᖓᓂᑦ. ᒥᓂᔅᑕ ᐅᖃᐅᔾᔨᔪᓐᓇᖅᐹ 

ᖃᓄᖅ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ 

ᑐᓴᐅᒪᑎᑦᑎᒻᒪᖔᑕ ᑭᒃᑯᑐᐃᓐᓇᕐᓂᑦ ᑕᒪᑐᒥᖓ 

ᐱᒻᒪᕆᐅᔪᒥᑦ, ᐊᓯᔾᔨᓚᐅᖅᑐᒥᑦ ᓇᒻᒥᓂᖅ 

ᐊᖏᕐᕋᖃᕐᓂᐅᑉ ᒥᒃᓵᓄᑦ? ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᐃᒡᓗᓕᕆᔨᕐᔪᐊᒃᑯᓐᓄᑦ 

ᒥᓂᔅᑕᖑᔪᖅ, ᒥᔅᑐ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᐅᓪᓚᒃᑯᑦ. 

ᐊᐱᖅᑯᑎᑦᑎᐊᕙᒻᒪᕆᐊᓗᖕᒥᒃ ᐊᐱᕆᒐᕕᑦ, 

ᖁᔭᓐᓇᒦᖅᐸᒋᑦ. ᑕᒪᒃᑯᐊᖏᓛᒃ 

ᑐᓴᐅᒪᔭᐅᑦᑎᐊᖃᑦᑕᕆᐊᖃᕐᒪᑕ 

ᐃᒡᓗᓕᕆᔨᕐᔪᐊᒃᑯᓐᓃᓐᖔᖅᑐᑦ. ᐃᓛᒃ ᑕᒪᕐᒥᒃ 

ᒐᕙᒪᒃᑯᓃᓐᖔᖅᑐᓗᒃᑖᑦ ᐊᑐᒐᒃᓴᐃᑦ 

ᓄᑖᓐᖑᖅᑕᐅᕙᓪᓕᐊᔪᑦ ᐊᓯᔾᔨᖅᑕᐅᕙᓪᓕᐊᔪᓪᓗ. 

ᑕᐃᒪᓐᓇᐃᑎᓪᓗᒍ ᑖᒃᑯᐊ ᓄᓇᓖᑦ ᑕᒪᕐᒥᒃ 

ᑐᓴᐅᒪᔭᐅᑎᑕᐅᕙᓪᓕᐊᓂᐊᖅᑐᑕᒫᑦ ᑖᒃᑯᓂᖓ 

ᓄᑖᓐᖑᖅᐸᓪᓕᐊᔪᓂᒃ, ᐊᓯᔾᔨᖅᐸᓪᓕᐊᔪᓂᒡᓗ.  

 

ᐊᒻᒪᓗ ᒫᓐᓇ ᐱᓕᕆᖃᑎᒋᔭᒃᑲ ᑖᒃᑯᐊ ᐱᓕᕆᔨᕗᑦ 

ᐃᒡᓗᓕᕆᔨᕐᔪᐊᒃᑯᓐᓂᑦ ᑖᒃᑯᐊ ᓄᑖᓐᖑᖅᑕᐅᔪᑦ, 

ᐊᓯᔾᔨᖅᑕᐅᔪᓪᓗ ᓴᖅᑭᑦᑕᕆᐊᖃᕐᓂᖏᑦ 

ᓈᓚᐅᑎᑎᒍᓪᓗ, ᐅᖃᓕᒫᒐᖅᑎᒍᓪᓗ, 

ᖃᕆᑕᐅᔭᖅᑎᒍᓪᓗ. ᑖᒃᑯᐊ ᑕᒪᕐᒥᒃ ᐊᑯᓂᓗᐊᖅ 

ᑐᓴᖅᑕᐅᓯᒪᖃᑦᑕᖅᑰᓐᖏᓕᕐᒪᑕ 

ᐊᓯᔾᔨᖅᐸᓪᓕᐊᓂᕆᔭᖏᑦ ᑖᒃᑯᐊ ᐊᖅᑯᑎᒋᓪᓗᓂᔾᔪᑦ 

ᑐᓴᖃᑦᑕᐅᑎᐅᔪᓐᓇᖅᑐᑦ. ᓴᖅᑭᖅᐸᓪᓕᐊᔭᕗᑦ, 

ᓴᖅᑭᕐᓂᐊᖅᑕᕗᓂᓛᒃ ᒪᓕᒐᖏᑦ ᐊᒻᒪᓗ 

ᐱᓕᕆᕝᕕᒃᓴᐃᑦ ᓄᑖᓐᖑᖅᐸᓪᓕᐊᔪᑦ ᑕᒪᒃᑯᐊ 

ᑐᒃᓯᕋᕐᕕᒃᓴᐃᑦ ᐃᒡᓗᓕᕆᔨᕐᔪᐊᒃᑯᓐᓂᑦ. ᖁᔭᓐᓇᒦᒃ, 

ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᑦ ᐃᓚᒋᐊᕈᑦ, 

ᒥᔅᑐ ᕿᔪᒃᑖᖅ. 

 

ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. 2015-16-ᒥᑦ 

ᐊᕐᕌᒍᐊᓂ ᐊᑐᖅᑎᓪᓗᒍ ᓄᓇᕗᒻᒥ 

ᐃᓪᓗᓕᕆᔨᕐᔪᐊᒃᑯᑦ ᐊᖏᖅᓯᓚᐅᖅᓯᒪᒻᒪᑕ 

ᑲᑎᑦᑐᒋᑦ 11-ᓂᑦ ᑐᒃᓯᕋᖅᑕᐅᔪᓂᑦ ᓇᒻᒥᓂᖅ 

ᐊᖏᕋᖃᖅᑐᓂᑦ ᑲᖏᖅᑐᒑᐱᒻᒥ, ᕿᑭᖅᑕᕐᔪᐊᒥᓗ 

ᐃᑲᔪᖅᑕᐅᔪᒪᔪᑎᓂᒃ. ᐃᑲᔪᖅᑕᐅᔪᒪᔾᔪᑎᓂᑦ 

ᐊᑐᖅᑎᓪᓗᒋᑦ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᓐᓂᑦ 

ᓇᒻᒥᓂᖅ ᐊᖏᕐᕋᖃᕐᓂᕐᓄᑦ ᐱᓕᕆᕕᖓᓂᑦ. 

ᑭᓯᐊᓂᓕ ᐊᑕᐅᓯᑐᐊᒥᑦ ᐊᑕᐅᓯᑐᐊᕐᒥᑦ ᑐᒃᓯᕋᐅᒻᒥᑦ 

ᐊᖏᖅᑕᐅᔪᖃᓚᐅᕐᒪᑦ 2016-17 ᐊᕐᕌᒍᖓᓂ.  

 

ᑐᑭᓯᐅᒪᒐᒪ 20 ᖃᓂᒋᔮᓃᑦᑐᓂᑦ ᑐᒃᓯᕋᐅᑎᓂᑦ 

ᑕᕝᕙᓐᖓᑦ ᓄᓇᓕᖕᓂ ᒪᕐᕉᓐᓂᒃ 

ᐱᓕᕆᐊᖑᓯᒪᔪᓂᑦ, ᐅᑕᖅᑭᔪᑕᐅᔪᓂᓪᓗ. ᒥᓂᔅᑕ 

ᓇᓗᓇᐃᖅᓯᔪᓐᓇᖅᐹ ᐅᑕᖅᑭᑎᑦᑎᓂᐅᑦ ᒥᒃᓵᓄᑦ? 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᖁᔭᓐᓇᒦᒡᓗ ᑕᒪᑐᒥᖓ 

ᐊᐱᖅᑯᑎᖃᖅᑐᖅ ᑲᑎᒪᔨᐅᖃᑎᒐ. ᑖᒃᑯᐊ 

ᐊᐱᖅᑯᑎᒋᔭᖏᑕ ᒥᒃᓵᓄᑦ ᑖᒃᑯᐊᓪᓚᑐᐃᑦ 

ᖃᐅᔨᑦᑎᐊᕆᐊᓚᐅᕐᓗᒋᑦ ᑐᓴᕆᐅᕐᒥᒐᑉᑭᑦ. 

ᖃᐅᔨᑦᓯᐊᕆᐊᓚᐅᕐᓗᒋᑦ ᓇᓗᓇᓐᖏᑦᑐᖅ 

ᓇᓃᓕᕐᒪᖔᑕ ᑐᓴᖅᑎᑦᑐᓐᓇᑦᑎᐊᕐᓂᐊᖅᑕᕋ. 

ᐅᖃᖅᑎᑦᓯᔩ, ᖁᔭᓐᓇᒦᒃ.  

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥ ᐃᓚᒋᐊᕈᑦ, 

ᒥᔅᑐ ᕿᔪᒃᑖᖅ.  

 

ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑐᑭᓯᐅᒪᒐᒪ 

ᖃᐅᔨᒪᓪᓗᖓᓗ ᑕᒪᒃᑯᐊ ᓄᓇᕗᒻᒥ 

ᐃᓪᓗᓕᕆᔨᕐᔪᐊᒃᑯᑦ 

ᑐᓂᓯᐅᖅᑲᐃᑐᐃᓐᓇᕈᓐᓇᓐᖏᒻᒪᑕ ᑮᓇᐅᔭᓂᑦ 

ᑐᒃᓯᕋᐅᑎᒃᑰᓐᖏᓪᓗᑎ ᑭᓯᐊᓂᓕ ᑖᒃᑯᐊ 

ᑐᒃᓯᕋᐅᑏᑦ ᐱᔭᕆᐊᑐᔫᖕᒪᑕ, ᐱᓗᐊᖅᑐᒥ 

ᐃᓄᒃᑎᑐᑐᐃᓐᓇᖅ ᐅᖃᐅᓯᓕᓐᓄᑦ. ᒥᓂᔅᑕ 

ᐅᖃᕈᓐᓇᖅᐹ ᑕᒪᒃᑯᐊ ᒐᕙᒪᒃᑯᑦ ᑐᑦᑕᕐᕕᖏᑦ 

ᓄᓇᓕᖕᓂ ᐊᒻᒪᓗ ᐃᓪᓗᓕᕆᔨᒃᑯᑦ 

ᐃᖅᑲᓇᐃᔭᖃᑎᒌᒻᒪᖔᑕ ᐃᑲᔪᖃᑎᒌᒻᒪᖔᑕ 

ᓄᓇᖃᖅᑐᓂᑦ ᑐᒃᓯᕋᐅᑎᓂᑦ 

ᑎᑎᖃᖅᑐᖃᓕᖅᑎᓪᓗᒍ? ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᐊᐱᖅᓱᑦᑎᐊᖅᑐᒻᒪᕆᐊᓘᖕᒪᑦ ᐅᑉᓛᖅ 

ᖁᔭᒋᔭᕋ. ᐄ, ᑖᒃᑯᐊ ᐱᓕᕆᐊᖑᔪᑦ ᓄᓇᓕᖕᓂ 

ᐊᕕᒃᑐᖅᓯᒪᔪᓂᒃ ᒐᕙᒪᒃᑯᓐᓄᑦ ᐱᓕᕆᔨᐅᔪᑦ 

ᐱᓕᕆᐊᖏᑦ ᐃᓂᓪᓚᒃᐸᓪᓕᐊᖑᔭᕐᒪᑕ ᑕᐃᑲᓐᖓᓂᑦ 

ᐱᒋᐊᓚᐅᕐᒪᑕᓂ, ᐅᓪᓗᒥᒧᑦ ᑎᑭᑦᑐᒍ.  

 

ᑖᒃᑯᐊ ᐊᑐᕆᐊᖃᖔᕋᑉᑎᒍᑦᑕᐅᖅ 

ᐱᓕᕆᖃᑎᒋᖃᑦᑕᖅᑕᕗᑦ ᐊᒻᒪ ᑕᒪᒃᑯᐊ 

ᐃᒡᓗᓕᕆᔨᒃᑯᓐᓄᑦ ᐱᓕᕆᔩᑦ 

ᐊᑐᕆᐊᖃᓕᕌᖓᑕᑦᑕᐅᖅ ᑖᒃᑯᐊ, 

ᑲᑐᔾᔨᖃᑎᒌᒃᖢᑕᐃᓛᒃ ᑕᒪᒃᑯᐊ ᑐᓴᐅᒪᑎᓐᓇᓱᒃᖢᒋᑦ 

ᐊᒻᒪ ᐃᑲᔪᕆᐊᖃᖃᑦᑕᕐᒥᒐᑉᑎᒍᑦ ᑕᑕᑎᕆᑎᓪᓗᒋᑦ. 

ᑕᑕᑎᑐᐃᓐᓇᒐᒃᓴᐅᖃᑦᑕᖏᑦᑐᐊᓘᖕᒪᑕ ᐃᓚᖏᑦ, 

ᖃᑉᓗᓇᐅᔭᕈᓐᓇᑦᑎᐊᕋᓗᐊᖅᖢᓂ ᐊᒡᓛᑦ 

ᑐᑭᓯᓇᕈᓐᓃᓲᖑᖕᒪᑕ.  

 

ᑕᒪᒃᑯᐊ ᐃᑲᔪᖅᑎᒋᔪᓐᓇᑕᓗᒃᑖᕗᑦ 

ᐃᑲᔪᖅᑎᒋᓇᓱᖃᑦᑕᖅᑕᕗᑦ. ᑕᑕᑎᑦᑎᐊᖅᓯᒪᔪᓂᑦ, 

ᑐᑭᓯᓇᑦᑎᐊᖅᑐᓂᒃ ᑕᑕᑎᕆᓯᒪᖁᔨᒧᑦᑕᐅᖅ 

ᐃᓅᖃᑎᑉᑎᓐᓂᒃ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 

ᒪᓕᒐᓕᐅᖅᑎ ᑲᖏᖅᖠᓂᐅᑉ ᐅᐊᖕᓇᖓᓄᑦ, ᒥᔅ 

ᑕᐅᑐᓐᖏ.  

 

ᐊᐱᖅᑯᑦ 116 - 5(1): ᓇᓕᕌᕈᑎᒃᓴᐃᑦ 

ᐊᓯᔾᔨᖅᑕᐅᖁᓪᓗᒍ ᑳᒻ ᐃᐊᒃᑯᑦ 

ᖃᖓᑕᓂᕆᕙᒃᑕᖏᑦ (ᑕᐅᑐᓐᖏ) 

 

ᑕᐅᑐᓐᖏ: ᖁᔭᓐᓇᒦᒃ, ᐅᖃᖅᑏ. ᑖᓐᓇ 

ᐊᐱᖅᓱᕐᓂᐊᖅᑕᕋ ᒥᓂᔅᑕᒋᔭᐅᔪᖅ 

ᐋᓐᓂᐊᖅᑕᐃᓕᒪᑎᑦᑎᓂᕐᒧᑦ.  

 

ᐅᖃᖅᑎᑦᑎᔩ, ᐱᓇᓱᐊᕈᓯᐅᖅᑲᐅᔪᒥ 

ᓴᖅᑭᑎᑦᑎᖅᑲᐅᒐᒪ ᐊᑎᓕᐅᖅᑕᐅᓯᒪᔪᓂᑦ ᑕᐃᒃᑯᐊ 

ᑭᒡᒐᖅᑐᖅᑕᕐᒪ ᐃᒡᓗᓕᒑᕐᔪᖕᒥ, ᐱᔾᔪᑎᒋᓪᓗᒍ 

ᑎᖕᒥᓲᒃᑯᑦ ᑳᓪᒻ ᖃᖓᑕᔫᖏᑦ 

ᐋᖅᑭᒋᐊᖅᑕᐅᔪᓐᓇᕐᒪᖔᑦ. ᐱᓗᐊᖅᓱᒋᑦ ᑕᒪᒃᑯᐊ 

ᐋᓐᓂᐊᖅᓱᑎᒃ ᐱᓚᒃᑐᖅᑕᐅᓯᒪᓪᓗᑎᒃ 

ᐊᐅᓪᓚᖃᑦᑕᕐᓂᕆᔭᖏᑦ.  

 

ᒥᓂᔅᑕᖃᐃ ᓇᓗᓇᐃᕈᓐᓇᖅᐳᖅ ᑕᕝᕙᓂ ᐃᒡᓗᒥ 

ᑕᒪᑐᒥᖓ ᖃᐅᔨᒪᑦᑎᐊᕐᒪᖔᕐᒥ? ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ ᒥᓂᔅᑐᓐᖑᔪᖅ, 

ᒥᓂᔅᑐ ᐊᕐᓇᒃᑲᖅ.  

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑖᔅᓱᒥᖓ ᒥᒃᓵᓄᑦ 

ᖃᐅᔨᒪᓪᓚᕆᓚᐅᓐᖏᒃᑲᓗᐊᖅᑐᖓ ᑭᓯᐊᓂ 

ᓴᖅᑭᑎᑦᑎᓚᐅᕋᕕᑦ ᑎᑎᖅᑲᕐᓂᒃ 

ᖃᐅᔨᑕᐃᓐᓇᓚᐅᖅᑯᖓ ᐊᒻᒪᓗ ᐃᑉᐱᒍᓱᑉᐳᖓ 

ᐊᓪᓛᑦ ᐃᓐᓇᑐᖃᐅᓐᖏᒃᑲᓗᐊᖅᑎᓪᓗᑕ 

ᐅᓪᓗᓕᒫᕌᓗᒃ ᖃᖓᑕᓲᒃᑯᑦ ᐃᖏᕐᕋᓪᓗᓂ 

ᑕᖃᓇᓪᓚᕆᒻᒪᑦ. ᖃᐅᔨᕗᖓ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥ ᐃᓚᒋᐊᕈᑦ, ᒥᔅ 

ᑕᐅᑐᓐᖏ.  

 

ᑕᐅᑐᓐᖏ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᒪᒃᑯᐊ 

ᐋᓐᓂᐊᓪᓚᑦᑖᖅᑐᖅ ᐃᓚᖏᓪᓗ ᐆᒻᒪᑎᖏᑦ 

ᕚᑕᓕᖅᑐᖅᑕᐅᖃᑦᑕᖅᑐᑦ, ᖁᔭᓐᓇᒦᒃ, ᑭᓯᐊᓂ 

ᐃᖏᕐᕋᓕᕌᖓᒥᒃ ᐃᒡᓗᓕᒑᕐᔪᖕᒧᑦ ᖃᐅᔨᒪᑦᑎᐊᕋᕕᑦ 

ᐅᑉᓛᕌᓗᒃᑯᑦ 4-ᒧᐊᖅᑎᓪᓗᒍ ᑐᐸᖃᑦᑕᕐᒪᑕ. 

ᑕᐃᒃᑯᐊ ᐋᓐᓂᐊᖃᑦᑕᖅᑐᖅ ᓄᑕᕋᖃᖅᓱᑎᒡᓗ 

ᐃᖏᕐᕋᖃᑦᑕᕐᒪᑕ. ᑖᓐᓇ ᐅᓐᓄᒃᓴᒃᑯᑦ 

ᑲᖏᖅᖠᓂᕐᒧᑦ ᐊᐅᓪᓚᖃᑦᑕᖅᑐᖅ 

ᐃᒪᓐᓇᐃᓕᖓᖃᑦᑕᕐᒪᑦ. ᖃᒪᓂᑦᑐᐊᕐᒧᑦ 

ᑲᖏᖅᖠᓂᕐᒥᒃ ᖃᒪᓂᑦᑐᐊᕐᒧᑦ 1 ᐃᑲᕐᕋᐅᖕᒪᑦ. ᐊᒻᒪ 

ᖃᒪᓂᑦᑐᐊᕐᒥ ᐃᒡᓗᓕᒑᕐᔪᖕᒧᑦ ᐊᑕᐅᓯᖅ ᓱᓕ 

ᐃᑲᕐᕋᒃᑲᓐᓂᖅ. ᒪᕐᕉᒃ ᐃᑲᕐᕋᐅᓕᖃᑦᑕᕐᒪᑎᒃ.  

 

ᑐᕌᓕᕋᔭᖅᐸᑦ ᐃᒡᓗᓕᒑᕐᔪᖕᒥᒃ ᑲᖏᖅᖠᓂᕐᒥᒃ 

ᐃᒡᓗᓕᒑᕐᔪᖕᒧᑦ ᑐᕌᓕᕋᔭᖅᐸᑦ 15-

ᒥᓂᑦᑐᐃᓇᐸᓘᒐᔭᕐᒪᑦ. ᑖᓐᓇ ᐊᓯᕈᖅᑕᐅᒐᔭᖅᐸᑦ 

ᑳᓪᒻ ᖃᖓᑕᔫᖅᑎᒃ ᑎᖕᒥᓲᖓ ᐊᒻᒪᓗ ᑐᑭᓯᓯᒪᔪᖓ 

ᑖᒃᑯᐅ ᑳᓪᒻ ᖃᖓᑕᔫᖅᑎᖏᑦ ᐊᐅᓚᑦᑎᔪᑦ ᑖᑦᓱᒥᖓ 

ᐊᓯᕈᐃᔪᒪᓇᔭᖅᑐᑦ ᑐᕌᓕᕐᓗᓂ ᑳᓪᒻ ᖃᖓᑕᔫᖅᑎᒃ 

ᑲᖏᖅᖠᓂᕐᒥᒃ ᐃᒡᓗᓕᒑᕐᔪᖕᒧᑦ 

ᖃᒪᓂᑦᑐᐊᕐᒨᓐᖏᑦᑐᖅ ᖃᒪᓂᑦᑐᐊᕐᓕ 

ᑭᖑᓪᓕᐅᓗᓂ.  

 

ᐊᐱᖅᑯᑎᒐᓕ. ᑳᓪᒻ ᖃᖓᑕᔫᖅᑎᒃᑯᑦ  

ᐊᓯᕈᐃᒍᒪᒐᓗᐊᕐᒪᑕ ᑖᒃᑯᐊ ᒐᕙᒪᒃᑯᑦ ᓄᓇᕗᒻᒥ 

ᐊᖏᕈᓐᓇᖅᐸᑕ. ᒥᓂᔅᑕᖃᐃ ᓇᓗᓇᐃᑦᑎᐊᕋᔭᖅᐸ 



ᐅᓪᓗᑐᐃᓐᓇᖅ, ᒫᑦᓯ 16, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᒃᑯᐊ ᒐᕙᒪᒃᑯᑦ ᐊᓯᕈᐃᖃᑕᐅᓗᑎᒃ ᑖᒃᓱᒥᖓ 

ᐊᓯᕈᖅᑕᐅᔪᒪᔪᒥᒃ ᑳᓪᒥᐊ ᖃᖓᑕᔫᖅᑎᒃᑯᑦ 

ᐃᖏᕐᕋᓂᕆᖃᑦᑕᖅᑕᖓᓂᒃ? ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐊᕐᓇᒃᑲᖅ.  

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑖᒃᑯᐊᓕ ᐊᐅᓚᓐᖏᓐᓇᑦᑎᒍᑦ 

ᐃᖏᕐᕋᓂᖏᑦ ᖃᖓᑕᓲᑦ. ᑭᓯᐊᓂ ᐅᖃᕈᓐᓇᖅᑐᖓ 

ᐃᒪᒃ: ᐋᖅᑭᒃᓱᐃᖃᑦᑕᕐᖓᑕ ᑕᐃᒪ 

ᐋᓐᓂᐊᕕᓕᐊᖅᑐᐃᑦ ᖃᖓᑦᑕᐅᑎᖏᑦ 

ᐋᖅᑭᒃᓱᐃᖃᑦᑕᕋᑦᑎᒍ ᑕᐃᒪ ᐊᑲᐅᓈᕐᓂᖅᐹᒧᑦ 

ᑕᐃᒪ ᐃᓕᔭᐅᒐᔭᕐᖓᑕ. 

 

ᐊᑯᓂᐊᓘᓐᓂᖅᑲ ᐅᓇ ᐃᒪᐃᓕᐅᖔᕐᓗᓂ ᐊᒻᒪᓗ 

ᐊᓯᖔᖓᓂᒃ ᐊᑯᓂᐅᓐᖏᓂᖅᓴᒧᑦ ᑕᐃᒪᐃᑦᑐᖅ 

ᐱᑕᖃᕐᓂᖅᑲ ᑕᐃᒪ 

ᐊᑲᐅᓈᕐᓂᖅᓴᒨᖅᑎᑕᐅᒐᔭᖅᑐᖅ ᓇᓗᓇᓐᖏᑦᑐᖅ. 

ᑳᓪᒻ ᖃᖓᑕᔫᖅᑎᒃᑯᑦ ᑕᐃᒪᒃ ᐃᒻᒥᓂᒃ ᑕᐃᒪ 

ᐊᓯᔾᔩᒍᒪᓂᖅᑲᑕ ᓇᓗᓇᓐᖏᑦᑐᖅ 

ᐊᑲᐅᓈᕐᓂᖅᓴᐅᓐᓂᖅᑲᑦ ᐋᖅᑭᓱᖅᑕᐅᔪᖅ 

ᐊᑲᐅᓂᖅᓴᒨᖅᑎᑕᐅᓐᓂᖅᑲᑦ ᑕᐃᒪ 

ᒪᓕᒃᑕᐅᒐᔭᖅᑐᒃᓴᐅᔪᖅ.  

 

ᑕᐃᒪᐃᑕᐅᒍᒪᕋᔭᕋᒪᓕ ᐊᐅᓪᓚᕐᓂᐊᕐᓂᕈᒪ. 

ᓂᕈᐊᕈᓐᓇᕈᒪ ᐊᑯᓂᐅᓂᖅᓴᒃᑯᑦ ᐅᕝᕙᓘᓐᓃᑦ 

ᐊᑯᓂᐅᓐᖏᓂᖅᓴᒃᑯᑦ ᑖᓐᓇ ᓂᕈᐊᖔᕋᔭᕋᒃᑯᑦ 

ᐅᕙᓐᓄᑦ ᐊᑲᐅᓈᕐᓂᖅᓴᖅ. 

 

ᐋᖅᑭᒃᓱᐃᔪᒃᓴᐅᒐᔭᕐᒥᔪᑦ ᑕᐃᒪ ᑳᓪᒥᐊ 

ᖃᖓᑕᔫᖅᑎᒃᑯᑦ ᑕᐃᒪᒃ ᐋᖅᑭᒃᓱᐃᓂᖅᑲᑕ 

ᐊᑐᖅᑕᐅᒐᔭᖅᑐᒃᓴᐅᔪᖅ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥ ᐃᓚᒋᐊᕈᑦ, ᒥᔅ 

ᑕᐅᑐᓐᖏ. 

 

ᑕᐅᑐᓐᖏ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖃᐅᔨᒪᔪᖓ 

ᑳᓪᒻ ᖃᖓᑕᔫᖅᑎᑯᓐᓄᑦ ᒐᕙᒪᑦ 

ᐋᖅᑭᒃᓱᐃᕙᓐᖏᑦᑐᖅ. ᑭᓯᐊᓂᓕ ᐅᖃᖅᓯᒪᔪᖅ ᑳᓪᒻ 

ᖃᖓᑕᔫᖅᑎᖏᑦ ᐋᓐᓂᐊᖅᑐᓄᑦ ᐃᖏᕐᕋᓂᕉᖅ 

ᐊᖏᕈᓐᓇᖅᐸᑦ ᒐᕙᒪᒋᔭᖅᐳᑦ ᐊᓯᔾᔨᕈᓐᓇᖅᑕᖓ.  

 

ᓄᓇᕗᑦ ᒐᕙᒪᒃᑯᑦ ᐋᓐᓂᐊᖅᑐᓄᑦ 

ᐃᖏᕐᕋᓂᕆᖃᑦᑕᖅᑕᖓ ᑳᓐᑐᕌᒃᑦ 

ᐊᒃᑐᐃᓯᓪᓚᑦᑖᕐᒪᑦ ᐊᑭᑐᓂᕆᔭᖏᓐᓂᒃ 

ᑎᒻᒥᓲᕈᑕᐅᖃᑦᑕᖅᑐᓂᒃ ᓄᓇᕗᒻᒥᐅᑕᓄᑦ. ᑕᐃᒪᓕ 

ᒥᓂᔅᑕ ᑐᓂᔾᔪᑎᒋᔪᓐᓇᖅᐹ ᑳᓪᒻ ᖃᖓᑕᔫᖅᑎᒃᑯᑦ 

ᐅᖄᓂᒃᓯᒪᔪᑦ ᐊᖏᕈᓐᓇᖅᐸᑕᒎᖅ ᓄᓇᕗᑦ 

ᒐᕙᒪᑯᑦ, ᐊᓯᔾᔩᔪᓐᓇᖅᑐᑦ ᑖᔅᓱᒥᖓ 

ᐊᑐᖅᑕᐅᖃᑦᑕᖅᑐᒥᒃ ᐃᓂᓪᓚᒃᓴᖅᓯᒪᔪᒥᒃ 

ᑎᖕᒥᓲᓄᑦ.  

 

(ᑐᓵᔨᑎᒍᑦ) ᒥᓂᔅᑕ ᐊᖏᕈᓐᓇᖅᐹ 

ᐃᓱᒪᒃᓴᖅᓯᐅᕈᑎᖃᕐᓗᓂ ᐊᓯᔾᔨᖅᑕᐅᔪᓂᒃ 

ᖃᖓᑕᓲᓄᑦ ᖃᖓᑕᓂᕆᔭᐅᖃᑦᑕᖅᑐᖅ 

ᐱᔭᕐᓂᕐᓂᖅᓴᐅᔪᒃᑯᑦ ᖃᖓᑦᑕᖃᑦᑕᕐᓂᐊᕐᒪᑕ 

ᐋᓐᓂᐊᕆᐊᖅᑐᖅᑐᑦ ᐃᖅᑲᓇᐃᔭᖃᑎᖃᕐᓗᑎᒡᓗ 

ᑳᓪᒻ ᖃᖓᑕᔫᖅᑎᒃ-ᑯᓐᓂᒃ 

ᐊᓯᔾᔨᖅᑕᐅᔪᓐᓇᕐᓂᐊᕐᒪᑕ ᑖᒃᑯᐊ. ᖁᔭᓐᓇᒦᒃ, 

ᐅᖃᖅᑎ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐊᕐᓇᒃᑲᖅ.  

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑎ. ᐱᓕᕆᕕᐅᓪᓗᑕ 

ᐊᐱᕆᔭᐅᓚᐅᖅᓯᒪᓐᖏᓐᓇᑦᑕ ᑳᓪᒻ ᖃᖓᑕᔫᖅᑎᒃ-

ᑯᓐᓂᒃ ᓯᕗᓪᓕᖅᐹᑦᑎᐊᒥ. ᑐᓴᓕᕋᒃᑯ 

ᒥᓂᔅᑕᐅᓕᖅᑎᓪᓗᖓ ᓴᖅᑭᒃᑲᕕᐅᒃ 

ᒪᓕᒐᓕᐅᕐᕕᖕᒧᑦ ᑐᓴᑕᐃᓐᓇᓚᐅᕋᒪ ᑳᓪᒻ 

ᖃᖓᑕᔫᖅᑎᒃᑯᑦ ᑳᓐᑐᕌᒃᑦ-ᑕᐅᓯᒪᖕᒪᑕ. 

ᐃᓱᓕᓐᓂᐊᖅᑐᖅ ᐋᒡᒌᓯ 2019-ᖑᓕᖅᐸᑦ. ᐊᒻᒪᓗ 

ᐅᖃᓕᒫᓚᐅᑲᒃᑲᒪ, ᐃᖅᑲᓇᐃᔭᖃᑎᒌᖕᓂᐊᕋᑦᑕ 

ᑖᓐᓇ ᑳᓐᑐᕌᒃᑦ-ᒋᔭᐅᔪᖅ ᒪᓕᒃᑕᐅᓗᓂ. ᑕᐃᒪᓕ 

ᑐᓐᖓᓱᒃᑎᑦᑎᑦᑎᐊᖅᑐᒍᑦ ᑳᓪᒥᐊ 

ᖃᖓᑕᔫᖅᑎᒃᑯᓐᓄᑦ ᑎᑎᕋᕈᒪᒃᐸᑕ 

ᐅᕙᑦᑎᓐᓄᑦ ᑐᓐᖓᓱᒃᑎᑦᑎᐊᖅᑕᕗᑦ. 

ᑲᑎᒪᖃᑎᒋᔪᓐᓇᑦᑎᐊᖅᑕᕗᓪᓗ ᑕᐃᒫᒃ ᐱᔪᒪᒃᐸᑕ. 

ᐃᖅᑲᓇᐃᔭᕆᐊᖃᕋᑦᑕ ᑳᓐᑐᕌᒃᑦ ᒪᓕᒃᑕᐅᓗᓂ.  

 

ᑭᓯᐊᓂ ᒫᓐᓇᐅᔪᖅ ᐱᓕᕆᕕᕗᑦ 

ᕿᒥᕐᕈᓇᖁᓂᐊᖅᑕᒃᑲ ᐱᔭᕐᓂᖏᑦᑐᓂᑦ 

ᐊᒃᓱᕉᓴᐅᑕᐅᖃᑦᑕᖅᑐᓂᒃ ᐋᓐᓂᐊᕆᐊᖅᑐᖅᑐᓄᑦ 

ᐊᑐᖅᑕᐅᖃᑦᑕᖅᑐᓂᒃ ᐊᐅᓪᓚᖅᑎᑕᐅᑎᓪᓗᒋᑦ 

ᑲᖏᖅᖠᓂᕐᒧᑦ. ᐃᒡᓗᓕᒑᕐᔪᒧᓪᓗ 

ᖃᓄᐃᓕᐅᖅᑕᐅᔪᓐᓇᕐᒪᖔᑦ. ᐃᒻᒪᖄ 

ᕿᒥᕐᕈᓇᒍᓐᓇᖅᑐᒃᓴᐅᔪᒍᑦ ᐃᓐᓇᑐᖃᐃᑦ 

ᐅᓪᓗᐃᓐᓈᖃᑦᑕᕈᓐᓃᕐᓗᑎᒃ. ᖃᓄᑭᐊᖅ ᐊᓯᖏᓐᓂᒃ 

ᐊᑐᖅᑕᐅᔪᓐᓇᖅᑐᒥᒃ ᒫᓐᓇᐅᓂᖓᓂᑦ 

ᐱᑕᖃᖅᑐᒃᓴᐅᔪᖅ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 

ᒪᓕᒐᓕᐅᖅᑎ ᐅᖅᓱᖅᑑᒧᑦ, ᒥᔅᑐ ᐋᖁᐊᖅ.  

 

ᐊᐱᖅᑯᑦ 117 - 5(1): ᑲᓇᑕᐅᑉ ᐅᐊᓕᓂᖓᓂ 

ᓇᓚᐅᒃᓵᒐᓕᕆᓂᕐᒧᑦ ᒪᓕᒐᖅ ᐋᖁᐊᖅ) 

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

(ᑐᓵᔨᑎᒎᕈᓐᓃᖅᑐᖅ) ᐅᓇ ᐊᐱᖅᑯᑎᒋᓂᐊᖅᑕᕋ 

ᓄᓇᕗᑦ ᑖᒃᑯᐊ ᐱᓐᖑᐊᖅᑎᐅᖕᒪᑕ ᕼᐋᑭᖅᑏᑦ, 

ᕚᓕᕚᖅᑏᓪᓗ ᐱᖕᒪᑕ. ᐃᓱᒪᒧᑦ ᑖᓐᓇ 

ᐱᓐᖑᐊᖃᑦᑕᕐᓂᖅ ᐃᓗᐊᕈᑕᐅᖕᒪᑦ 

ᐃᓅᖃᑎᒌᑦᑎᐊᕐᓂᕐᒧᑦ.  

 

(ᑐᓵᔨᑎᒍᑦ) ᓄᓇᓕᖕᓄᑦ ᒐᕙᒪᒃᑯᓐᓄᓪᓗ 

ᐱᔨᑦᓯᖅᑎᑯᓐᓄᑦ ᐊᐱᕆᔪᖓ.  

 

ᐅᖃᖅᑏ, ᓈᓴᐅᑎᖓ 4 ᐃᒪᖅᑕᕐᓂᕐᒧᑦ 

ᓇᓚᐅᖅᑖᕈᑎᓂᑦ ᒪᓕᒐᖅ ᓄᓇᕗᒻᒥᐅᑦ ᑖᒃᑯᐊ 

ᐊᑐᕆᐊᖃᓐᖏᒻᒪᑕ ᑲᔪᖏᖅᓴᐅᑕᐅᓗᑎᒃ, 

“ᐱᓐᖑᐊᕈᑎᓂᒃ, ᑭᐱᓐᖑᐃᔭᐅᑎᓂᒡᓗ ᓄᓇᕗᒻᒥ.” 

ᑕᐃᒪᓐᓇ ᐅᖃᖅᓯᒪᖕᒪᑕ.  

 

ᒪᓕᒃᖢᒋᑦ ᐱᓕᕆᕕᐅᑉ 2015-16-ᒥᑦ ᐊᕐᕌᒍᑕᒫᑦ 

ᐅᓂᒃᑳᖓᓂᒃ ᐊᑐᖅᑕᐅᓂᖓᓂᒃ ᑖᔅᓱᒪ ᐱᖁᔭᕐᔪᐊᑉ, 

ᐊᒥᐊᒃᑯᖏᑦ ᓄᓇᕗᒻᒥ ᓇᓚᐅᑦᑖᕈᑏᑦ ᐃᒪᖅᑕᕈᑏᑦ 

ᑮᓇᐅᔭᖁᑎᖏᑦ $620,000 ᐅᖓᑖᓃᓚᐅᖅᑐᑦ 

ᑮᓇᐅᔭᖏᑦ. ᐅᖃᖅᑏ, ᒥᓂᔅᑕ ᐅᖃᕈᓐᓇᖅᐹ 

ᖃᓄᐃᑦᑐᓂᒃ ᐱᓕᕆᐊᖃᖃᑦᑕᕐᒪᖔᑦ ᐱᓕᕆᐊᓄᑦ 

ᑮᓇᐅᔭᐃᑦ ᑖᒃᑯᐊ ᐊᑐᖅᑕᐅᓂᐊᕐᒪᖔᑕ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓄᓇᓕᖕᓄᑦ ᒐᕙᒪᒃᑯᓐᓄᓪᓗ 

ᐱᔨᑦᑎᕋᖅᑎᑯᓐᓄᑦ ᒥᓂᔅᑕᐅᔪᖅ, ᒥᓂᔅᑐ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᑕᒪᒃᑯᐊ ᑮᓇᐅᔭᑦ ᑲᑎᑕᐅᔪᑦ 

ᑕᒪᑐᒧᖓ ᐊᐱᖅᑯᑎᒋᔭᖓᓄᑦ ᒥᔅᑕ ᐋᖁᐊᖅ 

ᐊᐱᖅᑯᑎᑦᑎᐊᕙᐅᓪᓗᓂᓗ. ᑲᑎᑕᐅᓲᖑᖕᒪᑕ 

ᑕᕝᕗᖓ ᑮᓇᐅᔭᖅᑐᕐᓂᐅᓂᐊᖅᑐᓄᑦ ᕿᑎᖕᓂᕐᒧᑦ 

ᑕᒪᐃᓐᓄᑦ. ᑖᓐᓇ ᑮᓇᐅᔭᖅ ᐃᓚᑰᑯᓗᒃᖢᒍ 

ᐅᑯᓄᖓᐃᓐᓇᖅ ᐊᑐᕐᓂᐊᖅᑰᖅᓯᒪᖃᑦᑕᖏᒻᒪᑦ. 

ᑲᑎᖃᑦᑕᕐᒪᑦ ᑮᓇᐅᔭᓄᑦ ᕿᑎᖕᓂᕐᒧᑦ 

ᑐᕌᖓᓂᐊᖅᑐᓄᑦ. ᑕᐃᒪᓐᓄᓪᓗ ᑮᓇᐅᔭᑦ 

ᕿᑎᖕᓂᕐᓄᑦ ᑐᕌᕐᓂᐊᖅᑐᑦ ᕿᑎᖕᓂᕐᓄᑦ ᑕᒪᐃᓐᓄ 

ᑐᕌᓲᖑᑉᓗᓂ ᕼᐋᑭᕐᓂᕐᒥᒃ, ᕚᓐᒥᓐᑕᓐᒧᑦ, 

ᓱᓇᓗᒃᑖᑦᑎᐊᓄᓂᓛᒃ. ᕿᑎᒃᑕᐅᕙᒃᑐᓄᑦ ᑮᓇᐅᔭᖅ 

ᑕᕝᕗᖓ ᐊᐳᖃᓯᐅᑎᓲᖑᖕᒪᑦ ᑕᐃᑲᓐᖓᓪᓗ 

ᓯᐊᒻᒪᒃᑎᑕᐅᓕᖅᖢᓂ ᒪᒃᑯᒃᑐᑦ ᕿᑎᒍᓐᓇᕐᓂᖏᑕ 

ᒥᒃᓵᓄᑦ ᑐᕌᖅᑐᓗᒃᑖᓄᑦ. ᖁᔭᓐᓇᒦᒃ, ᐅᖃᖅᑎᑦᓯᔩ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥ ᐃᓚᒋᐊᕈᑦ, 

ᒥᔅᑐ ᐋᖁᐊᖅ.  

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ 

ᖁᔭᓐᓇᒦᖅᐸᕋ ᒥᓂᔅᑕ ᑭᐅᖕᒪᑦ. ᐅᖃᖅᑏ, 

ᓈᓴᐅᑎᖓ 5 ᓄᓇᕗᒻᒥ ᐃᒪᖅᑕᕐᓂᕐᒧᑦ ᓇᓚᐅᑦᑖᕈᑦ 

ᒪᓕᒐᖓ ᒥᓂᔅᑕ ᐃᒪᓐᓇᐃᑦ ᐱᔭᕆᐊᖃᕐᒪᑦ 

ᓴᖅᑭᑦᑎᖃᑦᑕᕆᐊᖃᕐᒪᑦ. ᐊᕐᕌᒍᑕᒫᑦᑎᐊᖅ 

ᓴᖅᑭᑦᑎᖃᑦᑕᕐᓗᓂ ᑕᐃᒃᑯᐊ ᐃᒪᖅᑕᖅᑏᑦ 

ᐱᔭᖏᓐᓂᒃ. 

 

ᐅᓪᓗᒥᒧᑦ ᑎᑭᖦᖢᒍ ᐱᖃᓯᐅᔾᔨᓯᒪᖃᑦᑕᕐᒪᑕ 

ᑮᓇᐅᔭᓕᕆᔾᔪᑎᓄᑦ ᐅᓂᒃᑳᖅᓯᒪᔪᓂᒃ 

ᓈᓴᖅᑕᐅᓂᑯᓂᒃ ᓄᓇᕗᒻᒥ ᑮᓇᐅᔭᖁᑎᒋᔭᐅᔪᑦ 

ᐃᒪᖅᑕᕐᓂᒃᑯᑦ ᐱᔭᐅᓂᑯ. ᐆᒃᑑᑎᒋᓗᒍ ᑖᒃᑯᐊ 

ᐅᓂᒃᑳᑦ ᑐᓴᒐᒃᓴᖃᓐᖏᑦᑎᐊᕐᒪᑕ ᖃᓄᐃᑦᑐᓂᒃ 

ᑮᓇᐅᔭᖃᖅᑎᑦᑎᓂᕐᒪᖔᑕ 

ᐱᓐᖑᐊᕈᑎᓂᒃ ᓄᓇᕗᒻᒥ ᐱᔭᐅᓯᒪᔪᓂᒃ 

ᐃᒪᖅᑕᕐᓂᒃᑯᑦ ᓇᓚᐅᑦᑖᕈᑎᑎᒍᑦ ᑮᓇᐅᔭᖏᓐᓂᒃ.  

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᖃᓄᐃᒻᒪᑦ 

ᑐᓴᒐᒃᓴᖃᖅᑎᑦᑎᖃᑦᑕᓐᖏᒻᒪᖔᑕ ᐅᓂᒃᑳᖏᑎᒍᑦ 

ᖃᓄᐃᑦᑐᓂᒃ ᑮᓇᐅᔭᖃᖅᑎᑦᑎᔪᕕᓂᐅᖕᒪᖔᑕ 

ᑮᓇᐅᔭᓕᐊᕆᔭᐅᔪᓂᒃ ᓄᓇᕗᒻᒥ ᓇᓚᐅᑦᑖᕈᑎᑎᒍᑦ 

ᐃᒪᖅᑕᕈᑎᑎᒍᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᑭᒡᒍᓯᖅ ᐃᒻᒥᓂᒃ ᑭᐅᖂᖅᑐᖅ. 

ᑖᒃᑯᐊ ᑮᓇᐅᔭᐃᑦ $600,000 ᐊᑕᐅᓯᕐᒧᑦ 

ᐃᓕᔭᐅᖃᑦᑕᖅᑐᑦ ᐱᓐᖑᐊᕈᑎᓄᑦ ᓯᓚᑖᓂ 

ᐊᑕᐅᓯᕐᒧᑦ ᐃᓕᔭᐅᓪᓗᓂ ᑐᓂᐅᖅᑲᖅᑕᐅᓕᖅᖢᓂ. 

ᐱᔭᕐᓂᖏᒻᒪᑦ $600,000 ᑭᓱᒧᑦ ᖃᔅᓯᓴᓐ 

ᐊᑐᖅᑕᐅᓂᕐᒪᖔᑦ ᐅᑯᓄᖓ ᐱᓐᖑᐊᖅᑐᓄᑦ 

ᕚᑦᒪᓐᑕᓐᒧᑦ. ᐊᑕᐅᓯᕐᒧᑦ ᐃᓕᔭᐅᖃᑦᑕᕐᒪᑕ. 

ᑮᓇᐅᔭᖃᖅᑎᑕᐅᓪᓗᑎᒃ ᐱᓐᖑᐊᕈᑎᓕᒫᑦ 

ᐊᔾᔨᒌᓐᖏᑦᑐᑦ ᑭᐱᓐᖑᐃᔭᐅᑎᓪᓗ ᑕᐃᒃᑯᓄᖓ. 

ᑖᒃᑯᐊ ᑯᐊᐳᕇᓴᐅᔪᑦ ᐃᒪᖅᑕᕐᓂᕐᒧᑦ ᑮᓇᐅᔭᓄᑦ 

ᐃᒥᖅᑕᕈᑎᓄᑦ. ᑕᐃᒪᓐᓇ ᑖᒃᑯᐊ 

ᓈᓴᖅᑕᐅᖃᑦᑕᖅᑐᑦ ᑮᓇᐅᔭᓕᕆᔨᒃᑯᓐᓄᑦ. 

ᒪᓕᒐᓕᐅᖅᑎᐅᖃᑎᒐ ᐅᖃᕋᑖᕐᒪᑦ 

ᑕᐃᒪᓐᓇᐃᓕᖓᔪᖅ. ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 

ᒪᓕᒐᓕᐅᖅᑎ ᐊᒥᑦᑐᕐᒧᑦ, ᒥᔅᑕ ᖃᐃᕐᓂᖅ.  

 

ᐊᐱᖅᑯᑦ 118 - 5(1): ᐃᑲᔫᑎᑦ ᓇᒻᒥᓂᖅ 

ᐊᖏᕐᕋᖃᖅᑐᓄᑦ (ᖃᐃᕐᓂᖅ) 

 

ᖃᐃᕐᓂᖅ: ᐅᖃᖅᑎᑦᑎᔩ, 

ᐊᐱᖅᑯᑎᒃᓴᖃᓗᐊᓐᖏᒻᒪᕆᒃᑲᓗᐊᖅᖢᖓ 

ᐆᒥᖓᑦᑕᐅᖅ ᒪᓕᒐᓕᐅᖅᑎᐅᖃᑎᑦᑕ 

ᓂᓪᓕᕈᑎᒋᓵᖅᑕᖓ ᓇᖕᒥᓂᖃᖅᑐᓄᑦ.  

 

ᐅᓇ ᓯᕗᓪᓕᖅᐹᒥ ᑐᕌᑦᑎᑦᑐᒪᔭᕋ 

ᐊᐱᖅᑯᑎᒋᓂᐊᖅᑕᕋ 

ᐃᒡᓗᓕᕆᔨᕐᔪᐊᒃᑯᑦ ᒥᓂᔅᑕᖓᓐᓄᑦ.  

 

ᓇᓗᓇᐃᖅᓯᐱᓪᓚᖅᑲᐅᔪᑎᐅᒐᓗᐊᖅ ᑕᒪᒃᑯᐊ 

ᑐᒃᓯᕋᐅᑎᐅᖃᑦᑕᖅᑐᐃᑦ. ᐅᓇ ᐊᐱᖅᑯᑎᒋᔪᒪᔭᕋ 

ᒪᑯᐊ ᓄᓇᑦᑎᓐᓂ ᓴᓂᕋᔭᖕᒥ ᑕᐃᒪ ᐃᓐᓇᖅᑕᖃᕐᒪᑦ 

ᐊᑎᖓ ᐅᖃᕈᒪᓐᖏᓐᓇᒃᑯ ᐃᓐᓇᐅᖕᒪᑦ. 

ᐃᓐᓇᕐᓂᒡᒎᖅ ᐅᖃᖃᑦᑕᖁᔭᐅᓚᐅᓐᖏᓐᓇᑦᑕ 

ᐊᑎᖏᓐᓂᒃ.  

 

ᐅᓇ ᐃᓐᓇᐅᓕᕐᒥᓪᓗᓂ ᓇᖕᒥᓂᖃᖅᖢᓂ 

ᓇᓗᓕᑦᑎᐊᖃᑦᑕᕐᒪᑦ ᑭᓇᒧᑦ ᐃᑲᔪᖅᑕᐅᔭᕆᐊᒃᓴᖅ. 

ᐃᒡᓗᓕᕆᔨᒃᑯᓐᓅᖅᐸᒃᑲᓗᐊᖅᖢᓂ ᖃᓄᖅ 

ᐊᐱᖅᓱᕋᓱᒃᐸᒃᑲᓗᐊᖅᖢᓂ ᓇᖕᒥᓂᖃᖅᖢᓂ ᑭᓇᒧᑦ 

ᓵᑦᑕᕆᐊᒃᓴᖅ ᓇᓗᓕᖅᓯᒪᖕᒪᑦ.  

 

ᐅᓇ ᐊᐱᖅᑯᑎᒋᔪᒪᔭᕋ ᐃᒡᓗᓕᕆᔨᕐᔪᐊᒃᑯᖅᑲᐃ 

ᐃᓐᓇᐅᔪᓂᒃ ᓇᖕᒥᓂᖃᖅᑐᓂᒃ 

ᓂᐅᕕᐊᒃᓴᖃᕈᒪᓕᕌᖓᑕ ᐃᑲᔪᕋᓱᒍᓐᓇᖃᖅᑕᖅᐸᑦ? 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᐃᒡᓗᓕᕆᔨᕐᔪᐊᒃᑯᓐᓄᑦ 

ᒥᓂᔅᑕᖑᔪᖅ, ᒥᓂᔅᑐ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᖁᔭᓐᓇᒦᒡᓗ ᑕᒪᑐᒥᖓ ᐊᐱᕆᒐᕕᑦ. 

ᐄ, ᑖᒃᑯᐊ ᐊᒥᓲᖕᒪᑕ ᓄᓇᕗᑦ ᐃᓗᐊᓂ 

ᓇᖕᒥᓂᖃᖅᑐᑦ ᐃᓐᓇᕈᖅᐸᓪᓕᐊᔪᑦ 

ᐃᑦᑐᕈᖅᐸᓪᓕᐊᔪᑦ. ᑕᒪᒃᑯᐊ 

ᐊᒃᓱᕈᕐᓇᖅᑐᒃᑰᖅᐸᓪᓕᐊᓕᓲᖑᖕᒪᑕ ᓇᖕᒥᓂᕆᔭᖏᑦ 

ᐃᒡᓗᐃᑦ ᐊᐅᓪᓛᑦᑎᐊᒃᑲᓐᓂᕈᒪᒐᓗᐊᖅᖢᒋᑦ 

ᐊᔪᓕᖅᐸᓪᓕᐊᓂᖅ ᒪᓕᒃᖢᒍ. ᑕᐃᒪᓐᓇᐃᑦᑐᒃᑰᖅᑐᖅ  

ᐃᓱᒪᖃᖅᑐᖅ ᓂᐅᕕᐊᒃᓴᖃᕆᐊᒥ 

ᐅᑎᖅᑎᑦᑎᔭᕆᐊᒥᒡᓘᓐᓃᑦ ᑖᒃᑯᓂᖓ ᐃᒡᓗᓂᒃ.  

ᐱᓕᕆᖃᑎᒋᔭᐅᔪᓐᓇᑦᑎᐊᖅᑐᑦ 

ᐃᒡᓗᓕᕆᔨᕐᔪᐊᒃᑯᑎᒍᑦ ᐊᒻᒪ 

ᖃᐅᔨᒋᐊᖃᑦᑕᕈᓐᓇᕐᒥᔪᑦ ᖃᓄᖅ ᐃᑲᔫᑎᑕᖃᕐᒪᖔᑦ 

ᑖᒃᑯᐊ ᓄᓇᓕᖕᓂ ᒐᕙᒪᒃᑯᓐᓄᑦ ᐱᔨᑦᓯᕋᖅᑎᑦ 

GLO’s-ᓚᔭᐅᕙᒃᑐᖅ. ᑕᒪᑐᒧᖓᑦᑕᐅᖅ 

ᒪᑐᐃᖓᑦᑎᐊᖃᑦᑕᖅᑐᑦ ᐃᑲᔪᕋᓱᖕᓂᕐᒥᒃ. ᑭᑐᒥᐊᓂᒃ 

ᑐᑭᓯᒃᑲᓐᓂᕈᒪᔪᓂᒃ ᐃᑲᔪᖅᑕᐅᔪᒪᔪᓂᒡᓗ ᑕᒪᒃᑯᐊ 

ᒐᕙᒪᒃᑯᑦ ᐊᑐᒐᒃᓴᖏᑦᑕ ᒥᒃᓵᓄᑦ. ᖁᔭᓐᓇᒦᒃ, 

ᐅᖃᖅᑎᑦᓯᔩ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥ ᐃᓚᒋᐊᕈᑦ, 

ᒥᔅᑐ ᖃᐃᕐᓂᖅ.  

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ, ᖁᔭᓐᓇᒦᒡᓗ 

ᑖᔅᓱᒥᖓ ᑭᐅᔪᓐᓇᕋᑖᕋᕕᓐᖓ. ᐄ ᐅᓇ ᐅᕙᓐᓄᑦ 

ᖃᐃᓚᐅᖅᓯᒪᖕᒪᑦ ᓴᐱᓕᖃᑦᑕᓕᕋᒥᒎᖅ ᑕᒪᒃᑯᓂᖓ 

ᐊᑭᓕᐅᑎᒃᓵᓗᖏᓐᓂᒃ ᐱᓗᐊᖅᑐᒥᒃ 

ᖃᐅᒻᒪᖅᑯᑎᖓᓄᑦ. ᐊᑭᑦᑐᖅᐸᓪᓕᐊᕙᒃᖢᓂᓗᒎᖅ 

ᐊᔾᔨᒌᒃᐸᖏᒻᒪᑦ.  

 

ᐆᒥᖓᑦᑕᐅᕐᖏᓐᓇ ᓇᓗᓕᕈᑎᖃᓚᐅᖅᓯᒪᖕᒥᖕᒪᑦ. 

ᑭᓇᒧᑦ ᑐᒃᓯᕋᕆᐊᖃᖅᐳᖓ ᐅᖅᓱᐊᓗᒃᑖᕈᒪᓕᕈᒪ? 

ᑭᒃᑯᓐᓄᑦ ᓵᓪᓗᐊᖅᐳᖓ? 

ᐃᒪᓐᓇᐃᓕᐅᓚᐅᖅᓯᒪᖕᒪᖔ ᓴᐱᓕᕐᓂᕋᖅᖢᓂ 

ᓇᖕᒥᓂᖃᕈᒪᔪᓐᓃᖅᖢᓂ. ᑖᓐᓇ 

ᐊᐃᑦᑕᓪᓛᓗᒋᓚᐅᖅᓯᒪᒐᓗᐊᕋᒃᑯ.  

 

ᐅᓇᓕ ᑕᕝᕙ ᐊᐱᖅᑯᑎᒋᒃᑲᓐᓂᕈᒪᓕᕐᒥᔭᕋ 

ᐊᑕᔪᒃᓴᐅᔪᒐᓗᐊᖅ ᓱᓕ ᐅᖃᐅᓯᕆᖅᑲᐅᔭᖓᑕ 

ᒪᓕᒐᓕᐅᖅᑎᐅᖃᑎᑦᑕ. ᑕᒪᒃᑯᐊ 

ᑐᒃᓯᕋᐅᑎᐅᕙᒃᑐᐃᑦ, ᒪᑯᐊᓕᖃᐃ ᐃᓐᓇᐃᑦ 

ᑐᒃᓯᕋᓐᖏᒃᑲᓗᐊᕐᓗᑎᖓᐃᑦ 

ᐃᑲᔪᖅᑕᐅᔪᓐᓇᖃᑦᑕᖅᑐᓇᐃᑦ? ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑖᒃᑯᐊ ᐊᐱᖅᑯᑎᒋᔭᖓᑦ ᓯᕗᓪᓕᕐᒥ 

ᐃᑲᔪᖅᑕᐅᔪᒪᓂᖅᑕᖃᕐᓂᖅᐸᑦ ᑖᒃᑯᓄᖓ ᐅᖅᓲᑉ 

ᒥᒃᓵᓄᑦ ᐊᓯᖏᓐᓄᓪᓗ ᐃᓐᓇᐃᑦ ᓇᖕᒥᓂᖃᖅᑐᑦ 

ᐃᑲᔫᑎᒋᔪᓐᓇᖅᑕᖏᓐᓄᑦ. ᐃᓄᓕᕆᔨᒃᑯᑦ 

ᐅᖃᖃᑎᒋᑦᑎᐊᕆᐊᖅ ᑕᒪᑐᒧᖓ, ᑕᒪᒃᑯᓂᖓ 

ᐊᐅᓚᑦᑎᖕᒪᑕ.  

 

ᐃᓄᑐᖃᐃᑦ ᐊᐱᖅᓱᓐᖏᒃᑲᓗᐊᖅᑎᓪᓗᒋᑦ 

ᐃᑲᔪᖅᑕᐅᓇᔭᕐᓂᖏᓐᓂᒃ ᐄᖑᔪᒪᓇᔭᖅᑑᒐᓗᐊᑦ 

ᑭᓯᐊᓂ ᐃᑲᔪᖅᑕᐅᔪᒪᓐᖏᓕᖅᑎᓪᓗᒋᑦ 

ᐃᑲᔪᕋᓱᒡᓗᒋᑦ ᐅᕝᕙᓗ 

ᐃᑲᔪᖅᑕᐅᔪᒪᖔᑐᐃᓐᓇᕆᐊᓖᑦ. 

ᓇᓗᓇᖅᑐᐊᓘᖃᑦᑕᕐᒪᑕ ᑕᒪᒃᑯᐊ. ᖃᐅᔨᒪᔪᖓ 

ᓄᓇᖅᑲᑎᖃᐅᕐᒥᒐᒪᑦᑕᐅᖅ ᑕᐃᒪᓐᓇ ᐊᒃᓱᕈᖅᑐᓂᒃ 

ᐃᒡᓗᖃᖅᖢᑎᒃ ᐋᖅᑭᒃᓱᖅᑕᐅᔭᕆᐊᓕᖕᓂᒃ. 

ᑕᐃᒃᑯᐊᑦᑕᐅᖅ ᑖᒃᑯᓂᖓ ᐅᖃᐅᓯᕆᔭᑦᑎᒍᑦᑎᐊᖅ 

ᐱᓱᖕᒪᑕ. ᐄ, ᐃᑲᔪᕈᓐᓇᖅᑕᕗᑦ 

ᐃᑲᔪᕋᓱᖕᓂᐊᖅᑕᕗᓪᓗ ᑕᒪᒃᑯᓄᖓ 

ᐃᑲᔫᑎᒋᔭᐅᔪᒪᔪᓄᑦ ᐊᐱᕆᓪᓗᐊᖅᐸᑕ.  

 

ᕿᓂᕈᑎᔭᐅᕙᓪᓕᐊᓕᕈᓐᓇᕐᒪᑕ ᑕᒪᒃᑯᓄᖓ 

ᒐᕙᒪᓕᕆᔨᒃᑯᓐᓄᑦ. ᑕᐃᒃᑯᐊ ᐃᓄᑐᖃᐃᑦ 

ᐅᖃᐅᓯᕆᔭᑎᑦ ᑐᓵᔪᓪᓗ ᖃᓄᖅᑑᖅᓯᒪᔪᑦ 

ᓄᓇᖏᓐᓂᒃ, ᒐᕙᒪᓕᕆᔨᒃᑯᓐᓄᑦ ᐃᑲᔪᖅᑏᑦ GLO-

ᓂᑦ ᑕᐃᒪ ᑕᐃᑯᖓ ᐊᐱᕆᓇᔭᖅᐸᑕ, ᑕᐃᒃᑯᐊ 

ᐃᑲᔪᑦᑎᐊᓕᕈᓐᓇᖅᑐᑦ ᓇᒧᑦ ᑐᒃᓯᕋᕆᐊᖃᕐᒪᖔᑕ, 

ᓇᒧᓪᓗ ᓵᑦᑕᐅᔭᕆᐊᖃᕐᒪᖔᑕ. ᐃᑲᔪᖅᑕᐅᔪᓐᓇᕐᒪᑕ 

ᕿᓄᖃᑦᑕᕐᓕᑦ. ᐃᑲᔪᕈᒪᓪᓗᑎᒍᑦ. ᑕᕝᕙ 

ᑕᒫᓃᑦᑐᓗᒃᑖᖑᖅᑰᕋᑦᑕ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ, ᓯᕗᓪᓕᖅᐹᒥᑦ ᐃᓚᒋᐊᕈᑦ, 

ᒥᔅᑐ ᖃᐃᕐᓂᖅ.  

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒡᓗ 

ᐃᑲᔫᑎᒃᓴᒥᒃ ᓴᖅᑭᑦᑎᓵᕋᕕᑦ.  

 

ᐄ, ᐅᓇ ᐃᓐᓇᐅᓕᕐᒪᑦ 80 ᐅᖓᑖᓂ 

ᐅᑭᐅᖃᓕᖅᖢᓂ ᓄᓇᓕᖕᓂᓪᓗ ᐊᔭᐅᕈᑏᓐᓇᕐᒧᑦ 

ᑐᒃᓯᐊᕆᐊᖅᐸᒃᖢᓂ, ᓂᐅᕕᕆᐊᖅᐸᒃᖢᓂᓗ. 

ᓇᒡᓕᖕᓇᖃᑦᑕᕐᒪᑕ ᑕᒪᒃᑯᐊ ᐃᓐᓇᐃᑦ ᓇᒥᑐᐃᓐᓇᖅ 

ᓄᓇᕗᒻᒦᑦᑐᐃᑦ.  

 

ᑕᐃᒪᓐᓇᐃᒃᑲᓗᐊᖅᑎᓪᓗᓂ ᑖᓐᓇ ᐅᕙᓐᓄᑦ 

ᐊᒃᑐᐃᓪᓚᑦᑖᓚᐅᖅᓯᒪᖕᒪᑦ ᓴᐱᓕᓪᓚᑦᑖᕋᒥᒎᖅ 

ᓇᖕᒥᓂᖃᕆᐊᒃᓴᖅ. ᐅᑯᐊᓗᒎᖅ, ᐅᖃᓵᖅᐳᖓ 

ᖃᐅᒻᒪᖅᑯᑎᓗᒎᕐᖑᓇ 

ᐊᑭᓕᖅᓱᐃᓐᓇᐅᔭᕆᐊᖃᖅᖢᓂ, ᐅᓇᓗᒎᖅ 

ᑐᒃᓯᕋᕆᐊᖃᖅᐸᒃᖢᓂ ᐅᖅᓱᐊᓗᖕᒥᒃ 

ᐃᑲᔪᖅᑕᐅᔭᕆᐊᖃᓕᕌᖓᒥ. 

ᐃᓐᓇᖅᓯᐅᑎᑐᐃᓐᓇᑯᓗᖓᓄᑦ ᑕᒪᒃᑯᓂᖓ 

ᓂᕿᑖᕈᑎᒋᖃᑦᑕᖅᖢᓂᐅᒡᓗ ᐊᑮᑦᑐᖏᓐᓄᓪᓗ 

ᐊᑭᓕᕈᑎᒋᕙᒃᖢᓂᐅᒃ.  

 

ᖃᓄᖅᑐᖅ ᒪᑯᐊ ᐃᓐᓇᖅᐳᑦ 

ᐃᑲᔪᖅᑕᐅᒋᐊᒃᑲᓐᓂᓚᐅᕐᓕᑦ. ᑭᓇᒧᑦ ᓵᑦᑕᕆᐊᒃᓴ 

ᓇᓗᓕᖃᑦᑕᕐᒥᖕᒪᑕ. ᐃᓱᒫᓘᓚᐅᖅᑐᒃᓴᐅᔫᒐᓗᐊᑦ 

ᐅᕙᓐᓄᕈᓗᒃ, ᓵᖦᖢᓂ ᐃᑲᔪᖅᑕᐅᔪᒪᒐᒥᒎᖅ ᐅᕝᕙ 

ᐃᓐᓇᖅ ᐃᑲᔪᖔᓪᓗᐊᖅᑕᕋ. ᑕᕝᕗᖓ ᐃᒡᓗᒧᑦ 

ᓴᖅᑭᑦᑐᒪᓕᖅᑕᕋ ᑕᒪᒃᑯᐊ ᐃᓐᓇᐃᑦ.  

 

ᐃᒡᓗᓕᕆᔨᕐᔪᐊᒃᑯᑦ ᐃᒡᓗᓕᕆᔨᒃᑯᓪᓗ 

ᐃᑲᔪᖅᑎᒌᒃᑲᓐᓂᕆᐊᖃᓕᖅᑐᐃᑦ. ᑕᒪᒃᑯᑎᒎᓇᖅ 

ᑐᒃᓯᕋᐅᑎᑎᒍᐃᓐᓈᓗᒃ ᐃᑲᔪᖅᑕᐅᔪᓐᓃᕐᓗᑎᒃ, 

ᑐᓂᔭᐅᑐᐃᓐᓇᖅᐸᒡᓗᑎᒃ ᑕᖅᑭᑕᒫᒧᑦ, ᐅᕝᕙ 

ᐅᖅᓱᖅᑖᕈᑎᒃᓴᐃᑦ.  

 

ᐅᓇ ᐃᒻᒪᖃ ᑐᑭᓯᓇᔾᔮᓐᖏᑦᑐᒃᓴᐅᔫᒐᓗᐊᖅ, 

ᖃᓄᕐᓕ ᑕᐃᒪ ᓂᐅᕕᐊᒃᓴᖃᕈᒪᓕᖅᐸᑦ 

ᐃᒡᓗᓕᕆᔨᒃᑯᓐᓄᖅᑲᐃ ᓂᐅᕕᖅᑎᑦᑐᓐᓇᖅᐸᐅᒃ? 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᖁᔭᓐᓇᒦᒡᓗ ᐃᑲᔪᕋᖕᓂ. ᑕᐃᓐᓇ 

ᐃᓄᑐᖃᖅ, ᐃᓄᑐᖃᐃᓪᓗ ᑐᓵᔪᑦ, ᕿᓄᖃᑦᑕᕐᓕᑦ 

ᒪᓕᒐᓕᐅᖅᑎᑉᓯᓐᓄᑦ. ᑕᕝᕙᓃᑦᑐᒍᑦ ᐃᓄᑐᖃᖅᐳᑦ 

ᐱᔾᔪᑎᒋᓪᓗᒋᑦ. ᓂᕈᐊᖅᑕᐅᓇᓱᒃᖢᑕ ᑕᐃᒪᓐᓇ 

ᐅᖃᓪᓚᓚᐅᖅᑐᒍᑦ ᑕᕝᕙᓂ ᑲᑎᒪᔨᐅᕝᕕᐅᑉ 

ᐃᓗᐊᓂ ᑕᒪᑦᑕᓗᒃᑖᑦᑎᐊᖅ ᐅᖃᖅᓯᒪᓕᖅᑐᒍᑦ 

ᐃᓄᑐᖃᕐᓂᒃ ᐃᑲᔪᖅᑐᐃᒐᑦᑕ. ᐊᑏ, ᐃᑲᔪᖅᑐᐃᑕ. 

ᐃᓄᑐᖃᐃᑦ ᑐᓵᔪᑦ, ᑕᐅᑐᒃᑐᓪᓗ ᐃᑲᔪᖅᑐᑉᐸᒃᑲ 

ᒐᕙᒪᒃᑯᓐᓄᑦ ᐱᓕᕆᔨᓄᑦ ᕿᓄᖃᑦᑕᕐᓕᑦ. 

ᐱᓕᕆᔨᐅᔪᒍᑦ ᑕᒡᕙ ᐃᒡᕕᓪᓗ ᐅᕙᖓᓗ ᑕᕝᕙ 

ᑕᒫᓂᑦᑐᓗᒃᑖᑎᒍᑦ ᕿᓄᕕᐅᖃᑦᑕᖅᑕ. ᑕᐃᒃᑯᐊᓗ 

ᑐᑭᓯᒃᑲᓐᓂᕈᒪᔪᑦ ᖃᓄᖅ 

ᐃᑲᔪᖅᑕᐅᔪᓐᓇᕐᒪᖔᕐᒥᓂᒃ ᑐᑭᓯᓇᓱᖃᑦᑕᕐᓕᑦ 

ᐅᕙᑉᑎᒻᓄᑦ. ᖃᐅᔨᒪᔭᐃᓐᓇᕆᖃᑦᑕᖏᒻᒥᒐᑦᑎᒍ 

ᖃᐅᔨᒪᔪᓄᑦ ᕿᓄᐃᓵᖃᑦᑕᕐᓂᐊᖅᐳᒍᑦ ᓲᕐᓗ ᒫᓐᓇ 

ᐱᓕᕆᓚᐅᖅᑕ.  

 

ᑕᐃᒃᑯᐊ ᐃᓄᑐᖃᐃᑦ ᓇᖕᒥᓂᖃᖅᑐᑦ ᐃᒡᓗᒥᓂᒃ 

ᓴᒃᑯᑦᑎᔪᒪᓕᕐᓂᖅᐸᑕ, ᓂᐅᕐᕈᑎᖃᕈᒪᓕᕐᓂᖅᐸᑕᓗ 

ᐊᑐᐊᒐᖅᑕᖃᐅᕐᒥᖕᒪᑦ ᐃᒡᓗᓕᕆᔨᕐᔪᐊᒃᑯᑦ ᑕᐃᒃᑯᐊ 

ᐊᔾᔨᒌᒃᑑᖃᑦᑕᓐᖏᒻᒥᒻᒪᑕ. ᓂᐅᕕᐊᒃᓴᐅᓚᐅᕐᓗᓂ 

ᑭᓯᐊᓂ ᓄᓇᓕᖕᒥᑦ ᐱᔭᐅᔪᒪᓐᖏᑉᐸᑦ 

ᐃᒡᓗᓕᕆᔨᕐᔪᐊᒃᑯᑦ ᓂᐅᕕᕋᔭᕐᒪᖔᑕ ᑕᒪᑐᒥᖓ 

ᐊᖅᑯᑎᑕᖃᐅᕐᒥᖕᒪᑦ, ᐱᑐᐃᓐᓇᐅᓐᖏᒻᒪᑦ. ᑕᐃᒪᓐᓇ 

ᐃᓱᒪᖃᖅᑐᑦ ᓇᖕᒥᓂᖃᖅᑐᑦ ᖃᓄᖅ 

ᐱᓕᕆᐊᖃᕆᐊᖃᕐᒪᖔᕐᒥᒃ ᖃᐅᔨᒋᐊᕐᓗᑎᒃ 

ᐃᒡᓗᓕᕆᔨᕐᔪᐊᓄᑦ ᐊᒻᒪᓗ ᐃᑲᔪᕐᓂᐊᖅᐸᕗᑦ. 

ᐃᒡᓗᓕᕆᔨᒃᑯᓐᓄᓪᓘᓐᓃᑦ ᓄᓇᒥᓂᒃ 

ᖃᐅᔨᒋᐊᖅᐸᑕ, ᓇᓗᓇᓐᖏᑦᑐᖅ 

ᑐᓴᖅᑎᑕᐅᓂᐊᖅᑐᒍᑦ.  

 

ᑐᓴᖅᑎᑕᐅᔪᒪᑐᐃᓐᓇᖅᑐᖓᐃᓛᒃ ᑖᒃᑯᐊ 

ᐱᓕᕆᔨᕗᑦ ᐃᑲᔪᖅᑎᓐᓂᐊᕋᑉᑎᒍᑦ ᐃᓄᑐᖃᕐᓂᒃ 

ᐊᓯᖏᓐᓂᒡᓗ ᐃᓄᑐᖃᐅᓐᖏᑦᑑᒐᓗᐊᓂᒃ 

ᑕᒪᒃᑯᓂᖓ ᐃᒡᓗᖓᑕ ᒥᒃᓵᓄᑦ ᐊᔪᓕᕈᑎᖃᖅᑐᓂᒃ 

ᑐᑭᓯᒋᐊᒃᑲᓐᓂᕈᒪᔪᓂᒡᓗ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 

ᒪᓕᒐᓕᐅᖅᑎ ᖁᕐᓗᖅᑐᒧᑦ, 



ᐅᓪᓗᑐᐃᓐᓇᖅ, ᒫᑦᓯ 16, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒥᔅ ᖃᒥᓐᖑᐊᖅ.  

 

ᐊᐱᖅᑯᑦ 119 - 5(1): ᐃᓄᓕᕆᔾᔪᑎᓄᑦ 

ᐊᑐᐊᒐᐃᑦ (ᖃᒥᓐᖑᐊᖅ) 

 

ᖃᒥᓐᖑᐊᖅ: ᖁᐊᓇᖅ, (ᑐᓵᔨᑎᒍᑦ) ᐅᖃᖅᑏ. 

ᑐᕌᖅᑎᒍᒪᔭᒃᑲ ᐊᐱᖅᑯᑎᒃᑲ ᐃᓄᓕᕆᔨᒃᑯᑦ 

ᒥᓂᔅᑕᖓᓐᓄᑦ.  

 

ᐅᖃᖅᑏ, ᒫᓐᓇ ᐊᑐᐊᒐᖓᑕ ᐊᑖᒍᑦ 

ᓂᖃᐃᑑᑎᑖᖃᑦᑕᖅᑐᐃᑦ ᓱᒃᑯᐊᕿᖃᑦᑕᖅᑐᐃᑦ 

ᐃᖅᑲᓇᐃᔭᖅᑎᓄᑦ ᐳᓚᕋᕈᓘᔭᖃᑦᑕᕆᐊᖃᕐᖓᑕ 

ᐃᖅᑲᓇᐃᔭᖅᑎᑦᑎᒎᕐᓇᖅᑐᓄᑦ 

ᐊᑎᓕᐅᖅᑎᑦᑎᖃᑦᑕᕐᓗᑎᒃ ᐅᒃᐱᓇᖅᓯᓂᐊᕐᖓᑕ 

ᐃᖅᑲᓇᐃᔮᑦᓴᓯᐅᕐᖓᑕ. ᑖᓐᓇ 

ᐃᖅᑲᓇᐃᔮᑦᓴᓯᐅᕐᖓᑕ ᖃᐅᔨᔾᔪᑕᐅᒐᓱᑦᑑᒐᓗᐊᖅ 

ᑭᓯᐊᓂᓕ ᐃᖅᑲᓇᐃᔮᑦᓴᖅᑕᖃᕈᓐᓇᓐᖏᒻᒪᑦ 

ᓄᓇᓕᒻᒥ.  

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑲ ᒪᓕᒐᓕᐅᕐᕕᒻᒥ 

ᖃᓄᖅ ᐃᓱᒪᒃᓴᓯᐅᖅᓯᒪᒻᒪᖔᑕ ᑖᔅᓱᒥᖓ 

ᐊᑐᐊᒐᕐᒥᒃ ᐊᓯᔾᔩᓛᕐᓗᑎᒃ. ᖁᔭᓐᓇᒦᒃ, ᐅᖃᖅᑏ. 

 

ᐃᓚᖓᑦ ᒪᓕᒐᓕᐅᖅᑎ (ᑐᓵᔨᑎᒍᑦ): 

ᐊᐱᖅᑯᑎᑦᑎᐊᕙᒃ. 

 

ᐅᖃᖅᑎ: ᖁᔭᓐᓇᒦᒃ. ᐃᓄᓕᕆᔨᒃᑯᓐᓄᑦ 

ᒥᓂᔅᑕᖑᔪᖅ, ᒥᓂᔅᑐ ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᖃᐅᔨᒪᑦᑎᐊᖅᑐᖓ ᖃᓄᖅ 

ᐊᑐᐊᒐᖅᑕᖃᕆᐊᖃᓲᖑᒻᒪᖔᑕ. 

ᒪᓕᒐᓕᐅᖅᑎᐅᓚᐅᕐᓇᖓ ᐃᑲᔫᓯᐊᖅᑐᓄᑦ 

ᖃᐃᔪᖃᖃᑦᑕᓚᐅᖅᓯᒪᒻᒥᒻᒪᑦ ᐸᐃᑉᐹᒡᒋᖅᑐᑎᒃ 

ᐃᖅᑲᓇᐃᔮᒃᓴᖅᑕᖃᖅᑮᑦ ᐊᑎᓕᐅᑦᑕᓕᖅᑯᖓ. ᐄ, 

ᑕᖅᑭᑕᒪᕌᓗᒃ ᑖᒃᑯᐊᓴᐃᓐᓇᖅ ᖃᐃᖃᑦᑕᑎᓪᓗᒋᑦ 

ᓱᓕ ᐃᖅᑲᓇᐃᔮᑦᓴᖅᑕᖃᖃᑦᑕᑎᓐᓇᒍ 

ᑕᐃᒪᐃᖃᑦᑕᔪᒻᒪᑦ. ᑖᓐᓇ ᐃᓚᒋᔭᐅᒻᒪᑦ 

ᓇᓖᕌᕋᑦᓴᐅᔪᓄᑦ ᑕᐃᒃᑯᓄᖓ 

ᐃᑲᔫᓯᐊᕆᐊᖃᖃᑦᑕᖅᐸᑦᑐᓄᑦ. 

 

ᑕᒪᒃᑯᐊ ᐃᑲᔫᓯᐊᖃᑦᑕᖅᑐᐃᑦ 

ᓇᓖᕌᕋᑦᓴᖃᕆᐊᖃᕐᒥᒻᒪᑕᑦᑕᐅᖅ ᒪᑭᒪᒐᓱᐊᕐᓂᒧᑦ. 

ᐃᖅᑲᓇᐃᔮᖅ ᑖᓐᓇ ᐃᓚᒋᔭᐅᓪᓗᓂ. 

ᐃᖅᑲᓇᐃᔮᒃᓴᓯᐅᕐᓂᖅ ᐃᓕᓐᓂᐊᕐᓂᕐᒧᓪᓗ 

ᐱᓕᒻᒪᓴᕐᓂᕐᒧᓪᓗ ᐊᒻᒪᓗ ᐃᓄᐃᑦ ᐃᓕᖅᑯᓯᖏᑎᒍᑦ 

ᓱᕈᓘᔭᖃᑦᑕᕈᓐᓇᑦᑕᕆᕗᑦ ᑕᒪᒃᑭᐊ ᑮᓇᐅᔭᖃᕐᓗᓂ 

ᑭᓯᐊᓂ ᑕᐃᒪᐃᕝᕕᑦᓴᐅᓕᕐᒥᔫᒐᓗᐊᖅ ᑭᓯᐊᓂ 

ᐃᓚᐅᖃᑦᑕᕈᓐᓇᕐᒥᒻᒪᑕᑦᑕᐅᖅ ᐊᒻᒪᓗ 

ᐃᓐᓇᑐᖃᕐᓂᖅ ᐸᐸᑦᑎᓗᓂ ᐱᓯᒪᑦᑎᓗᑎᒃ, 

ᐃᓚᒥᓂᒃ ᐱᓯᒪᑦᑎᖃᑦᑕᕐᓗᑎᒃ ᐊᒻᒪ ᑮᓇᐅᔾᔭᔅᓴᒐᑎᒃ 

ᐃᑲᔪᖅᑎᐅᒍᒪᒍᓐᓇᕐᒥᔪᐃᑦ. 

 

ᑕᐃᒫ ᓂᖃᐃᑑᑎᑖᖃᑦᑕᕈᓐᓇᕐᓂᐊᕐᓗᑎᒃ ᑖᒃᑯᐊ 

ᐃᓕᑦᓯᓐᓂᒃ ᐃᑲᔫᑎᒋᔭᐅᒐᓱᒻᒪᑕ 

ᐃᑲᔪᖅᑕᐅᔭᕆᐊᓕᖅᑎᓪᓗᑎᑦ ᐊᒻᒪ 

ᐊᓂᒎᑎᒋᒐᓱᓐᓂᐊᕐᓗᒋᑦ ᐊᔅᓱᕈᑲᐃᓐᓇᑎᓪᓗᑎᑦ 

ᑐᕚᕇᓐᓂᓇᐊᓐᖏᓪᓗᒋᑦ. ᐃᒻᒥᓂᒃ 

ᒪᑭᔾᔫᒥᒐᓱᒍᓐᓇᕐᓂᐊᕋᑦᓯ ᖁᕝᕙᓯᒋᐊᒃᑲᓐᓂᕐᓗᓯ 

ᐃᒻᒥᓂᒃ ᐱᓯᒪᒍᓐᓇᖅᓯᓗᓯ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥ ᐃᓚᒋᐊᕈᑦ, ᒥᔅ 

ᖃᒥᓐᖑᐊᖅ. 

 

ᖃᒥᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᑦᑕᐅᖅ ᒥᓂᔅᑕ ᑭᐅᒻᒪᑦ ᖁᔭᓕᔭᕋ. 

ᐅᕙᖓᓕ ᑕᑯᓐᓈᖅᑕᖓᒍᑦ ᑕᒪᒃᑯᓂᖓ ᐃᓄᓐᓂᒃ 

ᐃᖅᑲᓇᐃᔮᑦᓴᓯᐅᖅᑎᑦᑎᖃᑦᑕᕐᓂᖅ 

ᐃᖅᑲᓇᐃᔮᑦᓴᖅᑕᖃᖅᑎᓐᓇᒍ 

ᑲᓐᖑᑎᑦᑎᑎᑐᐃᓐᓇᖃᑦᑕᕐᖓᑦ. ᑕᒪᓐᓇ 

ᒥᑭᓪᓕᑎᕆᖃᑦᑕᖅᑐᖅ ᐃᓄᓐᓂᒃ. ᐅᐱᓐᓇᕋᓃᒃᑯ 

ᑐᕚᖃᓕᖃᑦᑕᖅᑯᑦ ᑕᒪᒃᑯᓂᖓ. ᑖᓐᓇ 

ᐋᖅᑭᑦᑕᐅᓯᒪᔪᖅ ᐃᒻᒥᓂᒃ ᐃᓱᒪᓕᖅᑎᑦᑎᓲᑦ 

ᐃᖅᑲᓇᐃᔮᒧᖅᑲᐃ ᐱᐅᓐᖏᓗᐊᖅᑯᖓ?  

 

ᐅᖃᖅᑏ, ᑕᒪᒃᑯᐊ ᓂᖃᐃᑑᑎᑖᖃᑦᑕᕐᓃᑦ 

ᑭᖑᓪᓕᖅᐹᖓᓂ 

ᐃᑲᔪᖅᑕᐅᒋᐊᖃᓪᓚᕆᓕᖅᑎᓪᓗᒋᑦ ᓴᖅᑭᓲᖑᒐᓗᐊᑦ. 

ᑭᓯᐊᓂ ᐊᓈᓇᒋᔭᐅᔪᑦ ᕿᑐᕐᖓᓛᖃᖅᑎᓪᓗᒋᑦ 

ᐊᒫᖅᑕᖏᓐᓂᒃ ᐊᒫᖅᑕᖓᓂᒃ ᐊᒻᒪᑦᑕᐅᖅ 

ᑕᓯᐅᕆᓪᓗᓂ ᐊᓯᒃᑲᓐᓂᖓᓂᒃ 

ᐃᖅᑲᓇᐃᔮᒃᓴᓯᐅᖅᓯᓐᓈᑦ. ᐃᖅᑲᓇᐃᔭᕐᕖᑦ 

ᐅᐸᑉᐸᑦᑕᖏᑦ ᐊᑎᓕᐅᕆᐊᖅᑐᖅᑎᑦᑎᓪᓗᓂ. 

ᒥᓂᔅᑕ ᓇᓗᓇᐃᖅᓯᒍᓐᓇᖅᑲ ᖃᓄᖅ 

ᐱᒋᐊᖅᑎᑦᑎᒐᓱᓐᓂᐊᕐᒪᖔᑕ 

ᐃᑲᔪᖅᓯᖃᑦᑕᕐᓂᐊᖅᑐᓂᒃ 

ᓂᖃᐃᑑᑎᑦᓴᖅᑖᖃᑦᑕᖅᑐᓂᒃ ᐃᒻᒥᓂᒃ 

ᐅᑉᐱᕆᓕᕐᔫᒥᓂᐊᕐᖓᑕ 

ᐃᖅᑲᓇᐃᔮᑦᓴᖅᓯᐅᕋᓱᑦᑎᓪᓗᒋᑦ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐃᑉᐱᒋᕙᒋᑦ. ᐃᓚᖓ ᑕᕝᕙ 

ᓇᓖᕌᕋᑦᓴᐅᔪᕆᓛᖅ ᐃᖅᑲᓇᐃᔮᑦᓴᓯᐅᕐᓂᖅ 

ᑕᕝᕙᐅᒻᒪᑦ. ᒥᑭᓪᓕᑎᕆᔾᔪᑕᐅᒐᓱᐊᓐᖏᑦᑑᒐᓗᐊᕈᓇ 

ᐃᓄᓐᓂᒃ ᓇᓖᕌᕋᑦᓴᓄᑦ ᐃᓚᒋᔭᐅᑎᑐᐃᓐᓇᖅᑕᕗᑦ 

ᑕᐃᒪᒃ ᓇᓗᓇᐃᖅᓯᓂᐊᕐᖓᑕ ᑲᔪᓯᒐᓱᐊᕐᖓᑕ. 

ᐃᖅᑲᓇᐃᔮᑦᓴᖅᑕᖃᓐᖏᑦᑐᖅ ᖃᐅᔨᒪᔭᕋ ᐅᑭᐅᒃᑯᑦ 

ᐱᓗᐊᖅᑐᖅ ᐃᓚᒋᔭᑐᐃᓐᓇᐃᒻᒪᑦ ᑖᓐᓇ 

ᓂᕈᐊᖅᑕᐅᒍᓐᓇᖅᑐᓄᑦ ᐊᑐᐃᓐᓇᐅᑎᑕᖅ.  

 

ᒪᓕᒐᓕᐅᖅᑎ ᐊᐱᕆᖅᑲᐅᒻᒪᑦ ᖃᓄᐃᓕᕋᓱᒻᒪᖔᑕ 

ᑐᕚᖃᐃᓐᓇᕆᐊᖃᕐᓂᐊᖏᒻᒪᑕ ᓱᒃᑯᐊᕿᓂᒃ. 

ᐊᒡᒑᒍᓪᓗᐊᐸᓗᒃ ᐱᒋᐊᖅᓯᒪᓕᖅᑐᒍᑦ Great-

ᖑᓂᕋᖅᑕᑎᓐᓂᒃ, ᑕᐃᒃᑯᐊ 

ᓂᖃᐃᑑᑎᔅᓴᑖᖃᑦᑕᖅᑐᑦ ᓯᓚᑦᑐᖅᓴᕐᕕᒃᑯᑦ 

ᐃᓕᓐᓂᐊᖅᑎᑕᐅᓪᓗᑎᑦ, ᐱᓕᒻᒪᓴᖅᑎᑕᐅᓪᓗᑎᒃ, 

12-ᓄᑦ ᐱᓇᓱᐊᕈᓯᓄᕐᖑᓇ ᐃᓕᓐᓂᐊᕋᔅᓴᐃᔪᖅ, 

ᐃᓕᓵᑎᑕᐅᑦᑕᖅᑯᐃᑦ ᖁᕝᕙᓯᔅᓯᒋᐊᖅᐸᓪᓕᐊᓂᕐᒧᑦ 

ᐃᓅᓯᖏᓐᓂᒃ.  

 

ᐱᓕᕆᖃᑎᒋᓲᕗᑦ. ᑐᕌᒐᖃᓐᖏᓇᑦᑕᓕ 

ᒥᑭᓪᓕᑎᕆᒐᓱᓐᓂᕐᒥᑦ, ᒥᑭᓱᒋᓕᖅᑎᑦᑎᒐᓱᓐᓂᕐᒥᒃ. 

ᐃᑲᔪᖅᑕᐅᒋᐊᖃᓕᕋᐃᒻᒪᑕ ᐃᑲᔪᕋᓱᓲᕆᒐᑦᑎᒍ. 

ᑕᕝᕙ ᑐᕌᒐᕗᖅ. ᑕᐃᓐᓇ ᐊᓈᓇᒋᔭᐅᔪᕐᖏᓛ 

ᒥᑭᓪᓕᑎᑕᐅᓱᒋᓐᓂᕐᖓᑦ ᒪᒥᐊᕕᒋᕙᕋ. 

ᐃᑲᔪᕋᓱᐊᖅᑎᐅᒐᑦᑕ 

ᐃᑲᔪᖅᑕᐅᔭᕆᐊᖃᓕᖅᑎᓪᓗᒋᑦ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 

ᒪᓕᒐᓕᐅᖅᑎ ᓇᑦᓯᓕᖕᒧᑦ, ᒥᔅᑐ ᕿᓐᖑᖅ.  

 

ᐊᐱᖅᑯᑦ 120 - 5(1): 

ᐋᓐᓂᐊᖅᑐᓕᕆᔨᑕᖃᕆᐊᖃᕐᓂᖅ ᓄᓇᕘᒥ 

(ᕿᓐᖑᖅ) 

ᕿᓐᖑᖅ: ᖁᔭᓐᓇᒦᒃ, ᐅᖃᖅᑎᑦᑎᔾᔩ. ᕼᐃᕗᓪᓕᕐᒥᒃ 

ᑐᒃᕼᐊᓂᒃ ᐅᖃᐅᕼᐃᕆᓗᒍ, ᐋᓐᓂᐊᓕᕌᖓᑉᑕ 

ᐅᕙᑉᑎᓐᓂ ᐃᑉᐱᒋᒐᑉᑕ ᐊᕼᐃᑉᑎᓐᓂ 

ᐃᑉᐱᔭᐅᓐᖏᓐᓇᑉᑕ. ᑖᑉᑯᐊ ᑐᑭᕼᐃᔭᐅᔪᒪᓪᓗᑕ 

ᐅᖃᖅᐸᒃᑲᑉᑕ ᐋᓐᓂᐊᖅᑐᓕᕆᔨᓄᑦ.  

 

(ᑐᓵᔨᑎᒍᑦ) ᐅᖃᖅᑏ, ᐊᐱᖅᑯᑎᒃᑲ ᑐᕌᖅᑎᒍᒪᔭᒃᑲ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᒥᓂᔅᑕᖓᓄᑦ.  

 

ᐅᖃᖅᑏ, ᓇᓗᓇᓐᖏᓪᓚᕆᒻᒪᑦ ᑕᐃᒪ ᓄᓇᕗᒻᒥᐅᑦ 

ᑎᒥᑦᑎᐊᕆᒍᒪᒻᒪᑕ ᐅᓪᓗᒥᐅᓕᖅᑐᖅ. ᐃᓅᓯᖅ 

ᐅᓪᓗᒥ ᐊᔾᔨᒋᒍᓐᓃᕐᖓᒍ 60 ᐊᕐᕌᒍᐃᑦ 

ᓯᕗᓂᕆᓚᐅᖅᑕᑎᓐᓂᑦ. ᐱᒡᒐᓇᕐᓂᖅᓴᔫᔮᓕᕐᖓᑦ 

ᐋᓐᓂᐊᖃᓐᖏᒐᓱᐊᖅᑐᓂ ᐊᒻᒪ 

ᐋᓐᓂᐊᕕᓕᐊᕆᐊᖃᕐᓂᓴᕐᔫᔮᖅᐸᓕᕋᑦᑕ.  

 

ᐅᖃᖅᑏ, ᓄᓇᕗᒻᒥᐅᑦ 

ᐋᓐᓂᐊᓲᖅᑎᑖᒃᑲᓐᓂᕆᐊᖃᓪᓚᕆᒻᒪᑕ. 

ᐅᖄᓚᔪᖃᖃᑦᑕᖅᑐᑦ ᐋᓐᓂᐊᕕᒻᒧᑦ ᖃᐅᑉᐸᖔᖅ 

ᐋᓐᓂᐊᕕᓕᐊᖁᔭᑦ, ᐅᕝᕙᓘᓐᓃᑦ ᐃᓂᔅᓴᖃᓕᖅᑲᑕ 

ᑭᓯᐊᓂ ᖃᐃᓛᕐᓗᑎᑦ ᐅᖃᐅᔾᔭᐅᕙᑦᑐᑦ.  

 

ᒥᓂᔅᑕ ᐅᕙᓂ ᒪᓕᒐᓕᐅᕐᕕᒻᒥ ᐅᖃᐅᔾᔨᒍᓐᓇᖅᑳ 

ᖃᓄᐃᓕᐅᕋᓱᒻᒪᖔᖅ ᐋᓐᓂᐊᓲᖅᑎᓂᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᓂᑦ 

ᐊᒥᓱᕈᕆᐊᖅᓯᒐᓱᐊᖅᑐᓂᑦ ᐋᓐᓂᐊᕕᒃᑎᓐᓂ, 

ᑕᐃᒃᑯᐊ ᐱᓪᓗᒋᑦ ᐋᓐᓂᐊᕕᓕᐊᕆᐊᖃᖅᐸᑦᑐᐃ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ ᒥᓂᔅᑕᐅᔪᖅ, 

ᒥᓂᔅᑐ ᐊᕐᓇᒃᑲᖅ.  

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᑦᑕᐅᖅ 

ᒪᓕᒐᓕᐅᖅᑎ ᐊᐱᕆᒻᒪᑦ. 

ᖃᐅᔨᒪᔪᐃᓐᓇᐅᕙᓪᓚᐃᔪᒍᑦ 

ᐃᖅᑲᓇᐃᔭᖅᑎᑖᕋᓱᓐᓂᖅ ᓈᒻᒪᑦᑐᓂᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ 

ᐱᔨᑦᑎᕋᐅᑎᐅᒋᐊᖃᕐᓂᐊᖅᑐᓂᑦ 

ᓴᖅᑮᒐᓱᓐᓂᐊᕐᓗᓃᓛᒃ ᐱᒡᒐᓇᖅᓯᒪᒻᒪᑦ, 

ᓄᓇᕗᒻᒥᑐᐊᖑᓐᖏᑦᑐᑦ, ᑲᓇᑕᓕᒫᒥ ᑕᐃᒪᐃᑦᑐᖅ.  

ᖃᓄᓕᒫᖅ ᐱᒐᓱᐊᖅᐸᒃᑲᓗᐊᖅᑐᒍᑦ 

ᐱᒍᓐᓇᑕᑦᑎᓐᓂ ᐃᖅᑲᓇᐃᔭᕈᒪᖁᔨᓪᓗᑕ 

ᓄᓇᕗᒻᒨᕈᒪᖁᔨᓪᓗᑕ ᓘᑦᑖᓂᑦ, ᐋᓐᓂᐊᓲᖅᑎᓂᓪᓗ. 

ᖄᖓᒍᒃᑲᓐᓂᖅ ᑮᓇᐅᔾᔭᓵᔅᓴᓂᑦ 

ᐊᑐᐃᓐᓇᐅᑎᑦᑎᕙᑦᑐᒍᑦ ᐊᒻᒪᓗᑦᑕᐅᖅ 

ᐊᑐᓚᐅᖅᓯᒪᓐᖏᑕᑯᓗᒻᒥᓂᒃ 

ᐊᑐᕆᐅᕆᐊᖅᑐᓂᐊᖅᑎᒃ ᒪᓂᒪᑎᒐᓱᐊᓲᕆᒻᒥᔭᕗᑦ, 

ᖃᓪᓗᓈᒥᐅᑕᐃᑦ 

ᐅᑭᐅᖅᑕᖅᑐᒨᕈᒪᓕᖅᑎᒐᓱᐊᖅᑐᒋᑦ. 

ᐊᓯᔾᔨᖅᑕᕈᓐᓇᕈᓘᔭᖃᑦᑕᓲᖑᔪᒍᑦ ᐃᑲᕐᕋᖏᓐᓂᑦ 

ᐃᖅᑲᓇᐃᔭᕐᓂᕆᓂᐊᖅᑕᖏᓐᓂ, ᐃᓚᖏᑦ 

ᐋᓐᓂᐊᓲᖅᑏᑦ ᒫᓂ 

ᐃᖅᑲᓇᐃᔭᑲᐃᓐᓇᕆᐊᖅᑐᑐᐃᓐᓇᐸᑦᑐᑦ, ᐃᓚᖏᑦ 

ᕿᓚᒥᑯᓗᒃ ᑕᒫᓃᒋᐊᖅᑐᑲᐃᓐᓇᕈᒪᕙᑦᑐᐃᑦ, 

ᓘᑦᑖᓪᓗ ᑕᐃᒪᐃᑉᐸᒻᒥᔪᐃᑦ, ᒪᓕᑐᐃᓐᓇᕋᓱᓲᕗᑦ 

ᐱᒍᒪᔭᖏᑦ.  

 

ᐃᓕᓴᖅᓯᓯᒪᓲᖑᔪᒍᑦ ᐊᒥᓲᓂᖅᓴᓂᑦ 

ᐋᓐᓂᐊᓲᖅᑎᖃᕆᐊᖃᕋᑦᑕ, ᓘᑦᑖᖃᕆᐊᖃᕋᑦᑕ 

ᓄᓇᕗᒻᒨᖅᑐᓂᑦ, ᐱᓕᕆᐊᕆᒐᓱᐊᖅᐸᑦᑕᕋᓗᐊᕗᑦ, 

ᐱᓕᕆᔾᔪᑎᓕᒫᕗᑦ ᐊᑐᐃᓐᓇᕆᔭᕗᑦ 

ᐊᑐᕋᓱᑉᐸᑦᑕᕋᓗᐊᕗᑦ. ᐊᖏᖅᑐᖓ 

ᐋᓐᓂᐊᕕᑦᑕᖃᐅᕐᒪᑦ ᐊᒥᒐᖅᓯᔪᓂᑦ 

ᐋᓐᓂᐊᓲᖅᑎᓂᑦ, ᐊᒃᓱᕈᖅᑎᑖᓗᒋᕙᑦᑕᕗᓪᓗ 

ᑕᐃᒃᑯᐊ ᐃᖅᑲᓇᐃᔭᖅᑐᑦ. ᑐᑭᓯᓯᒪᔭᕋ ᑕᒪᓐᓇ. 

ᖁᔭᒋᓪᓚᕆᑦᑕᒃᑲᓗ ᑕᐃᒃᑯᐊ ᓴᐱᓕᖅᐸᖏᑦᑐᑦ, 

ᑲᔪᓰᓐᓇᐸᑦᑐᑦ ᐊᒃᓱᕈᖅᑐᐊᓘᒐᓗᐊᖅᑐᑎ.  

 

ᖃᐅᔨᒪᔪᖓ ᐃᓚᖏᑦ ᐋᓐᓂᐊᕖᑦ ᑐᐊᕕᕐᓇᖅᑐᒃᑯᑦ 

ᐊᐅᓚᖃᑦᑕᕐᖓᑕ. ᑖᓐᓇ ᐅᖃᐅᓯᕆᕋᑖᖅᑕᐃᑦ 

ᑐᓴᕆᐅᓐᖏᑎᐊᖅᑕᕋ. ᑕᐃᒫᒃ ᐅᖄᓚᔪᖃᖅᑎᓪᓗᒍ 

ᐋᓐᓂᐊᕕᒻᒥ ᑕᑯᔪᒪᑦᑕᖅᑯ ᐅᖃᐅᔾᔭᐅᑕᖅᑯᑦ ᐅᓪᓗ 

ᐊᓯᐊᓂᖔᖅ ᑭᓯᐊᓂ ᑕᑯᔭᐅᒍᓐᓇᓛᕋᕕᑦ, ᑕᐃᑲᓂ 

ᐅᓪᓗᕐᒥ, ᐱᔭᑦᓴᖃᓗᐊᕇᓐᖓᕐᖓᑕ ᑕᑕᒌᕐᖓᑕ. 

ᐃᓄᓐᓂᒃ ᑕᑯᒃᑲᓐᓂᕈᓐᓇᖏᑦᑎᐊᕐᖓᑕ ᑕᐃᑲᓂ 

ᐅᓪᓗᕐᒥ. ᖁᔭᓐᓇᒦᒃ, ᐅᖃᖅᑎ.  

 

ᐅᖃᖅᑎ: ᖁᔭᓐᓇᒦᒃ.ᓯᕗᓪᓕᖅᐹᒥ ᐃᓚᒋᐊᕈᑦ, ᒥᔅᑐ 

ᕿᓐᖑᖅ. 

 

ᕿᓐᖑᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ ᓄᓇᖃᖅᑐᐃᑦ ᑐᑭᓯᑦᑎᐊᖅᓯᒪᔪᑦ 

ᐃᑉᐱᒍᓱᑦᑎᐊᖅᑐᑎᓪᓗ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐃᖅᑲᓇᐃᔮᖏᑦ 

ᐃᖅᑲᓇᐃᔭᖅᑐᑎᒃ ᐊᒃᓱᕈᖅᑐᐊᓘᕙᒻᒪᑕ.  

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑲ ᖃᓄᐃᓕᐅᕐᒪᖔᑕ 

ᐃᒪᒃ ᐅᖄᓚᔪᖃᕋᐃᑉᐸᑦ ᐋᓐᓂᐊᓂᕋᕐᓗᓂ 

ᑕᑯᔭᐅᓴᕋᐃᑦᑎᑕᐅᒐᓱᐊᕈᑎᓂᒃ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐊᕐᓇᒃᑲᖅ.  

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᑭᐅᒌᖅᐸᓚᐃᖅᑲᐅᔭᕋᓗᐊᕋ 

ᐅᖃᒃᑲᓐᓂᕐᓗᒍ ᐅᑉᐱᕆᑦᑎᐊᕋᒃᑯᑦ 

ᐋᖅᑭᑎᖅᑕᐅᓯᒪᔪᑦ ᐋᓐᓂᐊᓯᐅᖅᑎᕗᓪᓗ 

ᖁᔭᓈᖅᑎᓯᐊᒻᒪᕆᓐᓂᐊᖅᑐᕆᓐᖏᓇᒃᑭᑦ 

ᐅᖄᓚᒍᕕᑦ ᐋᓐᓂᐊᓂᕋᕐᓗᑎᑦ ᐋᓐᓂᐊᓯᐅᖅᑎᒧᑦ 

ᐅᕝᕙᓘᓐᓃᑦ ᓇᓗᓇᐃᕈᕕᐅᒃ ᓱᒻᒪᑦ 

ᑕᑯᔭᐅᑦᑕᐅᑎᒋᒋᐊᖃᖅᑐᕆᒻᒪᖔᖅᐱᑦ 

ᐋᓐᓂᐊᓯᐅᖅᑎ ᐅᖃᑐᐃᓐᓇᕆᐊᖃᕐᒥᔪᖅ 

ᑕᑯᑦᑕᐅᑎᒋᔭᐅᔪᓐᓇᖅᑐᑎᑦ. ᑭᓯᐊᓂᓕ 

ᖃᐅᔨᔭᐅᒍᕕᑦ ᐅᖃᐅᓯᑎᑦ ᒪᓕᓪᓗᒋᑦ 

ᐅᑕᖅᑭᑲᐃᓐᓇᕈᓐᓇᐸᓪᓚᐃᔪᑎᖅᑲᐃᑦ ᖃᐅᑉᐸᒧᑦ 

ᑕᐃᒪᐃᑎᑕᐅᒐᔭᖅᑐᑎᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥ ᐃᓚᒋᐊᕈᑦ, 

ᒥᔅᑐ ᕿᓐᖑᖅ.  

 

ᕿᓐᖑᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᑦᑕᐅᖅ ᒥᓂᔅᑕ ᑭᐅᒻᒪᑦ. ᐅᖃᖅᑏ ᐄ 

ᑐᑭᓯᓯᒪᑦᑎᐊᖅᑐᖓ ᐋᓐᓂᐊᖃᕐᓇᓐᖏᑦᑐᓕᕆᔩᑦ 

ᑐᒃᓯᕌᕕᔾᔪᐊᕌᓘᒻᒪᑕ ᑲᓇᑕᓕᒥ.  

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑲ ᖃᓄᖅ 

ᐸᕐᓇᐅᑎᓕᐅᖅᓯᒪᒻᒪᖔᑕ ᐱᓕᒻᒪᒃᓴᐃᓂᐊᕐᓗᑎᒃ 

ᓄᓇᕗᒻᒥᐅᑕᕐᓂᑦ. ᐋᓐᓂᐊᓯᐅᖅ- ᐋᓐᓂᐊᕕᒻᒥ 

ᐃᖅᑲᓇᐃᔭᖅᑎᕈᖅᐸᓪᓕᐊᓂᐊᕐᓗᑎᒃ ᓘᑦᑖᑎᑐᑦ 

ᐋᓐᓂᐊᓯᐅᖅᑎᑎᑐᓪᓗ. ᖁᔭᓐᓇᒦᒃ, ᐅᖃᖅᑎ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐊᕐᓇᒃᑲᖅ.  

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓴᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᒫᓐᓇᕈᓘᓚᐅᖅᑐᖅ 

ᐆᒃᑑᑎᖃᑦᑎᐊᕈᓐᓇᕋᑦᑕ ᑖᓇ ᒪᐃ ᑕᐃᓐᓇ 



ᐅᓪᓗᑐᐃᓐᓇᖅ, ᒫᑦᓯ 16, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐆᒻᒪᑎᓂᒃ ᐱᓚᒃᑐᐃᔨ ᐃᒡᓗᓕᒑᕐᔪᖕᒥᐅᑕᐅᓪᓗᓂ 

ᑕᐃᓐᓇ. ᐊᒻᒪ ᑕᐃᓐᓇ ᐊᒃᓱᐊᓗᒃ ᐊᔾᔪᒥᓇᕐᒪᑦ. 

ᑖᓐᓇ ᐅᖃᐅᓯᕆᓂᖅᓴᐅᔭᕆᐊᖃᖅᑕᕗᑦ 

ᐃᓕᓐᓂᐊᕐᕕᖕᓂ ᕿᑐᕐᖓᑦᑎᓐᓄᑦ ᐊᒻᒪᓗ 

ᐃᓕᓐᓂᐊᖁᓗᒋᑦ ᑕᐃᒪᐃᑦᑐᓂᒃ 

ᐃᖅᑲᓇᐃᔮᖅᑖᖃᑦᑕᕈᓐᓇᕐᓂᐊᕐᒪᑕ.  

 

ᐃᕐᖐᓐᓇᖅ ᐃᓄᖕᓂᒃ 

ᐋᓐᓂᐊᓯᐅᖅᑎᑖᕈᓐᓇᖏᓐᓇᑦᑕ. 

ᐃᓕᓐᓂᐊᓚᐅᕐᓗᑎᒃ ᑭᓯᐊᓂᐅᖃᑦᑕᕐᒪᑕ ᐊᒻᒪᓗ 

ᕿᑐᕐᖓᕗᑦ 

ᐃᓕᓐᓂᐊᕐᕕᖕᒦᖏᓐᓇᖃᑦᑕᖁᓂᐊᖅᑕᕗᑦ 

ᐱᔪᒥᔭᒥᓂᒡᓗ ᐃᖅᑲᓇᐃᔮᖏᑦ ᑐᕌᒐᖃᕐᓗᑎᒃ. 

ᐋᓐᓂᐊᓯᐅᖅᑎᑦ ᑕᐃᒃᑯᐊ ᐋᓐᓂᐊᓯᐅᖅᑎᓕᕆᓂᕐᒥᒃ 

ᑕᐃᒃᑯᐊ ᐃᓕᓐᓂᐊᖅᑐᑦ ᓯᓚᑦᑐᖅᓴᕐᕕᖕᒥ 

ᑮᓇᐅᔭᖅᑎᒍᑦ ᐃᑲᔪᖃᑦᑕᖅᑕᕗᑦ 

ᐃᑲᔪᖅᑎᖃᕈᓐᓇᖅᑎᓪᓗᑎᒃᑯᓪᓗ ᐊᕐᕌᒍᒧᑦ 

ᐊᑕᐅᓯᕐᒧᑦ ᐱᓕᒻᒪᒃᓴᕐᓂᖏᓐᓂ ᐊᒻᒪᓗ 

ᐋᓐᓂᐊᕕᖕᓄᐊᕌᖓᑕ 

ᐃᑲᔪᖅᑎᖃᖅᑎᓚᐅᑲᖃᑦᑕᖅᑕᕗᑦ. 

 

ᑕᒪᓐᓇ ᐃᓱᒪᒌᓐᓇᐅᔭᖅᑕᕗᑦ. 

ᐃᖅᑲᓇᐃᔭᕐᑲᑎᒋᖃᑦᑕᖅᖢᑎᒃᑯᑦ ᓯᓚᑦᑐᖅᓴᕐᕕᒃᑯᑦ 

ᐃᓅᓕᓴᐃᓂᕐᒧᑦ ᑐᕌᖓᔪᓂᒃ ᐃᖅᑲᓇᐃᔮᒃᓴᓂᒃ 

ᐱᕙᓪᓕᐊᖁᓪᓗᒋᑦ ᐃᓕᓐᓂᐊᖁᓪᓗᒋᓪᓗ. ᐄ, 

ᑕᐃᒪᓐᓇ ᐱᔭᒃᓴᐃᑦ ᐅᓄᐃᓐᓇᐅᔭᖅᑐᑦ. 

ᖃᓄᖅᑑᕈᑎᒃᓴᒃᑲᓐᓃᑦ ᑕᒪᔾᔭᐅᖏᓐᓇᐅᔭᖅᑐᑦ 

ᐊᒻᒪᓗ ᐊᒃᓱᕉᑎᒋᓪᓗᑎᒃᑯᑦ ᑕᒪᓐᓇ ᐱᓕᕆᐊᕆᔭᕗᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑎᑦ. ᒪᓕᒐᓕᐅᖅᑎᑦ 

ᑕᓯᐅᔭᕐᔪᐊᕐᒧᑦ, ᒥᔅᑐ ᕋᒻᐴᑦ. 

 

ᐊᐱᖅᑯᑦ 121 - 5(1): 

ᐃᖅᑲᓇᐃᔮᖃᖅᑎᑕᐅᓂᖏᑦ 

ᐃᓄᓕᕆᔭᐅᕙᒃᑐᑦ (ᕋᒻᐴᑦ) 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐃᑲᕐᕋᑐᐃᓐᓇᑯᓗᖃᖃᑦᑕᕋᑦᑕ ᐅᖃᐅᓯᒃᑯᑦ 

ᐊᐱᖅᑯᑎᓄᑦ 

ᐊᒻᒪᓗ ᐅᑯᐊ ᒥᓂᔅᑕᐃᑦ ᐊᑯᓂᓗᐊᕌᓗᒃ 

ᑭᐅᖃᑦᑕᕐᒪᑕ ᓇᐃᔾᔫᒥᔪᓂᒃ ᑭᐅᖃᑦᑕᓚᐅᕐᓕᑦ.  

 

ᐅᖃᖅᑏ, ᐅᓇ ᐊᐱᖅᑯᑎᒋᔪᒪᔭᕋ ᐃᓄᓕᕆᔨᒃᑯᑦ 

ᒥᓂᔅᑕᖓᓐᓄᑦ.  

 

ᐅᖃᖅᑏ, ᑖᒃᑯᐊ ᑖᓐᓇ ᒪᓕᒐᓕᐅᖅᑎᐅᖃᑎᒐ 

ᐅᖃᐅᓯᖃᖅᑲᐅᒻᒪᑦ ᐊᑎᓕᐅᖃᑦᑕᕆᐊᖃᕐᒪᑎ 

ᑕᐃᒃᑯᐊ ᓂᖃᐃᓱᕆᐊᓖᑦ 

ᓇᓗᓇᐃᖅᓯᕕᐅᔪᓐᓇᕐᓂᐊᕐᒪᑕ 

ᐃᖅᑲᓇᐃᔮᒃᓴᖅᓯᐅᕐᓂᖏᓐᓂᒃ ᓴᓂᑭᓗᐊᕐᒥ ᐊᒻᒪᓗ 

ᖁᕐᓗᖅᑐᒥᓪᓗ ᐃᖅᑲᓇᐃᔮᖅᑕᖃᓐᖏᒻᒪᑦ. ᑕᐃᒪᓐᓇ 

ᐊᒃᓱᕈᖅᑎᑕᐅᓗᐊᖅᐳᑦ ᑕᐃᒃᑯᐊ 

ᓂᖃᐃᓱᕆᐊᖃᖃᑦᑕᖅᑐᑦ.  

 

ᑖᓐᓇᖃᐃ ᒥᓂᔅᑕᕆᔭᐅᔪᖅ ᐅᕙᑦᑎᓐᓄᑦ 

ᐅᖃᕈᓐᓇᖅᐸ ᖃᔅᓯᓂᒃ ᐊᑎᓕᐅᖅᑕᐅᔭᕆᐊᖃᕐᒪᖔᑦ 

ᐊᒻᒪᓗ ᖃᓄᐃᓕᐅᖃᑦᑕᕐᒪᖔᑦ. ᐃᓛᒃ ᑭᓱ 

ᐊᑐᐃᓐᓇᐅᖕᒪᖔᑦ ᓄᓇᓕᖕᓂ ᑖᔅᓱᒪ 

ᐱᓇᓱᒍᓐᓇᕐᓂᐊᕐᒪᒋᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐃᓄᓕᕆᔨᒃᑯᓐᓄᑦ 

ᒥᓂᔅᑕᐅᔪᖅ, ᒥᓂᔅᑐ ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᑕᐃᒃᑯᐊ ᑕᑕᑎᕈᑏᑦ 

ᐱᓯᒪᓐᖏᓐᓇᒃᑭᑦ ᐃᖅᑲᐅᒪᒍᒪ 

ᐊᑎᓕᐅᖅᓯᒋᐊᖃᕌᖓᒪ ᐃᒻᒪᖄ ᖁᓕᓄᑦ 

ᐊᑎᓕᐅᖅᑕᐅᔭᕆᐊᓖᑦ, ᑕᒫᓂᐅᒐᓗᐊᖅ. 

ᐅᓄᖅᑐᐊᓘᖃᑦᑕᕐᒪᑕ.  

 

ᐊᒻᒪᓗ ᖃᐅᔨᒪᓪᓗᖓ ᐃᖅᑲᓇᐃᔮᑦ 

ᐅᓄᓐᖏᑦᑑᖕᒪᑕ ᓄᓇᓕᕋᓛᖑᓂᖅᓴᓂ. 



ᐅᓪᓗᑐᐃᓐᓇᖅ, ᒫᑦᓯ 16, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᒻᒪᓗ ᐃᒻᒪᖄ ᑖᓐᓇ ᑕᒪᓐᓇ ᐊᑐᕈᒪᖕᒪᒍ 8-

ᖑᖕᒪᑕᐃᒃᑯᐊ ᐊᑐᖅᑕᐅᔪᓐᓇᖅᑐᑦ. ᑖᓐᓇ, ᐃᓛᒃ 

ᐊᑯᓂᓗᐊᕌᓗᒃ ᑭᐅᓇᓱᖃᑦᑕᕋᑦᑕ. ᑕᕝᕗᖓᑐᐊᖃᐃ. 

ᖁᔭᓐᓇᒦᒃ, ᐅᖃᖅᑏ.  

 

>>ᐃᓪᓚᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥ ᐃᓚᒋᐊᕈᑦ, 

ᒥᔅᑐ ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ ᐊᒻᒪᓗ 

ᖁᔭᓐᓇᒦᖅᖢᒍ ᒥᓂᔅᑕᕆᔭᐅᔪᖅ ᓇᐃᔾᔫᒥᔪᒥᒃ 

ᑭᐅᖕᒪᑦ.  

 

ᖁᔭᒋᒐᔭᖅᑕᕋ ᒥᓂᔅᑕ ᕿᒥᕐᕈᓇᑉᐸᑦ ᑕᒪᑐᒥᖓ 

ᐊᑎᓕᐅᖃᑦᑕᕆᐊᖃᕐᓂᕐᒥᒃ. 

ᖁᓕᑐᐃᓐᓇᐅᒐᓗᐊᖅᐸᑕ ᐊᑎᓕᐅᖅᑕᐅᒋᐊᓖᑦ 

ᐅᐊᓗᐊᕌᓘᖕᒪ, ᐃᖅᑲᓇᐃᔮᑦ 

ᐅᓄᓐᖏᐱᒃᓯᓐᓇᖅᑎᓪᓗᒋᑦ ᐊᒻᒪ ᖁᔭᒋᒐᔭᖅᑐᒍ 

ᖃᐅᔨᒋᐊᕈᓐᓇᖅᐸᒍ.  

 

ᐅᖃᖅᑏ, ᐃᓕᓴᕆᔭᕋᓗᐊᕋ 

ᓂᖃᐃᓲᖅᑎᑖᖅᑎᑦᑎᔨᒃᑯᑦ ᐱᓕᕆᓯᒪᒻᒪᑕ 

ᐱᓕᕆᔪᓐᓇᖅᑕᐅᔪᖃᖅᑎᑦᑎᓂᕐᒥᒃ, ᒥᓂᔅᑕ 

ᐅᖃᖃᑖᕐᒪᑦ, ᐃᖅᑲᓇᐃᔭᕈᓐᓇᖅᓯᖁᓪᓗᒋᑦ 

ᐃᑲᔪᖅᑕᐅᒃᑲᓐᓂᕈᓐᓇᖁᓪᓗᒋᑦ ᓂᖃᐃᓲᑎᑖᖅᐸᒃᑐᑦ 

ᐃᖅᑲᓇᐃᔮᖅᑖᕈᓐᓇᖅᓯᓇᓱᐊᖅᑎᓪᓗᒋᑦ. ᒥᓂᔅᑕᖃᐃ 

ᓇᓗᓇᐃᔭᐃᔪᓐᓇᖅᐸ ᑕᒪᒃᑯᐊ 

ᓴᖅᑭᔮᖅᑎᑕᐅᖃᑦᑕᖅᑐᑦ ᐃᓄᓕᕆᔨᒃᑯᓐᓄᑦ  

ᐃᑲᔫᑎᖃᕋᓗᐊᕐᒪᖔᖏᓐᓂᒃ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᖃᓄᖅ ᐊᑑᑎᖃᑦᑎᐊᕐᓂᖅ ᐅᓇ 

ᐊᒥᓱᐊᓗᖕᓂᖅ ᑐᑭᖃᕈᓐᓇᕐᒪᑦ. ᑕᐃᒪ ᐃᖅᑲᓇᐃᔮᑦ 

ᐅᕝᕙᐅᒃᐸᑦ ᐃᖅᑲᓇᐃᔭᓕᒻᒪᒃᓴᕐᓂᖅ ᑖᓐᓇ 

ᐅᖃᐅᓯᕆᓗᒍ 

ᖃᔅᓯᓂᒃ ᐃᓕᓐᓂᐊᖅᑎᑦᑎᔪᓐᓇᕐᒪᖔᑦ, ᖃᑦᓯᑦ 

ᐊᓂᒍᐃᓚᐅᕐᒪᖔᖏᑦ.  

 

ᐊᒻᒪᓗ ᖃᔅᓯᑦ ᐃᖅᑲᓇᐃᔮᖅᑖᕐᓂᖏᓐᓂᒃ 

ᓇᓗᓇᕐᓂᖅᓴᐅᔪᖅ. ᐃᖅᑲᓇᐃᔮᖅᑕᖃᖅᐸᑦ 

ᐃᖅᑲᓇᐃᔮᖅᑕᖃᓐᖏᑉᐸᑦ ᐊᔪᕐᓇᕋᔭᕐᒪᑦ ᑭᓯᐊᓂ 

ᐱᕚᓪᓕᐅᑕᐅᔪᓐᓇᖅᑐᖅ ᐊᒻᒪᓗ ᐃᒃᑯᐊ ᐊᑕᐅᓯᕐᒥᑦ 

ᑎᑎᕋᕐᕕᖕᒦᖃᑦᑕᕐᒪᑕ ᐊᖓᔪᖅᑲᐅᑏᑦ ᐊᒻᒪᓗ 

ᑕᐃᒃᑯᐊ ᓂᖃᐃᓱᒃᑐᓕᕆᔩᑦ.  

 

ᒪᕐᕉᖕᓄᓂᒃᑯᐊ ᐱᓇᓱᐊᕈᓰᖕᓄᒃ 

ᐃᓕᓐᓂᐊᖅᑎᑕᐅᖃᑦᑕᖅᐸᓪᓚᐃᔪᑦ 

ᓂᖃᐃᓲᑎᓕᕆᔨᐅᓂᐊᖅᑐᑦ. ᐃᓚᖏᓐᓂᒃᑯᐊ 

ᐃᑲᔪᖅᑕᐅᔭᕆᐊᖃᖃᑦᑕᖅᑐᑦ 

ᐃᖅᑲᓇᐃᔮᖃᓚᐅᖅᓯᒪᓐᖏᑦᑐᓪᓗᒃᑯᐊ ᐃᓚᖏᑦ.  

 

ᐊᒻᒪᓗ ᖃᐅᔨᒪᓪᓗᖓ ᓄᓇᓕᕋᓛᖓᓂᖅᓴᐅᔪᓂᑦ 

ᐃᖅᑲᓇᐃᔮᖅᑕᖃᓐᖏᑉᐸᑦ 

ᐃᖅᑲᓇᐃᔮᖅᑕᖃᓐᖏᑉᐳᖅ. ᐃᑲᔪᕋᓱᑐᐃᓐᓇᖅᑐᒍ 

ᑕᐃᓐᓇ ᐊᓪᓗᕈᓐᓇᕐᓂᐊᕐᒪᑦ ᐃᖅᑲᓇᐃᔮᒥᒃ 

ᓴᖅᑭᖅᑐᖃᖅᐸᑦ ᐆᒃᑐᕈᓐᓇᕐᓂᐊᕐᒪᒍ ᑕᐃᒪᓐᓇ 

ᐱᓕᒻᒪᒃᓴᖅᑎᑕᐅᖃᑦᑕᖅᑐᑦ. ᖁᔭᓐᓇᒦᒃ, ᐅᖃᖅᑏᑦ  

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑦ. 

ᒥᔅᑐ ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᒪᓐᓇ 

ᐱᕐᔪᐊᕆᔭᐅᔪᖅ ᓄᓇᓕᓐᓂ ᒥᑭᓐᓂᖅᓴᓂ. ᐅᖃᖅᑏ, 

ᐃᖅᑲᓇᐃᔮᒃᓴᖅᑕᖃᓐᖏᓯᐊᖅᑐᖅ. 

 

ᐊᓯᐊᓅᕐᓗᖓ, ᑕᒪᓐᓇ ᓂᖃᐃᓱᖅᐸᒃᑐᑦ 

ᐃᖅᑲᓇᐃᔮᖅᑖᕋᓱᒃᑐᓄᑦ ᐊᑏᑐᖅ ᐃᖅᑲᓇᐃᔮᒃᓴᓂᒃ 

ᓴᖅᑭᑎᑦᑎᓇᓱᓚᐅᖅᑕ. ᑖᓐᓇᖃᐃ ᒥᓂᔅᑕ 

ᓇᓗᓇᐃᔭᐃᔪᓐᓇᖅᐳᖅ 

ᐱᓕᕆᕝᕕᐊ ᐃᖅᑲᓇᐃᔭᖃᑎᖃᕐᒪᖔᑦ 

ᐱᕙᓪᓕᐊᔪᓕᕆᔨᒃᑯᓐᓂᑦ ᐃᖏᕐᕋᔪᓕᕆᔨᒃᑯᓐᓂᑦ 

ᓴᖅᑭᑦᑎᔪᓐᓇᕐᓂᐊᕐᒪᑕ ᐃᖅᑲᓇᐃᔮᓂᒃ ᐊᒻᒪᓗ 

ᐃᖅᑲᓇᐃᔮᖅᑖᖅᐸᓪᓕᐊᓕᕐᓗᑎᒃ ᑕᐃᒃᑯᐊ 

ᓂᖃᐃᓱᖅᐸᒃᑐᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐃᓄᓕᕆᔨᒃᑰᓪᓗᑕ ᐃᖅᑲᓇᐃᔮᒃᓴᓂᑦ 

ᓴᖅᑭᑦᑎᔨᐅᑎᑕᐅᓯᒪᓐᖏᓇᑦᑕ, ᑭᓯᐊᓂᓕ 

ᐅᖃᖃᑎᒋᓂᐊᖅᐸᕗᑦ ᐊᓯᕗᑦ ᐱᓕᕆᕕᐅᖃᑎᕗᑦ. 

 

ᐱᔭᒃᓴᕗᓪᓕ ᐱᓕᕆᖃᑎᒋᓪᓗᒋᑦ 

ᐃᓕᓂᐊᖅᑐᓕᕆᔨᒃᑯᑦ, ᓯᓚᑦᑐᖅᓴᕐᕕᒃᑯᓪᓗ ᑖᒃᑯᐊ 

ᓂᖃᐃᓲᑎᑖᖅᐸᒃᑐᑦ ᐊᔪᕈᓐᓃᕈᑎᑖᖁᓪᓗᒋᑦ 

ᖃᐅᔨᑎᓪᓗᒋᓪᓘᓐᓃᑦ ᐊᔪᓐᖏᔾᔪᑎᖏᓐᓂᒃ. 

ᐱᓕᕆᔪᓐᓇᕐᓂᖃᑐᐃᓐᓇᕆᐊᖃᕐᒪᑕ ᕿᓂᖅᑕᐅᔪᓂᒃ 

ᖃᐅᔨᒪᓐᖏᑐᐃᓐᓇᕐᒪᑕ ᐅᓇ 

ᐱᓕᕆᔪᓐᓇᕐᓂᖃᖅᑐᖅ. ᓂᖃᐃᓲᑎᑖᖅᐸᒃᑐᑦ 

ᐊᐱᕆᕙᒃᑕᕗᑦ, “ᖃᓄᐃᑦᑐᓂᑦ 

ᐊᔪᓐᖏᔾᔪᑎᖃᖅᐱᑦ?” ᐃᓚᖏᓂᒃᑯᐊ 

ᐱᓕᕆᔪᓐᓇᕐᓂᖃᕋᓱᒋᓱᒋᓲᒍᓐᖏᒻᒪᑕ, ᑭᓯᐊᓂ 

ᐅᖃᖃᑎᒋᓪᓗᒋᑦ ᐅᖃᕈᓐᓇᖅᑐᑦ 

ᑭᓱᓕᕆᔪᓐᓇᕐᒪᖔᑕ, ᐃᒪᐃᓕᓪᓗᒋᑦ, “ᐄ, 

ᐊᔪᓐᖏᔾᔪᑎᖃᖅᑐᑎᑦ.”  

 

ᑭᓯᐊᓂ ᐃᑲᔪᖃᑦᑕᖅᑐᒍᑦ ᐱᓕᕆᔪᓐᓇᐅᑎᒥᓂᒃ 

ᑎᑎᕋᖁᓪᓗᒋᑦ ᐃᖅᑲᓇᐃᔮᖅᑖᕈᓐᓇᖅᓯᓂᐊᕐᒪᑕ. 

ᐃᖅᑲᓇᐃᔮᒃᓴᓕᕆᔨᐅᓐᖏᒃᑲᓗᐊᖅᑐᒍᑦ, ᑭᓯᐊᓂ 

ᐃᑲᔪᕆᐊᖃᕋᑦᑕ ᓂᖃᐃᓱᖅᐸᒃᑐᓂᒃ ᐊᓯᖏᓐᓂᒡᓗ 

ᓂᖃᐃᓱᖅᐸᓐᖏᑦᑐᓂᒡᓘᓐᓃᑦ 

ᐃᖅᑲᓇᐃᔭᖅᑖᕈᓐᓇᖅᐸᓪᓕᐊᖁᓪᓗᒋᑦ, ᑕᐃᒃᑯᐊ 

ᑲᒪᒋᔭᕗᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏ. 

ᒪᓕᒐᓕᐅᖅᑎ ᐊᕐᕕᐊᑦ ᐅᐊᖕᓇᖓᓄᑦ, 

ᑎᑭᕋᕐᔪᐊᕐᒧᓪᓗ, ᒥᔅᑐ ᒪᐃᓐ. 

 

ᐊᐱᖅᑯᑦ 122 - 5(1): ᐃᓄᓐᓂᑦ 

ᐃᖅᑲᓇᐃᔭᖅᑎᖃᕆᐊᖃᕐᓂᐅᔪᑦ ᒐᕙᒪᒃᑯᑦ 

ᑳᓐᑐᕌᖏᓐᓂ (ᒪᐃᓐ) 

 

ᒪᐃᓐ: ᒪ’ᓇ, ᐅᖃᖅᑎᑦᑎᔩ. ᐊᐱᖅᕼᐅᒍᐊᔭᕋ 

ᐅᓪᓛᖅ ᓄᓇᓕᖕᓂᑦ ᐱᔨᑦᑎᕋᖅᑐᓕᕆᓂᕐᒧᑦ 

ᒥᓂᔅᑕᕆᔭᐅᔪᖅ, ᓄᓇᓕᖕᓂ ᒐᕙᒪᒃᑯᓐᓂᓪᓗ 

ᐱᔨᑦᑎᕋᖅᑎᒃᑯᓐᓂᑦ.  

 

(ᑐᓵᔨᑎᒍᑦ) ᐅᖃᖅᑏ, ᖁᔭᓐᓇᒦᕈᒪᓪᓗᒍ ᑖᓐᓇ 

ᒥᓂᔅᑕᕆᔭᐅᔪᖅ ᑭᐅᓚᐅᕐᒪᑦ ᐃᑉᐸᒃᓴᖅ 

ᑐᓴᕈᒥᓇᖅᑐᒥᑦ ᓄᓇᕗᒻᒥ ᓇᖕᒥᓂᖃᖅᑐᓄᑦ 

ᐃᑲᔫᑎᓂᒃ ᑕᒪᒃᑯᓂᖓ ᐅᖃᐅᓯᖃᓚᐅᕐᒪᑦ. ᐅᓐᓄᒃ 

ᑕᐃᒃᑯᓂᖓ ᐅᕙᓂ ᒪᓕᒐᓕᐅᕐᕕᖕᒥ 

ᑐᓴᕈᒪᓚᐅᖅᑕᒃᑲ ᖃᕋᓴᐅᔭᒃᑯᑦ ᑕᑯᓚᐅᕋᒃᑭᑦ.  

 

ᑳᓐᑐᕌᒃᑕᐅᕙᑦᑐᑦ ᐅᓂᒃᑳᒥ ᒪᓕᒐᓕᐅᕐᕕᖕᒧᑦ 

ᓴᖅᑭᑕᐅᓚᐅᖅᓯᒪᔪᑦ ᒫᔅᓯ 13, 2017-ᒥ. ᓄᓇᓕᖕᓂ 

ᒐᕙᒪᒃᑯᓐᓂᓪᓗ ᐱᔨᑦᑎᖅᑏᑦ ᐅᖃᖅᓯᒪᔪᑦ ᐃᓄᐃᑦ 

ᐃᖅᑲᓇᐃᔭᖅᑎᑕᐅᕙᑦᑐᑦ ᐃᒡᓗᓕᐅᖅᑎᓄᑦ ᑕᒫᓂ 

29 ᐳᓴᒦᑦᑕᕆᐊᓕᐅᑎᑕᐅᔪᑦ ᐅᓄᕐᓂᖅᓴᐃᑦ. 

 

ᐅᖃᖅᑏ. ᐅᕙᓂ ᒫᓐᓇᕈᓘᓚᐅᖅᑐᖅ ᕿᑭᖅᑕᓂᑦ 

ᐃᑲᔪᖅᑕᐅᕕᒃ ᑕᐃᓐᓇ ᐃᓄᐃᑦ 

ᐃᒪᓐᓇᑎᒋᐅᔭᕆᐊᓖᑦ 20 ᐳᓴᓐᑎ. 

 

ᐅᖃᖅᑏ, ᓈᓴᐃᑦᑎᐊᓐᖏᓐᓂᕈᒪ ᑖᓐᓇ ᓴᓇᔭᐅᔪᖅ 

ᐊᓕᐅᓂᖅᓴᐅᒻᒪᑦ ᐊᑐᖅᑕᐅᒐᔪᒃᑐᒥᒃ ᓄᓇᕗᒻᒥ. 

ᖃᓄᐃᒻᒪᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓄᓇᓕᖕᓄᑦ ᒐᕙᒪᒃᑯᓐᓄᓪᓗ 

ᐱᔨᑦᑎᕋᖅᑎᒃᑯᓐᓄᑦ ᒥᓂᔅᑕᖑᔪᖅ, ᒥᓂᔅᑐ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ 

ᐊᐱᖅᑯᑎᒋᔭᖓᓄᑦ, ᐊᒻᒪᓗ ᖁᕕᐊᑦᑐᖓ ᑕᐃᒪᓐᓇ 

ᖁᕝᕙᓯᓐᓂᖅᓴᐅᖕᒪᑦ. 

ᓇᓗᓇᓐᖏᑦᑐᖅ ᐊᑑᑎᖃᑦᑎᐊᕐᒪᑦ. 

 

ᐱᔭᕆᐊᖃᖅᑐᖅ ᐅᖃᐅᓯᕆᔭᐃᑦ ᒥᑭᓛᖑᒻᒪᑦ, 

ᐊᖏᓛᖑᒐᓂ. ᑳᓐᑐᕌᒃ ᐱᔭᕇᖅᓯᒪᓕᕈᓂ, 

ᖁᕝᕙᓯᓐᓂᖅᓴᐅᓂᐊᖅᑐᖅ ᖄᖏᐅᑎᓗᓂ 20 

ᐳᓴᒥᒃ ᑕᐃᒪᓐᓇᓗ 29 ᐳᓴᓐᑎᒦᓕᕇᖅᑐᓂ. 

ᖁᕝᕙᓯᒋᐊᖁᕙᕗᑦ 30, 40, 50, 60 

ᐳᓴᓐᑎᒦᖁᓇᐅᒐᓗᐊᖅ, ᑭᓯᐊᓂ ᑎᑭᑕᐅᔭᕆᐊᓖᑦ 

ᐱᓕᕆᐊᖑᔪᑦ ᒥᑭᓛᖅᓯᐅᑎᓪᓚᕆᑐᐃᓐᓇᐅᕗᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅᑐ ᒪᐃᓐ. 

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᒻᒪᖃ 

ᑐᑭᓯᓇᖅᓯᑎᒋᐊᒃᑲᓐᓂᕐᓗᒍ, ᑳᓐᑐᕌᒃ ᐃᓗᓕᖏᓐᓂᑦ 

ᑎᑎᕋᖅᓯᒪᔪᖅ 29 ᐳᓴᖑᓚᐅᖅᑐᖅ 2015-16-ᒥ. 

ᒐᕙᒪᒃᑯᑦ ᐅᓂᒃᑳᖓᓂ ᐅᖃᖅᓯᒪᕗᖅ ᑳᓐᑐᕌᒃᑏᑦ 

ᖄᖏᐅᑏᓐᓇᐅᔭᕐᒪᑕ ᒥᑭᓛᓂᒃ ᐱᔭᕆᐊᓕᓐᓂᑦ, 

ᖃᓄᐃᒐᓂᓗ ᑕᒪᓐᓇ, ᐅᖃᖅᑏ. 

ᑕᑯᒃᑲᓐᓂᕈᒪᑐᐃᓐᓇᖅᑐᖓ ᐊᒥᓱᒃᑲᓐᓃᑦ ᐃᓄᐃᑦ 

ᓄᓇᕗᒥᐅᓪᓗ ᐃᖅᑲᓇᐃᔭᖅᑎᑕᐅᑉᐸᑕ ᓴᓇᓂᐅᔪᓂ 

ᐊᖏᔫᑎᓂ. 

ᐳᓴᓐᑎᐅᔪᒥᒃ. ᑕᐃᒫᒃ, ᐅᖃᖅᑏ, ᐃᒻᒪᑳ ᐃᓄᐃᑦ 

ᐃᖅᑲᓇᐃᔭᕆᐊᓖᑦ ᐊᑦᑎᓗᐊᖅᑰᕐᒪᑦ. ᖃᓄᐃᒻᒪᑦ 

ᕿᑭᖅᑕᓂ ᒪᒥᓴᐃᕕᖕᒧᑦ ᐃᓄᖕᓂᒃ 

ᐃᖅᑲᓇᐃᔭᖅᑎᖓ 20 ᐳᓴᑐᐃᓐᓇᕐᒥᒃ 

ᐋᖅᑭᒃᓯᒪᕙᓚᐅᖅᐸ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᑯᓱᒐᖅ.   

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐱᓕᕆᕝᕕᑉᐳᑦ ᐊᒻᒪᓗ 

ᐱᓕᕆᕝᕖᑦ ᐊᓯᖏᑦ ᖁᕝᕙᓯᓐᓂᖅᐹᓂᒃ 

ᐋᖅᑭᔅᓯᓇᓱᖃᑦᑕᖅᑐᒍᑦ.  

 

ᐊᒻᒪᓗ ᐃᑉᐸᒃᓴᖅ ᐅᖃᓚᐅᖁᕋᒪ ᐅᓄᖅᑐᓂᒃ 

ᐱᔾᔪᑎᖃᖅᑐᑎᒃ ᑕᐃᒪᓐᓇ ᐳᓴᓐᑎᖏᑦ 

ᐋᖅᑭᑦᑕᐅᖃᑦᑕᖅᑐᑦ. ᓲᕐᓗ ᑖᒃᑯᓂᖓᔅᓴᐃᓐᓇᖅ 

ᐊᑐᖃᑦᑕᕐᖓᑕ ᐃᖅᑲᓇᐃᔭᖅᑎᓂᒃ.  

 

ᐅᓄᖅᑐᓂᒃ ᐱᔾᔪᑎᖃᖅᑐᑕ ᐋᖅᑭᔅᓯᖃᑦᑕᖅᐳᒍᑦ, 

ᐅᓄᓐᖏᓛᖑᓪᓗᑎᒃ ᐃᒪᓐᓇᑎᒋ ᐳᓴᓐᑎᒥᒃ 

ᐃᓄᓐᓂᒃ ᐃᖅᑲᓇᔭᖅᑎᑦᑎᔭᕆᐊᓖᑦ. ᑕᐃᒪᓕ 

ᐱᓕᒻᒪᒃᓯᒪᔭᕆᐊᖃᕐᒪᑕ ᐊᒻᒪ ᑕᐃᒃᑯᐊ 

ᐊᑐᐃᓐᓇᐅᔪᑦ ᐃᖅᑲᓇᐃᔭᖅᑎᑕᐅᔪᓐᓇᖅᑐᑦ 

ᐱᓕᒻᒪᒃᓯᒪᔪᑦ ᐊᒻᒪᓗ ᐃᖅᑲᓇᐃᔭᓕᓵᖅᑐᑦ.  

ᖃᑦᓯᓪᓗ ᐱᓕᕆᐊᑦ ᓴᖅᑭᔮᕐᒪᖔᑦ ᓄᓇᓕᒃ 

ᑖᓐᓇᐅᓯᓐᓈᖅᑎᓪᓗᒍ.  

 

ᑕᒪᒃᑮᒃ ᑕᒪᒃᑯᐊ ᐃᓱᒪᒋᖃᑦᑕᖅᑕᕗᑦ. ᖃᑦᓯᓪᓗ 

ᐃᓄᐃᑦ ᐊᑐᐃᓐᓇᐅᓂᐊᕐᒪᖔᑦ ᐅᓇ ᐊᑕᐅᓯᖅ 

ᐱᓕᕆᐊᖑᑎᓪᓗᒍ. ᐅᓄᓐᖏᓛᒧᑦ ᐋᖅᑭᒃᓯᒪᔭᕗᑦ 

ᐅᓄᓐᖏᓛᖑᖅᑎᑕᐅᓯᒪᓪᓗᓂ ᑖᓐᓇ 20 ᐳᓴᒧᑦ 

ᐃᓘᓐᓇᖏᑦ ᑕᐃᒃᑯᐊ ᐅᖃᐅᓯᕆᖅᑲᐅᔭᒃᑲ 

ᐱᔾᔪᑎᒋᓪᓗᒋᑦ ᐊᒻᒪᓗ ᓂᕆᐅᒃᐳᖓ ᑳᓐᑐᕌᒃᑦᑏᑦ 

ᖁᕝᕙᓯᓐᓂᖅᓴᓂᒃ ᐃᓄᓐᓂᒃ ᐳᓴᓐᑎᓂᒃ 30-40 

ᐳᓴᖏᓐᓃᑉᐸᑦ ᖁᕕᐊᓗᕋᔭᖅᑐᖓ, ᐅᖃᖅᑎ. 

ᖁᔭᓐᓇᒦᒃ.  

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥ ᐃᓚᒋᐊᕈᑦ, 

ᒥᔅᑐ ᒪᐃᓐ.  

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ, ᐊᒻᒪᓗ 

ᖁᔭᓐᓇᒦᖅᖢᒍ ᑖᓐᓇ ᒥᓂᔅᑕ. ᐄ 

ᑕᐃᒪᐃᓕᖓᔪᐃᓐᓇᐅᖅᑰᕋᑦᑕ ᑕᑯᔪᒪᒐᑦᑕ ᐅᓄᓛᓂᒃ 

ᐃᖅᑲᓇᐃᔭᖅᑐᓂᒃ ᐃᓄᖕᓂᒃ. ᑭᓯᐊᓂ 

ᐃᓱᒫᓘᑎᒋᔭᕋᐅᓇ ᖁᕝᕙᓯᓐᖏᓗᐊᕐᒪᑦ. ᑖᒃᑯᐊ 

ᑳᓐᑐᕌᒃᑎᑦ 

ᓄᓇᕘᓕᒪᒥ ᐅᖓᑕᐅᔾᔨᔪᓐᓇᖅᐸᑦ ᐅᓄᓐᖏᓛᒥᒃ.  

 

ᐃᒻᒪᖄ ᖃᓄᖅᑑᕈᑎᒃᓴᑐᐃᓐᓇᖅ ᐃᒻᒪᖄ ᑖᓐᓇ 

ᐳᓴᓐᑎᖓ ᖁᕝᕙᕆᐊᒃᑲᓐᓂᕐᓗᒍ. 

ᐃᓗᓕᑯᓘᔭᖏᓐᓅᖏᓪᓗᖓ ᑭᓯᐊᓂ ᓄᓇᕘᓕᒪᒥ 

ᐊᕐᕌᒍᑦ ᐱᖓᓱᑦ ᖄᖏᖅᓯᒪᔪᓂᒃ 

ᐅᓄᓐᖏᓐᓂᖅᓴᐅᓕᖅᑐᑦ 2015-16 $1 ᒥᓕᐊᓐ 

ᖁᔭᓐᓇᒦᕈᓯᐊᖅᑕᐅᔪᖃᓚᐅᖅᑐᖅ ᑕᐃᓐᓇ 

ᐳᓴᓐᑎᖓ ᖄᖏᐅᔾᔭᐅᖕᒪᑦ.  

 

ᑕᐃᓐᓇ ᑭᖑᓪᓕᖅᐹᖅ ᒥᓂᔅᑕ. ᐄᓘᓐᓃᑦ 

ᐋᒡᒐᓘᓐᓃᑦ? ᐊᖏᕈᓐᓇᖅᐹ ᒫᓐᓇᑦᑕᐅᑎᒋ 

ᐱᓕᕆᒋᐊᕐᓗᓂ ᑖᓐᓇ ᐃᓄᐃᑦ 

ᐃᖅᑲᓇᐃᔭᖅᑎᑕᐅᔭᕆᐊᖃᕐᓂᖏᑦ ᐳᓴᓐᑎᖓ 

ᖁᕝᕙᕆᐊᑲᐅᑎᒋᓗᒍ? ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ 

ᐊᐱᖅᑯᑎᒋᒋᐊᕋᒃᑯ. ᐱᓕᕆᕝᕕᒃᐳᑦ ᑕᐃᒪᓐᖓᓕᒪᖅ 

ᑐᕌᒐᑦᑎᓐᓄᑦ ᑎᑭᓐᓇᓱᖃᑦᑕᖅᑐᒍᑦ ᐊᒻᒪᓗ ᑖᓐᓇ 

ᐃᓚᖓ ᐱᓕᕆᐊᕆᔭᕗᑦ ᖁᕝᕙᕆᐊᖅᑎᓪᓗᒍ 

ᑕᐃᓐᓇ ᐳᓴᓐᑎᖓ ᐋᖅᑭᒃᑕᐅᓯᒪᔪᖅ, ᐅᖃᖅᑎ. 

ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᑲᑎᒪᔩᑦ, ᐅᔾᔨᕈᓱᓚᐅᕆᑦᑎ 

ᑖᓐᓇ ᐅᖃᐅᓯᒃᑯᑦ ᐊᐱᖅᓱᕐᓂᖅ ᐱᕕᖃᕈᓐᓃᕐᒪᑦ. 

ᑲᑎᒪᔾᔪᑎᒃᓴᑦᑎᓐᓄᑦ ᑲᔪᓯᓂᐊᖅᑐᒍᑦ. 7. 

ᑎᑎᖅᑲᑎᒍᑦ ᐊᐱᖅᑯᑎᑦ. 8. ᑎᑎᖅᑲᑎᒍᑦ 

ᐊᐱᖅᑯᑎᕕᓂᕐᓄᑦ ᑭᐅᔾᔪᑎᑦ. 9. ᑭᐅᔾᔪᑎᑦ 

ᑲᒥᓯᓇᐅᑉ ᐅᖃᐅᓯᕐᖓᐅᑎᖏᓐᓄᑦ. 10. 

ᐊᑎᓕᐅᖅᓯᒪᔪᑎᒍᑦ ᑐᒃᓯᕋᐅᑎᑦ. 11. ᑭᐅᔾᔪᑎᑦ 

ᐊᑎᓕᐅᖅᓯᒪᔪᑎᒍᑦ ᑐᒃᓯᕋᐅᑎᓄᑦ. 12. ᑲᑎᒪᔨᕋᓛᑦ 

ᑲᑎᒪᔨᕋᓛᖑᑲᐃᓐᓇᖅᑐᓪᓗ ᕿᒥᕐᕈᓚᐅᖅᑎᓪᓗᒋᑦ 

ᐱᖁᔭᒃᓴᓂᒃ ᐊᓯᖏᓐᓂᒡᓗ. 

13. ᓴᖅᑭᑕᐅᓂᖏᑦ ᑎᑎᖅᑲᑦ. ᒪᓕᒐᓕᐅᖅᑎ 

ᐊᐃᕕᓕᖕᒧ, ᒥᔅᑐ ᓇᑦᓯᖅ. 

 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 

ᓴᖅᑭᑕᐅᔪᖅ ᑎᑎᖅᑲᒃ 024 - 5(1): ᐊᔾᔨᓕᐊᖅ 

ᓴᒃᑯ ᐃᓕᓐᓂᐊᕐᕕᒻᒥ ᐃᒡᓗᕈᓯᕐᒥ (ᓇᑦᓯᖅ) 

 

ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. (ᑐᓵᔨᑎᒍᑦ) ᑕᐃᒪ 

ᐅᖃᓪᓚᖃᑦᑕᖅᓯᒪᒐᒪ ᒪᓕᕗᑦ(ᑐᑭᓯᓇᑦᑎᐊᖏᑦᑐᖅ)  

ᑕᐃᒃᑯᓄᖓ ᐅᖁᕐᒧᑦ ᐃᓗᐊᓐᖏᑦᑐᖅᑕᖃᕐᓂᖓ 

ᓴᒃᑯ ᐃᓕᓐᓂᐊᕐᕕᒻᒥ (ᑐᓵᔨᑎᒎᕈᓐᓃᖅᑐᖅ) ᓴᓪᓕᓂ.  

 

ᐅᖃᖅᑏ, ᐃᓕᓐᓂᐊᕐᕕᕗᑦ, ᓴᒃᑯ ᐃᓕᓐᓂᐊᕐᕕᒃ, 

ᓴᓇᔭᐅᓚᐅᖅᓯᒪᒻᒪᑦ ᓇᓗᒐᓛᕐᕕᒥᓂᑐᖃᐅᑉ 

ᖄᖓᓂ, ᑖᓐᓇᓗ ᑕᓯᑯᓗᒃ ᑕᐃᒪᓐᖓᓕᒫᖅ ᑰᒃᓱᓂ. 

ᑰᖏᓐᓇᐅᔭᕐᒪᑦ ᐅᑭᐅᓗᒃᑖᖅ ᐊᐅᔭᓗᒃᑖᖅ 

ᐅᖁᒃᓱᓐᓂᐊᓘᓕᖃᑦᑕᕐᒪᑦ ᐃᓕᓐᓂᐊᕐᕕᕗᑦ 

ᐱᐅᓐᖏᓪᓚᕆᓕᕐᒪᑦ ᓄᑕᐅᓐᖏᐊᓗᐊᓕᖅᖢᓂᓗ. 

 

ᑕᐃᓐᓇ ᓇᓗᒐᓛᕝᕕᒋᖃᑦᑕᓚᐅᖅᓯᒪᔭᕗᑦ 

ᓱᕈᓯᐅᑎᓪᓗᖓ ᐅᖂᑕᓕᖕᒥᒃ 

ᑕᐃᔭᐅᕙᓚᐅᖅᓯᒪᖕᒪᑕ. ᑕᒪᓐᓇᓕ ᐃᓕᓐᓂᐊᕐᕕᐅᑉ 

ᐊᕙᑖ ᐅᐱᕐᖔᒃᑯᑦ ᐃᒫᓘᓕᖃᑦᑕᕐᒪᑦ ᐅᑭᐅᒃᑯᓪᓗ 

ᑰᖏᓐᓇᐅᔭᖅᖢᓂ. ᑕᒪᓐᓇ ᐊᑐᕆᐊᖅ ᐊᖅᑯᑦ 

ᖁᐊᓵᓘᓕᖃᑦᑕᕐᒪᑦ.  

 

ᐅᑯᐊ ᐊᔾᔩᑦ ᓴᖅᑭᑎᑦᑐᒪᕙᕋ ᐅᖃᖅᑏ, ᑖᒃᑯᐊ 

ᖃᕆᐊᖏᑦ ᐃᒡᓗᕈᓯᖏᑦ ᐃᒪᓐᓇᐃᑦᑐᒥᒃ 

ᐃᓕᓯᕝᕕᐅᓯᒪᖕᒪᑕ ᑕᒪᓐᓇ ᐅᖁᒃᓱᓐᓂᓗᐊᕌᓗᒃ 

ᑎᐱᖃᓗᐊᖁᔪᓐᓃᖅᑐᒍ, ᐃᓕᓐᓂᐊᕐᕕᑦᑎᓐᓂ 

ᓴᖅᑭᑎᑦᑎᓯᒪᖕᒪᑕ, ᒐᕙᒪᒃᑯᑦ ᑕᑯᔭᐅᖁᓪᓗᒋᑦ 

ᐅᑯᓄᖓ ᒪᓕᒐᓕᐅᖅᑎᐅᖃᑎᒃᑲᓄᑦ ᓴᖅᑭᑕᕋ 

ᐅᑉᓗᒥ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. 

ᓴᖅᑭᑕᐅᓂᖏᑦ ᑎᑎᖅᑲᑦ. ᒪᓕᒐᓕᐅᖅᑎ 

ᑲᖏᖅᖠᓂᐅᑉ ᐅᐊᖕᓇᖓᓄᑦ, ᐃᒡᓗᓕᒑᕐᔪᖕᒧᑦ, ᒥᔅ 

ᑕᐅᑐᓐᖏ.  

 

ᓴᖅᑭᑕᐅᔪᖅ ᑎᑎᖅᑲᒃ 025 - 5(1): ᓄᓇᕗᑦ 

ᒐᕙᒪᒃᑯᑦ ᑐᒃᓯᕋᐅᑎᖓ ᓯᕘᖅᑐᕐᓗᒐᕐᓂᒃ 

ᒪᓕᒐᒃᓴᓂᑦ ᓄᓇᕘᒥ ᐅᖃᐅᓯᐅᔪᑦ ᐃᓚᖓ 

(ᑕᐅᑐᓐᖏ) 

ᑕᐅᑐᓐᖏ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓇ 

ᓴᖅᑭᑦᑐᒪᓪᓗᒍ ᑖᒃᑯᐊ ᓇᖕᒥᓂᖅ ᓄᓇᕗᑦ ᒐᕙᒪᒃᑯᑦ 

ᓴᖅᑭᓯᒪᔭᖏᑦ ᖃᐅᔨᒋᐊᕈᑏᑦ ᐱᔾᔪᑎᒋᓪᓗᒍ 

ᓱᐴᖅᑐᕐᓗᖕᓂᒧᑦ ᐅᔭᕋᖕᓂᕐᒧᑦ ᐊᑐᐊᒐᐅᓂᐊᓕᖅᑐᖅ 

ᓄᓇᕗᒻᒥ. ᐅᖃᖅᑎᑦᑎᔩ, ᐅᓇ ᓇᓗᓇᐃᑦᑎᐊᖅᑐᖅ 

ᓄᓇᕗᑦᒥ ᒐᕙᒪᒃᑯᑦ ᐊᒃᑐᐊᓂᕆᔭᖓ 

ᐃᒡᓗᓕᕆᓂᕐᒧᑦ ᐃᑉᐸᒃᓴᖅ ᐊᐱᖅᑯᑎᒋᓚᐅᖅᑕᕋ. 

ᐅᖃᖅᑎᑦᑎᔩ, ᐊᐱᕆᔪᒪᕗᖓ ᑕᒪᕐᒥᓗᒃᑖᑦᑎᐊᖅ 

ᒪᓕᒐᓕᐅᖅᑎᑦ ᑖᔅᓱᒥᖓ ᕿᒥᕐᕈᐊᖅᑎᐊᕐᓂᐊᖅᐳᑦ. 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᓴᖅᑭᑕᐅᓂᖏᑦ ᑎᑎᖅᑲᑦ. 

ᓄᓇᓕᖕᓄᑦ ᒐᕙᒪᒃᑯᓐᓄᓪᓗ ᐱᔨᑦᑎᕋᖅᑎᒃᑯᓐᓄᑦ, 

ᒥᓂᔅᑐ ᑯᓱᒐᖅ.  

 

ᓴᖅᑭᑕᐅᔪᖅ ᑎᑎᖅᑲᒃ 026 - 5(1): 

ᒐᕙᒪᑐᖃᒃᑯᑦ ᐊᕕᑦᑐᖅᓯᒪᔪᓂᓗ ᒥᓂᔅᑕᐃᑦ 

ᑐᖏᓕᖏᓐᓄ ᑲᒪᒋᔭᓖᑦ 

ᐱᖁᑎᕐᔪᐊᓕᕆᓂᕐᒧᑦ ᑲᑎᒪᓂᖓᑦ, ᓯᑎᐱᕆ 

20-ᒥᒃ 21-ᒧᑦ, 2017 (ᑯᓱᒐᖅ) 

 

ᓴᖅᑭᑕᐅᔪᖅ ᑎᑎᖅᑲᒃ 027 - 5(1): ᓄᓇᕗᑦ 

ᐃᒡᓗᓕᕆᔨᕐᔪᐊᒃᑯᑦ 2018-2019 

ᓴᓇᔪᒪᔭᖏᓐᓂᒃ ᐅᓂᒃᑳᖅ (ᑯᓱᒐᖅ) 

 

ᓴᖅᑭᑕᐅᔪᖅ ᑎᑎᖅᑲᒃ 028 - 5(1): ᓄᓇᕗᑦ 

ᐃᒡᓗᓕᕆᔨᕐᔪᐊᒃᑯᑦ ᐊᒡᖑᑐᖅᑐᐃᒍᑎᖓᓂᒃ 

ᑐᑭᓯᒋᐊᕈᑦ, ᔭᓐᓄᐊᕆ 2018 (ᑯᓱᒐᖅ) 

 

ᐊᔪᖓᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᑕᐃᒪ ᓴᖅᑭᑦᑎᔪᓐᓇᕈᒪ 

ᐱᖓᓱᓂᑦ ᑎᑎᖅᑲᓂᒃ.  

 

ᓯᕗᓪᓕᖅᐹᖅ ᑖᓐᓇ ᓴᖅᑭᑦᑐᒪᔭᕋ ᐊᕕᒃᑐᖅᓯᒪᔪᑦ, 

ᒥᓂᔅᑕᐃᓪᓗ ᑐᖓᓕᖏᓪᓗ ᑲᒪᒋᔭᖃᖅᑐᑦ 

ᐱᖁᑎᕐᔪᐊᓂᑦ ᑲᑎᒪᓂᐅᓚᐅᖅᑐᖅ ᐋᑐᕚᒥ, ᑖᓐᓇ 

ᓴᖅᑭᑦᑐᒪᒐᒃᑯ.  

 

ᐊᒻᒪᓗ ᐃᒡᓗᓕᕆᔨᕐᔪᐊᒃᑯᑦ ᐊᑖᓂ ᑖᒃᑯᐊ 

ᓴᖅᑭᖃᒃᑲ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᑖᒃᑯᓄᖓ 

ᓇᑉᐸᖅᑎᕆᓂᕐᒧᑦ ᐅᓂᒃᑳᖏᑦ ᑕᒫᓂ ᔮᓐᓄᐊᕆᒥ 

ᓴᖅᑭᑕᐅᓚᐅᖅᑐᑦ.  

 

ᐱᖃᑎᒐ ᑕᓯᐅᔭᕐᔪᐊᕐᒥᐅᖅ ᖁᕕᐊᓱᒐᔭᖅᑐᖅ 

ᑐᓴᕈᓂ ᓴᖅᑭᓕᕋᒃᑭᑦ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 

ᐃᒡᓗᑖᖅᑎᑦᑎᓂᕆᖃᑦᑕᖅᑕᖓ ᖃᐅᔨᒪᔾᔪᑎ. 

ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᑕᓯᐅᔭᕐᔪᐊᒥᑦ 

ᖁᕕᐊᓱᑦᑎᐊᓕᖅᑐᒃᓴᐅᔪᑦ.  

 

>>ᐃᓪᓚᖅᑐᑦ 

 

(ᑐᓵᔨᑎᒎᕈᓐᓃᖅᑐᖅ) ᑎᑎᖅᑲᑦ ᓴᖅᑭᑕᐅᓂᖏᑦ. 

ᐱᑕᖃᕈᓐᓃᕐᒪᑦ ᑲᔪᓯᓚᐅᖅᑕ, ᓈᓴᐅᑎᖓ 14. 

ᐱᖁᔨᕗᖔᕐᓂᐊᓂᕐᒧᑦ ᖃᐃᔨᒃᑲᐃᔾᔪᑎ. 15. 

ᐱᖁᔨᕗᖔᕐᓂᐊᓂᕐᒧᑦ ᖃᐅᔨᒃᑲᐃᔪᑎᑦ ᓯᕗᓕᖅᐹᒥ 

ᐅᖃᓕᒫᖅᑕᐅᖁᓪᓗᒋᑦ ᐱᖁᔭᒃᓴᑦ. 16. 

ᐱᖁᔨᕗᖔᕈᑎᑦ. 17. ᓯᕗᓪᓕᖅᐹᒥ 

ᐅᖃᓕᒫᖅᑕᐅᓂᖏᑦ ᐱᖁᔭᒃᓴᑦ. 18, ᑐᒡᓕᐊᓂ 

ᐅᖃᓕᒫᖅᑕᐅᓂᖏᑦ ᐱᖁᔭᒃᓴᑦ. 19. 

ᑲᑎᒪᑐᐃᓐᓇᕐᓂᖅ ᐃᓱᒪᒃᓴᖅᓯᐅᕈᑎᖃᕐᓗᑎᒃ 

ᐱᖁᔭᒃᓴᓂ ᐊᓯᖏᓐᓂᒡᓗ, ᐱᖁᔭᒃᓴᐃᑦ 1, 2, 3 

ᐊᒻᒪᓗ 4, ᐃᒃᓯᕙᐅᑕᕆᔭᐅᓂᐊᖅᑐᖅ ᒥᔅᑕ 

ᒥᑭᓐᖑᐊᖅ.  

 

ᑲᑎᒪᑐᐃᓐᓇᕐᓂᕐᒧᑦ ᑲᔪᓯᒋᐊᓐᖏᓐᓂᑎᓐᓂ 

ᓄᖅᑲᖓᑲᐃᓐᓇᕐᓂᐊᖅᑐᒍᑦ 15 ᒥᓂᔅᓯᒥᒃ. 

 

ᐃᖅᓱᖅᑎ.  

 

>>ᓄᖅᑲᖓᑲᐃᓐᓇᖅᑐᑦ 10:53ᒥ ᑲᔪᓯᓪᓗᑎᓪᓗ 

ᑲᑎᒪᑐᐃᓐᓇᕐᓂᕐᒧᑦ 11:08ᒥ 



ᐅᓪᓗᑐᐃᓐᓇᖅ, ᒫᑦᓯ 16, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᒥᑭᓐᖑᐊᖅ)(ᑐᓵᔨᑎᒍᑦ): ᐅᓪᓛᒃᑯᑦ. 

(ᑐᓵᔨᑎᒎᕈᓐᓃᖅᑐᖅ) ᐅᑉᓛᑦᓯᐊᖅ 

ᓄᓇᕗᑦᒥᐅᑕᓗᒃᑖᑦ. ᑲᔪᕼᐃᒋᐊᕐᓂᐊᓕᕐᒥᒐᑉᑕ 

ᑲᑎᒪᔨᑐᐃᓐᓇᐃᑦ ᑲᑎᒪᓂᐊᖅᑎᓪᓗᒋᑦ.  

 

(ᑐᓵᔨᑎᒍᑦ) ᑲᑎᒪᑐᐃᓐᓇᕐᓂᕐᒥᑦ ᐅᑯᓂᖓ 

ᑲᒪᒋᔭᒃᓴᖃᕋᑦᑕ, ᒪᓕᒐᒃᓴᖅ 1, 2, 3 ᐊᒻᒪᓗ 4. 

ᖃᓄᐃᓕᐅᕈᒪᕙᑦ ᑲᑎᒪᔩᑦ? ᒥᔅᑕ ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑲᔪᓯᔪᒪᔭᕗᑦ ᒪᓕᒐᒃᓴᖅ 1, ᕿᒥᕐᕈᓗᑕ 

ᐊᑭᑐᔪᖅᑐᖅᑐᓄᑦ ᑖᒃᑯᓄᖓ ᓯᕗᓕᐅᖅᑎᓄᑦ 

ᒐᕙᒪᐅᖃᑎᒌᒃᑐᓄᓪᓗ ᒪᓕᒃᑕᐅᓗᓂ 

ᒪᓕᒐᓕᐅᕐᕕᖕᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐊᖏᖃᑎᒌᒃᐱᑕ ᑲᒪᒋᖅᑳᕐᓂᐊᖅᑕᕗᑦ ᑖᒃᑯᐊ 

ᓯᕗᓕᖅᑏᑦ ᒐᕙᒪᐅᖃᑎᒌᑦᑐᓕᕆᔨᒃᑯᓪᓗ? 

ᐊᖏᖅᐱᓰ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᒪᓕᒐᒃᓴᖅ 01 - ᑮᓇᐅᔭᐃᑦ ᐊᑐᖅᑐᒃᓴᑦ 

(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, ᓈᓴᐅᑎᖓ 

2, 2018-2019 - ᖁᑦᑎᓐᓂᖅᐹᑦ 

ᑲᑎᒪᔨᖏᑦ ᒐᕙᒪᐅᖃᑎᒌᑦᑐᓕᕆᔨᒃᑯᓪᓗ - 

ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐱᕆᔪᒪᔭᕋ 

ᒥᓂᔅᑕ ᖁᐊᓴ ᐃᖅᑲᓇᐃᔭᖅᑎᓂ ᑕᕝᕙᓂ 

ᓵᔅᓯᓐᓃᖃᑎᖃᕈᒪᕖᑦ?  

 

ᓯᕗᓕᖅᑎ ᐹᓪ ᖁᐊᓴ: ᐄ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔩᑦ ᐊᖏᖅᐸ 

ᑖᒃᑯᐊᓗ ᒥᓂᔅᑕ ᐃᖅᑲᓇᐃᔭᖅᑎᖏᓪᓗ ᑕᐃᑯᖓ 

ᓵᔅᓯᓐᓅᖁᓪᓗᒋᑦ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

(ᑐᓵᔨᑎᒎᕈᓐᓃᖅᑐᖅ) ᐃᖅᓱᖅᑎ, 

ᐃᖅᑲᓇᐃᔭᖅᑎᖏᑦ ᐃᑎᖅᑎᑦᑑᓪᓗᐊᕈᕕᒋᑦ.  

 

ᓇᓗᓇᐃᑦᑎᐊᕐᓂᐊᕐᒪᑕ, ᒥᓂᔅᑕ ᖁᐊᓴ, 

ᓇᓗᓇᐃᔭᖅᑑᓪᓗᐊᕈᕕᒋᑦ ᐃᖅᑲᓇᐃᔭᖅᑎᑎᑦ.  

 

ᓯᕗᓕᖅᑎ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᓐᓇ ᓴᐅᒥᓐᓃᑦᑐᖅ ᐃᓕᔅᓯᓐᓄᑦ 

ᑕᓕᖅᐱᔅᓯᓐᓃᑦᑐᖅ, ᒥᓂᔅᑕᒧᑦ (ᑐᓵᔨᑎᒍᑦ) 

ᑐᖏᓕᕆᔭᕗᑦ, (ᑐᓵᔨᑎᒎᕈᓐᓃᖅᑐᖅ) ᑳᑎ ᐅᒃᐱᒃ, 

ᐊᒻᒪᓗ ᑖᓐᓇ ᑕᓕᖅᐱᓐᓃᑦᑐᖅ, ᐃᓕᔅᓯ 

ᓴᐅᒥᖓᓃᖔᖅᑐᖅ ᓕᔅ ᕼᐃᑭ ᑖᓐᓇ (ᑐᓵᔨᑎᒍᑦ) 

ᑮᓇᐅᔭᓕᕆᓂᕐᒧᑦ ᑐᑭᒧᐊᖅᑎ. (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᐃᑉᐸᒃᓴᖅ 

ᐅᒃᑯᐃᕈᑎᓂᑦ ᐱᔭᕇᓚᐅᕋᑦᑕ. 

ᐅᖃᐅᕼᐃᒃᕼᐊᑐᐃᓐᓇᐃᑦ. ᐅᖃᐅᕼᐃᒃᕼᐊᑐᐃᓐᓇᐃᑦ. 

(ᑐᓵᔨᑎᒍᑦ) ᒪᑉᐱᒐᖅ B-3, ᓯᕗᓕᖅᑎ 

ᒐᕙᒪᓕᕆᔨᒃᑯᓪᓗ ᐊᖓᔪᖅᑲᐅᑎᖓᑦ  

ᑲᑎᑦᑐᒋᑦ ᐊᑭᑐᔪᖅᑐᖅᑐᑦ. $250,000. ᒥᔅᑐ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑖᖅ, ᑕᕝᕙᓂ ᐊᖏᖅᑕᐅᓇᓲᑎᓂᒃ 

$250,000 ᒥᑭᑦᑑᑎᓄᑦ ᓄᑖᓐᖑᖅᑐᐃᑦ 

ᐅᖃᐅᓯᖃᕐᒪᑦ ᑖᒃᑯᐊ ᑎᑎᖃᕐᕕᑦᑖᕈᒪᓪᓗᑎᒃ 

ᐳᖅᑐᓂᖅᓵᓐᓄᒃ ᒪᕐᕉᓐᓄᒃ ᐃᖅᑲᓇᐃᔮᖅ, ᑕᐃᓐᓇ 

ᐊᐃᑉᐸᖓ ᓄᑦᑎᖅᑕᐅᓯᒪᔪᖅ ᐋᑐᕚᒥ ᑎᑎᕋᕐᕕᒃ 

ᖃᓄᖅ ᐊᑦᑐᖅᓯᓯᒪᑎᒋᓂᐊᖅᐸ ᑕᕝᕙᓂ 

ᑎᑎᕋᕐᕕᓯᓐᓂᑦ ᐋᑐᕚᒥ ᑖᓐᓇ ᓄᑦᑎᖅᑕᐅᓂᖓ 

ᐃᓂᖓ ᒪᐅᖓ, ᐱᕕᑭᓗᐊᓕᖅᐹ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ,. ᒥᓂᔅᑕ 

ᖁᐊᓴ. 

 

ᓯᕗᓕᖅᑎ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᓪᓗ ᒪᓕᒐᓕᐅᖅᑎᐅᖃᑎᒐ ᐊᐱᕆᖕᒪᑦ. ᐄ, 

ᑕᐃᒪ ᑖᒃᑯᐊ ᓯᕗᓪᓕᖅᐹᒥᑦ ᑕᓐᓇ ᖁᑦᑎᖕᓂᖅᓴᓄᑦ 

senior position-ᖑᑦᑕᕐᒪᑦ ᐊᒻᒪᓗ 

ᑕᒫᓃᓕᐊᓂᒃᑐᖅ ᑖᓐᓇ ᐃᓂᖓ ᐃᖃᓗᖕᓂ ᐊᒻᒪᓗ 

ᑖᓐᓇ ᑕᕝᕙᓂ ᐅᓂᒃᑳᖅᑎᓪᓗᑕ ᐃᓂᒃᓴᖓᓂᒃ ᑕᐃᒪ 

ᑕᕝᕙᓂ ᐃᓚᒋᖃᑕᐅᔪᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃᓴ. ᒥᔅᑐ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 

ᖃᐅᔨᒪᔭᕋ ᑕᒪᓐᓇ. ᐊᐱᖅᑯᑎᒐᓕ ᑖᓐᓇ 

ᓄᑦᑎᖅᑕᐅᓗᓂ ᐃᖃᓗᓐᓄᑦ ᑖᓐᓇ ᑎᑎᕋᕐᕕᖓ 

ᐋᑐᕚᒥ ᐱᕕᑐᓗᐊᓕᖅᐳᖃᐃ ᐃᓄᑭᓕᕐᓂᖓᓄᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑐ ᖁᐊᓴ.  

 

ᓯᕗᓕᖅᑎ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒪᒥᐊᓇᖅ, ᑐᑭᓯᑦᑎᐊᖏᓐᓂᕈᒪᓘᓐᓃᑦ. ᐋᒃᑲ 

ᑎᑎᕋᕐᕕᑦᑎᓐᓄᑦ ᑕᐃᒪᓐᓇᐃᓐᖏᑦᑎᐊᖅᑐᖅ ᐋᑐᕚ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᑐᕚᒥ ᑎᑎᖃᕐᕕᓯ ᓄᓇᕗᑦ ᒐᕙᒪᒃᑯᓐᓂᑦ 

ᓇᖕᒥᓂᕆᔭᐅᕚ ᐅᕝᕙᓘᓐᓃᑦ ᐊᑐᖅᑐᐊᖅᑕᐅᕙ? 

ᑕᐃᒪᐃᑉᐸᑦ ᒫᓐᓇ ᖃᔅᓯᐅᕙᑦ ᐃᖅᑲᓇᐃᔭᖅᑏᑦ 

ᑎᑎᕋᕐᕕᖕᒥ ᐊᒻᒪᓗ ᐃᓚᒋᐊᖅᓯᓗᖓ. ᖃᔅᓯᓂᑦ 

ᑎᑎᕋᕐᕕᖃᖅᐸᑦ ᑕᐃᑲᓂ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᓯᕗᓕᐅᖅᑎ ᖁᐊᓴ.  

 

ᓯᕗᓕᖅᑎ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᑲᓇᓂ ᒫᓐᓇ ᐋᑐᕚᒦᑦᑐᑦ ᑎᑎᕋᕐᕕᖕᒥᑦ. 

ᓯᕗᓪᓕᖅᐹᒥ ᐊᑐᖅᑐᐊᑐᐃᓐᓇᖅᑕᕗᑦ ᑕᑲᓐᓇ 

ᐱᒋᒻᒪᕆᐊᐃᓐᓄᓐᖏᑕᕗᑦ.  

 

ᒫᓐᓇ ᑕᑲᓇᓂ ᑎᑎᕋᕐᕕᖕᒦᑦᑑᒃ ᒪᕐᕉᒃ. ᑖᓐᓇ 

executive service officer ᐊᒻᒪᓗ aboriginal 

affairs advisor. ᑖᒃᑯᐊᖑᖕᒪᑎᒃ ᒪᕐᕉᒃ. ᐱᖓᔪᖓᑦ 

ᑖᓐᓇ community corrections officer-ᓗᓂ. 

ᑕᑲᓇᓃᓵᓚᐅᕐᒥᒐᒪ ᐋᑐᕚᒥ ᑖᒃᑯᐊ ᐱᖓᓱᑦ 

ᑕᑯᓚᐅᖅᑕᒃᑲ ᑕᑲᓇᓂ ᑎᑎᕋᕐᕕᖕᒦᑦᑐᑦ.  

 

ᐊᒻᒪᓗ ᑕᐃᒪᐃᓛᒃ ᐊᐱᕆᓐᖏᑕᕋᓗᐊᖓ, ᑭᓯᐊᓂ 

ᑐᓴᐅᒪᑦᑎᐊᕐᓂᐊᕐᒥᖕᒪᑦ ᑖᓐᓇ lease-ᖓ ᒫᔅᓯ 31, 

2019-ᖑᖅᐸᑦ ᑖᓐᓇ ᐃᓱᓕᕝᕕᖃᖅᖢᓂ. 

ᑕᐃᒪᓐᓇᐃᓕᖓᔪᖅ. ᑭᐅᑦᑎᐊᕋᓗᐊᖅᐸᓗᑭᐊᖅ 

ᑖᒃᑯᐊ ᐊᐱᖅᑯᑎᖏᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓄᓇᕗᒻᒥ ᐃᖅᑲᓇᐃᔭᖅᑏᑦ ᐋᑐᕚᓯᐅᕐᒪᑕ 

ᑎᑎᕋᕐᕕᒻᒥᑦ ᐊᑐᓲᑦ, ᖃᔅᓯᓂᒃ ᑎᑎᕋᕐᕕᑦᑕᖃᕐᒪᑦ? 

ᑖᓐᓇ ᐊᑐᖅᑐᐊᕈᑎᖓ ᐊᕐᕌᒍ ᐃᓱᓕᓐᓂᐊᓕᖅᑐᓂ 

ᒐᕙᒪᒃᑯᑦ ᓄᑖᓐᖑᖅᑎᑦᑎᒋᐊᕈᒪᕚᑦ ᒫᓐᓇ 

ᐊᑐᖅᑐᐊᕈᒻᒥᑦ ᐅᕝᕙᓘᓐᓃᑦ ᒥᑭᓂᖅᓴᒥᑦ, 

ᐊᖏᓂᖅᓴᒥᓪᓘᓐᓃᑦ ᕿᓂᖅᐸᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᓯᕗᓕᖅᑎ ᖁᐊᓴ. 

 

ᓯᕗᓕᖅᑎ ᐹᓪ ᖁᐊᓴ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᐃᓱᓕᓐᓂᐊᕐᓂᕋᖅᑲᐅᒐᒃᑯ ᒪᑦᓯ 

2019-ᒥ ᐱᓕᕝᕕᒃᐳᑦ ᐱᓕᕆᖃᑎᖃᕐᓂᐊᖅᑐᑦ 

ᓄᓇᓕᖕᓂ ᒐᕙᒪᒃᑯᓐᓂ ᐱᔨᑦᑎᖅᑎᒃᑯᓐᓂᒃ ᑳᓐᑐᕌᒃ-

ᑖᕈᒪᔾᔪᑎᒥᒃ ᐊᓯᖏᓐᓂᒃ ᑎᑎᕋᕐᕕᒃᑖᖅᓯᐅᕐᓗᑕ 

ᐄᑉᐳᕉᓪ 2019-ᒧᑦ. (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. (ᑐᓵᔨᑎᒍᑦ) 

ᓯᕗᓕᖅᑎᑦ ᒐᕙᒪᓕᕆᔨᑦ ᑲᑎᑦᑐᒋᑦ 

ᐊᑭᑐᔪᖅᑐᕈᑎᖏᑦ. $250,000. ᒥᔅᑐ ᒪᐃᓐ. 

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, (ᑐᓵᔨᑎᒎᕈᓐᓃᖅᑐᖅ) 

ᐃᒃᓯᕙᐅᑖᖅ. ᐊᑕᐅᓯᑐᐊᕐᒥᒃ ᐊᐱᖅᑯᑎ 

ᐊᐱᕆᓂᐊᖅᑐᖓ ᐅᑉᓛᖅ. ᐅᕙᓂ ᐅᖃᖅᓯᒪᖕᒪᑦ 

Substantiation sheet-ᒥ 

ᖃᑉᓗᓈᑑᒥᐊᓚᐅᕐᓚᖓᐃᑦ ᖃᑉᓗᓈᑐᑦ 

ᑎᑎᕋᖅᓯᒪᖕᒪᑕ.  

 

(ᑐᓵᔨᑎᒍᑦ) ᒪᒃᐱᒐᖅ 3-ᒥ ᑕᒪᓐᓇ 

ᐊᑦᑐᖅᓯᒐᔭᕐᓂᖓ ᑖᓐᓇ ᐃᓄᓯᖃᑦᑎᐊᕐᓂᐅᑉ 

ᒥᒃᓵᓄᑦ ᒪᑯᐊ ᐃᓗᐊᕐᓂᖅᓴᓂᒃ ᐃᒃᓯᕙᐅᑕᖅ 

ᒥᓂᔅᑐᖃᐃ ᓇᓗᓇᐃᖅᓯᒃᑲᓐᓂᕈᓐᓇᖅᐹ 

ᐱᓗᐊᖅᑐᒥᒃ ᑐᓴᕈᒪᒐᒪ ᑖᒃᑯᐊ ᐃᒃᓯᕙᐅᑕᐃᑦ 

ᐃᓪᓗᒥᐅᑕᐃᑦ ᓄᓇᕗᑦ ᒐᕙᒪᒃᑯᓐᓂ 

ᐃᖅᑲᓇᐃᔭᖅᑎᓕᒪᓄᑦ ᐱᓕᕆᕝᕕᐅᑉ ᐊᑖᓂ. ᑕᐃᒪ 

ᐊᔾᔨᒋᒐᓗᐊᕐᒪᖔᒍ ᐊᑐᐃᓐᓇᐅᔪᓄᑦ ᐊᓯᖏᓐᓄᑦ 

ᐃᖅᑲᓇᐃᔭᖅᑎᓄᑦ ᐊᓯᖏᓐᓄᑦ ᐱᓕᕆᕝᕕᖕᓄᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᓯᕗᓕᖅᑎ ᖁᐊᓴ.  

 

ᓯᕗᓕᖅᑎ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ 

ᖁᔭᓐᓇᒦᒡᓗ ᐊᐱᕆᒐᕕᑦ ᑕᒪᑐᒥᖓ. ᑖᓐᓇ ᓲᕐᓗ 

ᒥᑭᑦᑐᑯᓘᖕᒪᓄᓇ. ᐃᒪᓐᓇᐃᑦᑐᕈᕐᓇᖄ. ᒪᑯᐊ 

ᑎᑎᕋᕐᕕᒃᐳᑦ ᐃᒪᓐᓇ ᐊᑭᓐᓇᖃᓐᖏᑉᐸᑕ 

ᑕᐃᒃᑯᓂᖓ ᐊᕕᒃᑑᑎ-ᓂᒃ ᐱᑕᖃᓲᖑᒐᑦᑕ.  

 

ᐊᒻᒪ ᒫᓐᓇ ᑐᓄᑦᑎᐊᕐᓃᑦᑐᖅ ᑕᐃᒪᓐᓇᐃᑦᑐᖅ 

ᒪᓐᓇ ᖃᓪᓗᓈᖅᑕᕈᔫᖕᒪᑦ ᑕᐃᒪᓐᓇᐃᑦᑐᓂᒃ 

ᐱᑕᖃᓚᐅᕐᒪᑦ ᐊᒻᒪ ᑖᓐᓇ ᓴᓇᔨ ᐃᓚᖓᑦ 

ᐱᐅᒃᓴᖏᒻᒪᑦ. ᒪᑯᐊᑦ ᐳᔪᕐᒧᑦ ᓲᕐᓗ 

ᓄᐊᑦᑎᖃᑦᑕᕐᒪᑕ ᓲᕐᓗ (ᑐᓵᔨᑎᒍᑦ) dust-

ᖑᓕᖃᑦᑕᕐᖓᑕ ᑕᒪᒃᑯᓄᖓ allergic-ᖃᓚᐅᕐᒪᑦ 

ᑖᓐᓇ ᐱᔾᔪᑎᒋᓗᐊᖅᖢᒍ ᑕᐃᒪ 

ᑕᐃᓐᓇᑐᐊᑦᑎᐊᑯᓗᒃ ᐊᓯᔾᔨᕆᐊᖃᖅᓯᒪᒐᑦᑎᒍ. 

ᑕᐃᒪᓐᓇ ᓲᕐᓗ Divider-ᑯᓗᒃ ᑕᐃᒃᑯᐊ.  

  

(ᑐᓵᔨᑎᒎᕈ588ᓃᖅᑐᖅ) ᐊᒻᒪᓗ ᑖᒃᑯᐊ CORCAN 

furniture-ᓂᕋᖅᑕᕗᑦ ᖃᓪᓗᓇᐅᔭᓚᐅᕐᓚᖓᐃᑦ. 

(ᑐᓵᔨᑎᒍᑦ) ᖃᓪᓗᓇᐅᔭᑲᐃᓐᓇᓚᐅᕐᓚᖓ ᑖᓐᓇ 

ᑎᑎᕋᕐᕕᒃ ᒫᓐᓇᐅᔪᖅ ᐱᑐᖃᐅᓕᖅᑐᓂ ᐊᒻᒪᓗ 

ᐱᓇᓱᑦᑎᐊᕆᖃᕋᑦᑕ ᑕᒪᒃᑯᐊ ᐃᖅᑲᓇᐃᔭᖅᑎᑦ 

ᑎᒥᖏᑦ ᐃᒃᐱᖕᓂᐊᓗᐊᖅᑐᑦ. ᐄ, ᑕᐃᒪᒃ 

ᐊᑦᑕᕐᓇᖅᑕᐃᓕᒪᓂᖅ ᓯᕗᓪᓕᐅᑏᓐᓇᕆᐊᖃᕋᑦᑎᒍ 

ᐃᖅᑲᓇᐃᔭᖅᑎᓄᑦ ᑎᒥᖏᑕᓗ 

ᖃᓄᐃᓐᖏᑦᑕᕆᐊᖃᕐᓂᖏᑦ ᑖᓐᓇ 

ᐋᖅᑭᒋᐊᕈᑎᒋᓚᐅᖅᑕᕗᑦ ᑕᕝᕙᓂ ᑎᑎᕋᕐᕕᑦᑎᓐᓂ 

ᐃᖃᓗᖕᓂ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᑦᓯᕙᐅᑕᖅ: ᒪ’ᓇᓪᓗᐊᕕᒃ. (ᑐᓵᔨᑎᒍᑦ) 

ᒐᕙᒪᐅᖃᑎᒌᒃᑐᓕᕆᔨᒃᑯᑦ ᐱᓕᕆᕕᖓᑦ 

ᐊᖓᔪᖅᑳᖃᕐᕕᖓᑦ ᑲᑎᖦᖢᒋᑦ 

ᐊᑭᑐᔪᖅᑐᒃᓴᕈᑎᒋᔭᐅᓂᐊᖅᑐᑦ $250,000 

ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒪᒃᐱᒐᖅ B-2-ᒧᐊᕐᓗᓯ 

ᒐᕙᒪᓕᕆᔨᒃᑯᑦ ᑲᑎᖦᖢᒋᑦ ᐊᑐᕈᒪᖅᑕᖏᑦ. 

$250,000. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑲᑎᒪᔨᑦ ᐊᖏᖅᐹᑦ 

ᐃᖅᑲᓇᐃᕋᑦᑎᒍ ᕿᒥᕐᕈᓇᓐᓂᕆᔭᖓ 

ᐊᑐᕈᒪᖅᑕᖏᓐᓂᒃ ᒐᕙᒪᓕᕆᔨᒃᑯᑦ ᖁᔭᓐᓇᒦᒃ.  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

(ᑐᓵᔨᑎᒎᕈᓐᓃᖅᑐᖅ) ᓂᑉᓕᖅᑑᓪᓗᐊᓕᖅᐳᑎᑦ, ᒥᔅᑐ 

ᖁᐊᓴ.  

 

ᓯᕗᓕᖅᑎ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᐱᓕᕆᔨᕗᑦ ᖁᖏᓕᕋ ᑳᑎ ᐊᒻᒪᓗ ᑖᓐᓇ 

ᓕᐊᔅ 

ᕼᐃᑭ. ᑖᒃᑯᐊ ᑕᒪᒃᑯᓂᖓ ᑲᔪᓯᑎᑦᑎᔪᓐᓇᑦᑎᐊᕐᒪᑎᒃ 

ᐊᒻᒪᓗ ᐃᒃᐱᒍᓱᑦᑎᐊᕐᒥᖕᒪᑎᒃ ᓴᓇᔨᖁᑎᑦᑎᓐᓂᒃ. 

ᖁᔭᓐᓇᒦᑦᑎᐊᖅᑕᒃᑲ ᑖᒃᑯᐊᓗ ᐱᓕᕆᔨᕗᑦ ᑕᒪᕐᒥᒃ 

ᑕᐃᑲᒪᓂ EIA ᑎᑎᕋᕐᕕᐊᓂ.  

 

ᖁᔭᓐᓇᒦᒃᑲᓐᓂᑐᐃᓐᓇᖅᑕᒃᑲ ᐊᒻᒪᓗ ᐃᓕᑦᓯ 

ᓲᖃᐃᒻᒪ ᖃᐅᔨᒪᑦᑎᐊᕐᓗᓯᑦᑕᐅᖅ ᑕᒪᓐᓇ 

ᐊᐅᓚᑦᑎᐊᕈᓐᓇᕐᒪᑦ ᒐᕙᒪᒋᔭᕗᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᐃᖅᓱᖅᑏ, ᑖᒃᑯᐊ 

ᐃᖅᑲᓇᐃᔭᖅᑎᖏᑦ ᐊᓂᑎᑦᑑᓪᓗᐊᕈᕕᒋᑦ.  

 

ᒪᓕᒐᒃᓴᖅ 01 - ᑮᓇᐅᔭᐃᑦ ᐊᑐᖅᑐᒃᓴᑦ 

(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, ᓈᓴᐅᑎᖓ 

2, 2018-2019 - ᒪᓕᒐᓕᐅᕐᕕᒃ - 

ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ  

 

ᑲᔪᓯᕙᓪᓕᐊᓂᐊᓕᕋᑉᑕ ᑖᑦᓱᒥᖓᓕ 

ᐱᓕᕆᕙᓪᓕᐊᓂᐊᓕᕋᑦᑕ ᑎᑎᕋᕐᕕᖕᒥ 

ᒪᓕᒐᓕᐅᕐᕕᖕᒥ. ᑐᓐᖓᓱᖁᑦᑎᐊᕐᓂᐊᖅᐳᖅ 

ᐅᖃᖅᑎᑦᑎᔩ. ᑐᓐᖓᕼᐅᑦᓯᐊᕆᑦ. ᐊᐱᕆᕗᖓ 

ᐅᖃᖅᑎᑦᓯᔨᒧᑦ ᒥᔅᑐ ᐃᓄᒃ, ᐃᖅᑲᓇᐃᔭᖅᑎᓂᒃ 

ᐃᓚᐅᖁᔨᖕᒪᖔᖅᐲᑦ. ᒥᔅᑐ ᐃᓄᒃ.  

 

ᐅᖃᖅᑎᒃ: ᐄ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᑲᑎᒪᔨᑐᐃᓐᓇᐃᑦ 

ᐊᖏᖅᐱᓯ ᐃᖅᑲᓇᐃᔭᖅᑎᓂᒃ ᐃᑲᔪᖅᑎᖃᕈᐊᕐᒪᑦ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᐊᖏᕐᒪᑕᒎᖅ 

ᐃᖅᓱᖅᑎ, ᑖᒃᑯᐊ ᐃᖅᑲᓇᐃᔭᖅᑎᖏᑦ  

ᐃᑎᖅᑎᑦᑑᓪᓗᐊᕈᕕᒋᑦ.  

 

ᒪ’ᓇᓪᓗᐊᕕᒃ. ᐅᖃᖅᑎᑦᓯᔩ ᓇᓗᓇᐃᔭᐃᔫᓪᓗᐊᕈᕕᑦ 

ᐃᖅᑲᓇᐃᔭᖅᑎᖕᓂᒃ.  

 

ᐅᖃᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊᓗ 

ᐱᒋᐊᓐᖏᓐᓂᑦᑎᓐᓂ 

ᐋᒃᑳᖅᐸᓕᑦᑎᕋᑖᖅᑐᑦ. 

ᐃᓯᖁᔨᑦᑎᐊᓐᖏᑉᐸᓕᑦᑎᕋᑖᖅᑐᑦ. ᐊᐱᖅᓱᕐᓇᕐᒥ 

ᐊᖓᔪᖅᑳᖑᓛᕋᓗᐊᕐᒥᔪᖓ.  

 

>>ᐃᓪᓚᖅᑐᑦ 

 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑕᓕᖅᐱᓐᓂ 

ᑕᕝᕙᓂ ᒪᓕᒐᓕᐅᕐᕕᖕᒥ ᑎᑎᕋᖅᑎᒻᒪᕆᒃᐳᑦ ᒥᔅᑐ 

ᑯᐊᕐᒃ ᐊᒻᒪ ᓴᐅᒥᓐᓂ ᑕᕝᕙᓂ ᒪᓕᒐᓕᐅᕐᕕᖕᒥ 

ᐊᐅᓚᓂᖓᓄᑦ ᐊᒻᒪᓗ ᑮᓇᐅᔭᓕᕆᓂᕐᒧᑦ 

ᐊᐅᓚᑦᑎᔨᒻᒪᕆᒃᐳᑦ ᒥᔅᑐ ᕉᔅ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. 

ᑐᓐᖓᕼᐅᑦᑎᐊᕐᓂᐊᖅᐳᑦ ᑖᒃᑯᐊ ᐃᖅᑲᓇᐃᔭᖅᑎᑦ. 

ᒪᓕᒐᓕᐅᕐᕕᖕᒧᑦ ᐃᑎᕐᒪᑕ 

ᑲᔪᓯᒋᐊᖅᑑᓪᓗᐊᕐᓂᐊᓕᖅᐳᑎᑦ ᐅᖃᖅᑎᑦᓯᔩ 

ᐅᒃᑯᐃᕈᑎᖕᓄᑦ. ᒥᔅᑐ ᐃᓄᒃ.  

 

ᐅᖃᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᕕᐊᓱᒃᑐᖓ 

ᐅᓪᓗᒥ ᓵᖕᓃᑦᑐᓐᓇᕋᒪ ᑲᑎᒪᔩᓪᓗ ᓵᖓᓐᓂ ᑖᒃᑯᐊ 

ᓴᖅᑭᑦᑐᒪᓪᓗᒋᑦ ᐊᑐᕋᔭᓐᖑᐊᖅᑕᕗᑦ 2018-19 

ᐊᑭᑐᔫᑎᓄᑦ ᐱᖁᑎᑖᕈᑎᑦ. ᑕᕝᕙᓂ 

ᒪᓕᒐᓕᐅᕐᕕᐅᑉ ᐃᓗᐊᓂ ᑎᑎᕋᕐᕕᖓᓂ.  

 

ᒪᓕᒐᓕᐅᖅᑎᑦ ᐅᔾᔨᕈᓱᒃᑐᓯ ᑖᓐᓇ 2018-19 

ᐊᑭᑐᔫᑎᓄᑦ ᐱᔪᒪᓇᓱᒃᑕᕗᑦ ᒪᓕᒐᓕᐅᕐᕕᐅᑉ 

ᐃᓗᐊᓄᑦ ᐅᓄᓗᐊᓐᖏᓪᓚᕆᖕᒪᑦ $155,000-

ᑐᐃᓐᓇᐅᓪᓗᓂ.  

 

ᑕᕝᕙᓂ ᐊᕐᕌᒎᑉ ᐃᓗᐊᓂ ᐊᒡᒋᖅᑐᒥ 

ᐱᓕᕆᐊᕆᔪᒪᓗᐊᓐᖑᐊᕋᑦᑎᒍ ᑕᒪᒃᑯᐊ ᐱᖁᑎᑦ 

ᑭᖑᕝᕕᖅᑕᐅᖁᓪᓗᒋᑦ ᓄᑖᕈᖅᑎᑕᐅᓗᑎᒃ ᐊᒻᒪᓗ 

ᑕᒪᒃᑯᐊ ᑐᓴᐅᒪᔾᔪᑎᑦ ᑕᐅᑑᑏᓪᓗ 

ᐊᑲᐅᓯᕚᓪᓕᖅᑎᑕᐅᓂᖏᓐᓄᑦ. 

ᐅᖃᕈᒪᒋᕗᖓᑦᑕᐅᖅ ᒪᓐᓇ ᐱᕕᖃᕐᓂᓐᓂ ᑖᒃᑯᐊ 

ᐊᕐᕌᒍᓄᑦ ᑕᓪᓕᒪᓄᑦ ᐊᑭᑐᔫᑎᓄᑦ 

ᐸᕐᓇᐅᑎᒋᓯᒪᔭᕗᑦ ᐃᓚᖃᐅᕐᒪᑕ ᑕᒪᒃᑯᐊ 

ᓄᑖᕈᕆᐊᖅᑕᐅᖁᓪᓗᒋᑦ ᑕᐅᑑᑎᑦ ᐊᒻᒪᓗ 

ᐊᓯᖏᑎᒍᑦ ᐃᑲᔫᑕᐅᔪᓐᓇᖅᑐᑦ. ᐊᓯᖏᓪᓗ 

ᐃᑲᔫᑕᐅᔪᓐᓇᖅᑐᑦ ᐋᖅᑭᒋᐊᖅᑕᐅᒃᑲᓐᓂᖁᓪᓗᒋᑦ 

ᑖᒃᑯᐊ ᑲᑎᒪᔾᔪᑎᑦᑕ ᑎᑎᕋᖅᑕᐅᓂᕆᖃᑦᑕᖅᑕᖏᑦ 

ᐊᒻᒪᓗ ᓄᓇᕗᒻᒥᐅᑦ ᑕᐅᑐᖕᓂᕆᖃᑦᑕᖅᑕᖓᑦ 

ᐊᑲᐅᓯᕚᓪᓕᖅᑎᑕᐅᖁᓪᓗᒍ ᑕᒪᐅᓇ ᑕᓚᕖᓴᒃᑯᑦ 

ᑲᑎᒪᓕᕌᖓᑦᑕ.  

 

ᐃᒃᓯᕙᐅᑖᖅ, (ᑐᓵᔨᑎᒍᑦ) ᑖᓐᓇ ᐱᓕᕆᕕᐅᔪᖅ 

ᑖᒃᑯᓄᖓ ᐱᓕᕆᔭᐅᔪᓐᓇᕐᒪᑦ ᒫᓐᓇᕋᑖᖑᓚᐅᖅᑐᖅ 

ᐱᐅᓯᒋᐊᖅᑎᑕᐅᔪᖅ ᐱᖃᓯᐅᔾᔨᓯᒪᔪᖅ 

ᒪᓕᒐᓕᐅᕐᕕᖕᒧᑦ ᐃᓯᕆᐊᕐᕕᖕᒥᑦ, 

ᓄᑖᕈᕆᐊᖅᑕᐅᓪᓗᓂ, ᐱᐅᓯᒋᐊᖅᑕᐅᓪᓗᓂ. 

ᐱᖓᓱᐃᓪᓗ ᐊᓇᕐᕖᑦ ᑭᒃᑯᑐᐃᓐᓇᕐᓄᑦ 

ᐊᑐᖅᑕᐅᔪᓐᓇᖅᑐᑦ ᑕᕝᕙᓂ ᓇᑎᕐᒥ ᓯᕗᓪᓕᖅᐹᒥᑦ. 

ᐃᓚᖓ ᐊᓇᕐᕕᒃ ᑕᐃᓐᓇ ᐅᐸᒃᑕᐅᔪᓐᓇᕐᒪᑦ 

ᑭᒃᑯᑐᐃᓐᓇᕐᓄᑦ ᐊᒃᓴᓗᐊᓕᖕᓂᓪᓗ ᐃᒃᓯᕚᖅᑐᓄᑦ 

ᐃᓯᕐᕕᐅᔪᓐᓇᖅᖢᓂ. ᑕᒪᒃᑯᓄᖓᓗ ᓄᑕᕋᓛᓄᑦ 

ᐱᔪᓐᓇᖅᖢᓂ.  

 

(ᑐᓵᔨᑎᒎᕈᓐᓃᖅᑐᖅ) ᐃᒃᓯᕙᐅᑖᖅ, ᑖᒃᑯᐊ 

ᐱᒋᐊᕈᑎᒃᑲ ᐃᓱᓕᒻᒪᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒪᑉᐱᖓᓄᑦ A-3, 

ᐅᖃᐅᕼᐃᒃᕼᐊᑐᐃᓐᓇᐃᑦ. ᐅᖃᐅᕼᐃᒃᕼᐊᑐᐃᓐᓇᐃᑦ. 

(ᑐᓵᔨᑎᒍᑦ) ᑎᑎᕋᕐᕕᖓ ᒪᓕᒐᓕᐅᕐᕕᐅᑉ. 

ᐊᐅᓚᑕᐅᓂᖓ ᒪᓕᒐᓕᐅᕐᕕᖕᒥ. ᑲᑎᖦᖢᒋᑦ 

ᐊᑭᑐᔪᖅᑐᕈᑎᒃᓴᐃᑦ. $140,000. ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᑉᐱᒐᖅ A-

5-ᒧᐊᕐᓗᓯ. ᐃᒻᒥᒃᑰᖅᑐᑦ ᐃᖅᑲᓇᐃᔭᖅᑎᖏᑦ 

ᒪᓕᒐᓕᐅᕐᕕᐅᑉ ᑎᑎᕋᕐᕕᖓᓂ. ᑲᑎᖦᖢᒋᑦ 

ᐊᑭᑐᔪᖅᑐᕈᑎᒃᓴᐃᑦ. $15,000. ᐊᖏᖅᐱᓯᐅᒃ? 

ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᖃᐅᓯᒃᓴᑐᐃᓐᓇᖅ. ᐊᔪᓐᖏᑉᐸᑦ 

ᐅᑎᒃᑲᓐᓂᐊᕐᔪᒍᒪᒐᒪ ᑭᓱᑐᐃᓐᓇᕐᓄᑦ ᑐᕌᖓᔪᓂᒃ 

ᐅᖃᐅᓯᒃᓴᓄᐊᕈᒪᒐᓗᐊᖅᑐᖓ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᑲᔪᓯᒋᑦ, ᒥᔅᑐᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓂᓪᓕᕈᒪᑐᐃᓐᓇᖅᑐᖓ ᐅᐱᒋᔪᒪᓪᓗᒋᑦ 

ᒪᓕᒐᓕᐅᕐᕕᒃ ᑐᓂᓯᖃᑦᑕᕐᒪᑦ, 

ᑭᒡᒐᖅᑐᐃᓂᖃᑦᑎᐊᖅᓯᒪᖕᒪᑦ ᐊᕐᕌᒍᑦ ᑕᓪᓕᒪᑦ 

ᐃᓗᐊᓂ ᐸᕐᓇᐅᑎᖏᑦ ᑖᒃᑯᐊᑐᐊᑦᑎᐊᖅ 

ᑐᓂᓯᓯᒪᖕᒪᑕ ᓇᓗᓇᐃᖅᓯᔾᔪᑎᓂᒃ ᒪᕐᕉᖕᓄᒃ 

ᐱᓕᕆᐊᒃᓵᖕᓄᒃ. ᐱᖃᓯᐅᔾᔨᓯᒪᓐᖏᑦᑐᖅ 2018-19-

ᒧᑦ 

ᐊᑐᕈᒫᖅᑐᖃᓐᖏᑦᑐᓂᒃ, ᓯᕗᓂᒃᓴᑦᑎᓐᓂᓗ 

ᐊᑐᕈᒫᖅᑕᑦᑎᓐᓂᑦ ᐊᑐᖅᑕᐅᑐᐃᓐᓇᑦᑎᐊᕐᒪᑦ, 

ᒪᓕᑐᐃᓐᓇᑦᑎᐊᕐᒪᑦ.  

 

ᑕᐃᒪᓐᓇ ᐃᑲᔪᖅᑐᕐᓂᖃᓪᓚᕆᖕᒪᑦ 

ᓯᕗᓂᒃᓴᕆᓂᐊᖅᑕᑦᑎᓐᓂᑦ ᐱᐅᔪᐊᓘᒐᔭᖅᑐᖅ  

ᐊᓯᖏᑦᑕᐅᖅ ᐱᓕᕆᕝᕖᑦ ᑕᐃᒪᓐᓇ 

ᑕᐃᒪᐃᓕᐅᖃᑦᑕᖅᐸᑕ ᐊᔾᔨᖓᓂᒃ ᑖᒃᑯᐊ 

ᐱᓕᕆᓯᒪᔭᖏᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. (ᑐᓵᔨᑎᒍᑦ) 

ᑎᑎᕋᕐᕕᖓ ᒪᓕᒐᓕᐅᕐᕕᐅᑉ. ᐃᒻᒥᒃᑰᖅᑐᑦ 

ᐃᖅᑲᓇᐃᔭᖅᑎᖁᑎᖏᑦ ᒪᓕᒐᓕᐅᕐᕕᐅᑉ. ᑲᑎᑦᑐᒋᑦ 

ᐊᑭᑐᔪᖅᑐᕈᑎᒃᓴᐃᒃ. $15,000. ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. A-2-ᒧᑦ 

ᒪᑉᐱᕐᓗᒍ, ᐅᑎᕐᔭᕐᓗᓯ. ᑎᑎᕋᕐᕕᖓ 

ᒪᓕᒐᓕᐅᕐᕕᐅᑉ. ᑲᑎᑦᑐᒋᑦ 

ᐊᑭᓕᖅᓱᐃᔾᔪᑕᐅᓂᐊᖅᑐᑦ. $155,000. 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔩᑦ 

ᐊᖏᖅᐹᑦ ᑖᓐᓇ ᐃᖅᑲᓇᐃᖅᑕᐅᒻᒪᑦ 

ᕿᒥᕐᕈᓇᑦᑕᐅᓂᖓ ᐊᑐᕈᒫᖅᑕᖏᑦ, 

ᐊᑭᑐᔪᖅᑐᕈᑎᒃᓴᖏᑦ ᒪᓕᒐᓕᐅᕐᕕᖓᑕ ᓄᓇᕗᑦ? 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᓂᓪᓕᖅᑑᓪᓗᐊᓕᖅᐳᑎᑦ, 

ᐅᖃᖅᑎᑦᓯᔩ. ᒥᔅᑕ ᐃᓄᒃ.  

 

ᐅᖃᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, 

ᑲᑎᒪᔩᑦ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ.  

 

>>ᐃᓪᓚᖅᑐᑦ 

ᐃᖅᓱᖅᑏ, ᑖᒃᑯᐊ ᐃᖅᑲᓇᐃᔭᖅᑎᖏᑦ 

ᐊᓂᑎᑦᑑᓪᓗᐊᕈᕕᒋᑦ.  

 

ᒪᓕᒐᒃᓴᖅ 01 - ᑮᓇᐅᔭᐃᑦ ᐊᑐᖅᑐᒃᓴᑦ 

(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, ᓈᓴᐅᑎᖓ 

2, 2018-2019 - ᑲᑎᒪᔨᕋᓛᓂᑦ 

ᐃᓱᒪᒃᓴᖅᓯᐅᖅᑕᐅᓂᖓ  

 

(ᑐᓵᔨᑎᒍᑦ) ᓈᓴᐅᑎᖏᑎᒍᑦ ᒪᓕᒐᒃᓴᖅ 1 

ᐱᓂᐊᖅᑕᕗᑦ. ᒪᓕᒐᒃᓴᖅ 1-ᒨᕐᓗᓯ ᑖᒃᑯᓇᓂ 

ᒪᓕᒐᒃᓴᐃᑦ ᑎᑎᕋᕐᕕᖓᓐᓂ ᖃᑯᖅᑕᓂ ᐃᔾᔪᔪᓂ.  

 

ᐱᒋᐊᓚᐅᓐᖏᓐᓂᑦᑎᓐᓂ ᐃᓚᖓᑕ 

ᑎᑎᕋᖅᓯᒪᓂᖏᑎᒍᑦ ᕿᒥᕐᕈᓚᐅᓐᖏᓐᓂᑦᑎᓐᓂ, 

ᒥᔅᑐ ᕼᐃᒃᔅ ᓂᓪᓕᕈᒪᔪᖅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᓯᐊᓂᖏᓐᓄᑦ ᐱᖁᔭᒃᓴᒥᒃ 

ᕿᒥᕐᕈᓇᓚᐅᓐᖏᓐᓂᑦᑎᓐᓄᑦ ᐅᑯᓂᖓ 

ᐅᖃᐅᓯᖃᕈᒪᒐᒪ.  

 

ᒥᓂᔅᑐ ᐃᖅᑲᓇᐃᔭᖅᑎᖏᓪᓗ ᐃᖅᑲᐅᒪᔪᒃᓴᐅᖕᒪᑕ 

ᐃᓱᒫᓘᑎᖃᖃᑦᑕᖅᓯᒪᒐᑦᑕ ᒐᕙᒪᒃᑯᑦ 

ᓂᐅᕕᖃᑦᑕᕐᓂᕆᔭᖏᓐᓄᑦ ᑳᓐᑐᕌᓂᓪᓗ 

ᓴᖅᑭᑦᑎᒋᖃᑦᑕᖅᑕᖓᓂᒃ ᑖᒃᑯᓂᖓ 

ᐊᑭᑐᔪᖅᑐᕈᑎᒃᓴᓄᑦ.  

 

ᐅᖃᓚᐅᕋᒪᐃᓛᒃ ᐃᑉᐸᒃᓵᓂ ᐃᓚᖏᑦ ᐱᓕᕆᕕᐅᔪᑦ 

ᑐᓂᓯᓯᒪᓕᕇᕐᒪᑕ ᑳᓐᑐᕌᒃ-ᒐᒃᓴᓂᒃ. 

ᐊᑭᑐᔪᖅᑐᕈᑎᒃᓴᐅᓂᐊᖅᑐᓂᒃ 

ᐊᖏᖅᑕᐅᓚᐅᓐᖏᑎᓪᓗᒋᑦ ᓱᓕ ᒪᓕᒐᓕᐅᕐᕕᖕᒧᑦ 

ᐊᑭᑐᔪᖅᑐᕈᑎᒃᓴᐃᑦ. ᑖᓐᓇᓗ 

ᐊᖏᖅᑕᐅᓚᐅᖅᑎᓐᓇᒍ ᐱᖁᔭᒃᓴᖅ.  

 

ᐃᒃᓯᕙᐅᑖᖅ, ᐃᓕᓴᖅᓯᔪᖓ ᑖᒃᑯᐊ 

ᐊᑭᑐᔪᖅᑐᕈᑎᒃᓴᐃᑦ ᐃᓱᒪᒋᔭᐅᖃᑦᑕᕐᒪᑕ ᐅᑭᐅᒃᑯᑦ 

ᑲᑎᒪᕐᔪᐊᖅᑎᓪᓗᑕ ᑖᒃᑯᐊᓗ ᓄᑖᒥᒃ 

ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓄᑦ 

ᐊᑐᖅᑕᐅᖔᕆᐊᖃᕋᓗᐊᖅᑎᓪᓗᒋᑦ ᐊᕐᕌᒍᓄᑦ 

ᑎᓴᒪᓄᑦ ᐊᓂᒍᕌᖓᑕ.  

 

ᐊᒻᒪᓗᑦᑕᐅᖅ ᐃᓕᓴᖅᓯᔪᖓ ᑖᒃᑯᐊ 

ᐊᔾᔨᒌᖃᑦᑕᖏᒻᒪᑕ 

ᐊᑕᐅᓯᐅᓐᖏᑦᑐᒧᑦ ᐊᕐᕌᒍᒧᑦ ᐊᑐᖅᑕᐅᖃᑦᑕᕐᒪᑕ 

ᐊᒻᒪᓗᑦᑕᐅᖅ ᑖᒃᑯᐊ ᐊᑕᐅᓯᐊᖅᖢᑎᒃ 

ᑮᓇᐅᔭᓕᕆᓐᓇᐅᑉ ᐃᓗᐊᓂ ᓂᐅᕕᖃᑦᑕᕐᒪᑕ 

ᐱᖁᑎᓂᒃ.  

 

ᓱᓖᓛ ᐊᔭᐅᖅᑐᐃᒃᑲᓐᓂᖅᐳᖓ ᑖᒃᑯᐊ ᑐᓴᒐᒃᓴᐃᑦ 

ᑕᒪᒃᑯᐊ ᒐᕙᒪᒃᑯᑦ ᓴᖅᑭᖃᑦᑕᖅᑕᖏᑦ 

ᓂᐅᕕᖃᑦᑕᕐᓂᕐᒧᑦ ᑲᑦᑐᓛᑦᓴᓂᓪᓗ 

ᓴᖅᑭᑦᑎᖃᑦᑕᕐᓂᕐᒧᑦ ᓇᓗᓇᐃᖅᓯᓯᒪᑦᑎᐊᖁᓪᓗᒋᑦ 

ᐃᓕᓴᖅᓯᖃᑦᑕᖁᓪᓗᒋᑦ ᑮᓇᐅᔭᓂᒃ 

ᐊᑐᕆᐊᖃᕌᖓᑕ ᐊᖏᖅᑕᐅᓚᐅᕐᓗᑎᒃ ᑭᓯᐊᓂ 

ᒪᓕᒐᓕᐅᕐᕕᖕᒥ ᐊᑐᖃᑦᑕᖁᓪᓗᒋᑦ.  

 

ᐅᕙᖓᐃᓛᒃ ᐃᖅᑲᓇᐃᔭᖃᑦᑕᓚᐅᖅᓯᒪᒐᒪ 

ᑕᒪᒃᑯᓂᖓ ᑮᓇᐅᔭᓕᕆᓪᓗᖓ ᐊᒃᓱᐊᓗᒃ 

ᑐᑭᓯᑦᑎᐊᖏᑦᑐᖓ ᐱᓕᕆᕖᑦ ᖃᓄᐊᓗᒃ 

ᑮᓇᐅᔭᓂᒃ ᐊᑐᖃᑦᑕᕐᓂᕐᒪᖔᑕ ᑮᓇᐅᔭᓕᕆᓐᓇᐅᑉ 

ᐊᕐᕌᒍ ᐊᑐᕈᒫᖅᑕᖏᓐᓂᒃ ᐊᑐᖔᖅᖢᑎᒃ.  

 

ᐃᒃᓯᕙᐅᑖᖅ, ᐃᑉᐸᒃᓵᓂ ᐊᐱᖅᑯᑎᒋᓚᐅᕋᒃᑯ ᑖᒃᓱᒪ 

ᒥᒃᓵᓄᑦ ᒥᓂᔅᑕᖓᓐᓄᑦ ᑮᓇᐅᔭᓕᕆᔨᒃᑯᑦ 

ᐊᖏᖅᓯᖁᓪᓗᒍ ᕿᒥᕐᕈᓇᖁᓪᓗᒍ 

ᓂᐅᕕᖅᑕᐅᖃᑦᑕᖅᑐᑦ ᐱᔾᔪᑎᒋᓪᓗᒋᑦ 

ᐊᖏᖅᑕᐅᓯᒪᓐᖏᑦᑐᓂᒃ ᑮᓇᐅᔭᓂᒃ ᐊᑐᖁᓇᒋᑦ. 

ᒥᓂᔅᑐ ᒫᓐᓇ ᐊᐱᕆᔪᒪᔭᕋ ᑕᐃᒃᑯᐊ ᑐᓴᒐᒃᓴᐃᑦ 

ᐊᑐᐃᓐᓇᐅᓕᕐᒪᖔᑕ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅᖅ: ᒪ’ᓇᓪᓗᐊᕕᒃ. (ᑐᓵᔨᑎᒍᑦ) 

ᑮᓇᐅᔭᓕᕆᔨᒃᑯᑦ ᒥᓂᔅᑐᖓᑦ, ᒥᓂᔅᑐ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᒃᑯᐊ ᑕᒪᒃᑭᑎᐊᖅᓱᒋᑦ 

ᕿᒥᕐᕈᐊᕆᐊᖃᖅᑕᕗᑦ ᓇᓗᓇᓐᖏᑦᑎᐊᖅᓱᓂ. ᒪᓐᓇ 

ᑖᒃᑯᐊ ᐅᖃᐅᓯᕆᔭᖏᑦ ᐃᓗᓕᓪᓚᕆᑯᓗᖏᑦ 

ᐱᓯᒪᓇᒋᑦ.  

 

ᑭᓯᐊᓂ ᐊᐱᕆᓯᒪᒐᒃᑭᑦ ᐊᒻᒪᓗ ᐃᖅᑲᓇᐃᔭᖅᑎᒃᑲ 

ᒫᓐᓇ ᐸᕐᓇᑦᑎᐊᖅᑐᐃᑦ ᑖᒃᑯᐊ 

ᖃᓄᖅ ᑮᓇᐅᔭᐃᑦ ᓂᕈᐊᕋᓱᒃᑕᑦᑕ ᐃᓗᐊᓃᑦᑐᐃᑦ 

ᐱᖁᑎᕐᔪᐊᑦ ᐸᕐᓇᒃᑕᐅᕙᓪᓕᐊᑎᓪᓗᒋᑦ 

ᐱᔭᐅᓚᐊᕐᒪᑕᑭᐊᖅ. ᐊᔾᔨᒌᓐᖏᑦᑑᑎᑎᒍᑦ 

ᐱᓕᕆᐊᕆᔭᐅᓯᒪᒻᒪᑕ ᑭᓯᐊᓂ ᑖᒃᑯᐊ ᑮᓇᐅᔭᐃᑦ 

ᐱᖁᔭᖏᑎᒍᑦ ᐊᒻᒪᓗ ᐊᑐᐊᒐᖏᑦᑎᒍᑦ 

ᐱᔪᓐᓇᐅᑎᖃᖅᑎᑕᐅᖃᑦᑕᖅᓯᒪᒻᒪᑕ ᑕᐃᒪᓐᓇ 

ᐸᕐᓇᐅᑎᖏᓐᓂ. 

 

ᑖᒃᑯᐊ ᐃᓗᓕᖏᑦ ᖃᓄᐃᓕᐅᖅᑕᐅᓯᒪᓂᖏᑦ 

ᕿᒥᕐᕈᐊᕋᓱᒃᑲᒃᑭᑦ ᒫᓐᓇᐅᔪᖅ ᑭᓯᐊᓂ ᒫᓐᓇ 

ᑕᑯᑲᐅᑎᒋᓪᓗᒍ ᑖᒃᑯᐊ ᐊᑐᖅᑕᐅᖃᑦᑕᖅᓯᒪᔪᓂᒃ 

ᐊᒻᒪᓗ ᐊᑐᖅᑕᐅᖃᑦᑕᓂᐊᖅᑐᓂᒃ ᑕᐃᒪᓐᓇ 

ᐸᕐᓇᒃᓯᒪᔪᐃᑦ.  

ᐃᓚᖏᑦ ᒥᓂᔅᑐᐃᑦ ᐃᓚᖏᑦ ᐅᓂᒃᑳᖃᑦᑕᓚᐅᕐᒪᑕ. 

ᐄ, ᐊᑐᖅᑐᐊᖅᑐᒍᑦ ᒫᓐᓇ ᐅᕙᓂ ᐊᒻᒪᓗ ᑕᐃᒃᑯᐊ 

ᐊᑐᖅᑐᐊᕐᓂᐊᖅᓯᒪᔪᐃᑦ ᑕᒪᒃᑯᓄᖓ ᐊᑭᑐᔫᑎᓄᑦᔭ 

ᐊᑐᑲᐃᓐᓇᕐᓂᐊᕐᓂᕋᕋᐃᒐᒥᒃ 

ᐊᖏᖅᑕᐅᔭᕇᖅᓯᒪᔪᓂᒃ ᑎᑎᕋᕆᐊᖃᖃᑦᑕᕐᒪᑕ 

ᐃᓕᔅᓯᓐᓄᑦ ᓄᓇᓕᖕᓄᑦ ᐊᑐᖅᑕᐅᓂᐊᖅᑐᓂᒃ 

ᑕᒪᒃᑯᐊ ᐃᓚᖏᑦ 

ᑎᑎᕋᖃᑦᑕᖅᓯᒪᔪᕕᓂᐅᓚᐅᖅᑐᐃᑦ ᐅᕙᓂ 

ᐊᑐᖅᑐᐊᑲᐃᓐᓇᕐᓂᐊᖅᑐᒍᑦ ᐃᓕᑦᓯᓂ 

ᐊᖏᕋᓱᓐᓂᓯᓐᓃᕕᓯ ᑖᒃᑯᓂᖓ ᐊᑭᑐᔫᑎᓂᒃ.  

 

ᑕᐃᒪᓐᓇᐃᓕᖓᐅᖅᑐᓂᒃ ᒫᓐᓇ ᑖᒃᑯᐊ 

ᐅᖃᐅᓯᕆᔭᐅᕙᓪᓕᐊᓕᖅᑎᓪᓗᒋᑦ 

ᑕᑯᓇᑦᑎᐊᕋᓱᓚᐅᕋᒃᑭᑦ ᐊᒻᒪᓗ ᓱᓕ ᒫᓐᓇᒧᑦ 

ᑕᑯᓇᑉᐸᓪᓕᐊᖏᓐᓇᖅᓱᒋᑦ. ᑕᒪᒃᑯᐊ 

ᐊᑐᖅᑕᐅᔭᕆᐊᖃᓐᖏᑦᑐᓂᒃ ᐊᑐᖅᑐᖃᕈᒪᑐᐊᖅᑲᑦ 

ᐃᓕᔅᓯᓐᓄᑦ ᐅᓂᒃᑳᑦᑎᐊᕐᓂᐊᖅᓱᖓ, ᑭᓯᐊᓂ 

ᒫᓐᓇᐅᔪᖅ ᒥᕿᕐᕈᐊᖅᑎᒃᑲ ᕿᒥᕐᕈᐊᖅᓯᒪᔭᒃᑲᓂᑦ. 

ᑖᒃᑯᐊ ᐊᔾᔨᒌᓐᖏᐊᕐᔪᑦᑐᒥᑦ ᐱᓕᕆᕝᕕᒃ ᐊᑐᖅᑐᑎᒃ 

ᑖᒃᑯᓄᖓ ᐱᓗᐊᓐᖑᐊᖅᑐᒥᑦ ᓄᓇᓯᐅᑎᓄᑦ. ᑖᒃᑯᐊ 

ᓄᓇᓯᐅᑏᑦ ᑎᑭᓴᖅᑕᐅᔭᕆᐊᓖᑦ ᐅᒥᐊᕐᔪᐊᒧᑦ 

ᓈᒻᒪᓈᕐᓂᐊᕈᑦᑕ ᑕᒫᓂ ᑕᖅᑭᑎᓐᓂᑦ 

ᒪᑐᕕᒃᓴᐅᑎᖃᓚᐅᕐᒪᑦ, ᑕᐃᒪᓐᓇᐃᑎᓪᓗᒍ  ᑕᒪᒃᑯᐊ 

ᐊᑭᑐᔫᑎᐅᓂᕋᖃᑦᑕᖅᑕᕗᑦ ᐸᕐᓇᑦᑕᐅᓯᒪᑉᐸᒌᖅᑐᐃᑦ 

ᖃᓄᖅ ᑎᑭᓴᐃᑲᐅᖅᑐᕈᓐᓇᕐᓂᐊᕐᒪᑕᑭᐊᖅ. 

ᑕᒫᓃᓛᒃ ᓂᕈᐊᖅᑕᐅᓂᐅᑉ 

ᐊᕐᕌᒍᖓᓃᓪᓗᐊᖅᑎᓪᓗᑕ. 

 

ᑕᐃᒪᓐᓇᐃᑎᓪᓗᒍ ᑖᓐᓇ ᐃᓕᓴᐅᑎᑦᑎᐊᕙᒃ ᐊᒻᒪᓗ 

ᒪᓕᒐᓕᐅᖅᑎᐅᑉ ᐅᖃᐅᓯᕆᑦᑎᐊᖃᑦᑕᕐᒪᒍ 

ᐊᓕᐊᓇᐃᒋᔭᕋ, ᖁᕕᐊᒋᔭᕋᓗ ᓴᖅᑭᔮᑦᑎᐊᕐᓂᐊᕋᑦᑕ 

ᑕᕝᕙᓂᓗ ᑕᒪᒃᑯᐊ ᐊᔾᔨᒌᓐᖏᑦᑐᐃᑦ ᐊᑐᕐᓗᑎᒍ 

ᑭᓯᐊᓂᐅᖃᑦᑕᕐᓂᐊᕐᒪᑦ ᑕᒪᒃᑯᐊ ᒐᕙᒪᐃᑦ 

ᐊᐅᓚᑦᑕᕆᐊᖃᖃᑦᑕᕐᒪᑕ ᐊᒻᒪᓗ 

ᑐᓴᐅᒪᖃᑎᒌᑦᑎᐊᕐᓗᑕ. ᑖᒃᑯᐊᓪᓗ ᓄᑖᑦ 

ᒪᓕᒐᓕᐅᖅᑎᐅᔪᒍᑦ ᖃᐅᔨᒪᓂᐊᕋᑦᑕ ᐊᑯᓂᐊᓗᒃ 

ᐸᕐᓇᖃᑦᑕᕋᑦᑎᒍ ᑖᓐᓇ ᑕᕝᕙ ᒫᓐᓇ 

ᕿᒥᕐᕈᐊᖅᑕᕗᑦ, ᑕᖅᑭᐅᓚᐅᖅᑐᒥ ᕿᒥᕐᕈᐊᓚᐅᖅᑕᓯ 

ᑲᑎᒪᔨᑐᐃᓐᓇᐅᔪᐃᑦ, ᑕᖅᑭᐅᒃᑲᓐᓂᓚᐅᖅᑐᒥᑦ 

cabinet-ᖑᔪᒍᑦ ᕿᒥᕐᕈᐊᓚᐅᖅᑐᒍᑦ, ᑕᒪᒃᑯᐊ 

ᑕᐃᒪᓐᓇᐃᖃᑦᑕᕋᑦᑕ.  

 

ᓂᕈᐊᕐᓂᖅ ᐱᓕᕋᐃᒻᒪᑦ ᑕᐃᒪᓐᓇ ᐃᓛᓐᓂᒃᑯᑦ 

ᒐᕙᒪᒃᑯᑦ ᐊᐅᓚᔾᔪᓯᖏᑦ ᑖᓐᓇ ᐃᒡᓗᕐᔪᐊᖅ 

ᐊᖏᖅᑳᕆᐊᖃᓲᖑᖕᒪᑦ ᑕᐃᒪᓐᓇᐃᑎᓪᓗᒍ, 

ᑕᐃᒪᓐᓇᐃᒻᒪᑦ. ᑖᓐᓇᓗ ᐃᓕᓴᐅᑎᒋᑦᑎᐊᖅᑐᑎᒍ 

ᐊᒻᒪᓗ ᑕᐃᒃᑯᐊ ᒐᕙᒪᐅᕋᑖᓚᐅᖅᑐᐃᑦ 

ᐃᓱᒪᑦᑎᐊᖅᑐᐊᓘᓚᐅᕐᒪᑕ ᐊᕕᒃᑐᖅᑕᐅᓪᓗᑎᒃ 

ᑖᒃᑯᐊ ᐊᑭᑐᔫᑏ. ᓯᕗᓪᓕᖅ, ᐅᓇ ᑭᖑᓪᓕᐅᒻᒪᑦ 

ᕿᒥᕐᕈᐊᖅᑕᕗᑦ, ᓯᕗᓪᓕᖅ ᑎᓴᒪᓗᐊᓂᒃ 

ᐱᖃᓚᐅᕐᒪᑦ. ᑕᐃᒪᖃᐃ ᑖᒃᑯᐊ ᓄᓇᓯᐅᑏᑦ 

ᐃᓗᕈᔪᖏᑦ ᑕᐃᒪᓐᓇᖃᐃ 

ᐱᔪᓐᓇᖔᕐᓂᐊᓕᖅᑲᕗᑦ? ᑕᒪᒃᑯᐊ 

ᐃᓱᒪᒃᓴᖅᓯᐅᕈᑎᒋᔭᕗᑦ ᐊᒻᒪᓗ ᐸᕐᓇᐅᑎᒋᓕᖅᑕᕗᑦ 

ᑕᐃᑯᖓ ᐊᕐᕌᒍᑦ ᑎᓴᒪᒋᓂᐊᖅᑕᑦᑎᓐᓄᑦ, ᓲᖃᐃᒻᒪ 

ᐊᖏᖅᑕᐅᓚᐅᓐᖏᓐᓂᖏᓐᓂᑦ ᑕᒪᐅᖓ 

ᐅᑎᕐᓂᐊᕋᑦᑕ ᐅᑭᐅᕐᒧᑦ, ᐅᑭᐅᒃᑯᑦ 

ᕿᒥᕐᕈᐊᖔᖃᑦᑕᕐᓗᑎᒍ ᑖᒃᑯᐊ ᐊᑭᑐᔫᑏᑦ. 

 

ᑕᐃᒪᓐᓇᐃᑎᓪᓗᒍ, ᑖᒃᑯᐊ 

ᓂᐅᕕᖅᑕᐅᑉᐸᒌᓚᐅᖅᑐᑦ ᓇᓪᓕᐊᓐᓄᑦ ᑮᓇᐅᔭᓄᑦ 

ᐊᒻᒪᓗ ᓇᓪᓕᐊᓐᓄᑦ ᑮᓇᐅᔭᓂᑦ 

ᐊᑐᖅᑐᐊᓚᐅᕐᒪᑕᑭᐊᖅ ᐊᑭᑐᔫᑏᑦ 

ᐊᖏᖅᑕᐅᔭᕇᖅᓯᒪᔪᖏᑎᒍᑦ. ᑖᒃᑯᐊ 

ᕿᒥᕐᕈᐊᑦᑎᐊᕐᓂᐊᖅᑕᒃᑲ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᑯᓯᒪᖕᒥᒐᒪᑦᑕᐅᖅ ᒪᓕᒐᓕᐅᖅᑎᐅᖃᑎᓐᓄᑦ 

ᐅᖃᐅᔾᔭᐅᓯᒪᒐᒪ, ᒪᓕᒐᓱᕈᓘᔭᖅᓯᒪᖕᒪᑕ 

ᑕᐃᒪᐃᓕᐅᖃᑦᑕᖅᑐᖃᖅᓯᒪᖕᒥᖕᒪᑦᑕᐅᕉᖅ 

ᓂᕈᐊᕐᓇᐅᑎᓐᓇᒍ. 

 

ᑭᖑᓪᓕᖅᐹᒥᑦ ᐊᐱᖅᑯᑎᒃᓴᖃᓕᖅᑐᖓ ᒥᓂᔅᑕᒧᑦ, 

ᐃᒃᓯᕙᐅᑖᖅ ᖃᓄᐃᒃᓴᖏᒃᑯᕕᑦ. ᐊᐱᕆᒍᒪᔭᕋᓕ 

ᑕᐃᒃᑯᐊ ᓇᓕᐊᑐᐃᓐᓇᖅ ᓇᓗᓇᖅᑕᐅᓯᒪᔪᑦ 



ᐅᓪᓗᑐᐃᓐᓇᖅ, ᒫᑦᓯ 16, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᒥᐊᒃᑯᒥᓃᓪᓘᓐᓃᑦ 2017-18-ᒥ, 

ᐊᑭᓕᐅᑎᐅᓐᓂᖅᑲᑕ, ᓄᓇᓯᐅᑎᑖᕈᑎᐅᓐᓂᖅᑲᑕ, 

ᑎᑎᖅᑕᐅᓯᒪᑉᐸᑕ 2018-19-ᒥ 

ᓂᐅᕕᐊᖑᓛᕐᓂᐊᕐᓂᕋᕐᓗᑎᒃ. ᑕᐃᒃᑯᐊ 

ᖃᑦᑎᕌᕐᓂᒥᓂᖏᑦ ᓇᓗᓇᐃᖅᑕᐅᓗᑎᒃ ᐊᒻᒪᓗ 

ᒥᓂᔅᑕ ᐅᑎᕐᓗᓂ ᑕᕝᕗᖓ ᐃᓚᒋᐊᖅᓯᒪᔾᔪᑎᓂᒃ 

ᑐᔅᓯᕋᕐᓗᓂ, ᐃᓚᓐᖓᕐᓗᒋᑦ ᑕᐃᒃᑯᐊ 2018-19-ᒥ 

ᐊᑭᑐᔪᖅᑐᕈᑎᔅᓴᐃᑦ ᒐᕙᒪᒃᑯᑦ ᑎᒥᖁᑎᓕᒫᖏᑕ 

ᓂᐅᕕᐊᒥᓂᖏᑦ ᓯᕗᓂᐊᒍᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. (ᑐᓵᔨᑎᒍᑦ) 

ᑮᓇᐅᔭᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ. 

(ᑐᓵᔨᑎᒍᑦ) ᐅᕙᒍᓪᓕ ᓄᑖᖑᔪᒍᑦ 

ᖃᐅᔨᒪᒋᐊᖃᖅᑐᒍᑦ ᖃᓄᖅ ᐊᐅᓚᒋᐊᖃᓲᖑᒻᒪᖔᑕ 

ᑮᓇᐅᔭᓕᕆᔾᔪᑏᑦ. ᐃᓚᒋᐊᖅᓯᒪᔾᔪᑎᓂᒃ 

ᑐᔅᓯᕋᓲᖑᒻᒪᑕ ᒐᕙᒪᒃᑯᑦ, ᖃᑯᑎᒃᑯᑦ ᐊᒻᒪᓗ 

ᐊᑭᑐᔪᖅᑐᕈᑎᔅᓴᐃᓪᓗ ᐊᒥᐊᒃᑯᒥᓃᑦ 

ᐊᐅᓪᓛᖅᑕᐅᒍᒪᓲᖑᒻᒪᑕ ᐅᐱᕐᖓᔅᓵᖑᓕᕋᐃᒻᒪᑦ. 

ᑮᓇᐅᔭᖅᑕᖃᖅᑐᑦ ᐊᑭᓖᒍᐅᔭᕇᖅᓯᒪᔪᓂᒃ ᑕᕝᕗᖓ 

ᑐᕌᖓᔪᒥᓂᕐᓂᒃ ᐊᒻᒪᓗ ᐊᑭᓕᐅᑎᒥᓂᐅᒍᓐᓃᕐᓗᑎᒃ 

ᑕᕝᕘᓇ ᐃᓚᒋᐊᖅᓯᒪᒍᒪᔾᔪᑎᒃᑯᖅᑕᐅᒐᔭᖅᑐᑦ. 

 

ᑮᓇᐅᔭᓂᒃ ᖃᐅᔨᒪᑦᑎᐊᕋᓱᒋᐊᖃᓪᓚᕆᒃᑲᑦᑕ 

ᖃᐅᔨᒪᒐᑦᑕ ᑮᓇᐅᔭᑎᒍᑦ ᖃᓄᐃᓕᖓᒪᖔᑦᑕ. 

ᑮᓇᐅᔭᓂᒃ ᐊᑐᕆᐊᖃᓐᖏᒐᐃᒍᑦᑕ 

ᐅᑎᖅᑎᑕᐅᖃᑦᑕᕆᐊᖃᕐᖓᑕ. ᑮᓇᐅᔭᕗᑦ 

ᕿᒥᕐᕈᐊᖏᓐᓇᕆᐊᖃᕋᑦᑎᒍ. 

ᑕᐃᒪᐃᓕᐅᖏᓐᓇᓐᖑᓱᒃᑲᓗᐊᖅᑐᒍᓂᓛᒃ 

ᐊᖅᑯᑎᖃᖅᐸᒻᒪᑦ ᐃᓚᒋᐊᖅᓯᒪᔾᔪᑎᓂᒃ-ᑎᑎᒍᑦ 

ᐃᓚᒋᐊᖅᓯᒋᐊᖃᕋᐃᒐᑦᑕ ᐊᐅᓚᒍᑎᒃᓴᓂᓪᓗ. 

ᐅᓂᒃᑲᖃᐃᓐᓇᖃᑦᑕᐃᓐᓇᖃᑦᑕᕐᓂᐊᖅᑐᒍᑦ 

ᑮᓇᐅᔭᖅᑐᕆᑎᒥᓂᕐᓂᒃ. (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. 

ᒥᔅᑐ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑖᖅ ᓇᓗᓇᐃᖅᓯᑦᑎᐊᕈᒪᔪᖓ 

ᑲᑎᒪᔾᔪᑎᓄᑦ ᑎᑎᖅᑕᐅᓂᐊᕐᖓᑦ ᒥᓂᔅᑐ 

ᐊᖏᖅᑑᖅ ᑖᒃᑯᐊ ᑐᑭᓯᒃᑲᓐᓂᕈᑎᒃᓴᐃᑦ 

ᓴᖅᑭᕐᓂᐊᕐᓂᕋᖅᑕᖏᑦ ᒪᓕᒐᓕᐅᕐᕕᒻᒧᑦ ᐃᓛᒃᑯᑦ 

ᓇᓗᓇᐃᖅᑐᖅᑕᐅᓗᑎᒃ ᓄᓇᓯᐅᑎᑖᒥᓃᑦ 2017-18 

ᑮᓇᐅᔭᓕᕆᔾᔪᑎᑦ ᐊᕐᕌᒍᖓᓂ. 

ᑎᑎᖅᑕᐅᖃᓯᐅᑎᓯᒪᔪᑦ 2018-19-ᒥ 

ᐊᑭᑐᔪᖅᑐᕈᑎᒃᓴᓂ ᐊᖏᓚᐅᖅᓯᒪᓐᖏᑕᕗᑦ 

ᐅᑎᖅᑎᑕᐅᓛᕐᖓᑕ. ᑐᒃᓯᕌᖑᒃᑲᓐᓂᓕᕐᓗᑎᒃ 

ᐃᓚᒋᐊᖅᓯᑲᓐᓂᕈᒪᔾᔪᑎᐅᓗᒋᑦ, ᐃᒃᓯᕙᐅᑖᖅ. ᑖᓐᓇ 

ᓇᓗᓇᐃᑦᑎᐊᖅᑕᐅᖁᔭᕋᓗᐊᕋ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. (ᑐᓵᔩᑎᒍᑦ): 

ᑮᓇᐅᔭᓕᕆᔨᒃᑯᑦ ᒥᓂᔅᑐᖓᑦ, ᒥᓂᔅᑐ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. (ᑐᓵᔨᑎᒍᑦ) ᒥᑭᔫᑎᓂᒃ 

ᐊᑭᑐᔪᖅᑐᖅᑐᓂᒃ ᑮᓇᐅᔭᖏᓐᓂᒃ ᐅᖃᐅᓯᖃᕋᑦᑕ 

ᐊᖅᑯᑎᖃᕐᒥᒻᒪᑖ ᑕᒪᒃᑯᐊ ᐱᓕᕆᕕᕈᓘᔭᐃᑦ 

ᐱᒍᓐᓇᕐᓗᑎᒃ ᑕᕝᕙᓐᖓᑦ.  

 

ᐊᖏᖅᑐᖓᓕ ᑮᓇᐅᔭᓂᒃ ᐊᒥᐊᒃᑯᒥᓂᖅᑕᖃᖅᑲᖅ 

ᓄᓇᓯᐅᑎᑖᕈᑎᒃᓴᒥᓂᕐᓂᒃ ᓯᕗᓂᑦᑎᓐᓂ 

ᓂᐅᕕᐊᖑᒋᐊᖃᓛᖅᑐᓂᒃ 

ᑎᑎᖅᑕᐅᖃᑕᐅᓯᒪᓐᖏᑉᐸᑕ ᐊᒻᒪᓗ 

ᓂᐅᕕᐊᖑᓪᓚᓐᓂᐊᖅᑐᒥᓂᐅᓗᑎᒃ. ᑮᓇᐅᔭᓂᒃ 

ᐃᓚᒋᐊᖅᓯᒍᒪᔾᔪᑎᒃᑯᑦ ᓴᖅᑭᕈᓐᓇᓛᖅᑕᕗᑦ. ᐅᕗᖓ 

ᐅᑎᖅᑎᒍᓐᓇᓛᖅᑕᕗᑦ. (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ ᒪ’ᓇᓪᓗᐊᕕᒃ. ᒥᔅᑐ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒥᓂᔅᑕ ᐃᖅᑲᐅᒻᒪᑉᐸᑦ ᖃᖓ ᑕᐃᒪ ᑭᖑᓪᓕᖅᐹᒥ 

ᑕᐃᒪᒃ ᑮᓇᐅᔭᓂᒃ ᐃᓚᒋᐊᖅᓯᒍᒪᔾᔪᑎᓂᒃ 

ᑕᐃᒪᐃᑦᑐᓂᒃ ᓴᖅᑭᖅᑐᖃᓚᐅᖅᓯᒪᕙ ᐅᕗᖓ 

ᒪᓕᒐᓕᐅᕐᕕᒻᒧᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. (ᑐᓵᔨᑎᒍᑦ) 

ᑮᓇᐅᔭᓕᕆᔨᒃᑯᑦ ᒥᓂᔅᑐᖓᑦ, ᒥᔅᑐ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᓕᐊᓐᓂᒃ 

ᐊᐱᖅᑯᑎᖃᕐᒪᖔᖅ ᐊᐱᕆᔭᕋ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᑎᖅᑎᑦᑎᓂᖅ ᒪᓕᒐᓕᐅᕐᕕᒻᒧᑦ ᑮᓇᐅᔭᓂᒃ 

ᐊᑭᑐᔪᖅᑐᕈᑎᒃᓴᓂᒃ ᐊᑐᖅᑕᐅᓂᓐᖏᑦᑐᓂᒃ 

ᒥᑭᔫᑕᐅᓂᖅᓴᓄᑦ ᐊᑭᑐᔪᓄᑦ ᐊᑐᖅᑕᐅᓂᖏᑦᑐᓂᒃ 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᑮᓇᐅᔭᓕᕆᔨᒃᑯᑦ ᒥᓂᔅᑕᖓᑦ, ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. (ᑐᓵᔨᑎᒍᑦ)  

ᑎᑎᕋᖅᑎᒧᑦ ᑕᑯᓐᓈᑲᐃᓐᓇᕋᒪ 

ᓯᕗᓪᓕᖅᐹᑦᑎᐊᕆᒐᒃᑯ ᑖᓐᓇ ᑮᓇᐅᔭᖅ 

ᑐᒃᓯᕋᖃᑕᐅᓪᓗᖓ ᓂᕈᐊᖅᑕᐅᓯᒪᓪᓗᖓ 

ᑭᖑᓂᑦᑎᓐᓂᓗ ᐊᑐᖅᓯᒪᔪᓂᒃ ᒥᓂᔅᑕᐃᑦ 

ᐊᑐᖅᑕᒥᓂᖏᓐᓂᒃ ᔨᐅᓘᓱᕆᔭᕋ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᕼᐃᒃᔅ. 

 

ᑲᑎᒪᔨᕋᓛᓂᑦ ᐱᒋᐊᖅᑎᑕᖅ 002 - 5(1): 

ᓇᓗᓇᐃᔭᖅᑕᐅᒋᐊᕐᓂᖓ ᑮᓇᐅᔭᐃᑦ 

ᐊᑐᖅᑐᒃᓴᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ 

(ᕼᐃᒃᔅ) 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐄ, ᑕᕝᕙ ᑕᐃᒪᐃᓕᒐᓱᐊᖅᑯᖓ. 

ᐊᖅᑯᑎᐅᒐᓗᐊᕐᖓᑦ ᑖᓐᓇ ᒐᕙᒪᒃᑯᑦ 

ᐅᑎᖅᑎᖃᑦᑕᕈᓐᓇᕈᑎᖓ ᐊᑐᖅᑕᐅᓂᖏᑦᑐᓂᒃ 

ᑮᓇᐅᔭᓂᒃ. ᓇᓗᓇᐃᖅᓯᓯᒪᓪᓚᕆᑦᑐᑎᓪᓗ 

ᐊᒥᐊᒃᑯᒥᓂᕐᓂᒃ ᐊᑐᖃᑦᑕᕈᓐᓇᕐᖓᑕ 

ᓂᐅᕕᐅᑎᒋᓂᐊᖅᑐᒋᑦ ᓱᓇᒃᑯᑖᓂᒃ 

ᐊᖏᖅᑕᐅᖅᑲᓯᓐᖏᑦᑐᓂᒃ. ᐱᒍᒪᔭᒥᓂᒃ. ᑮᓇᐅᔭᓂᒃ 

ᑐᒃᓯᕋᐅᑎᒋᓛᑐᐃᓐᓇᖅᑕᒥᓂᒃ. ᑕᒪᓐᓇ ᑕᐃᒪ 

ᐊᑐᖅᑕᐅᓕᖅᑐᖅ ᐊᕐᕌᒍᒐᓛᓗᓐᓂᒃ 

ᒪᓕᒐᓕᐅᖅᑎᐅᖃᑎᒃᑲ ᑐᓴᕐᕕᒋᖃᑦᑕᖅᓯᒪᒐᒃᑭᑦ.  

 

ᒫᓐᓇᓕ ᑕᐃᒪ ᐱᖁᔨᕗᖔᕈᑎᓕᐅᕈᒪᔪᖓ 

ᐱᒋᐊᖅᑎᑦᑎᕗᖓ ᐅᑯᐊ ᑲᑎᒪᔨᕋᓛᑦ 

ᐊᑐᓕᖁᔭᓕᐅᖁᓪᓗᒋᑦ ᒥᓂᔅᑕ ᑮᓇᐅᔭᓕᕆᔨᒃᑯᓐᓄᑦ 

ᑮᓇᐅᔭᓂᑦ ᐃᓚᒋᐊᖅᓯᒍᒪᔾᔪᑎᓂᑦ ᓴᖅᑮᖁᓪᓗ 

ᐅᐱᕐᖔᒃᑯᑦ ᑲᑎᒪᓕᕐᒥᑉᐸᑕ ᐃᓚᓐᖓᕐᓗᒋᑦ 

ᑕᐃᒃᑯᐊ ᐊᑭᑐᔪᖅᑐᖁᑎᔅᓴᐃᑦ ᒐᕙᒪᒃᑯᑦ 

ᑎᒥᖁᑎᖓᑕ, ᑯᐊᐳᕇᓴᖓᑕᓘᓐᓃᑦ ᓂᐅᕕᕐᓂᖅᑲᑕ 

ᓄᓇᓯᐅᑎᓂᑦ 2017-18 ᐊᕐᕌᒍᖓᓂᑦ ᑕᐃᒃᑯᐊ 

ᓄᓇᓯᐅᑏᑦ ᓂᐅᕕᐊᖑᓛᕐᓂᐊᑐᒥᓂᐅᑎᓪᓗᒋᑦ 

2018-19 ᐊᕐᕌᒍᖓᓂ, ᑕᐃᒃᑯᐊᓗ 

ᖃᑦᑎᕌᕐᓂᒥᓂᖏᑦ ᑮᓇᐅᔭᓕᕆᔾᔪᑎᖏᑕ 

ᑮᓇᐅᔭᖅᑐᕈᑎᒥᓂᖏᓐᓂᑦ 

ᓇᓗᓇᐃᖅᑐᖅᑕᐅᑦᑎᐊᕐᓗᑎᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. (ᑐᓵᔨᑎᒍᑦ) 

ᐱᖁᔨᕗᖔᕈᑎᐅᑉ ᐊᔾᔨᖓᓂᑦ ᑐᓂᓯᑲᐃᓐᓇᕆᑦ 

ᐃᒃᓯᕙᐅᑕᕐᒪᑦ.  

 

ᖁᔭᓐᓇᒦᒃ. ᑖᓐᓇ ᐱᖁᔨᕗᖔᕈᑎ 

ᐃᓄᒃᑎᑑᓕᖅᑕᐅᓯᒪᓐᖏᒻᒪᑦ. ᒫᓐᓇ 

ᓄᖅᑲᖓᑲᐃᓐᓇᒐᓛᓐᓂᐊᖅᑐᒍᑦ 

ᐃᓄᒃᑎᑑᓕᖅᑕᐅᓇᓱᓐᓂᖓᓂ. ᖁᔭᓐᓇᒦᒃ.  

 

>>ᓄᖅᑲᖓᑲᐃᓐᓇᖅᑐᑦ 11:46ᒥ ᑲᔪᓯᓪᓗᑎᓪᓗ 

11:58ᒥ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᓂᖅ 

ᐱᒋᐊᒃᑲᓐᓂᖁᓕᖅᐸᕋ. ᒥᔅᑐ ᕋᒻᐴᑦ.  

 

ᑲᑎᒪᔨᕋᓛᓂᑦ ᐱᒋᐊᖅᑎᑕᖅ 003 - 5(1): 

ᐱᒋᐊᖅᑎᑕᖅ ᒪᓕᒐᒃᓴᖅ ᕿᒥᕐᕈᔭᐅᓂᖓ 

ᐱᔭᕇᖅᑕᐅᖁᓪᓗᒍ (ᕋᒻᐴᑦ) 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑖᖅ, ᒪᓕᒃᖢᒍ 45(2)(a), ᐱᖁᔨᕗᖓ 

ᖁᓛᓂ ᓄᖅᑲᖃᑦᑕᕋᓗᐊᕋᑦᑕ ᑲᑎᒪᐃᓐᓇᕈᒪᔪᖓ 

ᑖᓐᓇ ᒪᓕᒐᒃᓴᖅ 1 ᕿᒥᕐᕈᓇᓐᓂᐊᕋᑦᑎᒃᑯ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐱᖁᔨᕗᖔᕈᑦ ᐋᖅᑭᒃᓯᒪᖕᒪᑦ 

ᐊᐃᕙᐅᑕᐅᔪᓐᓇᖏᖦᖢᓂᓗ. ᑕᐃᒃᑯᐊ 

ᐊᖏᖅᑐᐃᓐᓇᐃᑦ. ᐊᑭᕋᖅᑐᖅᑐᑦ. ᐱᖁᔨᕗᖔᕈᑦ 

ᑲᔪᓯᕗᖅ, ᐊᒻᒪᓗ ᑲᔪᓯᓂᐊᖅᐳᒍᑦ 

ᕿᒥᕐᕈᓇᖕᓂᐊᕋᑦᑎᒃᑯ ᒪᓕᒐᒃᓴᖅ 1.  

 

ᑖᓐᓇ ᐱᖁᔨᕘᕈᑦ ᐋᖅᑭᑦᑎᐊᖅᓯᒪᖕᒪᑦ, ᐊᒻᒪᓗ 

ᐊᐃᕙᐅᑎᒋᓚᐅᓐᖏᓂᑦᑎᓐᓂ ᑖᓐᓇ 

ᓂᓪᓕᐅᓯᒃᓴᖃᕋᒪ ᖃᓄᖅ 

ᐱᕙᓪᓕᐊᔾᔪᓯᖃᕐᓂᐊᕐᒪᖔᑦᑕ.  

 

ᐃᓘᓐᓇᖏᑦ ᒪᓕᒐᓕᐅᖅᑏᑦ ᐊᑕᐅᓯᐊᕐᓗᑎ 

ᐱᖁᔨᕗᖔᕐᒧᑦ ᓂᓪᓕᕈᓐᓇᖅᑐᖅ ᑲᑎᓕᒫᖅᖢᒋᑦ 20 

ᒥᓂᔅᓯᒥ.  

 

ᑕᐃᓐᓇ ᐱᖁᔨᕗᖔᕈᒻᒥᒃ ᐱᒋᐊᖅᑎᑦᑎᖅᑲᐅᔪᖅ 

ᓯᕗᓪᓕᐅᓗᓂ ᓂᓪᓕᕐᓂᐊᖅᐳᖅ. 

 

ᐊᒻᒪᓗ ᑖᓐᓇ ᓅᑦᑎᒋᐊᖅᑐᖅ ᑭᖑᓪᓕᖅᐹᖑᓗᓂ 

ᓂᓪᓕᕈᓐᓇᕐᒥᔪᖅ.  

 

ᑖᔅᓱᒧᖓ ᐱᖁᔨᕗᖔᕐᒧᑦ. ᒥᔅᑕ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᓪᓗᕐᓄᑦ ᑕᒪᓐᓇ ᐅᖃᐅᓯᕆᓯᒪᓕᕋᑦᑎᒃᑯᑦ ᐊᒻᒪ 

ᑕᐃᒪᐃᓐᓂᖓᓄᑦ ᑕᕝᕗᖓ ᑎᑭᑉᐳᒍ, ᐊᒻᒪᓗ 

ᐅᖃᖅᑲᐅᒐᒪ ᐅᐊᑦᑎᐊᕈ ᐸᓴᒍᓱᖃᑦᑕᖅᓯᒪᒐᑦᑕ 

ᑕᐃᒪᓐᓇ ᐊᑐᖅᓯᒪᔪᕕᓂᕐᓂ 

ᑐᒃᓯᕋᒃᑲᓐᓂᖃᑦᑕᖅᓯᒪᖕᒪᑕ ᐊᒻᒪᓗ 

ᑕᐃᒪᐃᒋᐅᕐᓇᑎ.  

 

ᑮᓇᐅᔭᓂᒃ ᐊᑐᕈᒫᕐᓂᐊᖅᑐᓂᑦ ᐊᖏᖅᓯᔨᐅᒐᑦᑕ 

ᐊᖏᔫᑎᓄᑦ ᒥᑭᔫᑎᓄᓪᓗ ᐊᑭᑐᔪᖅᑐᕈᑎᒃᓴᓂᒃ 

ᐊᐱᖅᑯᑎᒋᕙᒃᑐᑎᒃᑯᖢ ᓂᐅᕕᖅᑕᐅᓪᓗᐊᕐᒪᖔᖏᑦ. 

ᑕᐃᒪ ᑕᒪᑐᒪᓂ ᑖᒃᑯᐊ ᐊᒥᐊᒃᑯᕐᒥᓂᒃ 

ᐊᑐᖃᑦᑕᖅᑐᑦ ᑐᒃᓯᕋᐅᑎᒋᒃᑲᓐᓂᖅᖢᓂᔾᔪᒡᓗ 

ᑕᐃᒃᑯᐊ ᓂᐅᕕᐊᓂᒃᑕᕕᓂᕋᓗᐊᕐᒥᓂᒃ, 

ᓂᐅᕕᐊᕆᒌᕐᒪᒋᑦ ᐊᒥᐊᒃᑯᒥᓂᒃ ᐊᑐᖅᖢᑎᒃ.  

 

ᑕᐃᒪᓐᓇ ᓯᕗᓕᖅᑎ ᐅᖃᖃᑦᑕᖅᓯᒪᖕᒪᑦ 

ᐊᑕᐅᓯᐊᕐᓇᓂ ᓴᖅᑭᔮᑦᑎᐊᕆᐊᖃᕐᓂᐊᖅᑐᒍᑦ 

ᒐᕙᒪᐅᓚᐅᖅᑐᓂᒡᓗ ᒪᓕᔾᔮᓐᖏᑦᑐᒍ. ᑕᕝᕗᖓ 

ᐃᓱᓕᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐱᖁᔨᕗᖔᕐᒧᑦ. ᒥᔅ ᑕᐅᑐᓐᖏ.  

 

ᑕᐅᑐᓐᖏ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᑮᓇᐅᔭᕐᒥ ᐊᖏᑐᐃᓐᓇᖃᑦᑕᕐᓂᖅ 

ᐅᔾᔨᖅᑐᖅᑎᐊᓐᖏᑦᓱᓂ ᐅᕙᑦᑎᓐᓄ ᒐᕙᒪᐅᓪᓗᑕ 

ᓈᒻᒪᖏᒻᒪᑦ ᐊᒻᒪ ᑲᔪᓯᑎᑦᑎᑐᐃᓐᓇᖃᑦᑕᖅᓱᑕ 

ᐅᖃᖅᓯᒪᓪᓗᓂ ᓯᕗᓕᖅᑎᕗᑦ 

ᑭᐅᑦᑕᖅᑎᐊᕐᓂᐊᕋᑦᑎᒎᖅ.  

 

ᑕᐃᒃᑯᐊ ᐊᖏᖅᑕᐅᖃᑦᑕᖅᓯᒪᔪᑦ ᐊᖏᓐᖏᑎᓪᓗᑕ 

ᒪᓕᒐᕐᒥ, ᒪᓕᒐᓪᓚᑦᑖᕐᒥᑦ ᖃᓄᖅ ᑮᓇᐅᔭᐃᑦ 

ᐊᐅᓚᑕᐅᑦᑎᐊᕋᔭᕐᒪᖔᑕ ᑮᓇᐅᔭᑦ 

ᐊᐅᓚᑕᐅᓂᖏᓐᓄᑦ ᐱᖁᔭᖅ, 

ᐊᑐᑦᑎᐊᕆᐊᖃᕋᑦᑎᒍ ᒐᕙᒪᐅᓪᓗᑕ, ᐊᒻᒪ ᑕᒪᒃᑯᐊ 

ᐊᑐᖅᑕᐅᖃᑦᑕᖅᓯᒪᔪᑦ ᓯᕗᓂᑦᑎᓐᓂ 

ᓄᖅᑲᓪᓚᑦᑖᕆᐊᖃᕐᒪᑕ ᑭᐅᑦᑕᑦᑎᐊᕆᐊᖃᕋᑦᑕ 

ᐃᓄᖕᓄᑦ ᑕᖅᑳᓃᑦᑐᓄᑦ ᑮᓇᐅᔭᕐᒥ 

ᐊᑐᑦᑎᐊᕆᐊᖃᖅᓱᑕᓗ.  

 

ᑕᐃᒪᓕ ᐃᒪᓐᓇᐃᓕᖓᒻᒪᑦ ᑖᒃᑯᐊ, 

ᐊᖏᖅᑕᐅᓯᒪᓐᖏᑦᑐᑦ ᑮᓇᐅᔭᐃᑦ 

ᐊᓂᒎᑎᓯᒪᓐᓂᖅᐸᑕ ᐊᑐᖅᑕᐅᓕᖃᑦᑕᕐᓂᕐᒪᑕ 

ᐊᑕᐅᓯᑐᐃᓐᓇᓐᖏᑦᑐᒧᑦ ᑕᐅᕗᖓᓗᑦᑖᖅ 

ᐊᔾᔨᒌᓐᖏᑦᑐᓄᑦ ᒐᕙᒪᒃᑯᑦ ᑎᒥᖁᑎᖏᓐᓄᑦ. ᑖᓐᓇ 

ᐃᑲᔪᖅᑐᕐᓂᐊᖅᑕᕋ ᓅᑕᐅᒋᐊᖅᓯᒪᔪᖅ 

ᑭᐅᑦᑕᑦᑎᐊᕆᐊᖃᕋᑦᑕ 

ᐃᓄᓐᓄᑦ ᓂᕈᐊᖅᓯᒪᔪᓄᑦ ᐅᕙᑦᑎᓐᓂ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ`ᓇᓪᓗᐊᕕᒃ. ᒥᔅᑐ ᒪᐃᓐ.  

 

ᒪᐃᓐ: ᒪ`ᓇ, ᐃᒃᓯᕙᐅᑖᖅ. ᓇᐃᑦᑐᒐᔮᒥᑦᑕᐅᖅ 

ᐅᖃᐅᕼᐃᒃᕼᖃᖅᑐᖓ ᐃᒃᕼᐃᕙᐅᑖᖅ, ᑖᒻᓇ 

ᓅᒋᐊᖅᓯᒪᔭᖓ ᐱᖁᔨᕗᖔᕈᑦ ᐃᑲᔪᖅᑐᖅᖢᒍ, 

ᑮᓇᐅᔭᓕᕆᑦᑎᐊᕆᐊᖃᕐᓂᕆᔭᕗᑦ ᒐᕙᒪᐅᓪᓗᑕ 

ᓇᓗᓇᓐᖏᖂᕐᒪᑦ ᐃᒃᕼᐃᕙᐅᑖᖅ, ᐊᒻᒪᓗ ᑕᒪᓐᓇ 

ᐊᔾᔨᕆᑦᑕᖅᕼᐃᒪᒐᒃᑯ ᓇᖕᒥᓂᖅ ᐅᑯᐊ 

ᐊᕕᒃᑐᖅᕼᐃᒪᔪᑦ ᐱᓕᕆᕝᕕᐅᔪᑦ ᐅᑯᐊ 

ᑐᕌᖓᑦᑕᖅᑐᑦ ᒥᑭᔪᓄᑦ ᐱᖁᑎᓄᑦ ᒥᑭᔪᑦ 

ᐊᑭᑐᔫᑎᓄᑦ ᓂᕋᖅᑕᐅᔪᑦ ᖃᓪᓗᓈᑐᑦ. 

ᑮᓇᐅᔭᖅᑐᕐᓂᕆᔭᐃᑦ ᐱᓕᕆᕝᕖᑦ ᖃᑦᑎᓘᓐᓃᒃᑭᐊᖅ 

ᐊᒥᕼᐆᒐᓗᐊᑦ ᑖᒃᑯᐊ ᑮᓇᐅᔭᑦ ᐊᑐᖅᑐᕼᐊᑦ 

ᐊᖏᒡᓕᕙᓪᓕᐊᑐᐃᓐᓇᕐᒪᑕ, ᐅᑭᐅ ᖄᖏᖅᕼᐃᒪᔪᑦ 

ᑕᐅᑐᒃᑐᖢᒋᑦ. ᑕᐃᒪ ᑕᒪᓐᓇ ᑮᓇᐅᔭᖅ ᖃᓄᖅ 

ᐊᐅᓚᑕᐅᓂᕆᕼᐅᒑᖅ ᑕᐅᑦᑐᒃᖢᒍ, ᐃᕼᐅᒪᒋᖦᖢᒍ 

ᐃᕼᐅᒪᖅᕼᐅᑎᒋᔭᐅᔫᔭᖅᑐᕐᔫᖕᒪᑦ. 

 

ᑕᕝᕙ ᐅᕙᒍᑦ ᒪᓕᒐᓕᐅᖅᑎᐅᓗᑕ 

ᐃᕼᐅᒪᑕᐅᒐᓗᐊᖅᖢᑕ ᑕᒪᒃᑯᓂᖓ 

ᑐᓂᔭᐅᑉᑕᕼᐅᐊᕋᑉᑕ ᐅᑯᓄᖓ ᑕᕝᕙ ᐊᑐᕈᒫᖅᑐᑦ 

ᑮᓇᐅᔭᕗᑦ. ᑕᐃᒪ ᑕᒪᓐᓇ ᐃᕼᐅᒫᓗᓐᓇᕐᒪᑦ. 

ᑭᖑᓪᓕᖅᐹᒥ ᐅᖃᕈᐊᖅᑐᖓ ᑖᒻᓇ ᓅᑕᐅᕼᐃᒪᔪᖅ 

ᐱᔮᖅᑯᑕᐅᓐᖏᒻᒪᑦ ᒐᕙᒪᒋᔭᑉᑎᓐᓄᑦ, ᒐᕙᒪᒋᔭᖅᐳᑦ 

ᐱᓕᕆᖃᑎᒋᓂᐊᕋᑉᑎᒍ ᐃᓛᒃ ᒐᕙᒪᐅᓗᑕ 

ᐱᓕᕆᖃᑎᒌᓐᓂᐊᕋᑦᑕ ᐅᑭᐅᓂ ᖃᐃᔪᓂᒃ. 

ᐱᔮᖅᑭᖏᖦᖢᑕ ᑭᕼᐊᓂ ᐋᖅᑭᒋᐊᕈᑕᐅᓂᓗᒃᑐᓂᒃ 

ᒐᕙᒪᑦᑕ ᐊᐅᓚᓂᕆᔭᖓᓄᑦ ᕼᐊᖅᑭᑎᑕᐅᕼᐃᒪᖕᒪᑦ 

ᓂᓪᓕᕈᑎᒋᕼᐅᐊᓚᐅᖅᐸᕋ ᑕᒪᓐᓇ. ᒪ`ᓇ, 

ᐃᒃᕼᐃᕙᐅᑖᖅ.  

 

ᐃᒃᓯᕙᐅᑕᖅ: ᒪ`ᓇᓪᓗᐊᕕᒃ. ᒥᔅᑐ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᐱᖁᔨᕗᖔᕈᑦ ᐃᑲᔪᖅᓱᕐᓂᐊᖅᑕᕋ ᐊᒻᒪᓗ 

ᐱᔾᔪᑎᒋᓗᐊᕐᓗᒍ ᑮᓇᐅᔭᐃᓪᓗ ᐊᐅᓚᑕᐅᓂᖏᑦᑕ 

ᐱᖁᔭᕐᔪᐊᖓ ᐋᖅᑭᒃᓯᒪᕗᖅ ᑮᓇᐅᔭᑦ ᑕᒪᒃᑯᐊ 

ᓴᐳᒻᒥᐅᓯᖅᑕᐅᓯᒪᓂᐊᕐᒪᑕ ᐊᒻᒪᓗ ᑐᒃᓯᕌᖑᔪᓄᑦ, 

ᐃᓛᒃ ᑕᐸᐃᓚᐅᕋᒪᓕ ᐊᑕᐅᓯᐅᓐᖏᑦᑐᑦ ᒐᕙᒪᒃᑯᑦ 

ᐱᓕᕆᕝᕕᖏᑦ 

ᑮᓇᐅᔭᓂᑦ ᐊᑐᖃᑦᑕᖅᓯᒪᖕᒪᑕ 

ᐊᖏᖅᑕᐅᓯᒪᓐᖏᑦᑎᓪᓗᒋᑦ ᓱᓕ, 

ᑕᐃᒪᐃᑦᑑᓂᖓᓄᑦ. ᑕᐃᒪᓐᓇ ᑮᓇᐅᔭᖅᑎᒍᑦ 

ᓴᖅᑭᔮᕐᓂᖅᓴᐅᔭᕆᐊᖃᕐᓂᐊᖅᑐᒍᑦ 

ᐃᒃᓯᕚᕐᓂᑦᑎᓐᓂ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᓇᑦᓯᖅ.  

 

ᓇᑦᓯᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᐃᓛᒃ 

ᐋᓐᓂᐊᕐᓇᓐᖏᑦᑐᓕᕆᔨᒃᑯᑦ ᐊᑭᑐᔫᑎᖏᓐᓂᒃ 

ᐱᓕᕆᐊᖃᖅᓱᑕ ᐊᐱᕆᓚᐅᕋᒪ ᑕᐃᒃᑯᐊ 

ᓄᓇᒃᑰᕈᑎᓂᑦ ᑎᑭᓴᐃᓂᕋᕐᒪᑕ, 

ᐊᖏᖅᑕᐅᓚᐅᕋᑎᓪᓘᓐᓃᑦ ᑖᔅᓱᒥᖓ ᐊᑭᑐᔫᑎᓂᑦ 

ᐱᓕᕆᐊᖃᖅᑎᓪᓗᑕ ᐆᒥᖓᓗ ᐱᔾᔪᑎᖃᓚᐅᕐᒪᑕ, 

ᐅᒥᐊᕐᔪᐊᒥᒡᒎᖅ ᐊᓐᖑᑎᔭᕆᐊᖃᕐᒪᑕ. 

ᒫᓐᓇᐅᓕᖅᑐᖅ ᐃᒃᓯᕙᐅᑖᖅ, ᐊᒥᐊᕐᔪᐊᖅ 

ᐊᑕᐅᓰᑐᐃᓐᓇᓐᖏᑦᓱᑎᒃ ᑎᑭᑉᐸᓕᕐᒪᑕ, 

ᐅᑭᐅᕌᓘᒻᒪᑦ ᓱᓕ ᑭᖑᕙᕐᓂᐊᔭᓐᖏᒻᒪᕆᑦᓱᑎᒃ 

ᑖᔅᓱᒥᖓ ᐱᔾᔪᑎᖃᓚᐅᕐᒪᑕ. ᑖᔅᓱᒥᖓᑦᑕᐅᖅ 

ᐅᔾᔨᖅᑐᕆᐊᖃᕋᑦᑕᑦᑕᐅᖅ ᑮᓇᐅᔭᑦᑎᓐᓂ 

ᐊᖏᖅᑕᐅᓯᒪᓐᖏᑦᑐᓂᑦ ᑮᓇᐅᔭᓂᑦ 

ᐊᑐᕆᐊᖃᓐᖏᓐᓇᑦᑕ. ᑖᓐᓇ ᐱᒋᐊᕈᑕᐅᔪᖅ 

ᐃᑲᔪᖅᑐᕐᓂᐊᕐᒥᔭᕋ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ`ᓇᓪᓗᐊᕕᒃ. (ᑐᓵᔨᑎᒍᑦ) ᒥᓂᔅᑕ 

ᑮᓇᐅᔭᓕᕆᔨᒃᑯᓐᓄᑦ, ᒥᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᒃᑯᐊᖏᓛᒃ ᐅᖃᖅᓯᒪᒐᓗᐊᕋᒪ 

ᑕᒪᒃᑯᐊ ᓇᓪᓕᐊᒃᑯᑦ ᓂᐅᕕᖅᑕᐅᓯᒪᔪᐃᑦ 

ᓄᓇᓯᐅᑏᑦ ᓇᐅᒃᑯᑦ ᐊᑐᖅᑕᐅᖃᑦᑕᖅᓯᒪᒻᒪᑕᑭᐊᖅ 

ᐊᒻᒪᓗ ᑕᕝᕗᖓ ᐃᓪᓗᕐᔪᐊᒧᑦ 

ᐅᓂᒃᑳᕆᒍᒪᑦᓯᐊᖅᓱᒍ.  

 

ᑕᒪᒃᑯᐊ ᐱᖁᔭᖁᑎᕗᑦ, ᐊᑐᐊᒐᖁᑎᕗᑦ 

ᐊᑐᖅᑕᐅᑦᑎᐊᕐᓗᑎᑦ ᑭᓯᐊᓂ ᑕᒪᒃᑯᐊ 

ᓂᐅᕕᕋᔅᓴᐅᖃᑦᑕᕐᒪᑕ. ᑖᒃᑯᐊ 

ᓂᐅᕕᕆᐊᕈᒪᑐᐃᓐᓇᕐᓗᑎ ᐊᑎᓕᐅᕐᓗᑎ 

ᓂᐅᕕᕆᐊᕈᓐᓇᖏᒻᒪᑕ. ᖃᓄᖅᑑᕆᐊᖃᓕᖃᑦᑕᕐᒪᑕ 

ᑕᒪᒃᑯᐊ ᐊᐅᓚᔾᔪᑎᖏᑦ ᓄᓇᓯᐅᑎᓄᑦ ᐊᒻᒪᓗ 

ᐃᖏᕐᕋᔾᔪᑎᕈᔪᖕᓄᑦ ᑕᒪᒃᑯᐊ ᒥᑭᓐᓂᖅᓴᐃᑦ ᑕᒪᒃᑯᐊ 

ᐊᐅᓚᔾᔪᑎᖏᓐᓄᑦ ᐊᑦᑐᐊᔪᐃᑦ. ᑕᐃᒪᓐᓇᐃᑎᓪᓗᒍ 

ᑖᒃᑯᐊ ᐅᓂᒃᑳᕐᕕᐅᓚᐅᕋᑦᑕ, ᐆᒥᖓᒎᖅ 

ᓂᐅᕕᖅᐸᒌᓚᐅᖅᑐᑦ ᐅᕝᕙᓘᓐᓃᑦ ᑎᑭᓴᐃᓯᒪᓕᖅᑐᑦ 

ᑕᐃᒪᐃᓐᓇᐃᓕᖓᐅᖅᑐᓂᑦ.  

 

ᐱᕕᖃᕈᒪᑦᑎᐊᕋᒪᐃᓛᒃ ᐊᒻᒪᓗ ᓴᖅᑭᔮᑦᑎᐊᕈᒪᔪᒍᑦ, 

ᒐᕙᒪᐅᔪᒍᑦ ᓴᖅᑭᔮᕈᒪᑦᑎᐊᖅᑐᒍᑦ 

ᑕᐃᒪᓐᓇᐃᑎᓪᓗᒍ. ᑭᓯᐊᓂ ᑖᔅᓱᒪ ᐃᓪᓗᕐᔪᐊᒧᑦ 

ᐅᖃᐅᔾᔭᐅᓗᑕ ᐱᖁᔭᕐᒥᑦ ᓴᖅᑮᒃᑲᓂᕐᓂᕐᐊᖅᐳᓯ 

ᐅᑯᐊ ᑮᓇᐅᔭᐃᑦ ᐲᕆᐊᖃᓪᓚᑦᑖᕐᒪᑕ. ᐃᓚᖏᖃᐃ 

ᐲᕆᐊᖃᔾᔮᓐᖏᑦᑐᑦ. ᐊᒻᒪᓗ ᖁᔭᓐᓇᒦᖅᐸᒃᑲ 

ᒪᓕᒐᓕᐅᖅᑏᑦ ᑖᒃᑯᐊ ᐱᕕᖃᖅᑎᑕᐅᓂᐊᕋᑦᑕ 

ᑲᔪᓯᓂᐊᖅᐸᑦ ᑖᓐᓇ ᐱᕕᖃᖅᑎᑕᐅᓂᐊᕋᑦᑕ ᑖᒃᑯᐊ 

ᐅᐱᕐᖔᖑᕋᓱᓐᓂᖓᓂ.  

 

ᑭᓯᐊᓂ ᑖᓐᓇ ᐅᖃᐅᓯᕆᒍᒪᑦᑎᐊᖅᑕᕋ, ᑖᒃᑯᐊ 

ᓄᓇᓯᐅᑏᓪᓗ ᒥᑭᔫᑏᑦ ᐊᕐᕌᒍᒐᓴᐅᓕᖅᑐᑦ ᓇᐅᒃ 

ᐃᓪᓗᕐᔪᐊᒨᖅᑐᐃᑦ ᑭᓱᓪᓚᑦᑖᑦ ᐊᑭᑐᓂᖏᑦ 

ᓴᖅᑭᖅᑐᐃᑦ ᓴᖅᑭᔮᕆᐊᖃᖅᐳᑦ. ᓲᕐᓗ $250,000 

ᐅᖓᑖᓃᑦᑐᓕᒫᑦ ᐊᑕᐅᓯᐅᓗᒋᑦ ᓴᖅᑭᑎᓪᓗᒋᑦ 

ᐊᖏᖅᑕᐅᒐᓱᓐᓂᓕᒫᖓᓂᑦ ᑭᓯᐊᓂ ᑮᓇᐅᔭᓂᑦ 

ᐊᑐᕈᓐᓇᖏᑦᑐᒍᑦ. ᑕᐃᒪᓐᓇᐃᓕᖓᔪᓂ ᐱᖃᕋᑦᑕ. 

ᑖᒃᑯᐊ ᑐᖔᓃᑦᑐᐃᑦ ᑐᓂᔭᐅᖃᑦᑕᕐᒪᑕ (ᑐᓵᔨᑎᒍᑦ) 

ᒥᑭᔫᑕᓄᑦ ᐊᑭᑐᔪᖅᑑᓂᕋᖅᑕᐅᔪᑦ 

(ᑐᓵᔨᑎᒎᕈᓐᓃᖅᑐᖅ) ᐱᓕᕆᕝᕕᓄᑦ. 

 

ᐊᕐᕌᒍ ᖃᑦᓯᒃᑭᐊᖅ ᑎᓴᒪᐅᑉ ᐅᖓᑖᓃᓕᖅᑐᖃᐃ 

ᒪᓕᒐᓕᐅᖅᑎᓄᑦ ᑐᑭᓯᔭᐅᒍᒪᖃᑦᑕᖅᑐᐃᑦ ᑭᓱᓂ 

ᑎᑭᓴᐃᓪᓚᑦᑖᕐᓂᐊᕋᔅᓯ ᑐᑭᓯᔪᒪᓪᓗᑎ. ᑖᓐᓇ 

ᐱᐅᔪᖅ ᐊᒻᒪᓗ ᐊᑐᕈᒥᓇᑦᑎᐊᖅᑐᖅ, ᐊᒃᓱᐊᓗᒃ 

ᐊᓕᐊᓇᐃᑦᑐᖅ. ᑭᓯᐊᓂ ᐃᓛᓐᓂᒃᑯᑦ 

ᐸᕐᓇᓯᒪᑦᑎᐊᕋᓱᐃᓐᓇᖃᑦᑕᖅᑑᒐᓗᐊᑦ 

ᐱᓕᕆᕝᕕᐅᔪᑦ ᐊᒻᒪᓗ ᑐᐊᕕᕐᓇᖅᑐᖃᕈᓂᓘᓐᓃᑦ 

ᐊᓯᔾᔩᔭᕆᐊᖃᓕᕈᑎᒃ ᑕᕝᕘᓇ 

ᐱᕕᔅᓴᖃᕈᓐᓇᖅᑎᑕᐅᖃᑦᑕᕐᒪᑕ.  

 

ᑕᐃᒪᓐᓇᐃᑎᓪᓗᒍ ᑖᓐᓇ ᑎᓕᔭᐅᓂᕗᑦ 

ᐅᑎᖁᔭᐅᓗᑕ ᑖᒃᑯᐊ ᑮᓇᐅᔭᐃᑦ 

ᒥᑭᓪᓕᑎᕆᐊᕆᐊᖃᕐᓂᕐᒧᑦ. ᓱᓕ ᒫᓐᓇ ᓇᓗᒐᒃᑯ 

ᐃᑲᔪᖅᑐᕈᓐᓇᔮᖏᓇᒃᑯ ᑖᓐᓇ ᐱᖁᔨᕗᖔᖅ. 

ᑖᔅᓱᒧᖓ ᐱᔾᔪᑎᒋᓪᓗᒍ. ᑖᓐᓇᓗ 

ᓂᕈᐊᕐᓂᐅᓚᐅᖅᑐᖅ ᐊᓕᐊᓇᐃᑦᑐᐊᓘᓚᐅᖅᑐᖅ 

ᓂᕈᐊᖅᑎᓪᓗᒋᑦ, ᑭᓯᐊᓂ ᑮᓇᐅᔭᓄᑦ 

ᐸᕐᓇᐅᑎᐅᑎᓪᓗᒍ ᐃᓗᐊᓐᖏᓕᐅᕈᑎᖃᖃᑦᑕᕐᒪᑦ 

ᑕᐃᒪᓐᓇᐃᑦᑐᖅ ᑖᓐᓇ ᑕᐃᒪᐃᓐᓇᐃᑦᑎᐊᕐᒪᑦ 

ᑕᕝᕙᓂ ᐱᓕᕆᓂᕐᒧᑦ, ᐊᒻᒪᓗ;  

 

ᑐᐊᕕᕐᓇᖅᑐᖃᓕᕋᐃᒻᒪᑦ ᒐᕙᒪᐅᓪᓗᑕ ᐅᕝᕙᓘᓐᓃᑦ 

ᐸᕐᓇᑕᐅᓯᒪᓐᖏᑦᑐᓂᑦ ᓴᖅᑭᑦᑐᖃᕋᐃᒻᒪᑦ 

ᖃᓄᖅᑑᕈᑎᑲᐅᖅᑐᕋᓱᒋᐊᖃᖃᑦᑕᕋᑦᑎᒍ 

ᐃᒡᓗᕐᔪᐊᒧᑦ ᓴᖅᑭᓚᐅᓐᖏᑎᓪᓗᒍ ᑖᓐᓇ 

ᐱᕕᒋᒍᓐᓇᖃᑦᑕᕋᑦᑎᒍ ᐃᒡᓗᕐᔪᐊᒥ 

ᑲᑎᒪᓪᓚᕆᓕᕋᐃᒐᑦ. ᑕᕝᕘᓇ (ᑐᓵᔨᑎᒍᑦ) 

ᐃᓚᒋᐊᕈᑎᓄᑦ (ᑐᓵᔨᑎᒎᕈᓐᓃᖅᑐᖅ) 

ᐃᓕᔭᐅᓂᖏᐅᓂᕐᕋᑕᐅᔪᒃᑯᑦ ᓴᖅᑭᑎᑦᑎᓲᖑᒐᑦᑕ. 

ᑕᐃᒪᐃᓐᓇᐃᖏᓐᓇᕐᓂᐊᖅᑐᒍᑦ.  

 

ᑖᒃᑯᐊᓗ 2018-19-ᒧᑦ ᐸᕐᓇᑕᐅᓯᒪᓚᐅᖅᑐᐃᑦ 

ᑕᐃᑲᓃᓪᓚᕆᑉᐸᑕ. ᐄ, ᐲᓛᖅᑕᕗᑦ. ᑕᕝᕘᓇ 

ᐲᕐᕕᔅᓴᖃᕐᒪᑦ ᐊᑭᑭᓪᓕᒋᐊᖅᑎᑦᑎᖃᑦᑕᕐᓗᑕ 

ᑭᓯᐊᓂᐅᓂᐊᕐᒪᑦ, ᑕᐃᒪᓐᓇ ᐊᖏᖃᑎᒋᑦᑎᐊᖅᐸᔅᓯ 

ᑭᓯᐊᓂ ᑖᒃᑯᐊ ᐱᔪᓐᓇᐅᑎᓂᒃ ᐊᑐᕐᓂᖅᐸᑕ, ᐊᒻᒪᓗ 

ᐅᓂᒃᑳᓛᖅᑐᖓ ᐱᔪᓐᓇᐅᑎᖏᓐᓂᑦ 

ᐊᑐᓚᐅᕐᓂᖏᓐᓂᑦ ᐅᓂᒃᑳᕈᓐᓇᑦᑎᐊᓛᕋᒪ. 

ᐊᑐᑦᑎᐊᕐᓂᖏᑉᐸᑕ, ᐊᑐᑦᑎᐊᖅᑐᖃᕐᓂᖏᑉᐸᑦ. ᐄ, 

ᐊᒻᒪᓗ ᒐᕙᒪᐅᔪᒍᑦ ᑖᒃᑯᐊ ᑕᑯᓐᓂᖏᒃᑯᑦᑎᒍ, ᐄ 

ᐅᑎᓛᖅᑐᒍ ᓴᖅᑭᑎᑦᑎᑦᑎᐊᕐᓗᑕ. ᑕᐃᒪᓐᓇ 

ᑖᔅᓱᒧᖓ ᐱᖁᔨᕗᖔᒧᑦ ᐅᖃᕆᐊᕈᒪᕋᑖᖅᑐᖓ, 

ᐃᒃᓯᕙᐅᑖᖅ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒪ`ᓇᓪᓗᐊᕕᒃ. ᓯᕗᓕᐅᖅᑎ ᖁᐊᓴ.  

 

ᓯᕗᓕᖅᑎ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᓅᑦᑎᒋᐊᕈᑎᐅᑉ ᒥᒃᓵᓄᑦ ᖃᐅᔨᒪᒐᑦᑕ ᑖᓐᓇ 

ᓂᕈᐊᕐᓂᕆᓵᓚᐅᖅᑕᕗᑦ 

ᐅᖃᐅᓯᕆᑦᑎᐊᖅᑰᖅᑲᐅᔭᖓ ᒥᓂᔅᑕᒋᔭᑦᑕ 

ᑮᓇᐅᔭᓕᕆᓂᕐᒧᑦ. ᓱᓖᓛᒃ ᓂᐱᕐᓗᒃᑐᕈᓘᒐᒪ.  

 

ᑖᓐᓇ ᓂᕈᐊᕐᓂᕆᓚᐅᖅᑕᕗᑦ ᑖᓐᓇ ᐱᔾᔪᑕᐅᖕᒥᖕᒪᑦ 

ᐃᓚᖓᒍᑦ ᖃᐅᔨᒪᑦᑎᐊᖅᑰᖅᑐᒍᑦ ᐅᕙᓂ 

ᐃᒃᓯᕚᖅᑐᑎᒍᑦ ᑕᒪᑦᑕ, 

ᐊᑲᐅᓐᖏᓕᐅᕈᑎᖄᕐᔪᖕᓂᖓᓗ ᑕᕝᕘᓇ 

ᑕᐃᒪᐃᓐᓇᐃᓕᖓᓂᖓᒍᑦ ᐊᒻᒪᓗ 

ᑐᑭᓯᐅᒪᑎᑕᐅᑦᑎᐊᖅᑰᓕᖅᑐᑦ ᑖᒃᑯᐊ ᒪᓕᒐᓕᐅᕐᕖᑦ 

ᒪᕐᕈᐃᓕᖓᓯᒪᓕᓚᐅᕐᒪᑦ ᑕᒪᓐᓇ ᑮᓇᐅᔭᖅ 

ᐊᑭᑐᔫᑎᓄᑦ ᐱᔭᐅᓂᐊᕐᓂᖓᓂᑦ ᑖᓐᓇ 

ᑐᑭᓯᐅᒪᑦᑎᐊᖅᑰᖅᑕᕗᑦ, ᒪᕐᕈᐃᓕᖓᖕᒪᑦ.  

 

ᑕᕝᕙ ᒫᓐᓇ ᒐᕙᒪᒋᔭᕗᑦ ᐱᖃᑖ, ᐱᖃᑎᖔᖓ. 

ᑖᓐᓇ ᑐᒡᓕᐊ, ᐊᒻᒪᓗ ᑖᒃᑯᐊ ᐃᓚᐃᑎᒍᑦ 

ᑐᑭᓯᐅᒪᑦᑎᐊᕐᒥᔪᒍᑦ ᐊᒻᒪ ᖃᐅᔨᒪᑦᑎᐊᕐᒥᔪᒍᑦ 

ᑖᓐᓇ ᓯᕗᓪᓕᖅᐹᖑᓐᖏᒻᒪᑦ 

ᑕᐃᒪᐃᓐᓇᐃᓕᖓᓪᓗᓂ 

ᓯᕗᓪᓕᖅᐹᒻᒪᕆᐊᐃᓐᓄᑯᓘᓐᖏᑦᑐᕐᖑᓇ. 

ᖃᐅᔨᒪᑦᑎᐊᖅᑐᖅ ᑖᓐᓇ ᓅᑦᑎᒋᐊᖅᓯᒪᔪᖅ 

ᑕᒪᑐᒧᖓ ᑐᑭᓯᐅᒪᑦᑎᐊᖅᑰᖅᑐᖅ ᑖᓐᓇ 

ᑕᐃᒪᐃᓐᓇᐃᑦᑐᖅᑕᖃᖅᓯᒪᔪᖅ ᓯᕗᓂᐊᓂ. ᑭᓯᐊᓂ 

ᐅᖃᕈᒪᔪᖓ ᐆᒥᖓ, ᑖᓐᓇ ᑕᕝᕙ ᑕᒫᓂ ᑲᒪᒋᔭᕗᑦ 

ᒫᓐᓇᐅᔪᖅ ᑕᑯᒃᑲᓐᓂᔾᔮᖏᓐᓇᑦᑎᒍ ᐅᑭᐅᓂᒃ 

ᑎᓴᒪᓂ ᑕᕝᕙᓂ ᐊᒡᒋᖅᑐᓂ. 

ᑕᐃᒪᐃᓐᓇᐃᑦᑐᖅᑕᖃᒃᑲᓂᔮᓐᖏᑦᑎᐊᖅᑐᖅ 

ᖃᐅᔨᒪᓂᐊᖅᐳᒍᑦ. ᑖᓐᓇ ᑕᕝᕙ ᐅᖃᖅᓯᒪᓂᕋ 

ᒪᓕᒃᖢᒍ.  

 

ᑕᐃᒪᓐᓇ ᐊᑐᖅᑕᐅᓯᒪᔪᐃᑦ 

ᑭᖑᓂᑦᑎᓐᓂ, ᐅᖃᖅᑲᐅᕗᖓᐃᓛᖅ ᑖᓐᓇ 

ᓅᑦᑎᒋᐊᖅᓯᒪᔪᖅ ᑕᒪᑐᒥᖓ ᑕᐃᒪᓐᓇᐃᓯᒪᔪᒥᒃ 

ᑕᑯᓯᒪᒻᒪᑦ ᖃᐅᔨᒪᑦᑎᐊᖅᑐᒍᑦ, ᐃᓛᒃ ᑕᒪᑦᑕ 

ᒪᓕᒐᓕᐅᖅᑎᑐᖃᐅᓚᐅᖅᑐᑦ ᑕᒪᑐᒥᖓ ᑕᑯᓯᒪᔪᐃᑦ. 

ᑖᓐᓇ ᐱᔾᔪᑎᒋᓪᓗᒍ ᑕᒫᓂ ᐅᑭᐅᓂᑦ ᑎᓴᒪᐅᔪᓂᑦ 

ᑕᐃᒪᓐᓇᐃᑦᑐᒥ ᐊᒡᒋᖅᑐᓂᑦ ᑕᑯᒃᑲᓂᔮᓐᖏᓐᓇᑦᑕ 

ᖃᐅᔨᒪᖁᔨᑐᐃᓐᓇᖅᐳᖓ.  

 

ᑖᓐᓇ ᐅᓂᒃᑳᖃᑦᑕᕋᓱᒃᓯᒪᔭᕗᑦ ᐃᒻᒪᖄ 

ᐅᒥᐊᕐᔪᐊᖅᑕᐅᕙᒃᑲᑦᑕ ᐊᑕᐅᓰᑐᐃᓐᓇᖅᑐᓂ ᐅᑭᐅ 

ᐃᓗᐊᓂ, ᐊᒻᒪᓗ ᑖᒃᑯᐊ ᓯᕗᓂᕐᔪᐊᖓᓂᒃ ᑕᐃᒪᓐᓇ 

ᓄᖅᑲᕐᕕᖃᓲᖑᖕᒪᑦ. ᐄ, ᖃᑦᓯᒐᓚᓐᓂᑦ 

ᐅᒥᐊᕐᔪᐊᖅᑕᐅᕙᒃᑲᓗᐊᖅᑐᒍᑦ ᑭᓯᐊᓂ 

ᓄᖅᑲᕐᕕᖃᓲᖑᖕᒥᖕᒪᑕ ᓯᕗᓂᕐᔪᐊᖓᓂ 

ᑎᑭᓚᐅᖅᑳᖅᑎᓐᓇᒍ, ᐊᒡᓛᑦ ᐅᑭᐅᒃᑯᑦ 

ᓄᖅᑲᕐᕕᖃᓲᖑᖕᒪᑕ.  

 

ᑖᒃᑯᐊᑦᑕᐅᖅ ᒐᕙᒪᓕᕆᔨᕗᑦ, ᐱᔨᑦᑎᕋᖅᑎᖁᑎᕗᑦ 

ᑕᐃᒪᓐᓇ ᓲᕐᓗ ᓇᓗᓇᐃᑦᑎᐊᖃᑦᑕᕐᒪᑕ ᐅᑯᐊ 

ᑎᑭᓴᕆᐊᖃᓪᓚᕆᓕᖅᑐᐃᑦ ᒫᓐᓇ. ᑕᒪᔾᔭ 

ᒪᓕᒃᑕᐅᒋᐊᖃᓲᖑᖕᒥᖕᒪᑕᑦᑕᐅᖅ ᐅᕙᒍᑦ 

ᑭᖑᕙᖁᓐᖏᖦᖢᑕ ᒐᕙᒪᐅᔪᒍᑦ ᓱᓇᓕᒫᑦ 

ᐱᔨᑦᑎᕋᕈᑎᕗᑦ ᑲᔪᓯᑦᑎᐊᖁᓪᓗᒋᑦ. ᑕᐃᒪᓐᓇ 

ᓇᓗᓇᐃᒃᑲᓐᓂᕈᒪᑐᐃᓐᓇᓵᖅᐳᖓ 

ᒪᓕᒐᓕᐅᖅᑎᐅᖃᑎᓐᓄᑦ. ᑖᓐᓇ 

ᑕᑯᒃᑲᓐᓂᔮᓐᖏᑕᕗᑦ ᐅᑭᐅᓂᑦ ᑎᓴᒪᐅᔪᓂᑦ, 

ᓂᕆᐅᑦᑕᐃᓕᑦᑎᐊᕆᔅᓯ ᐊᕐᕌᒍᑕᒫᑦ 

ᑕᐃᒪᓐᓇᐃᖃᑦᑕᓂᐊᖅᑐᐃᑦ. 

 

ᐊᒻᒪᓗ ᖃᐅᔨᒪᑦᑎᐊᖁᑐᐃᓐᓇᐸᒃᑲ 

ᒪᓕᒐᓕᐅᖅᑎᐅᖃᑎᒃᑲ ᐱᔮᕆᓗᓂ 

ᐱᓇᓱᒃᐸᖏᓐᓇᑦᑕ ᓲᖃᐃᒻᒪᑦ 

ᖃᐅᔨᒪᑦᑎᐊᕐᒥᒐᑦᑕᑦᑕᐅᖅ 

ᑖᒃᑯᐊ ᒐᕙᒪᒃᑯᑦ ᑮᓇᐅᔭᖁᑎᒋᑦ ᐃᓄᐃᑦ 

ᑮᓇᐅᔭᖏᐅᓂᕋᖅᑕᐅᔪᐃᑦ ᓲᕐᓗ ᓄᓇᕗᑦᒥᐅᑕᐃᑦ 

ᑮᓇᐅᔭᕆᖕᒪᔾᔪᒃ, ᑕᐃᒪᓐᓇ ᐱᔮᕆᓇᓱᐊᓚᐅᕐᓗᓂ 

ᐱᔪᖃᔾᔮᖏᒻᒪᑦ. ᑕᐃᒪᓐᓇ ᐱᔮᕆᐊᓗᒡᓗᑕ 

ᒐᕙᒪᐅᒐᑦᑕᓕ ᑕᐃᒪᓐᓇᓕ 

ᐃᓕᖅᑯᓯᕆᓐᖏᓐᓇᑦᑎᒍ, ᐱᔮᕆᓂᖅ ᑕᒪᓐᓇ 

ᐊᑐᖅᐸᓐᖏᒻᒪᑦ. ᒐᕙᒪᐅᓗᓂ ᑕᐃᒪᓐᓇᐃᖏᒻᒪᑦ. 

ᑖᔅᓱᒥᖓ ᓇᓗᓇᐃᒃᑲᓐᓂᕈᒪᑐᐃᓐᓇᖅᑲᐅᕗᖓ. 

ᓇᓗᓇᓐᖏᑦᑐᖅ ᓂᕈᐊᕐᓂᐊᕐᒥᔪᑦ ᖃᓄᑐᐃᓐᓇᖅ 

ᐃᓱᒪᒋᔭᖓᓂᑦ. 

 

ᑭᓯᐊᓂ ᓇᓗᓇᐃᒃᑲᓐᓂᕈᒪᔪᖓ ᑕᐃᒪᓐᓇᐃᑦᑐᒥᒃ 

ᓅᑦᑎᐊᒋᐊᕈᑎᒥᒃ ᑕᑯᒃᑲᓐᓂᔾᔮᕋᓱᒋᓐᖏᓚᖓ ᑕᒫᓂ 

ᐅᑭᐅᖑᔪᓂᒃ ᑎᓴᒪᐅᔪᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ`ᓇᓪᓗᐊᕕᒃ. (ᑐᓵᔨᑎᒍᑦ) 

ᐱᖁᔨᕗᖔᕈᒻᒧᑦ. ᒥᔅᑕ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ 

ᓯᕗᓕᖅᑎ ᖃᓄᐃᒻᒪᒃᑭᐊᖅ ᐱᔮᕆᓂᕐᒥᒃ 

ᐅᖃᕋᓗᐊᕐᒥᖕᒪᑦ.  

 

ᑖᓐᓇ ᐋᖅᑭᑦᑎᐊᖅᓯᒪᓐᖏᓐᓂᖓᓄᑦ 

ᓴᖅᑭᑎᕈᑎᐅᖕᒪᑦ ᓂᐅᕕᖃᑦᑕᕐᓂᐅᑉ. ᑖᓐᓇ 

ᐋᔩᖃᑎᒌᖕᓂᖅ ᓇᓗᓇᕈᓐᓃᕈᑎᒋᖕᒪᐅᒃ ᑖᓐᓇ 

ᑐᑭᓕᐅᔾᔭᐅᖅᑲᐅᔪᖅ ᒪᓕᒐᓕᐅᖅᑎᐅᓚᐅᖅᑐᓂ 

ᒪᕐᕉᓕᖓᔪᒥᒃ ᐊᑭᑐᔪᖅᑐᑦ. ᑖᓐᓇ ᐃᓗᓐᖏᓐᓂᖅ 

ᑕᕝᕙ ᓴᖅᑭᓕᕐᒪᑦ, ᓴᖅᑭᒻᒪᑦ. ᑕᐃᒪ 

ᓂᕈᐊᕐᓂᑐᐊᖑᓐᖏᑦᑐᓂᑦ ᑕᐃᒪᐃᖃᑦᑕᖅᓯᒪᔪᖅ, 

ᐅᖃᐅᓯᐅᖃᑦᑕᖅᓯᒪᖕᒪᑦ.  

 

ᐊᖏᖃᑎᒋᓐᖏᒻᒥᒐᒃᑯᑦᑕᐅᖅ ᑖᓐᓇ ᖃᓄᑭᐊᖅ 

ᐅᖃᕐᓗᒍ? ᐱᓕᕆᕝᕖᑦ ᐊᓯᐅᔨᔾᔮᓐᖏᒻᒪᑕ 

ᑎᑎᖃᖅᓯᒪᔭᖏᓐᓂ. ᑕᐃᒪ ᐅᖃᖅᑐᒍᑦ 

ᓂᐅᕕᐊᖑᖃᑦᑕᖅᓯᒪᕙᒌᖅᑐᓂᑦ ᑖᒃᑯᓄᖓ 

ᐊᖏᖅᑕᐅᓇᓱᒃᑐᓂᑦ ᑎᑎᕋᖅᓯᒪᔪᑦ ᒫᓐᓇ 

ᑮᓇᐅᔭᖁᑎᑦᑎᓐᓂ ᑕᐃᒪᓕ 

ᓂᐅᕕᐊᖑᔭᕇᖅᓯᒪᓕᖅᐸᑦ ᑭᑭᑕᐅᔪᖃᔾᔮᓐᖏᑦᑐᖅ 

ᐱᓕᕆᕝᕕᓐᓂ ᑕᕝᕙᓂ ᑎᑎᕋᖅᓯᒪᔪᓂ.  

 

ᑖᓐᓇ ᐱᓕᕆᖃᑎᒌᒃᑐᐃᓐᓇᐅᒐᑦᑕ ᑮᓇᐅᔭᓂᑦ 

ᐊᑐᕈᒪᓪᓗᑕ ᑲᒪᑦᑎᐊᖅᑐᒥᒃ ᐊᒻᒪᓗ 

ᐃᑲᔪᕈᑎᒃᓴᓂᓪᓗ ᑮᓇᐅᔭᐃᖁᑎᒋᔭᐅᑎᑕᐅᔪᓂ 

ᐃᑲᔫᑎᖃᕋᓱᖕᒪᑦ. ᐃᒪᓐᓇ ᐱᔮᕆᓂᖅᑕᖃᓐᖏᑦᑐᒍᑦ 

ᑖᓐᓇ ᑲᑎᒪᑐᐃᓐᓇᕐᓂᒃᑯᑦ ᐱᖁᔨᕗᖔᕈᑦ 

ᐅᓪᓗᒥᑐᐊᖑᓐᖏᑦᑐᖅ ᐅᖃᐅᓯᕆᒐᑦᑎᒍ 

ᐅᕙᒍᓕᒫᖅ. ᑕᕝᕗᖓ ᓄᖅᑲᑲᐃᓐᓇᕐᓂᐊᖅᐳᖓ.  

 

ᓂᕈᐊᕐᓂᕗᓪᓗ ᑎᑎᕋᖅᑕᐅᓯᒪᖁᓪᓗᒋᑦ, 

ᐃᒃᓯᕙᐅᑖᖅ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖃᐅᔨᒃᑲᕈᒪᔭᒃᑲ ᑲᑎᒪᔩᑦ 

ᐊᑎᖁᑎᖃᕈᓐᓃᕋᒪ. ᑖᓐᓇ ᐋᔩᖃᑎᒌᖕᓂᖅ ᒪᑐᖕᒪᑦ 

ᓂᕈᐊᕐᓂᐊᓕᖅᐳᒍᑦ. ᑐᒃᓯᕋᖅᑕᐅᕋᑖᕐᒪᑦ 

ᑎᑎᕋᖅᑕᐅᓗᑎᒃ ᐃᑲᔪᖅᑐᐃᔪᑦ ᐊᖏᖅᓯᒋᑦᑎ. ᐊᑏᑦ 

ᑕᐃᔭᕌᖓᒃᑯ ᐃᖏᑦᑐᓐᓇᕐᓂᐊᖅᑐᑎᑦ:  

 

ᒥᔅᑕ ᕼᐃᒃᔅ. 

 

ᒥᔅ ᖃᒥᓐᖑᐊᖅ. 

 

ᒥᔅᑕ ᕿᓐᖑᖅ. 

 

ᒥᔅ ᓇᑲᓱᒃ. 

 

ᒥᔅ ᑕᐅᑐᓐᖏ. 

 

ᒥᔅᑕ ᕿᔪᒃᑖᖅ. 

 

ᒥᔅ ᓯᐅᑎᐊᐱᒃ. 

 

ᒥᔅᑕ ᑯᓱᒐᖅ. 

ᒥᔅ ᐃᖃᓪᓗᐊᖅ.  

 

(ᑐᓵᔨᑎᒎᕈᓐᓃᖅᑐᖅ) ᓯᕗᓕᐅᖅᑎ ᖁᐊᓴ. 

 

ᒥᔅ ᐊᕐᓇᒃᑲᖅ. 

 

ᒥᔅᑕ ᔪᐊᓇᓯ. 

 

ᒥᔅᑕ ᓴᕕᑲᑖᖅ. 

 

ᒥᔅᑕ ᐊᕿᐊᕈᖅ. 

 

ᒥᔅᑕ ᕋᒻᐴᑦ. 

 

ᒥᔅᑕ ᐋᖁᐊᖅ. 

 

ᒥᔅᑕ ᓇᑦᓯᖅ. 

 

ᒥᔅᑕ ᖃᐃᕐᓂᖅ. 

 

ᒥᔅᑕ ᒪᐃᓐ. 

 

ᒥᔅᑕ ᓚᐃᑦᓯᑑᓐ. 

 

(ᑐᓵᔨᑎᒍᑦ) ᐃᓘᓐᓇᖏᑦ ᓂᕈᐊᕐᒪᑕ, ᐱᖁᔨᕗᖔᕈᑦ 

ᑲᔪᓯᑎᑕᐅᕗᖅ ᐃᓘᓐᓇᖏᓐᓄᑦ. 

 

>>ᐸᑦᑕᑐᖅᑐᑦ 

 

ᐃᒃᓯᕙᐅᑕᖅ: ᑲᔪᓯᒋᐊᕐᓂᐊᓕᕋᑉᑕ. (ᑐᓵᔨᑎᒍᑦ) 

ᒪᓕᒐᒃᓴᖅ 1-ᒧᐊᕐᓗᓯ ᐸᐃᑉᐹᖁᑎᑦᑎᓐᓂ.  

 

(ᑐᓵᔨᑎᒎᕈᓐᓃᖅᑐᖅ) ᐱᒋᐊᑐᐃᓐᓇᕆᐊᖃᓕᖅᑐᒍᑦ. 

ᐱᖁᔭᒃᓴᖅ 1, (ᑐᓵᔨᑎᒍᑦ) ᑮᓇᐅᔭᐃᑦ ᐊᑐᖅᑐᒃᓴᑦ 

(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, ᓈᓴᐅᑎᖓ 2, 

2018-2019. ᑎᑎᕋᖅᓯᒪᓂᖓ 1. ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 2. 

ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 3. 

ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᕗᖓ ᐅᐃᒍᒧᐊᕐᓗᓯ 

ᒪᒃᐱᒐᖅ 2-ᒥ. ᐅᐃᒍᐊ ᑮᓇᐅᔭᖅᑑᑕᐅᔪᒪᔪᑦ 

ᐊᕐᕌᒍᒧᑦ  ᐃᓱᓕᑦᑐᒧᑦ ᒫᑦᓯ 31, 2019. ᓂᕈᐊᕐᓂᖅ 

2: ᐊᑭᑐᔪᖅᑐᕈᑎᒃᓴᐃᑦ. ᑲᑎᓪᓗᒋᑦ ᐊᑭᑐᔪᖅᑐᕈᑎᑦ 

ᑮᓇᐅᔭᖅᑑᑕᐅᔪᒪᔪᖅ. $161,553,000. ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᑎᑎᕋᖅᓯᒪᓂᖓ 4. ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 5. 

ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᑎᑎᕋᖅᓯᒪᓂᖓ 6. ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔩᑦ ᐊᖏᖅᐹᑦ 

ᒪᓕᒐᒃᓴᖅ 1 ᐊᑕᖏᕐᓗᒍ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔩᑦ 

ᐊᖏᖅᐹᑦ, ᒪᓕᒡᓗᒍ ᒪᓕᒋᐊᓕᒃ 62(2), ᒪᓕᒐᒃᓴᖅ 

1 ᑲᑎᒪᔾᔪᑎᒃᓴᓄᐊᖅᑕᐅᔪᓐᓇᖅᓯᖕᒪᑦ ᐱᖓᔪᐊᓐᓂᒃ 

ᐅᖃᓕᒫᖅᑕᐅᖁᓪᓗᒍ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔩᑦ 

ᖃᓄᐃᑦᑐᒪᕙᑦ? ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓄᖅᑲᕈᒪᓕᖅᑐᒍᑦ ᒫᓐᓇᒃᑯᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᓚᖓᑦ ᑲᑎᒪᔨ (ᑐᓵᔨᑎᒍᑦ): ᑲᑎᒪᔨᑦᑎᐊᕙᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐱᖁᔨᕗᖔᕈᑎᑕᖃᕐᒪᑦ ᓄᖅᑲᖁᔭᐅᓕᖅᑐᑕ ᐊᒻᒪ 

ᓂᓪᓕᐅᑕᐅᔪᓐᓇᕋᓂ. ᓈᒻᒪᓴᖅᑐᓕᒫᑦ 

ᐱᖁᔨᕗᖔᕈᒻᒥᒃ. ᓈᒻᒪᓴᓐᖏᑦᑐᑦ. ᖁᔭᓐᓇᒦᒃ. 

ᓇᖏᖅᓯᓂᐊᓕᖅᐳᖓ ᐅᓂᒃᑳᓐᓂᐊᕐᓗᖓ 

ᐅᖃᖅᑎᒧᑦ. ᖁᔭᓐᓇᒦᒃ. 

 

ᐅᖃᖅᑎ: ᑲᑎᒪᔾᔪᑎᒃᓴᑦᑎᓐᓄᑦ ᐅᑎᕐᓗᑕ. 20. 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᑦ. ᒥᔅᑕ 

ᒥᑭᓐᖑᐊᖅ. 

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑲᑎᒪᔨᖁᑎᑎᑦ ᐃᓱᒪᒃᓴᖅᓯᐅᕈᑎᖃᖃᑖᕐᒪᑦ 

ᐱᖁᔭᒃᓴᖅ 1 ᐊᒻᒪ ᐅᖃᕈᒪᓪᓗᑕ ᐱᖁᔭᒃᓴᖅ 1 

ᐅᖃᓕᒫᖅᑕᐅᑲᐅᑎᒋᔪᓐᓇᖅᓯᒻᒪᑦ ᐱᖓᔪᐊᓐᓂᒃ 

ᐊᒻᒪᓗ ᑲᑎᒪᔨᕋᓛᓂ ᐱᖁᔨᕗᖔᕈᑎᒃ 

ᐊᖏᖅᑕᐅᖅᑲᐅᒻᒪᑦ. ᐊᒻᒪᓗ, ᐅᖃᖅᑏ, 

ᐱᒋᐊᖅᑎᑦᑎᕗᖓ ᐅᓂᒃᑳᖏᑦ ᑲᑎᒪᔨᑐᐃᓐᓇᐃᑦ 

ᐊᖏᖅᑕᐅᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐱᖁᔨᕗᖔᕈᑎᑕᖃᕐᒪᑦ, 

ᐊᐃᑉᐲᖅᑕᐅᕙ? ᒥᔅᑕ ᖁᐊᓴ. ᐱᖁᔨᕗᖔᕈᑦ 

ᓈᒻᒪᖕᒪᑦ. ᐱᖁᔨᕗᖔᕈᒻᒧᑦ ᓈᒻᒪᒃᓴᖅᑐᑦ ᐃᓵᒡᓕᑦ. 

ᖁᔭᓐᓇᒦᒃ. ᓈᒻᒪᒃᓴᓐᖏᑦᑐᑦ. ᐱᖁᔨᕗᖔᕈᑦ 

ᑲᔪᓯᔪᖅ. 

 

ᑲᑎᒪᔾᔪᑎᒃᓴᑦᑎᓐᓂᑦ ᑲᔪᓯᓗᑕ. 21. ᐱᖓᔪᖓᓐᓂᒃ 

ᐅᖃᓕᒫᖅᑕᐅᓂᖏᑦ ᐱᖁᔭᒃᓴᑦ. ᑮᓇᐅᔭᓕᕆᓂᕐᒧᑦ 

ᒥᓂᔅᑕᖑᔪᖅ, ᒥᓂᔅᑕ ᐊᕿᐊᕈᖅ. 

 

ᑲᑎᒪᔾᔪᑎᒃᓴᖅ 21: ᐱᖓᔪᐊᓐᓂᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 

ᒪᓕᒐᒃᓴᖅ 01 - ᑮᓇᐅᔭᐃᑦ ᐊᑐᖅᑐᒃᓴᑦ 

(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, ᓈᓴᐅᑎᖓ 

2, 2018-2019 - ᐱᖓᔪᐊᓐᓂᒃ 

ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐱᒋᐊᖅᑎᑦᑎᕗᖓ, 

ᐊᐃᑉᐱᖅᑕᐅᓪᓗᖓ ᒪᓕᒐᓕᐅᖅᑎᐅᖃᑎᓐᓄᑦ 

ᑲᖏᖅᖠᓂᐅᑉ ᓂᒋᐊᓄᑦ, ᑖᓐᓇ ᐱᖁᔭᖅ 01, 

ᑮᓇᐅᔭᓄᑦ (ᐊᑭᑐᔫᑎᓄᑦ) ᐱᖁᔭᔅᓴᖅ, 2018-2019 

ᐅᖃᓕᒫᖅᑕᐅᖁᓕᖅᓱᒍ ᐱᖓᔪᖓᓐᓂᒃ. ᖁᔭᓐᓇᒦᒃ, 

ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᐱᖁᔨᕗᖔᕈᑦ ᓈᒻᒪᖕᒪᑦ. 

ᑖᔅᓱᒧᖓ ᐱᖁᔨᕗᖔᕈᒻᒧᑦ. 

 

ᐃᓚᖓᑦ ᒪᓕᒐᓕᐅᖅᑎ (ᑐᓵᔨᑎᒍᑦ): ᓂᕈᐊᖅ. 

 

ᐅᖃᖅᑎ: ᓂᕈᐊᖅ. ᓈᒻᒪᒃᓴᖅᑐᑦ ᐃᓵᒡᓕᑦ. 

ᖁᔭᓐᓇᒦᒃ. ᐊᑕᖏᕋᔅᓯ ᑖᓐᓇ ᐱᖁᔨᕗᖔᕈᑦ 

ᑲᔪᓯᔪᖅ ᐊᒻᒪᓗ ᐱᖁᔭᒃᓴᖅ 1 

ᐊᖏᖅᑕᐅᔪᓐᓇᖅᓯᕗᖅ ᓄᓇᕗᑦ ᑲᒥᓱᓄᒧᑦ. 

 

22. ᑲᑎᒪᔾᔪᑎᒃᓴᑦ. (ᑐᓵᔨᑎᒍᑦ) ᑎᑎᕋᖅᑏ. 

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᒫᑦᓯ 19, 2018-ᒥ ᑲᑎᒪᔾᔪᑎᒃᓴᐃᑦ:  

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑕᐅᓚᐅᖅᑐᓄᑦ 

12. ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ 

ᒪᓕᒐᒃᓴᓂᑦ ᐊᓯᖏᓐᓂᓪᓗ ᐅᓂᒃᑳᖏᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 



ᐅᓪᓗᑐᐃᓐᓇᖅ, ᒫᑦᓯ 16, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

 ᒪᓕᒐᒃᓴᖅ 2 

 ᒪᓕᒐᒃᓴᖅ 3 

 ᒪᓕᒐᒃᓴᖅ 4 

20. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

21. ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖏᑦ 

ᒪᓕᒐᒃᓴᐃᑦ 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. 

ᑲᔪᓯᒃᑲᓐᓂᓚᐅᓐᖏᓐᓂᑦᑎᓐᓂ ᐱᓇᓱᐊᕈᓯᐅᑉ 

ᓄᓐᖑᕆᓂᐊᓕᕐᒥᖕᒪᒍ, ᖁᔭᓐᓇᒦᓚᐅᕐᓚᖓ 

ᑖᒃᑯᓂᖓ ᒪᓕᒐᓕᐅᕐᕕᖕᒥ 

ᐃᖅᑲᓇᐃᔭᖅᑎᓕᒫᑦᑎᓐᓂᒃ ᐊᒻᒪᓗ ᒪᓕᒐᓕᐅᕐᕕᐅᑉ 

ᐃᓗᐊᓂ ᐃᖅᑲᓇᐃᔭᖅᑎᑦᑎᓐᓂᒃ ᑐᓵᔩᑦ 

ᑕᒪᔅᓯᑦᑎᐊᖅ ᖁᔭᓐᓇᒦᒃ ᐅᑯᐊᓗ 

ᐱᔨᑲᑖᑯᓗᒋᕋᑖᖅᑕᕗᑦ ᑎᓴᒪᑦ ᓂᕕᐊᖅᓵᑦ, 

ᖁᔭᓐᓇᒦᖑᕗᓯ. 

 

>>ᐸᑦᑕᑐᖅᑐᑦ 

 

ᒪᓕᒐᓕᐅᖅᑎᐅᖃᑎᒃᑲ, ᐱᓇᓱᐊᕈᓯᐅᑉ ᓄᕐᖑᐊᓂ 

ᖃᓄᐃᓐᖏᑦᑎᐊᕐᓂᐊᖅᐳᒍᑦ ᓄᓇᕗᒻᒥᐅᓪᓗ. ᐅᓇ 

ᑲᑎᒪᓂᖅ ᓄᖅᑲᖔᑲᐃᓐᓇᕐᓂᐊᖅᑐᖅ. 

ᑲᑎᒪᒋᐊᓛᕐᒥᔪᒍᑦ ᓇᒡᒐᔾᔭᐅᒥ, ᒫᑦᓯ 19, ᐅᓐᓄᓴᒃᑯᑦ 

1:30-ᒥᒃ. 

 

ᐃᖅᓱᖅᑎ.  

 

>>ᑲᑎᒪᓂᖅ ᓄᖅᑲᖅᑐᖅ 12:30ᒥ



 

 

 


